
ᓇᐃᓪᓕᒋᐊᕈᑎᑦ ᐊᒻᒪᓗ ᑕᐅᒎᓯᑦ:  
ᐊᔪᓐᓇᓐᖏᑐᐊᕌᖓᑦ ᑖᓐᓇ ᐅᓂᒃᑳᓕᐊᕗᑦ ᐊᑐᕋᓱᖃᑦᑕᓐᓂᐊᖅᖢᓂ ᑕᐃᒎᓯᖏᓐᓂᒃ ᑐᑭᓕᐊᖑᓯᒪᔪᓂᓪᓗ ᐊᑐᖅᑕᐅᔪᓂᒃ ᑕᕝᕙᓂ 
2016 ᓯᕗᓪᓕᖅ ᓄᓇᕘᑉ ᓄᓇᖏᓄᑦ ᐊᑐᕈᓐᓇᖅᑐᓄᑦ ᐸᓐᓇᐅᑖᓄᑦ (ᓯᕗᓪᓕᖅ ᐸᓐᓇᐅᑎᐅᑉ). ᑐᑭᓕᐊᖑᓯᒪᓂᖏᓄᑦ ᑕᐃᒎᓯᑦ 
ᖃᐅᔨᒋᐊᓪᓗᒍ ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ. 

 

 

DNLUP/NLUP; ‘ᐸᓐᓇᐅᑦ’ – 2016 ᓯᕗᓪᓕᖅ ᓄᓇᕘᑉ ᓄᓇᖏᓄᑦ ᐊᑐᕈᓐᓇᖅᑐᓄᑦ ᐸᓐᓇᐅᑖ  

DOE – ᐱᓕᕆᕝᕕᖓ ᐊᕙᑎᓕᕆᓂᒻᒧᑦ ᓄᓇᕘᒥ  

GN – ᒐᕙᒪᖏᑦ ᓄᓇᕘᑉ   

ᓄᓇᕘᒥ ᐊᖏᕈᑎᒻᒪᕆᒃ – ᓄᓇᕘᒥ ᓄᓇᑖᕈᑎᒧᑦ ᐊᖏᕈᑎᖓ  

NuPPAA – ᓄᓇᕗᑦ ᐸᓐᓇᐃᓂᒻᒧᑦ ᓴᓇᔭᐅᔪᓪᓗ ᕿᒥᕐᕈᔭᐅᓂᖏᓄᑦ ᐱᖁᔭᖅ  

ᐊᖏᕈᑎᒧᑦ ᐊᑕᔪᖅ – ᓄᓇᕗᑦ ᐊᖏᖅᑕᐅᓯᒪᕝᕕᖓ ᐃᓂᖓ  

O&R – ᐃᓱᒪᒋᔭᔅᓴᖏᑦ & ᐊᑐᓕᖁᔭᐅᔪᓄᓪᓗ ᑎᑎᕋᖅᓯᒪᔪᑦ  

ᓇᐃᓪᓕᑎᖅᓯᒪᔪᖅ ᐅᓂᒃᑳᖅ 
ᒪᓕᒃᖢᒍ ᑎᑎᕋᖅᓯᒪᓂᖓ ᐊᖏᕈᑎᐊᓛᑉ 11 ᐃᓗᐊᒍᑦ ᓄᓇᕘᒥ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᑕ (“ᓄᓇᕘᒥ ᐊᖏᕈᑎᒻᒪᕆᒃ”) 
ᐅᖃᐅᓯᖅᑕᖏᓪᓗ 49 - 51(1) ᑖᔅᓱᒪ ᓄᓇᕗᑦ ᐸᓐᓇᐃᓂᒻᒧᑦ ᓴᓇᔭᐅᔪᓪᓗ ᕿᒥᕐᕈᔭᐅᓂᖏᓄᑦ ᐱᖁᔭᖅ (NuPPAA), ᑖᒃᑯᐊ 
ᓄᓇᕗᑦ ᐸᓐᓇᐃᔨᒃᑯᑦ ᑎᒥᖓ (“ᐸᓐᓇᐃᔨᒃᑯᑦ”) ᐱᓕᕆᐊᔅᓴᖃᒻᒪᑕ ᓴᓇᔭᐅᑎᑦᑎᓂᒻᒥᒃ ᓄᓇᐅᑉ ᐊᑐᖅᑕᐅᓂᖏᓄᑦ ᐸᓐᓇᐅᑎᓂᒃ 
ᑐᑭᒧᐊᕆᔪᑦ ᐊᔭᐅᕆᔪᓪᓗ ᓄᓇᒦᓐᖔᖅᑐᓂᒃ ᐊᑐᓲᓄᑦ ᐱᕙᓪᓕᐊᔭᐅᓂᖏᓄᓪᓗ.  

ᔫᓂᐅᑉ ᐃᓗᐊᓂ 2016−ᒥ ᓄᓇᕘᒥ ᐸᓐᓇᐃᔨᒃᑯᑦ ᓴᖅᑮᓚᐅᖅᑐᑦ ᐊᕐᕌᒍᖓᓄ 2016 ᑎᑎᕋᕈᑖᓄᑦ ᑖᔅᓱᒧᖓ ᓯᕗᓪᓕᖅ ᐸᓐᓇᐅᑎᐅᑉ 
ᕿᒥᕐᕈᔭᐅᔪᓐᓇᖁᓪᓗᒍ ᐅᐱᓐᖔᖅ 2017 ᑭᒃᑯᓕᒫᓄᑦ ᓈᓚᑦᑎᑦᑎᓂᒃᑯᑦ, ᑭᓯᐊᓂ ᐅᑕᖅᑭᔪᖅ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒧᑦ 
ᐊᖏᕈᑖᓂᒃ. ᑭᖑᓪᓕᖅᐹᖅ ᑭᒡᓕᖃᐅᓯᖓ ᑐᓴᖅᑎᑦᑎᔾᔪᑎᓄᑦ ᑭᒃᑯᓕᒫᓄᑦ ᓈᓚᑦᑎᑦᑎᓂᒃᑯᑦ ᓴᖅᑭᑕᐅᓚᐅᖅᑐᖅ ᐸᓐᓇᐃᔨᓄᑦ 
ᐃᓱᖃᓐᓂᐊ ᔮᓐᓄᐊᕆ 13, 2016 − ᐅᓇ ᐅᓂᒃᑳᖅ ᑭᒡᒐᖅᑐᐃᔪᖅ ᑖᒃᑯᐊ ᓄᓇᕘᑉ ᒐᕙᒪᖏᑕ ᑲᑎᖅᖢᒋᑦ ᐊᑐᓕᖁᔭᖏᑦ  
ᑖᒃᑯᓄᖓ ᐸᓐᓇᐃᔨᒃᑯᓐᓄᑦ ᐋᖅᑭᒋᐊᕆᔾᔪᑎᔅᓴᖏᑦ ᑖᔅᓱᒧᖓ ᓯᕗᓪᓕᖅ ᐸᓐᓇᐅᑖᓄᑦ. ᑖᒃᑯᐊ ᐊᑐᓕᖁᔭᐅᔪᑦ ᓴᖅᑭᑕᐅᓯᒪᔪᑦ 
ᑕᐅᑐᒐᖃᖅᖢᑎᒃ ᐃᓗᐃᑦᑑᔪᒥᒃ ᕿᒥᕐᕈᐃᓂᒻᒥᒃ ᑖᔅᓱᒥᖓ 2016 ᓯᕗᓪᓕᖅ ᐸᓐᓇᐅᑎᐅᑉ, ᐃᓗᒋᔭᖃᖅᖢᑎᒃ ᑭᒡᒐᖅᑐᐃᔨᓂᒃ 
ᑕᒪᐃᓐᓂᒃ ᐃᓚᐅᔪᒪᓂᖃᖅᑐᓂᒃ ᓄᓇᕘᑉ ᒐᕙᒪᖏᑕ ᐱᓕᕆᕝᕕᖏᓐᓂᒃ, ᑐᑭᓯᐅᒪᑎᑕᐅᓪᓗᑎᒃ ᑲᑐᔾᔨᖃᑎᒌᓐᓂᒃᑯᑦ ᐅᖃᐅᓯᒃᑯᑦ 
ᐃᓚᒋᔭᒥᓄᑦ ᐸᓐᓇᐃᔨᓄᑦ ᑲᑐᔾᔨᖃᑎᒥᓄᑦ.  

ᑖᒃᑯᐊ ᓄᓇᕘᑉ ᒐᕙᒪᖏᑦ ᐱᓕᕆᓪᓚᕆᒃᖢᑎᒃ ᐃᓚᐅᖃᑕᐅᓯᒪᔪᑦ ᓄᓇᕗᑦ ᐸᓐᓇᐃᔨᒃᑯᑦ ᕿᒥᕐᕈᐃᔾᔪᑖᑕ ᐊᐅᓚᓂᐊᓂᒃ ᑖᔅᓱᒧᖓ 
ᓯᕗᓪᓕᖅ ᐸᓐᓇᐅᑎᐅᑉ; ᐃᓚᐅᖃᑕᐅᓪᓗᑎᒃ ᓄᓇᕗᑦ ᐸᓐᓇᐃᔨᒃᑯᑦ ᓄᓇᓕᓐᓂ ᑐᓴᕋᓱᐊᕈᑎᖏᓄᑦ, ᐃᑲᔪᐃᓪᓗᑎᒃ ᑐᓐᓂᕆᓯᓪᓗᑎᒃ 
ᑖᒃᑯᓄᖓ 2012 ᐱᖓᔪᒋᔭᑦ ᐃᓚᐅᓂᓖᑦ ᐃᒻᒥᒃᑯᑦ ᕿᒥᕐᕈᐃᔾᔪᑎᖏᑦ ᓯᕗᓪᓕᖅ ᐸᓐᓇᐅᑎᐊᓂᒃ, ᐊᒻᒪᑦᑕᐅᖅ ᐃᒻᒥᒃᑯᑦ ᓄᓇᕘᑉ 
ᒐᕙᒪᖏᑕ ᐱᓕᕆᕝᕕᖏᒍᑦ ᕿᒥᕐᕈᐃᔾᔪᓯᖏᑦ ᐊᔾᔨᒌᖏᑦᑐᓄᑦ ᑎᑎᕋᖅᓯᒪᓂᖏᓄᑦ ᑖᔅᓱᒪ ᓯᕗᓪᓕᖅ ᐸᓐᓇᐅᑎᐅᑉ (ᐊᑦᑐᐊᔪᓪᓗ 
ᐅᖃᓕᒫᒐᖏᑦ) ᓄᓇᕘᑉ ᒐᕙᒪᖏᑕ ᐱᓕᕆᕝᕕᖏᓄᑦ ᐅᑯᐊᖑᔪᑦ:  

- ᓄᓇᓖᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ;  
- ᐱᖅᑯᓯᓕᕆᔨᒃᑯᑦ ᐊᑐᖅᓯᒪᔪᑐᖃᓄᓪᓗ;  
- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ; 
- ᐊᕙᑎᓕᕆᔨᒃᑯᑦ;  
- ᓯᕗᓕᖅᑎᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ;  
- ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ;  
- ᐃᖅᑲᖅᑐᐃᔪᓕᕆᔨᒃᑯᑦ;  
- ᓄᓇᕘᒥ ᖃᐅᔨᓴᖅᑐᓕᕆᔨᒃᑯᑦ ᑎᒥᖓ 

 

ᑎᑎᕋᖅᓯᒪᔪᑦ ᐃᓱᒪᒋᔭᐅᖃᑕᐅᓯᒪᔪᑦ ᕿᒥᕐᕈᐃᓂᒻᒥᒃ, ᐃᓗᐃᑦᑑᓪᓗᑎᒃ ᐃᓚᐃᓐᓇᖏᓪᓘᓐᓃᑦ, ᐃᓚᖃᖅᑐᑦ ᐅᑯᓂᖓ: 

- ᐸᓐᓇᐃᔨᒃᑯᑦ ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ, 2016; 
- ᐸᓐᓇᐃᔨᒃᑯᑦ ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ: ᐃᓱᒪᒋᔭᔅᓴᖏᑦ & ᐊᑐᓕᖁᔭᐅᔪᓪᓗ ᑎᑎᕋᖅᓯᒪᔪᑦ, 2016; 
- ᐸᓐᓇᐃᔨᒃᑯᑦ ᐃᓱᒪᒋᔭᔅᓴᑦ ᓴᖅᑭᑐᐃᓐᓇᕆᐊᓕᑦ ᐱᐅᓯᒋᐊᕈᑏᑦ 2014 ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ, 2016;  
- ᐸᓐᓇᐃᔨᒃᑯᑦ 2014 ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ 1st, 2nd, 3rd, ᐊᒻᒪ 4th ᖃᐅᔨᒪᔨᑕᓄᑦ 
ᑲᑎᒪᑎᑦᑎᔪᓂᒃ ᑲᑎᒪᔾᔪᑎᕕᓃᑦ, 2015-2016; 
- ᐸᓐᓇᐃᔨᒃᑯᑦ ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ, 2014; 
- ᐸᓐᓇᐃᔨᒃᑯᑦ ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ: ᐃᓱᒪᒋᔭᔅᓴᖏᑦ & ᐊᑐᓕᖁᔭᐅᔪᓪᓗ ᑎᑎᕋᖅᓯᒪᔪᑦ, 2014; 
- ᐸᓐᓇᐃᔨᒃᑯᑦ ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ, 2011/2012; 
- ᐸᓐᓇᐃᔨᒃᑯᑦ ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ: ᐃᓱᒪᒋᔭᔅᓴᖏᑦ & ᐊᑐᓕᖁᔭᐅᔪᓪᓗ ᑎᑎᕋᖅᓯᒪᔪᑦ, 2011/2012;  
- ᐸᓐᓇᐃᔨᒃᑯᑦ ᑭᒡᒍᑎᑦ ᓄᓇᕘᑉ ᒐᕙᒪᖏᑕ ᐅᖃᐅᓯᔅᓴᖏᓄᑦ, ᒪᐃ 28, 2014; 
- ᓄᓇᕘᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᖓ;  
- ᓄᓇᕗᑦ ᐸᓐᓇᐃᓂᒻᒧᑦ ᓴᓇᔭᐅᔪᓪᓗ ᕿᒥᕐᕈᔭᐅᓂᖏᓄᑦ ᐱᖁᔭᖅ; 
- ᐊᔾᔨᒌᖏᑦᑐᑦ ᓄᓇᓐᖑᐊᑦ, ᑎᑎᖅᑲᐃᑦ, ᐅᓂᒃᑳᓪᓗ ᑐᓴᕋᓱᐊᓐᓂᒻᒧᑦ ᓇᓂᔭᔅᓴᐅᔪᑦ ᐃᑭᐊᖅᑭᕕᖓᒍᑦ ᐸᓐᓇᐃᔨᒃᑯᑦ ᐅᕙᓂ: 
www.nunavut.ca. 

ᓇᑭᓐᖔᓐᓂᖓ: 
ᐃᑉᐱᒋᑦᑎᐊᖅᖢᒍ ᐸᓐᓇᐃᔨᒃᑯᑦ ᐃᓂᓕᐊᖑᓯᒪᓂᐊ ᐃᓗᐊᒍᑦ ᐊᖏᕈᑎᒻᒪᕆᐅᑉ, ᐊᒻᒪᑦᑕᐅᖅ ᐱᖁᔭᖓᑕ NuPPAA, ᐅᑯᐊ 
ᑎᑎᕋᖅᓯᒪᔪᑦ ᑐᓐᓂᖅᓴᒐᑦ ᓴᖅᑮᓯᒪᕗᑦ ᓄᓇᕘᑉ ᒐᕙᒪᒃᑯᖏᑕ ᐊᑐᓕᖁᔭᖏᓐᓂᒃ ᐱᐅᓯᒋᐊᕆᔾᔪᑎᔅᓴᑦ ᑖᔅᓱᒧᖓ ᓯᕗᓪᓕᖅ 
ᐸᓐᓇᐅᑖᓄᑦ.    

ᑖᒃᑯᐊ ᓄᓇᕘᑉ ᒐᕙᒪᖏᑦ ᐃᓱᒫᓗᒍᑎᖃᒻᒪᑕ ᑖᓐᓇ ᓯᕗᓪᓕᖅ ᐸᓐᓇᐅᑎᐅᑉ ᑕᒪᐃᓐᓂᒃ ᑕᕐᕇᓯᒪᖏᓐᓂᖓᓂᒃ ᐃᓗᐃᑦᑑᔪᓂᒃ 
ᐸᓐᓇᐃᓂᒻᒧᑦ ᐱᓕᕆᔨᖃᑎᐊᑕ ᑭᒃᑯᓕᒫᓄᓪᓘᓐᓃᑦ ᐅᖃᐅᓯᐅᓂᑯᑦ ᑐᓐᓂᖅᓴᖅᑕᐅᓂᑯᑦ ᓯᕗᓂᐊᒍᑦ, ᐱᔾᔪᑎᖃᖅᑐᑦ ᑕᐃᑲᓂ ᐊᕐᕌᒍᒧᑦ 
2014 ᓯᕗᓪᓕᖅ ᐸᓐᓇᐅᑎᒋᔮᒍᑦ. ᑲᒪ ᒋᔭᖃᓪᓗᐊᖅᖢᑎᒃ ᕿᑎᕋᓪᓗᐊᖓᒍᑦ ᐊᑯᓕᕇᑦᑐᑦ ᐱᔪᒪᓂᖃᓐᓂᖏᑦ ᐃᓚᖏᓄᑦ 
ᐊᑐᓛᖑᖃᑕᐅᔪᓄᑦ ᐃᓱᒪᔅᓴᖅᓯᐅᕈᑎᐅᔪᓄᑦ, ᑖᓐᓇ ᓯᕗᓪᓕᖅ ᐸᓐᓇᐅᑎᖓ ᐊᑐᓕᖅᑎᑦᑎᖔᕋᓱᒃᖢᓂ ᑕᒪᐃᓐᓄᑦ ᐃᓂᓪᓚᖓᔪᒥᒃ 
ᓯᕘᕋᔾᔪᑎᓄᑦ ᓴᐳᒻᒥᕆᔾᔪᑎᓂᒃ, ᐊᖏᓗᐊᖅᑎᓕᖅᖢᒍ ᐊᑦᑐᓐᓂᓪᓗᑦᑕᐅᓂᖏᑦ ᐃᓚᒋᔭᖏᑦ ᓄᓇᓖᑦ ᐊᒻᒪᓘᓐᓃᑦ ᐊᒡᒍᖅᓯᒪᓂᐅᔪᑦ. 
ᑖᔅᓱᒧᖓ ᐱᔾᔪᑎᖃᖅᖢᑎᒃ, ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᐅᖃᖅᓕᖅᑐᑦ ᐊᖏᖅᑕᐅᒍᓂ, ᐅᓪᓗᒥ ᑎᑎᕋᖅᓯᒪᓂᐊ, ᑖᓐᓇ ᓯᕗᓪᓕᖅ 
ᐸᓐᓇᐅᑎᖓ ᐊᖏᔫᔪᓂᒃ ᐱᐅᓐᖏᑦᑐᓂᒃ ᐊᑦᑐᐃᓂᖃᓐᓂᐊᖅᑐᖅ ᓄᓇᕘᑉ ᒐᕙᒪᖃᕝᕕᐊᑕ ᑮᓇᐅᔭᓕᐅᕈᓯᖏᓄᑦ ᓄᓇᒦᓐᖔᖅᑐᓂᒃ, 
ᑕᐃᒪᓐᓇ ᑐᓗᖅᓯᒪᓕᖅᑎᑦᑎᓗᓂ ᐊᕐᕌᒍᒐᓴᒻᒧᑦ ᐊᑐᕋᓱᑦᑕᖏᑦ ᐃᓅᖃᑎᒌᑦ− ᑮᓇᐅᔭᓕᐅᕋᓲᑎᖏᑦ ᐊᓐᓇᐅᒪᔾᔪᑕᐅᓇᓱᐊᖅᑐᑦ 
ᓄᓇᕘᒥᐅᓄᑦ ᐊᖅᐸᓯᕆᓕᓪᓗᑎᒃ. 

ᓄᓇᕘᑉ ᒐᕙᒪᒃᑯᖏᑦ ᐃᓚᐅᖏᓐᓇᓐᓂᐊᖅᑐᑦ ᐱᓕᕆᖃᑕᐅᖏᓐᓇᓪᓗᑎᒃ ᐸᓐᓇᐃᔨᒃᑯᑦ ᐱᓕᕆᓂᐊᓂᒃ ᓄᓇᕘᓕᒫᒧᑦ−ᑐᕌᖅᑐᒧᑦ 
ᐸᓐᓇᐅᑎᓕᐊᒥᒃ, ᐅᐸᖃᑕᐅᓂᐊᖅᖢᑎᒃ ᐸᓐᓇᐅᑎᒧᑦ ᓂᕆᐅᒋᔭᐅᔪᒧᑦ ᐅᐱᓐᖔᖅ 2017 ᑭᒃᑯᓕᒫᓄᑦ ᓈᓚᑦᑎᑦᑎᓂᒃᑯᑦ. ᑕᕝᕙᓂ 
ᑭᒃᑯᓕᒫᓄᑦ ᑲᑎᒪᓂᐅᔪᒥᒃ, ᓄᓇᕘᑉ ᒐᕙᒪᒃᑯᖏᑦ ᑐᕌᒐᖃᖅᑐᑦ ᓴᖅᑮᓂᐊᓐᓂᒻᒥᓂᒃ ᐃᓱᒫᓘᑎᒋᔭᒥᓂᒃ ᐊᑐᓕᖁᔭᒥᓂᓪᓗ ᑐᕌᕈᑎᔪᑦ 
ᑖᔅᓱᒧᖓ ᓯᕗᓪᓕᖅ ᐸᓐᓇᐅᑖᓄᑦ. ᑲᔪᓯᑦᑎᐊᓪᓗᓂ ᐱᔭᕇᖅᑕᐅᓂᐊᕈᓂ ᐸᓐᓇᐅᑎᖓ ᓄᓇᐅᑉ ᐊᑐᖅᑕᐅᓂᖏᓄᑦ ᓯᕗᓕᐅᕆᔭᐅᕗᖅ 
ᓄᓇᕘᑉ ᒐᕙᒪᒃᑯᖏᓐᓄᑦ, ᐊᖏᖅᑕᐅᑐᐊᕈᓂ ᓄᓇᕘᑉ ᒐᕙᒪᒃᑯᖏᑦ ᑐᕌᒐᖃᐃᓐᓇᓐᓂᐊᖅᖢᑎᒃ ᐸᓐᓇᐅᑎᖓ ᓱᓕᔪᒥᒃ 
ᑕᕐᕇᓯᒪᒐᓗᐊᓐᓂᖓᓂᒃ ᑭᒃᑯᓕᒫᖑᔪᑦ ᓯᕗᓕᐅᕆᖁᔭᖏᓐᓂᒃ ᐸᖅᑭᑦᑎᐊᕆᔭᖃᓐᓂᒻᒧᑦ ᐱᕙᓪᓕᐊᔪᓕᕆᓂᐅᔪᓄᓪᓗ. 

ᓄᓇᕘᑉ ᒐᕙᒪᖏᑕ ᑐᕌᒐᕆᓇᓱᑦᑕᖓ ᑖᔅᓱᒧᖓ ᓯᕗᓪᓕᖅ ᐸᓐᓇᐅᑎᐊᓄᑦ ᑐᑭᒧᐊᒃᑎᑕᐅᔪᖅ ᑐᓐᓂᕆᔭᐅᓯᒪᔭᖏᓄᑦ ᐱᔭᔅᓴᓄᑦ, 
ᒐᕙᒪᐅᑉ ᐊᐅᓚᕝᕕᒋᔭᖃᕝᕕᐊᓄᑦ, ᐊᑐᐊᒐᖏᓄᓪᓗ − ᑭᖑᓪᓕᖅ ᓴᖅᑭᑕᐅᓲᑦ ᐊᖏᔪᒻᒪᕆᒻᒥᒃ ᓄᓇᓕᓐᓂ ᑐᓴᕋᓱᓚᐅᖅᖢᑕ. ᓄᓇᕘᑉ 
ᒐᕙᒪᒃᑯᖏᑕ ᐊᑐᓕᖁᔭᓕᐊᖏᑦ ᐸᓐᓇᐃᔨᒃᑯᑦ ᑎᒥᐊᓄᑦ ᑕᕐᕇᓯᒪᔪᑦ ᐱᓕᕆᓇᓱᐊᓐᓂᖏᒍᑦ ᓇᓖᕌᕆᑎᑦᑎᓇᓱᓐᓂᒻᒥᒃ ᐊᔾᔨᒌᖏᑦᑐᓂᒃ 
ᑎᑭᓐᓇᓱᐊᖅᑕᐅᔪᓂᒃ ᑐᕌᒐᖃᖅᑐᑦ ᐸᓐᓇᐅᑎᓕᐊᒧᑦ. ᐅᓇ ᒪᓕᑦᑐᖅ ᐅᖃᐅᓯᖅᑖᓄᑦ 58 ᑖᔅᓱᒪ NuPPAA: 

“ᑲᒪᒋᔭᖃᖅᖢᑎᒃ ᐱᔪᓐᓇᐅᑎᒥᓂᒃ ᐊᑐᖅᖢᑎᓪᓗ ᑕᑯᔅᓴᕈᕆᐊᓕᒥᓂᒃ ᐊᐅᓚᑕᕆᔭᒥᓂᓪᓗ ᐊᑖᒍᑦ ᐅᖃᐅᓯᖅᑕᖏᑕ 49 ᐊᒻᒪ 
52 ᐊᑎᒋᔭᖏᓪᓗ ᐅᖃᐅᓯᖅᑕᕋᓛᑦ 54(1) ᑎᑭᖢᒍ (3), ᓄᓇᕘᑉ ᐸᓐᓇᐃᔨᖏᑦ, ᒐᕙᒪᑐᖃᒃᑯᑦ ᒥᓂᔅᑕᖓᑦ, ᓄᓇᕘᑉ 
ᒐᕙᒪᖓᑕ ᒥᓂᔅᑕᖓ ᑎᒃᑯᐊᖅᑕᐅᓯᒪᔪᓪᓗ ᐃᓄᐃᑦ ᑎᒥᖓ ᐃᓱᒪᒋᔭᖃᕆᐊᓖᑦ ᑕᒪᐃᓐᓂᒃ ᐊᑦᑐᐊᔪᓕᒫᓂᒃ 
ᐃᓗᓕᕆᓲᖏᓐᓂᒃ, ᐱᖃᓯᐅᑎᓪᓗᒋᑦ ᐱᔾᔪᑎᒋᔭᐅᔪᑦ ᑎᑎᕋᖅᓯᒪᔪᑦ ᐅᖃᐅᓯᖅᑕᖅ 47−ᒥ, ᐊᑐᓕᖁᔭᐅᔪᑦ ᐃᓗᐊᒍᑦ 
ᐅᖃᐅᓯᖅᑕᖅ 48 ᐊᒻᒪ ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ ᐱᔪᒪᔭᐅᓯᒪᔪᓪᓗ”. 

ᑕᐃᒪᓕ ᐊᖅᑮᓂᒻᒥᒍᑦ ᐊᖏᖅᓯᓇᓱᒃᖢᑎᒃ ᑖᔅᓱᒥᖓ ᓯᕗᓪᓕᖅ ᐸᓐᓇᐅᑖᓂᒃ, ᒥᓂᔅᑕᖓ ᐊᕙᑎᓕᕆᔨᒃᑯᑦ ᐅᓂᒃᑳᓐᓂᐊᖅᐳᖅ 
ᓯᕗᓕᐅᕆᔭᐅᔪᓂᒃ ᑕᒪᐃᓐᓄᑦ ᓄᓇᕘᑉ ᒐᕙᒪᖏᓐᓄᑦ; ᐃᓱᐊᒍᑦ ᐸᓐᓇᐅᑖ ᑲᔪᓯᑦᑎᐊᖅᑐᒥᒃ ᑐᑭᐅᒪᔭᕆᐊᖃᒻᒪᒋᑦ ᐱᔾᔪᑕᐅᔪᑦ ᓄᓇᐅᑉ 
ᐊᑐᕈᑖᓄᑦ ᐸᓐᓇᐅᑎᐊᓄᑦ: 

“ᐱᔾᔪᑎᒋᔭᖓ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎᐅᑉ ᓴᐳᒻᒥᕆᓗᑎᒃ ᐱᔫᒥᓴᐃᓗᑎᓪᓗ ᒪᑭᒪᔪᓂᒃ ᓯᕗᓂᒻᒥᓪᓗ ᖃᓄᐃᖏᔾᔪᑎᓄᑦ 
ᐃᓄᖁᑎᒋᔭᖏᑦ ᓄᓇᓕᖏᑕᓗ ᓄᓇᕘᑉ ᐊᖏᕈᑕᐅᓂᑰᑉ ᐃᓗᐊᒍᑦ, ᐃᓱᒪᒋᖃᓯᐅᑎᓗᒋᑦ ᐱᔪᒪᔭᖏᑦ ᑕᒪᐃᓐᓂᒃ 
ᑲᓇᑕᒥᐅᑕᐅᖃᑎᑦᑕ, ᐊᒻᒪᓗ ᓴᐳᒻᒥᕆᓗᑎᒃ, ᐱᔭᕆᐊᖃᕌᖓᒥᓪᓗ, ᐅᑎᖅᑎᖃᑦᑕᓪᓗᒍ ᐊᕙᑎᐅᑉ ᐃᓕᖅᑯᓯᑐᖃᖓ ᓄᓇᕘᑉ 
ᐊᖏᕈᑕᐅᓂᑰᑉ ᐃᓗᐊᓂ” (ᐊᖏᕈᑎᒻᒪᕆᒃ. ᐅᖃᐅᓯᖅᑕᖓ 11.3.2) 

2016 ᓯᕗᓪᓕᖅ ᐸᓐᓇᐅᑎᐅᑉ ᓇᓗᓇᐃᕈᑦ ᐃ – ᓄᓇᖏᓄᑦ ᐅᓂᒃᑳᓕᐊᑦ ᑭᒡᓕᓯᓂᐊᕈᑎᖏᓪᓗ:  

ᓇᐅᒃᑯᓕᒫᖅ ᐅᓂᒃᑳᕆᔭᖓᒍᑦ, 2016 ᓯᕗᓪᓕᖅ ᐸᓐᓇᐅᑎᐅᑉ ᓇᓗᓇᐃᕈᑦ ᐃ ᓄᓇᖏᓄᑦ ᓇᐃᓕᒋᐊᖅᓯᒪᕗᑦ ᐊᒡᒍᖅᓯᒪᔪᖏᓄᑦ 
ᐊᒻᒪᓗ ᐃᓗᐃᑦᑑᔪᒧᑦ ᓄᓇᕘᒥ ᐊᖏᕈᑕᐅᓯᒪᔫᑉ ᐃᓗᐊᓂ (ᐊᖏᕈᑎᒧᑦ ᐊᑕᔪᖅ), ᐊᒡᒍᖅᓯᒪᐅᖢᑎᒃ ᓄᓇᒃᑯᑦ ᑐᓐᖓᕕᖓᓂᒃ 
ᑕᕆᐅᓪᓗ ᐃᒪᖏᑕ ᑲᑎᑕᐃᓐᓇᕆᓪᓗᒋᑦ. ᑕᒪᓐᓇ ᕿᒥᕐᕈᐃᓂᖅ ᐸᓐᓈᕆᔭᐅᓯᒪᔪᖅ ᑖᒃᑯᓄᖓ ᓄᓇᕘᑉ ᒐᕙᒪᒃᑯᖏᓄᑦ ᐅᑯᓄᖓ 
ᑲᔅᓕᔅ ᖃᐅᔨᒪᔨᑕᑦ ᑎᒥᖓᓄᑦ. ᓄᓇᖏᓄᑦ ᐅᓂᒃᑳᑦ ᐃᓚᖃᖅᖢᑎᒃ ᐃᓗᓕᖃᑦᑎᐊᖅᑐᒥᒃ ᐊᒡᒍᖅᑐᐃᓯᒪᔾᔪᑎᓂᒃ ᐃᓗᐃᑦᑑᔪᓄᑦ 
ᓄᓇᐅᔪᓂᒃ ᒪᓕᑦᑐᑦ ᓇᓗᓇᐃᖅᓯᒪᔪᓂᒃ ᖃᓕᕇᒍᑎᒃᑲᓐᓂᐅᔪᓂᒃ ᐱᖓᓲᔪᓄᑦ ᐃᓱᒪᒋᖁᔭᐅᔪᓄᑦ: ᑎᒃᑯᐊᖅᑕᐅᓂᐊᑕ ᐃᓕᖅᑯᓯᖓ; 
ᑐᒃᑐᐃᑦ ᓇᔪᓲᖏᑦ ᐃᓕᖅᑯᓯᖓ; ᐊᒻᒪᓗ ᐊᑐᕆᐊᖃᖏᑦᑐᑦ ᐊᑑᓯᑦ. ᑐᑭᓕᐅᑎᓗᒍ, ᑎᒃᑯᐊᖅᑕᐅᓂᐊᑕ ᐃᓕᖅᑯᓯᖓᓄᑦ ᐅᓂᒃᑳᑦ 
ᐊᒡᒍᐃᓯᒪᐅᖅᑐᑦ ᓇᓗᓇᐃᕈᑦ ᐃ ᓄᓇᖏᓂᒃ ᐱᖓᓲᔪᓄᑦ ᐊᔾᔨᒌᖏᑦᑐᓄᑦ ᑎᒃᑯᐊᖅᑕᐅᓂᐊᑕ ᐃᓕᖅᑯᓯᖏᓄᑦ: ᑎᒃᑯᐊᖅᓯᒪᓐᖏᑦᑐᑦ 
(ᓲᓪᓗ, ᑲᑎᓐᖓᔪᑦ ᐊᑐᖅᑕᐅᓂᖏᑦ); ᓴᐳᒻᒥᔭᐅᔪᖅ ᓄᓇᖓ; ᐊᒻᒪᓘᓐᓃᑦ ᐊᔾᔨᖃᖏᑦᑐᖅ ᐊᐅᓚᑕᖅ ᓄᒐᓇᖓ. ᐊᑐᓂᑦ ᐃᒻᒥᒃᑰᖓᔪᖅ 
ᓇᓗᓇᐃᕈᑦ ᐃ ᐃᓕᖅᑯᓯᖓ ᐊᔾᔨᒌᖏᑦᑐᕈᓘᔭᓐᓂᒃ ᐊᑐᖁᔭᐅᖏᑦᑐᓂᒃ ᐊᑐᕈᑎᖃᕈᓐᓇᖅᑐᖅ ᑭᓯᐊᓂᓕ ᐊᑕᐅᓯᑐᐊᒻᒥᒃ 
ᑎᒃᑯᐊᖅᑕᐅᓂᐊᑕ ᐃᓕᖅᑯᓯᖓᓂᒃ.  
 
ᐸᔾᔭᓪᓗᖓᓃᑦ ᓴᖅᑭᔮᖅᑐᑦ ᐊᑯᓐᓂᐊᒍᑦ ᐊᔾᔨᒌᖏᑦᑑᔪᑦ ᓄᓇᐅᑉ ᐊᑐᕈᑖᓄᑦ ᑎᒃᑯᐊᖅᑕᐅᔾᔪᑎᖏᓂᒃ. ᑐᑭᓕᐅᑎᓪᓗᒍ, ᐊᑐᓛᖅ 
ᐃᓯᕈᓐᓇᕈᑎᒧᑦ ᐊᖅᑯᑖ ᑭᐱᓯᔪᓐᓇᖅᑐᖅ ᑭᖑᓂᐊᒍᑦ−ᓄᕐᕈᐅᖅᑐᑦ ᓄᓇᖏᓂᒃ. ᑕᒪᒃᑯᐊ ᒪᕐᕈᐄᖅᓱᖁᓇᒋᑦ ᓇᐃᓴᖅᑕᐅᓂᖏᑦ 
ᐸᔾᔭᓪᓗᖓᓂᖏᑦ, ᓄᓇᐅᔪᑦ ᐊᑐᓂᑦ ᑎᒃᑯᐊᖅᑕᐅᓂᐊᑕ ᐃᓕᖅᑯᓯᖓᓄᑦ ᐊᑐᓃᖓᓪᓗᑎᒃ ᓇᓗᓇᐃᖅᑕᐅᕗᑦ, ᐸᔾᔭᓪᓗᖓᓃᓪᓗ 
ᓄᓇᖏᑦ ᐊᔾᔨᒋᓐᖏᑕᖓᓂᒃ ᑎᒃᑯᐊᖅᑕᐅᓂᐊᑕ ᐃᓕᖅᑯᓯᖏᓂᒃ ᑲᑎᑕᐅᓪᓗᑎᒃ. ᑐᑭᓕᐅᕆᔭᐅᔪᖅ ᐊᑐᖅᖢᒍ ᖁᓛᓂ, ᑕᒪᓐᓇ 
ᓇᓗᓇᐃᕋᓱᒃᖢᒍ ᐃᓗᐃᑦᑑᔪᖅ ᓄᓇᖓ ᐊᑐᖅᑕᐅᔪᖅ ᑐᒃᑐᐃᑦ ᓇᔪᓲᖏᓄᑦ ᓴᖅᑮᓯᒪᔭᒧᑦ 100 ᑭᓛᒥᑕ² ᐃᓯᕈᓐᓇᐅᑦ ᐊᖅᑯᑖᓄᑦ 
ᐃᓚᖃᑐᐊᕈᓂ 10 ᑭᓛᒥᑕ² ᐸᔾᔭᓪᓗᖓᓂᒻᒥᒃ ᓄᓇᐅᔪᒧᑦ 50 ᑭᓛᒥᑕ² ᓄᕐᕆᐅᕇᖅᓯᒪᕝᕕᒻᒧᑦ, ᐃᓗᐊᒍᑦ ᑭᒡᓕᒋᔭᖏᑦ ᐲᖅᑕᐅᔪᑦ 
ᐊᓱᐃᓛᒃ ᓴᖅᑮᓕᖅᖢᑎᒃ ᐊᑦᑎᒋᓂᐅᔪᒥᒃ 140 ᑭᓛᒥᑕ² ᐊᑐᕈᓐᓃᖅᖢᒍ ᐸᔾᔭᓪᓗᖓᓂᐊᑕ ᓄᓇᑐᐊᖓ. ᑖᒃᑯᐊ ᐸᔾᔭᓪᓗᖓᓂᖏᑦ 
ᐊᑐᓂ ᐃᓱᒪᒋᔭᐅᓂᑯᑦ ᐅᓂᒃᑳᖃᓕᕋᒥᒃ ᐃᓗᐃᑦᑑᔪᓂᒃ ᐊᑐᓂ ᓄᓇᐅᑉ ᐊᑐᕈᑖᑕ ᑎᒃᑯᐊᕈᑖᓄᑦ, ᑭᓯᐊᓂ ᑲᑎᖅᓱᒐᐅᓪᓗᑎᒃ ᖁᓛᒍᑦ 
ᐅᓂᒃᑳᖃᓕᕋᒥᒃ ᑎᒃᑯᐊᖅᓯᒪᓂᐅᑉ ᐃᓕᖅᑯᓯᕆᔭᖏᓐᓂᒃ. ᐅᑯᐊ ᑐᑭᓯᒋᐊᕈᑎᑦ ᑎᑎᕋᖅᓯᒪᔪᒥ ᓴᖅᑮᓇᓱᐊᖅᑐᑦ ᐃᓱᒪᖃᐅᓯᐅᔪᒥᒃ 
ᑖᔅᓱᒥᖓ.  
 
ᖄᒃᑲᓐᓂᐊᒍᑦ ᐅᔾᔨᖅᓱᒐᑦ: 
1. ᓄᓇᓐᖑᐊᒃᑯᑦ ᑐᑭᓯᔾᔪᑎᑦ ᓇᓗᓇᐃᕈᑦ ᐃ ᓄᓇᖏᓄᑦ ᐃᓚᐅᖅᓯᓯᒪᓪᓗᑎᒃ ᑎᒃᑯᐊᖅᓯᔾᔪᑎᒥᒃ “ᓴᐳᒻᒥᔭᖅ ᓄᓇ/ᒥᕐᖑᐃᖅᓯᕕᒃ” 
ᐅᓂᒃᑳᕆᔭᐅᓯᒪᖏᑦᑐᑦ ᑕᕝᕙᓂ ᓯᕗᓂᐊᒍᑦ ᑎᑎᕋᖅᑕᐅᓯᒪᔪᒥᒃ. ᓇᐄᓴᐅᓯᕆᔾᔪᑦ ᐅᖃᓕᒫᒐᖓ ᐃᓗᓕᖃᖅᑐᖅ ᐅᓂᒃᑳᖏᓂᒃ 
ᓴᖅᑮᕗᖅ ᑖᔅᓱᒪ ᖄᒃᑲᓐᓂᐊᒍᑦ ᑎᒃᑯᐊᕆᓂᒻᒥᒃ. ᓄᓇᓐᖑᐊᓂᓪᓕ, ᑖᓐᓇ “ᓴᐳᒻᒥᔭᖅ ᓄᓇ” ᐊᒻᒪᓗ “ᓴᐳᒻᒥᔭᖅ ᓄᓇ/ᒥᕐᖑᐃᖅᓯᕕᒃ” 
ᑲᑎᑕᐅᓯᒪᓕᖅᐴᒃ ᐊᑕᐅᓯᐅᓕᖅᑎᑕᐅᓪᓗᑎᒃ “ᓴᐳᒻᒥᔭᖅ ᓄᓇ”. ᐅᔾᔨᖅᓴᐅᑦ: ᑲᓇᑕᐅᑉ ᒥᕐᖑᐃᖅᓯᕝᕕᖏᑦ ᐃᓚᐅᓐᖏᓚᑦ ᐸᓐᓇᐃᔨᒃᑯᑦ 
ᑐᑭᓯᔾᔪᑎᖏᓐᓂᒃ ᐊᒻᒪᓘᓐᓃᑦ ᐅᓂᒃᑳᑦ ᑭᒡᓕᖏᑦ ᐱᔾᔪᑎᒋᓪᓗᒍ ᓯᓚᑖᓃᓐᓂᖏᑕ ᐸᓐᓇᐃᔨᒃᑯᑦ ᐊᐅᓚᑕᖏᑕ. 
 
2. ᓄᓇᕘᑉ ᐊᖏᕝᕕᐊᑕ ᐊᒡᒍᖅᓯᒪᔪᓪᓗ ᑭᒡᓕᖏᑦ ᐊᔾᔨᒌᖃᑦᑕᖏᑦᑐᑦ ᒪᓕᒃᖢᒍ ᑐᑭᓯᔾᔪᑎᐅᑉ ᓇᑭᓐᖔᓐᓂᐊ. ᐊᑐᖅᑕᖅ ᐅᓇ “RIA_ 
Regions.shp” ᐊᑐᐃᓐᓇᕈᖅᑕᐅᓂᑯ ᐸᓐᓇᐃᔨᒃᑯᓐᓄᑦ ᐋᒐᓯ 15, 2016−ᒥ. 
 
3. ᓄᓇ ᑐᓐᖓᕕᒃ ᑕᕆᐅᓪᓗ ᑭᒡᓕᒋᔭᖏᑦ ᑭᒡᒐᖅᑐᖅᑕᐅᓲᖑᒋᕗᑦ ᐊᔾᔨᒌᖏᑦᑐᒥᒃ ᒪᓕᒃᖢᒍ ᑐᑭᓯᔾᔪᑎᑦ ᐊᑦᑎᒋᓂᖓ. ᑐᑭᓕᐅᑎᓪᓗᒍ, 
ᐅᖓᓯᓛᒥᒃ ᐊᑦᑎᒋᓂᐊᒍᑦ ᕿᑭᖅᑕᑦ ᐃᓚᖏᑦ ᐱᑕᖃᕋᑎᒃ ᑕᕆᐅᖅᑐᑦ ᑕᐃᔭᐅᓪᓗᑎᒃ. ᑐᑭᓯᔾᔪᑎᑦ ᐊᑐᖅᑕᐅᔪᑦ ᓄᓴᒧᑦ ᑕᕆᐅᓪᓗ 
ᑭᒡᓕᖏᓄᑦ ᐱᔭᐅᓂᑰᕗᑦ ᑕᕝᕙᓐᖓᑦ ᑲᓇᑕᐅᑉ ᓄᓇᓐᖑᐊᖁᑖᓂ ᑲᓇᑕᒥᐅᓄᑦ ᐊᑦᑎᒋᓂᖓ 1:2,000,000 ᓄᓇᓐᖑᐊᖅ. 
 
4. ᐅᓂᒃᑳᑦ ᐊᑐᖁᔭᐅᖏᑦᑐᑦ ᐊᑐᕈᑎᖏᓄᑦ ᑕᕆᐅᒃᑯᑦ ᐅᓯᑲᖅᑕᐅᑎᓄᑦ ᐃᓚᖃᖅᑐᑦ ᐃᒪᐅᔪᓂᒃ ᑕᕆᐅᒃᑯᑦ ᐅᓯᑲᖅᑕᖅᑎᓄᑦ 
ᑭᒡᓕᖃᖅᑎᑕᓂᒃ ᐊᕐᕌᒎᑉ ᐃᓗᐊᒍᑦ ᖃᖓᑐᐃᓐᓇᖅ. ᑭᒡᓕᖃᕈᑏᑦ ᑕᖅᑭᓄᑦ ᒪᓕᒐᔪᓲᑦ ᐊᑐᖁᔨᖏᔾᔪᑎᖏᒍᑦ. 
 
5. ᐃᓚᖏᓄᑦ ᓇᓗᓇᐃᕈᑦ ᐃ ᐃᓕᖅᑯᓯᓄᑦ, ᑭᒡᓕᖏᑦ ᓄᓇᒧᑦ ᑕᕆᐅᒧᓪᓗ ᐊᖏᓂᖅᓴᐅᑎᑕᐅᕗᑦ ᓄᓇᐅᑉ ᑕᕆᐅᓪᓗ ᐃᓱᐊᑕ 
ᐊᑐᖅᑕᐅᔫᑉ ᑐᑭᓯᔾᔪᑎᐊᒍᑦ ᓄᓇᐅᒻᒪᖔᑦ ᑕᕆᐅᖑᒻᒪᖔᓪᓗ. ᐃᓚᖏᒍᑦ ᐊᔾᔨᒌᖏᑦᑐᓂᒃ ᐊᑐᖅᑐᕕᓃᑦ ᑭᒡᓕᖃᕈᑎᖏᑦ ᑕᒪᒃᑯᓄᖓ 
ᓇᓗᓇᐃᕈᑦ ᐃ ᖁᓚᐃᑎᖅᓯᒪᔪᓄᑦ ᐃᓚᖏᑦ ᐃᓕᖅᑯᓯᑦ ᒪᓕᑦᑎᐊᖅᖢᑎᒃ ᓄᓇᒧᑦ ᑕᕆᐅᓪᓗ ᑭᒡᓕᖏᓄᑦ ᐊᓯᖏᑦ ᑕᐃᒪᐃᓐᓇᑎᒃ. 
ᒪᓕᑦᑎᐊᖏᓐᓂᐊᓄᑦ, ᒥᑭᑦᑑᒐᓗᐊᖅ ᐃᓚᖓ ᑐᒃᑐᐃᑦ ᓇᔪᓲᖏᑕ ᓄᓇᖓ “ᑐᒃᑐᑦ ᑕᕆᐅᒃᑯᑦ ᐃᑳᕝᕕᖓ” ᑎᑎᖅᓯᒪᓪᓗᓂ ᓄᓇᒃᑯᑦ 
ᐊᑐᖅᑕᐅᔪᒥᒃ.  
 
ᖁᓛᓂ ᐱᔾᔪᑎᑦ ᒪᓕᒃᖢᒋᑦ, ᑕᒪᒻᒥᑦᑎᐊᐅᖅ ᓇᐄᓴᐅᑎᓕᐊᑦ ᐅᓂᒃᑳᓪᓗ ᑭᒡᓕᓯᓂᐊᒐᖏᑦ ᐃᓱᒪᒋᔭᕆᐊᓖᑦ ᓇᓚᐅᑦᑖᕆᔪᑦ. ᑕᐃᒪᓕ 
ᓇᐅᒃᑯᑐᐃᓐᓇᖅ ᓇᓗᓇᐃᕈᑦ ᐃ ᐊᖏᓕᕇᒍᑖᒍᑦ ᐃᓱᒫᓘᑎᖃᕈᑦᑕ, ᑖᒃᑯᐊ ᑲᒪᒋᔭᐅᑲᐅᑎᒋᔭᕆᐊᓕᑦ ᓯᕗᓂᐊᒍᑦ ᐊᖏᖅᑕᐅᓂᐊᑕ 
ᐸᓐᓇᐅᑎᐅᑉ ᐊᑐᓕᖅᑎᑕᐅᔪᓐᓇᖁᓪᓗᒍ ᑖᓐᓇ ᓯᕗᓪᓕᖅ ᐸᓐᓇᐅᑎᖓ.  

ᓄᓇᕘᒥ ᓄᓇᐅᑉ ᐊᑐᖅᑕᐅᓂᐊᓄᑦ ᐸᓐᓇᐅᑎᖓᑕ ᑐᕌᒐᖏᑦ ᐱᔾᔪᑎᒋᔭᖓᓗ 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-1 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭ
ᐅᖁᔭᖅ ᓇᓕᕌᕈᑖ ᐊᑯᓐᓂᐊᒍᑦ ᐸᓐᓇᐅᑎᐅᑉ ᑐᕌᒐᖏᓄᑦ 

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ 
ᐸᓐᓇᐃᔨᒃᑯᑦ, 2016 O&R 
ᑎᓚᓐ ᖃᐅᔨᒪᔨᑕᑦ ᑎᒥᖓ, 2012, ᐃᒻᒥᒃᑰᖓᔪᖅ ᕿᒥᕐᕈᐃᔾᔪᑦ ᓯᕗᓪᓕᖅ ᓄᓇᕗᑦ ᓄᓇᐅᑉ 
ᐊᑐᕈᑖᓄᑦ ᐸᓐᓇᐅᑎᐊ, ᐱᔭᐅᔪᖅ ᐸᓐᓇᐃᔨᒃᑯᑦ ᐃᑭᐊᖅᑭᕕᐊᓂ: 
http://www.nunavut.ca/files/2012-06-
21%20Final%20Report%20Independent%20Review%20DNLUP0.pdf 
 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᑖᔅᓱᒪ ᓯᕗᓪᓕᖅ ᐸᓐᓇᐅᑎᐅᑉ ᐅᐃᒍᓯᒪᔭᖓ O&R ᑎᑎᖅᑲᖏᑦ ᓴᖅᑮᓯᒪᓐᖏᓚᑦ ᓈᒻᒪᑦᑐᒥᒃ ᐅᓂᒃᑳᕆᔭᓕᓐᓂᒃ 
ᐃᓱᒪᓕᐅᕆᔾᔪᑎᖏᓐᓂᒃ ᐸᓐᓇᐃᔨᒃᑯᑦ ᓄᓇᐅᑉ ᐊᑐᕈᑖᓄᑦ ᐊᖅᑭᔅᓯᒪᔭᖏᓄᑦ. ᐊᔪᓐᓇᓗᐊᕈᑎᒋᕚ ᑐᑭᓯᓇᓱᐊᕆᐊᖓᑦ ᖃᓄᖅ 
ᐸᓐᓇᐅᑎ ᓇᓕᕌᕆᓯᒪᒻᒪᖔᑦ ᐊᑭᓕᕇᑦᑐᓂᒃ ᑎᑭᓐᓇᓱᐊᒐᓕᓐᓂᒃ ᐱᕙᓪᓕᐊᔪᓕᕆᔨᓂᒃ ᐸᖅᑭᔭᖃᖅᑎᐅᔪᓄᓪᓗ.  
 
ᑖᓐᓇ 2016 ᓯᕗᓪᓕᖅ ᐸᓐᓇᐅᑖ ᐅᖃᖅᓯᒪᕗᖅ ᐃᒪᓐᓇ:“ᓄᓇᐅᑉ ᐊᑐᕈᑖᓄᑦ ᐸᓐᓇᐃᔾᔪᑏᑦ ᐊᕙᑎᒧᓪᓗ ᕿᒥᕐᕈᔾᔪᑏᑦ 
ᐊᐅᓚᓂᖏᑦ ᓄᓇᕘᒥ ᓴᖅᑭᑕᐅᓯᒪᓄᑦ ᓯᕗᓂᐊᒍᑦ ᐊᖅᑮᓇᓱᐊᕆᔾᔪᑎᒃᑯᑦ ᑐᓗᕈᑕᐅᔾᔪᑎᓄᑦ ᓯᕗᓂᑦᑎᓐᓂ ᐊᑯᓐᓂᐊᒍᑦ 
(ᐱᕙᓪᓕᐊᑎᑦᑎᔨᑦ)... ᐃᓚᒋᔭᑦ ᐃᓯᕆᐊᖃᖅᑐᑦ ᓄᓇᒧᑦ, ᓂᔾᔪᑏᓪᓗ ᓄᓇᓕᒻᒥᐅᑕᓪᓗ ᐊᑐᓐᓂᖏᓐᓄᑦ” (ᒪᑉᐱᒐᖅ 42). 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᓄᓇᕘᑉ ᒐᕙᒪᒃᑯᖏᑦ ᐃᓱᒫᓗᒻᒪᑕ ᖃᔅᓯᒐᓚᐅᔪᑦ ᓄᓇᕘᑉ ᐸᓐᓇᐃᔨᖏᑕ ᐱᔾᔪᑎᓕᐊᕆᔭᖏᑦ ᓄᓇᐅᑉ ᐊᑐᕈᑖᓄᑦ ᐊᖅᑭᒍᑎᖏᑦ ᐃᓗᐊᓂ 
ᓯᕗᓪᓕᖅ ᐸᓐᓇᐅᑎᐅᑉ ᐃᓗᐃᑦᑑᓇᑎᒃ ᐅᓂᒃᑳᕆᔭᐅᓯᒪᖏᒻᒪᑕ ᑕᕝᕙᓂ ᑎᑎᕋᖅᑕᐅᓯᒪᔪᒥᒃ 2016 O&R ᑎᑎᖅᑲᖓᑕ. ᐱᓗᐊᒻᒥᔪᖅ 
ᐊᔪᓐᓇᓗᐊᖃᓯᐅᑎᔾᔪᑖ ᓇᓗᓇᐃᖅᓯᒋᐊᒥᒃ ᓇᓪᓕᐊᓐᓄᑦ ᖃᓄᑎᒋᓗ ᐃᓯᕕᓐᓂᖓᑕ ᐃᓱᖃᓐᓂᖃᓐᓂᐊ ᐸᓐᓇᐃᔨᒃᑯᑦ ᐊᖅᑮᔭᖏᑦ ᖃᓄᖅ 
ᑐᑭᓯᐅᒪᓂᖃᕝᕕᐅᓐᓂᒻᒪᖔᖏᑕ ᑐᓴᕋᓱᐊᖅᑕᕕᓂᒻᒥᓂᒃ. ᐃᓕᓴᖅᓯᔪᑦ ᓄᓇᕘᑉ ᐸᓐᓇᐃᔨᖏᑦ ᐊᑕᐅᓯᕈᐃᔭᕆᐊᖃᒻᒪᑕ ᐊᑭᓕᕇᒃᑐᓂᒃ ᓄᓇᐅᑉ 
ᐊᑐᕈᓐᓇᕈᑖᓄᑦ ᐊᑐᓕᖁᔭᐅᔪᓂᒃ ᐊᔾᔨᒌᖏᑦᑑᔪᓂᒃ ᐸᓐᓇᐃᓂᒻᒧᑦ ᐃᓚᒋᔭᒥᓄᑦ, ᓄᓇᕘᑉ ᒐᕙᒪᒃᑯᖏᑦ ᐅᖃᐅᔾᔨᖅᓲᑎᖓ ᕿᑎᖅᓱᖅᑐᒥᒃ, 
ᓇᓕᕇᕆᓯᒪᔪᒥᒃ, ᐃᓗᐊᒎᖓᔪᓄᑦ ᑐᕌᒐᖃᖁᓪᓗᒋᑦ ᐱᓗᐊᖅᑐᒥᒃ ᐊᑐᓕᖁᔭᐅᔪᑦ ᑭᐳᖓᑦᑎᐊᒻᒪᕆᖃᑎᒌᒃᑯᑎᒃ. ᐸᓐᓇᐅᑎᓕᐊᖅ 
ᓯᕘᕋᓂᖃᓗᐊᖅᑐᖅ ᐊᒻᒪᓗ ᑭᒡᓕᖃᖅᑎᑦᑎᓗᐊᕆᔪᖅ ᓄᓇᐅᑉ ᐊᑐᕈᑎᖏᓂᒃ ᐱᔭᕆᐊᖃᖅᑎᓐᓇᒍ (ᓇᐅᒃᑯᑐᐃᓐᓇᖅ ᐊᑐᖁᔭᐅᔪᒃᑯᑦ ᐊᒻᒪᓘᓐᓃᑦ 
“ᐊᐅᐸᖅᑐᒥᒃ ᓴᐃᒻᒪᑎᓕᒃ”/ᓴᓇᔪᓕᕆᔨᐅᑉ ᐱᔾᔮᖏᓐᓂᕋᕈᑖᒍᑦ ᑲᒪᒋᔭᖃᕈᓐᓇᖅᑎᓪᓗᒋᑦ) ᐱᔫᒥᓴᐃᓂᖃᖏᒻᒪᑦ ᐊᕐᕌᒍᒐᓴᑦ ᐃᓗᓕᐊᒍᑦ 
ᐱᐅᓯᕚᓪᓕᕈᑎᖏᓐᓄᑦ ᓄᓇᕘᒥᐅᖁᑎᑦᑕ. ᖄᒃᑲᓐᓂᐊᒍᑦ, ᓄᖅᑲᖓᔾᔪᑏᑦ ᐃᓕᔭᑦ ᐸᓐᓇᐅᑎᒧᑦ ᑭᒃᑯᓕᒫᓄᑦ ᐃᑲᔪᖅᓱᖅᑕᐅᔭᕆᐊᓖᑦ 
ᓄᓇᕘᒥᐅᑕᓂᒃ, ᑭᒡᒐᖅᑐᐃᔨᖏᓂᓪᓘᓐᓃᑦ, ᐊᔾᔨᐅᖏᑦᑐᒥᒃ ᐃᓱᒪᒋᔭᖃᓪᓗᑎᒃ ᐊᑐᓕᖁᔭᖏᓄᑦ ᓇᔪᖅᑎᓄᑦ ᐊᒃᑐᖅᑕᐅᓛᖑᓂᐊᖅᑐᓄᑦ 
ᐸᓐᓇᐅᑎᓕᐊᒧᑦ.  
 
ᐸᓐᓇᐃᔨᒃᑯᑦ ᐅᓂᒃᑳᕆᔭᖃᖅᐳᑦ ᐃᒻᒥᓂᒃ “ᐹᖃᖅᑎᐅᔪᑦ” ᓄᓇᕘᑉ ᒪᓕᒐᕋᓛᑎᒍᑦ ᐊᐅᓚᓂᕆᓲᖏᒍᑦ ᐃᓗᐊᓂ ᑐᒡᓕᐅᑉ ᑎᑎᖅᑲᑦ 
ᑲᑎᖅᓱᖓᓂᐊᑕ ᑕᕝᕙᓂ ᑎᑎᕋᖅᓯᒪᓂᐊᑕ 1 ᐃᓗᐊᓂ 2016 ᓯᕗᓪᓕᖅ ᐸᓐᓇᐅᑎᐅᑉ: “ᓄᓇᕘᒥ ᐸᓐᓇᐃᔨᒃᑯᑦ ᐹᖅᑲᖅᑎᐅᔪᑦ ᒪᓕᒐᕋᓛᒃᑯᑦ 
ᐊᐅᓚᑦᑎᔾᔪᑖᑕ ᐊᖏᕝᕕᐅᓯᒪᔫᑉ ᐃᓗᐊᒍᑦ ᓄᓇᕘᒥ. ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎᖏᑦ ᐱᓕᕆᐊᖑᓪᓗᑎᒃ ᓄᓇᕘᑉ ᐸᓐᓇᐃᔨᒃᑯᖏᓄᑦ 
ᑐᕌᒐᖃᒻᒪᑕ ᑐᑭᒧᐊᕆᓂᒻᒥᒃ ᑐᕌᖅᑎᑦᑎᓂᒻᒥᓪᓗ ᓄᓇᐅᑉ ᐊᑐᖅᑕᐅᓂᐊᓄᑦ ᐱᕙᓪᓕᐊᔭᐅᓂᐊᓄᓪᓗ”. ᐅᖃᐅᓯᖅᑕᒃᑲᓐᓂᖓ 48(2) ᑖᔅᓱᒪ 
NUPPAA ᐱᖁᔭᖓᑕ ᑖᔅᓱᒥᖓᓪᓚᕆᒃ ᐃᓱᒪᖃᖅᑐᖅ ᐃᑲᔪᖅᓱᖅᖢᒍᓗ “ᐹᖃᖅᑎᐅᓂᖓ”, ᐊᒻᒪᓘᓐᓃᑦ ᐱᔪᓐᓇᓐᓂᖃᓐᓂᐊ ᐊᑐᓕᖅᑎᑦᑎᓂᒻᒥᒃ 
ᓄᖅᑲᖓᔾᔪᑎᓂᒃ ᐊᑐᕈᑎᓄᑦ.  
 
 
ᑖᓐᓇ ᐸᓐᓇᐅᑎ ᐱᕕᖃᖅᑎᑦᑎᔪᖅ ᒪᓕᒐᕋᓛᑎᒍᑦ ᓇᓗᓇᐃᖅᓯᒪᑦᑎᐊᖅᑐᓂᒃ ᓯᕗᓕᐅᕆᓪᓗᑎᒃ ᐊᑐᖅᑎᑦᑎᓂᐊᒍᑦ ᓄᓇᐅᑉ ᐊᑐᕈᑖᒍᑦ 
ᓄᖅᑲᖓᔾᔪᑎᓂᒃ ᑭᒡᓕᖃᐅᑎᓂᓪᓗ, ᑭᓯᐊᓂ ᐱᔫᒥᓴᐃᔭᕆᐊᖃᕆᓪᓗᑎᒃ ᐃᓗᓕᕆᔭᐅᔪᒃᑯᑦ ᓈᒻᒪᓛᓂᒃ ᓄᓇᕘᒥᐅᑦ ᐃᑲᔪᖅᓱᖅᑕᖏᑕ 
ᐱᕙᓪᓕᐊᔾᔪᑎᖏᓐᓂᒃ:  

 ᐸᓐᓇᐅᑏᑦ “ᑐᑭᒧᐊᕆᓗᑎᒃ ᑐᕌᒐᓕᐊᖃᓪᓗᑎᓪᓗ ᓄᓇᐅᑉ ᐊᑐᖅᑕᐅᓂᖏᓂᒃ ᐱᕙᓪᓕᐅᔾᔪᑎᖏᓂᓪᓗ” ᓄᓇᕘᑉ ᐃᓗᐊᓂ (ᓄᓇᑖᕈᑦ, 
11.4.1(ᐃ), 11.2.2(ᐅ)); 

 
ᐊᑕᐅᓯᖅ ᐊᑑᑎᓕᒃ ᐃᓚᒋᔭᖓ ᓄᓇᕘᑉ ᒐᕙᒪᒃᑯᖏᑕ ᐃᓱᒪᒋᔭᖓ ᕿᒥᕐᕈᐃᑎᓪᓗᒋᑦ ᐸᓐᓇᐅᑎᒥᒃ ᐊᒃᑑᑎᖃᓐᓂᖏᑦ ᓄᓇᕘᒥᐅᓄᑦ ᓇᐅᒃᑯᓕᒫᖅ 
ᓄᓇᕘᑉ ᒐᕙᒪᖃᕝᕕᐊᒍᑦ: ᑖᓐᓇ ᐸᓐᓇᐅᑏᑦ ᐊᓂᒎᔾᔨᓯᒪᕙ ᓈᒻᒪᒃᑐᒥᒃ ᓇᓕᕇᑦᑎᑦᑎᓯᒪᔪᒥᒃ ᐊᑯᓐᓂᐊᒍᑦ ᐊᕙᑎᐅᑉ ᓴᐳᒻᒥᔾᔪᑖᓄᑦ 
ᐃᓅᖃᑎᒋᑦ−ᑮᓇᐅᔭᓕᐅᕋᓱᐊᕈᑎᑦ ᑎᑭᓐᓇᓱᐊᒐᖏᓃᑦ? ᐃᓚᖐᑦ ᓄᓇᒧᑦ ᐊᓐᓂᕈᓲᑎᖏᑦ ᐃᓚᒋᔭᐅᔪᑦ, ᓴᓇᔪᓕᕆᔨᖃᐅᓯᖃᕝᕖᑦ, ᓄᓇᓖᑦ, 
ᐊᒻᒪᓘᓐᓃᑦ ᐊᒡᒍᖅᓯᒪᓂᓖᑦ ᐊᖏᓛᖑᔪᒥᒃ ᐊᑦᑐᖅᑕᐅᕚᓐ ᐸᓐᓇᐅᑎᓕᐊᒧᑦ? 
 
ᐊᓪᓕᒻᒥ ᑐᑭᓯᒋᐊᕈᑎᔅᓴᑦ ᕿᒥᕐᕈᐃᕗᑦ ᑖᔅᓱᒥᖓ 2016 ᓯᕗᓪᓕᖅ ᐸᓐᓇᐅᑎᐅᑉ ᓄᓇᑎᒍᑦ ᐊᑦᑎᒋᓂᐊᓄᑦ ᑐᑭᓯᔾᔪᑎᖏᓂᒃ ᐊᑦᑐᐊᓂᖃᖅᑐᓂᒃ 
ᐸᓐᓇᐅᑎᐅᑉ ᓇᓗᓇᐃᕈᑦ ᐃ ᓄᓇᒧᑦ ᐊᑐᕈᑖᓄᑦ ᑎᒃᑯᐊᕈᑎᖏᓄᑦ:  
 

 ᓄᓇᕘᒥ ᕿᑎᒻᒥᐅᑦ ᑭᕙᓪᓕᖅ ᕿᑭᖅᑕᓂ 

  
ᓄᓇᖓ 
(ᑭᓛᒥᑕ²) 

%−ᖓ 
ᐊᖏᕈᑎᒧ
ᑦ ᐊᑕᔪᖅ 

ᓄᓇᖓ 
(ᑭᓛᒥᑕ²) 

% 
ᐊᒡᒍᖅᓯ
ᒪᔫᑉ 

ᓄᓇᖓ 
(ᑭᓛᒥᑕ²) 

% 
ᐊᒡᒍᖅᓯ
ᒪᔫᑉ 

ᓄᓇᖓ 
(ᑭᓛᒥᑕ²) 

% 
ᐊᒡᒍᖅᓯᒪ
ᔫᑉ 

ᑎᒃᑯᐊᖅᑕᐅᓯᒪᖏᑦᑐᖅ 2,772,136 81% 591,573 70% 502,122 80.6% 1,678,439 86.5% 

ᓴᐳᒻᒥᔭᖅ ᓄᓇ * 507,671 15% 208,436 25% 120,080 19.3% 179,155 9.2% 
ᓴᐳᒻᒥᔭᖅ ᓄᓇ / ᒥᕐᖑᐃᖅᓯᕝᕕᒃ 
* 19,689 0.6% 30 0% 29 0.0% 19,629 1.0% 

ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇ 129,806 4% 53,601 6% 2,086 0.3% 74,119 3.8% 
ᑲᑎᓕᒫᖅᖢᒍ ᓄᓇᖓ 
ᑎᒃᑯᐊᖅᑕᐅᓂᐊᑕ ᐃᓕᖅᑯᓯᖓs 
** 636,293 19% 252,961 30% 121,181 19.4% 262,151 13.5% 

ᑲᑎᖅᖢᒍ (ᓄᓇᖓ ᑕᕆᐅᓪᓗ) 3,408,429 100% 844,534 100% 623,303 100% 1,940,590 100% 

 
ᓄᓇᐅᑉ 
ᐃᓂᖓ 
(ᑭᓛᒥᑕ²) 

% 
ᐊᖏᕈᑎᒧ
ᑦ ᐊᑕᔪᖅ 
ᓄᓇ 
ᐊᑐᖅᖢᒍ 

ᓄᓇᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯ
ᒪᔫᑉ 
ᓄᓇ 
ᐊᑐᖅᑐ
ᖅ 

ᓄᓇᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯ
ᒪᔫᑉ 
ᓄᓇ 
ᐊᑐᖅᑐ
ᖅ 

ᓄᓇᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯᒪ
ᔫᑉ ᓄᓇ 
ᐊᑐᖅᑐᖅ 

ᑎᒃᑯᐊᖅᑕᐅᓯᒪᖏᑦᑐᖅ 1,703,616 81% 410,540 68% 338,045 74.2% 955,030 91.5% 

ᓴᐳᒻᒥᔭᖅ ᓄᓇ * 364,701 17% 185,610 31% 116,715 25.6% 62,376 6.0% 
ᓴᐳᒻᒥᔭᖅ ᓄᓇ / ᒥᕐᖑᐃᖅᓯᕝᕕᒃ 
* 19,384 0.9% 30 0% 23 0.0% 19,330 1.9% 

ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇ 14,585 1% 4,832 1% 1,743 0.4% 8,011 0.8% 
ᑲᑎᓕᒫᖅᖢᒍ ᓄᓇᖓ 
ᑎᒃᑯᐊᖅᑕᐅᓂᐊᑕ ᐃᓕᖅᑯᓯᖓ 
** 396,350 19% 189,454 32% 117,706 25.8% 89,190 8.5% 

ᑲᑎᑦᑐᖅ ᓄᓇᖓ 2,099,965 100% 599,994 100% 455,752 100% 1,044,220 100% 

* ᑕᐃᒪᓕ ᑲᓇᑕᐅᑉ ᒥᕐᖑᐃᖅᓯᕝᕕᖏᑦ ᐃᓗᐃᑦᑑᔪᒥᒃ ᓴᐳᒻᒥᔭᐅᓯᒪᓂᖏᓄᑦ ᐅᓪᓗᒥᐅᔪᖅ, ᐃᓚᒋᔭᐅᓐᖏᓚᑦ ᐃᓗᐊᒍᑦ ᑖᔅᓱᒪ ᐸᓐᓇᐃᔨᒃᑯᑦ ᑐᑭᓯᔾᔪᑎᖏᓂᒃ 
ᑭᒡᓕᓯᓂᐊᕈᑎᖏᓂᓪᓗ. ᑕᑯᓗᒍ ᒪᑉᐱᒐᖅ 7 ᐃᓗᓕᒃᑲᓐᓂᖏᓄᑦ. 
** ᐸᔾᔭᓪᓗᖓᓂᓖᑦ ᒪᕐᕉᐊᖅᑎᖅ ᓇᐄᓴᖅᓯᒪᖏᑦᑐᑦ ᐆᒧᖓ ᑲᑎᑦᑐᖅ ᓄᓇᖓᓄ. ᑕᑯᓗᒍ ᒪᑉᐱᒐᖅ 7 ᐃᓗᓕᒃᑲᓐᓂᖏᓄᑦ. 
 
ᐊᓪᓕᖅ ᑐᑭᓯᒋᐊᕈᑎ ᖄᒃᑲᓐᓂᐊᒍᑦ ᕿᒥᕐᕈᕗᖅ 2016 ᓯᕗᓪᓕᖅ ᐸᓐᓇᐅᑎᐅᑉ’ ᓇᓗᓇᐃᕈᑦ ᐃ ᓄᓇᐅᑉ ᐊᑐᕈᑖᓄᑦ ᑎᒃᑯᐊᕈᑎᖏᓂᒃ 
ᓴᖅᑮᔾᔪᑎᒋᓪᓗᒋᑦ ᐊᑦᑐᐊᔪᓄᑦ ᓄᖅᑲᖓᔾᔪᑎᑦ ᐊᑦᑐᕈᑖᓄᑦ ᓄᓇᕘᑉ ᒐᕙᒪᖃᕝᕕᐊᓂ:  

  ᐊᖏᕈᑎᒧᑦ ᐊᑕᔪᖅ ᕿᑎᒻᒥᐅᑦ ᑭᕙᓪᓕᖅ ᕿᑭᖅᑕᓂ 

ᓄᓇᖏᑦ ᐃᓚᒋᔭᐅᔪᑦ 
ᓄᓇᐅᑉ 
ᐃᓂᖓ 
(ᑭᓛᒥᑕ²) 

% 
ᐊᖏᕈᑎᒧᑦ 
ᐊᑕᔪᖅ ᓄᓇ 
ᐊᑐᖅᖢᒍ 

ᓄᓇᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯᒪᔫ
ᑉ ᓄᓇ 
ᐊᑐᖅᑐᖅ 

ᓄᓇᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯᒪᔫ
ᑉ ᓄᓇ 
ᐊᑐᖅᑐᖅ 

ᓄᓇᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯ
ᒪᔫᑉ 
ᓄᓇ 
ᐊᑐᖅᑐ
ᖅ 

ᓴᕕᕋᔭᔅᓴᓂᒃ ᕿᓂᖅᑐᑦ 
ᐅᔭᕋᓐᓂᐊᖅᑐᓪᓗ 383,472 18.26% 187,099 31.18% 116,777 25.62% 79,597 7.62% 

ᑐᐊᐸᖃᕝᕕᖏᑦ 379,423 18.07% 185,418 30.90% 115,643 25.37% 78,362 7.50% 

ᑰᑦ ᓯᒥᑦᑕᑦ-ᐆᒻᒪᖅᑯᓯᐅᕆᔪᑦ 
ᐊᑦᑐᐊᓂᓖᓪᓗ ᐱᖁᑎᔾᔪᐊᑦ 382,747 18.23% 187,099 31.18% 116,738 25.61% 78,910 7.56% 

ᑐᑭᒨᖓᔪᑦ ᐱᖁᑎᔾᔪᐊᑦ 377,967 18.00% 185,418 30.90% 115,643 25.37% 76,905 7.36% 
ᐊᑦᑐᐊᔪᑦ ᖃᐅᔨᓴᕈᑏᑦ 
ᐃᓚᖃᕋᑎᒃ ᖃᐅᔨᓴᕈᑎᓂᒃ 
ᐲᔭᖅᑕᐅᔾᔪᑎᖏᓄᑦ  

371,325 17.68% 187,872 31.31% 116,753 25.62% 66,700 6.39% 

ᐲᒐᔅᓴᐅᓐᖏᑦᑐᑦ ᐳᓚᕋᑎᓄᑦ− 
ᐊᑦᑐᐊᔪᑦ ᓴᓇᔭᐅᒪᔪᑦ 57,153 2.72% 24,896 4.15% 30,174 6.62% 2,083 0.20% 

ᐊᕝᕕᐊᖅᑐᑦ ᓄᓇᒥᒃ ᐊᑐᕈᑏᑦ 225,858 10.76% 125,478 20.91% 75,851 16.64% 24,529 2.35% 

ᑕᕆᐅᖓ ᐃᓚᒋᔭᐅᔪᖅ 
ᑕᕆᐅᑉ 
ᐃᓂᖓ 
(ᑭᓛᒥᑕ²) 

% of 
ᐊᖏᕈᑎᒧᑦ 
ᐊᑕᔪᖅ 
ᑕᕆᐅᑉ 

ᑕᕆᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯᒪ
ᔫᑉ 
ᑕᕆᐅᑉ 

ᑕᕆᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯᒪ
ᔫᑉ 
ᑕᕆᐅᑉ 

ᑕᕆᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅ
ᓯᒪᔫᑉ 
ᑕᕆᐅᑉ 

ᑕᕆᐅᒃᑯᑦ ᐅᓯᑲᖅᑕᐅᑎᑦ ** 73,178 5.59% 49,158 20.10% 343 0.20% 23,677 2.64% 

ᑕᕆᐅᒻᒥ ᐃᒋᑕᐅᓲᑦ 47,061 3.60% 746 0.31% 962 0.57% 45,354 5.06% 

ᑕᒪᐃᓐᓂᒃ ᓄᓇᐅᑉ ᑕᕆᐅᓪᓗ 
ᐃᓚᒋᔭᐅᓪᓗᑎᒃ 

ᓄᓇᐅᑉ 
ᐃᓂᖓ/ 
ᑕᕆᐅᑉ 
ᐃᓂᖓ 
(ᑭᓛᒥᑕ²) 

% 
ᐊᖏᕈᑎᒧᑦ 
ᐊᑕᔪᖅ 
ᓄᓇ 
ᐊᑐᖅᖢᒍ/ 
ᑕᕆᐅᑉ 

ᓄᓇᐅᑉ 
ᐃᓂᖓ 
/ 
ᑕᕆᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯᒪ
ᔫᑉ 
ᓄᓇᐅᑉ 
/ ᑕᕆᐅᑉ 

ᓄᓇᐅᑉ 
ᐃᓂᖓ 
/ 
ᑕᕆᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅᓯᒪ
ᔫᑉ 
ᓄᓇᐅᑉ/ 
ᑕᕆᐅᑉ 

ᓄᓇᐅᑉ 
ᐃᓂᖓ / 
ᑕᕆᐅᑉ 
ᐃᓂᖓ 
(ᑭᓛᒥᑕ²) 

% 
ᐊᒡᒍᖅ
ᓯᒪᔫᑉ 
ᓄᓇᐅᑉ 
/ 
ᑕᕆᐅᑉ 

ᐅᖅᓱᐊᓗᔅᓴᖅ ᐳᓪᓚᐅᔭᖅ 
ᕿᓂᓐᓃᑦ ᓂᐅᖅᑐᐃᓂᖏᓪᓗ  

390,251 18.58% 187,894 31.32% 116,777 25.62% 85,581 8.20% 

168,591 12.88% 23,572 9.64% 3,387 2.02% 141,633 15.80
% 

ᖄᖃᑦᑕᖅᑐᒧᑦ ᖃᐅᔨᓴᕈᑏᑦ 
5,543 0.26% 2,625 0.44% 39 0.01% 2,879 0.28% 

43,717 3.34% 746 0.31% 16 0.01% 42,956 4.79% 

** ᐅᓂᒃᑳᑦ ᓄᖅᑲᖓᑎᑕᓄᑦ ᐊᑐᕈᑎᓄᑦ ᑕᕆᐅᒃᑯᑦ ᐅᓯᑲᖅᑕᐃᔪᓄᑦ ᐃᓚᖃᖅᑐᑦ ᐃᓂᖏᓂᒃ ᐱᖃᖅᑐᑦ ᑕᕆᐅᒃᑯᑦ ᐅᓯᑲᖅᑕᐃᔪᓄᑦ 
ᑭᒡᓕᖃᖅᑎᑦᑎᔪᑦ ᖃᖓᑐᐃᓐᓇᖅ ᐊᕐᕌᒍᒥ. ᐅᓄᓐᓂᖅᓴᑦ ᑭᒡᓕᖃᕈᑏᑦ ᑕᖅᑭᒐᓴᐃᓐᓇᓐᓄᑦ ᐊᑐᓲᖑᕗᑦ.  
 
ᕿᒥᕐᕈᓪᓗᒋᑦ ᑐᑭᓯᒋᐊᕈᑎᑦ ᖁᓛᓂ ᑎᑎᕋᖅᓯᒪᔪᑦ ᓇᓗᓇᐃᒐᔅᓴᖅ ᓯᕗᓪᓕᖅ ᐸᓐᓇᐅᑎᓕᐊᖅ ᐊᑦᑐᐃᓂᖃᓐᓂᖓ ᓴᓇᔪᓕᕆᔨᐅᓲᓄᑦ, ᓄᓇᓕᓐᓄᑦ, 
ᓄᓇᕘᒥᐅᓄᓪᓗ ᓇᓕᒧᒌᖏᒻᒪᑦ ᐊᖏᓂᖏᓐᓄᑦ ᐊᒻᒪᓘᓐᓃᑦ ᐊᒡᒍᖅᓯᒪᑦᑎᐊᕋᓂ ᓄᓇᕘᓕᒫᒧᑦ. ᑕᑯᔪᓐᓇᖅᐳᑦ ᑭᓇᑐᐃᓐᓇᖅ ᑕᕝᕙᓐᖓᑦ ᐅᐃᒍᖓ 
ᐃ ᐃᓗᐊᓂ ᓯᕗᓪᓕᖅ ᐸᓐᓇᐅᑎᓕᐊᖅ ᓇᓕᒧᖏᑦᑐᓂᒃ ᓵᓐᖓᔭᖃᓗᐊᕆᓂᐊᓂᒃ ᐃᓱᒪᒋᔭᐅᔪᓂᒃ ᐊᓐᓂᕆᔭᐅᔪᓂᓪᓗ ᐃᓗᓕᕆᔭᐅᔪᓄᑦ.  
 
ᐅᓇ ᖃᐅᔨᔭᐅᑦᑎᐊᕆᐊᖃᖅᑐᑦ ᓄᓇᕗᑦ ᐅᖓᓯᒃᓴᖅᖢᓂ ᒐᕙᒪᖃᕝᕕᐅᕗᖅ ᐊᖏᔫᑎᓂᒃ ᐊᕙᑎᒧᑦ ᐸᓐᓇᒐᓱᐊᓐᓂᒻᒧᓪᓗ ᐱᔭᕆᐊᑐᔪᓂᒃ 
ᓵᓐᖓᔭᕆᐊᓕᓐᓂᒃ ᐱᕙᓪᓕᐊᑎᑦᑎᓇᓱᒃᖢᓂ. ᐃᓱᒪᒋᖏᓪᓗᒍ ᓇᓪᓕᐊᑐᐃᓐᓇᖅ ᑎᒃᑯᐊᖅᓯᒪᔾᔪᑦ (ᐊᒻᒪᓘᓐᓃᑦ ᑎᒃᑯᐊᖅᑕᐅᓯᒪᖏᑦᑐᖅ), 
ᐱᑕᖃᐃᓐᓇᓐᓂᐊᖅᑐᖅ ᐱᓪᓚᑦᑖᓄᑦ ᑐᓗᕈᑕᐅᔾᔪᑎᐅᓲᓂᒃ ᐱᕙᓪᓕᐊᑎᑦᑎᔪᓄᑦ ᐃᓚᖏᓂᒃ ᓄᓇᕘᑉ ᒐᕙᒪᖃᕝᕕᐊᑕ ᓴᖅᑭᑕᔅᓴᐅᓐᖏᑦᑐᑦ 
ᓄᓇᓐᖑᐊᑎᒍᑦ ᓄᓇᐅᑉ ᐊᑦᑎᒋᓂᐊᑕ ᐅᓂᒃᑳᕆᔭᖏᓐᓄᑦ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᓯᕗᓪᓕᖅ ᐸᓐᓇᐅᑎᖓ ᑐᑭᒧᐊᕆᔭᕆᐊᓕᒃ ᑐᕌᖅᑎᑦᑎᓗᓂᓗ ᓄᓇᐅᑉ ᐊᑐᖅᑕᐅᓂᐊᓂᒃ ᐸᕙᓪᓕᐊᔭᐅᓂᖓᓂᓪᓗ:  
 ᑖᓐᓇ ᓯᕗᓪᓕᖅ ᐸᓐᓇᐅᑎᖓ ᓴᖅᑮᔭᕆᐊᓕᒃ ᐊᑐᓛᓂᒃ ᓄᓇᐅᑉ ᐊᑐᕈᑖᓄᑦ ᑭᒡᓕᓯᓂᐊᕈᑎᓄᑦ ᐃᓗᐊᒍᑦ ᐊᑦᑐᐊᔪᑦ ᑎᑎᕋᖅᓯᒪᓂᖏᑕ 

(ᓲᓪᓗ ᑐᕌᖅᑎᓪᓗᒋᑦ ᐅᖃᓕᒫᖅᑐᑦ ᑐᑭᓯᔾᔪᑎᐅᑉ 1 ᐃᓗᐊᓄᑦ ᐱᔭᕆᐊᖃᕈᑎᒃ);  
 ᐸᓐᓇᐃᔨᒃᑯᑦ ᐃᓚᒋᐊᕆᓗᑎᒃ ᑐᑭᓯᐅᒪᔾᔪᑎᔅᓴᓂᒃ ᖄᒃᑲᓐᓂᐊᒍᑦ ᐅᓂᒃᑳᕆᔪᑦ ᐱᔾᔪᑎᓕᐊᒥᓂᒃ ᓄᓇᐅᑉ ᐊᑐᕈᑖᑕ ᐊᖅᑭᑦᑕᕕᓂᖏᓄᑦ 

ᐃᓗᐊᒍᑦ 2016 O&R ᑎᑎᖅᑲᖏᒍᑦ, ᐱᓗᐊᖅᑐᒥᒃ ᐊᑦᑐᐊᓂᖃᕈᑎᒃ ᐃᓗᓕᖏᓄᑦ ᖃᕆᓴᐅᔭᒃᑯᑦ ᑐᓴᕋᓱᐊᓐᓂᒻᒧᑦ ᐸᐃᑉᐹᕆᔭᖏᓄᑦ;  
 ᑖᓐᓇ ᐸᓐᓇᐅᑎᓕᐊᖓ ᐱᔫᒥᓴᐃᔭᕆᐊᓕᒃ ᐃᓗᓕᖃᕝᕕᖃᑦᑎᐊᖅᑐᒥᒃ ᓈᒻᒪᑦᑐᓂᒃ ᓄᓇᕘᒥᐅᓄᓪᓗ−ᐃᑲᔪᖅᑕᓄᑦ 

ᐱᕙᓪᓕᐅᔪᓕᕆᓂᓐᓄᑦ; ᐊᒻᒪᓗ 
 
ᓯᕗᓪᓕᖅ ᐸᓐᓇᐅᑎᖓ (ᐅᖃᖅᓯᒪᓂᐊ ᓄᓇᐅᑉ ᐊᑐᕈᑖᓄᑦ ᑭᒡᓕᓯᓂᐊᕈᑎᑦ) ᐋᖅᑭᒋᐊᕆᐊᓖᑦ ᑕᑯᔅᓴᕈᐃᓂᐊᕈᑎᒃ ᐱᐅᔪᒥᒃ ᓇᓕᕇᒐᓱᒍᑎᖏᓐᓂᒃ 
ᐊᑯᓐᓂᐊᒍᑦ ᐅᑯᐊ ᑎᑭᓐᓇᓱᐊᒐᕆᔭᖏᑕ:  

 ᐊᖏᓂᖅᓴᒥᒃ ᓇᓕᕇᒃᑎᑦᑎᖏᑦᑐᒥᒃ ᐅᖃᐅᓯᖃᓐᓂᖅ ᐃᓚᖏᓄᑦ ᓄᓇᐅᑉ ᐊᑐᕈᑎᖏᓂᒃ ᐅᓂᒃᑳᕆᔭᑦ ᐃᓗᐊᒍᑦ ᑎᑎᕋᖅᓯᒪᓂᐊᑕ 5, 
ᐊᔭᐅᕆᓂᖅ ᑲᔪᓰᓐᓇᖅᑐᒥᒃ ᑮᓇᐅᔭᓕᐅᕈᑎᔅᓴᓄᑦ ᐱᑕᖃᕆᐊᖃᓪᓚᕆᒃᑐᖅ;  

 ᐃᓱᒪᒋᔭᐅᒃᑲᓐᓂᓪᓗᑎᒃ ᓄᓇᐅᑉ ᐊᑐᕈᑖᓄᑦ ᑎᒃᑯᐊᕈᑏᑦ, ᐊᑐᕆᐊᖃᕈᑎᒃ, ᐱᖃᓯᐅᔾᔨᖁᓪᓗᒋᑦ ᐊᓐᓂᕈᓲᓯᖏᑦ, ᐊᑐᓕᖁᔭᖏᑦ, 
ᓴᓂᖅᑯᑕᐅᓯᒪᔪᓪᓗ ᐃᓱᒫᓘᑎᖏᑦ ᐸᓐᓇᐃᓂᒻᒧᑦ ᑲᑐᔾᔨᖃᑎᖏᑕ ᐊᑦᑐᖅᑕᐅᓛᖑᔪᑦ ᐃᓚᒋᔭᒧᑦ ᓄᓇᐅᑉ ᐊᑐᕈᑖᑕ 
ᑎᒃᑯᐊᕈᑖᓂᒃ/ᐊᑐᐊᒐᖓ);  

 
ᑐᕌᖓᓪᓚᕆᑦᑐᑦ ᐊᑐᓕᖁᔨᔾᔪᑏᑦ ᑎᑭᑦᑎᓂᒻᒥᒃ ᓇᓕᒧᑦᑐᓂᒃ ᐊᑯᓐᓂᖃᖅᑐᒥᒃ ᐸᓐᓇᐅᑎᒧᑦ ᑎᑭᓐᓇᓱᐊᒐᓕᐊᖑᔪᓂᒃ ᐅᖃᐅᓯᐅᕗᑦ 
ᐊᑦᑐᐊᓂᖃᖅᑑᑉ ᐅᖃᐅᓯᔅᓴᖁᑎᖏᓐᓂᒃ − ᐃᓕᓴᕆᔭᐅᓂᖏᑦ ᑖᒃᑯᐊ ᐅᖃᐅᓯᑦ ᐅᖁᒪᐃᓐᓂᖃᖅᑎᑕᑦ ᐃᓗᐊᒍᑦ ᓄᓇᕘᑉ ᒐᕙᒪᒃᑯᖏᑕ 
ᐊᖅᑭᒋᐊᕈᑖᓄᑦ ᐱᐅᓯᒋᐊᕈᑎᖏᓄᑦ ᓯᕗᓪᓕᖅ ᐸᓐᓇᐅᑎᓕᐊᖑᔪᒧᑦ. 

ᓴᐳᒻᒥᕆᓂᖅ ᑲᔪᓰᓐᓇᕈᑎᖏᓪᓗ ᐊᕙᑎᑦᑕ, ᐊᒡᒍᖅᓯᒪᓂᐊ 2 ᑖᔅᓱᒪᐅᑉ 2016 ᓄᓇᕘᒥ ᐸᓐᓇᐅᑦ ᓄᓇᖏᓄᑦ 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-2 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᑐᒃᑐᐃᑦ ᓇᔪᓲᖏᑦ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᖅ 2: ᐅᖃᐅᓯᖅᑕᖅ 2.2 Caribou, 
ᒪᑉᐱᒐᖅ 27-28 
 
ᐸᓐᓇᐃᔨᒃᑯᑦ, 2016 O&R, ᑎᑎᕋᖅᓯᒪᔪᖅ 2: ᐅᖃᐅᓯᖅᑕᖅ 2.2 ᑐᒃᑐᐃᑦ ᓇᔪᓲᖏᑦ, ᒪᑉᐱᒐᖅ 48-
45. 
 
ᓄᓇᕗᑦ ᑐᓐᖓᕕᒃ ᑎᒥᖓ, ᐸᓐᓇᐃᔨᒃᑯᑦ [ᐃᑭᐊᖅᑭᕕᒃᑯᑦ] ᑐᓴᕋᓱᐊᓐᓂᒻᒧᑦ ᐅᓂᒃᑳᑦ ᐸᐃᑉᐹᖏᑦ: 
ᒪᐃ 2016 NTI-RIA ᑲᑐᔾᔭᖅ ᑐᓂᔭᖅ; ᐱᔭᐅᔪᖅ ᐸᓐᓇᐃᔨᒃᑯᑦ ᐃᑭᐊᖅᑭᕕᖓᓂ: 
http://www.nunavut.ca/files/2016-05-16%20NTI-RIA-Joint%20Submission%20-
%20DNLUᒪᑉᐱᒐᖅ pdf 
 
ᑎᓚᓐ ᖃᐅᔨᒪᔨᑕᑦ ᑎᒥᖓ, 2012, ᐃᒻᒥᒃᑰᖓᔪᖅ ᕿᒥᕐᕈᐃᔾᔪᑦ ᓯᕗᓪᓕᖅ ᓄᓇᕗᑦ ᓄᓇᐅᑉ 
ᐊᑐᕈᑖᓄᑦ ᐸᓐᓇᐅᑎᐊ, ᐱᔭᐅᔪᖅ ᐸᓐᓇᐃᔨᒃᑯᑦ ᐃᑭᐊᖅᑭᕕᐊᓂ: 
http://www.ᓄᓇᕗᑦ.ca/files/2012-06-
21%20Final%20Report%20Independent%20Review%20DNLUP0.pdf 
 
ᑲᔅᓕᔅ, ᔮᓐᓄᐊᕆ 2016, ᓄᓇᐃᓐᓇᐅᑉ−ᑐᑦᑐᖏᑦ ᕿᒥᕐᕈᐃᔾᔪᑎᑦ ᐊᑐᓲᖏᓄᑦ ᐅᓂᒃᑳᓕᐊᕆᔭᖏᑦ  
 
ᒐᓐ, ᐊ. 2008. ᓇᕈᑦᑕᖅᑐᑦ ᑐᑦᑐᑦ ᓇᐹᖅᑐᖃᖏᑦᑐᒥ. ᒪᑉᐱᒐᖏᑦ 200-222 ᐃᓗᐊᓂ ᒪ. ᕼᐊᒧᓪ 
ᐊᒻᒪ ᔭ.ᓯ.ᕋᐃ. ᑐᑦᑐᑦ ᐊᒻᒪ ᐅᑭᐅᖅᑕᖅᑐᖅ: ᑲᑐᔾᔭᖅ ᓯᕗᓂᖓ. ᑕᓐᑑᓐ ᐸᐃᑉᐹᓕᕆᔨᖏᑦ, ᑐᕌᓐᑐ 
ᐋᓐᑎᐊᕆᔪ, 288 ᒪᑉᐱᒐᖅ  

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᐸᓐᓇᐃᔨᒃᑯᑦ ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐅᑉ ᑎᒃᑯᐊᕆᔭᖃᖅᓯᒪᕗᑦ ᕿᑎᖏᑦ−ᓄᕐᕆᐅᕝᕕᑦ ᓄᓇᖏᑦ, ᐊᑐᓛᑦ ᐃᓯᕝᕕᑦ ᐊᖅᑯᑎᖏᑦ ᐃᒪᓐᓇ 
‘ᓴᐳᒻᒥᔭᑦ ᓄᓇᐃᑦ’, ᓄᖅᑲᖓᑎᑦᑎᓪᓗᑎᒃ ᑐᓗᕈᑎᓕᓐᓄᑦ ᐊᑐᕈᑎᓂᒃ (ᓲᓪᓗ ᓴᕕᕋᔭᔅᓴᓂᒃ ᕿᓂᖅᑎᑦ ᐅᔭᕋᓐᓂᐊᖅᑐᓪᓗ, ᐃᓱᒪᒋᖏᑦᑎᐊᖅᖢᓂᒋᑦ 
ᐸᔾᔭᓪᓗᖓᓂᖃᓐᓂᖏᑦ ‘ᐳᖅᑐᔪᒥᒃ ᓴᕕᕋᔭᔅᓴᖃᓐᓂᖓ ᐅᔭᕋᖏᑕ’ ᐊᒻᒪᓘᓐᓃᑦ ᐃᓄᐃᑦ ᓄᓇᖃᑎᖏᓐᓂᒃ) ᐊᕐᕌᒍᓕᒫᒧᑦ ᐊᑐᐃᓐᓇᖅᑎᓐᓇᒋᑦ 
ᓄᖅᑲᖓᔾᔪᑎᖏᓄᑦ. 
 
ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᑎᒃᑯᐊᕆᔭᓕᒃ ‘ᑐᒃᑐᑦ ᑕᕆᐅᒃᑯᑦ ᐃᑳᕝᕕᖏᓂᒃ’ ᐃᒪᓐᓇ ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇ ᑎᒃᑯᐊᕈᑖᓂᒃ 
ᐃᓚᖃᖅᖢᓂ ᑕᖅᑮᑦ ᐃᓚᖏᓄᑦ ᓄᖅᑲᖓᔾᔪᑎᓂᒃ ᐊᔪᖅᑎᑦᑎᔪᖅ ᓇᓪᓕᐊᑐᐃᓐᓇᒻᒥᒃ ᑕᒪᐃᓐᓂᓪᓗ ᐅᓯᔪᓂᒃ ᐃᓗᐊᒍᑦ ᐊᒡᒍᖅᓯᒪᔪᑦ ᓇᓗᓇᐃᖅᓯᒪᔪᖏᑕ 
ᐅᓪᓗᖁᑎᖏᓐᓂᒃ, ᑕᑯᓪᓗᒍ ᕿᒥᕐᕈᔾᔪᑖᑖ 4 ᐸᓐᓇᐅᑎᖓᓂ. 
 
ᓄᓇᒧᑦ ᐊᑐᕈᑏᑦ ᐊᑦᑐᖅᑕᐅᔪᑦ ᑖᒃᑯᓄᖓ ᑐᒃᑐᐃᑦ ᓇᔪᓲᖏᑦ ᑎᒃᑯᐊᕈᑖᓄᑦ ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐅᑉ ᐃᓚᖃᑦᑐᑦ:  

 ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ; 
 ᐅᖅᓱᐊᓗᔅᓴᖅ ᐳᓪᓚᐅᔭᓪᓗ ᕿᓂᓐᓂᖓ ᓂᐅᖅᑐᐃᓂᖏᓪᓗ; 
 ᐊᕝᕕᐊᕈᑎᔪᑦ ᓄᓇᐅᑉ ᐊᑐᕈᑎᖏᑦ; 
 ᑐᐊᐸᖃᕝᕕᐅᓲᑦ; 
 ᓯᒥᑕᓄᑦ−ᐆᒻᒪᖅᑯᓯᐅᕆᔾᔪᑎᑦ ᐊᑦᑐᐊᔪᓪᓗ ᐱᖁᑎᔾᔪᐊᑦ; 
 ᑐᑭᒨᖓᔪᑦ ᐱᖁᑎᔾᔪᐊᑦ; 
 ᐊᑦᑐᐊᔪᑦ ᖃᐅᔨᓴᓐᓃᑦ ᐃᓚᐅᓇᑎᒃ ᕿᓂᕈᔾᔨᖏᑦᑐᑦ ᖃᐅᔨᓴᖅᑎᑦ ᖃᐅᔨᓴᓐᓂᖏᑦ; 
 ᓅᑕᔅᓴᐅᖏᑦᑐᑦ ᐳᓚᕋᑎᓄᑦ−ᐊᑦᑐᐊᔪᑦ ᓴᓇᔭᐅᒪᔪᑦ; ᐊᒻᒪᓗ 

 ᐅᓯᑲᖅᑕᐃᔪᑦ (ᐃᓗᐊᒍᑦ ᐃᓗᓕᖏᑕ ᑕᖅᑭᓐᓅᖓᔪᑦ ᑭᒡᓕᖃᐅᑎᖏᑕ).  
 

ᐱᓪᓗᒍ ᐃᒥᑦᑎᐊᕙᒻᒥ ᐃᑳᕋᕝᕕᖏᑦ ᓴᐳᒻᒥᔭᐅᔪᑦ ᓄᓇᖏᑕ “ᓅᑕᔅᓴᐅᖏᑦᑐᑦ ᐳᓚᕋᑎᓄᑦ ᐊᑦᑐᐊᔪᑦ ᓴᓇᔭᐅᒪᔪᑦ” ᐅᓂᒃᑳᕆᔭᑦ ᓄᖅᑲᖓᑎᑕᐅᓂᖏᓂᒃ 
ᐃᓗᐊᒍᑦ ᑐᑭᓯᒋᐊᕈᑎᐅᑉ 1 ᑖᔅᓱᒪ 2016 ᓯᕗᓪᓕᖅ ᐸᓐᓇᐅᑎᐅᑉ, ᑭᓯᐊᓂᓕ ᑖᓐᓇ ᓄᖅᑲᖓᔾᔪᑖ ᐅᖃᐅᓯᐅᖏᒃᑭᓪᓗᓂ ᐃᓗᐊᒍᑦ ᐊᑦᑐᐊᓂᖃᖅᑑᑉ 
ᐃᓚᖓᓂ ᑎᑎᕋᖅᓯᒪᓂᐊᑕ 2016 O&R (s. 2.2.1.4, ᒪᑉᐱᒐᖅ 43).  

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᐅᓄᖅᑐᐃᖅᓱᖅᖢᑎᒃ ᐅᖃᐅᓯᖃᖅᓯᒪᔪᑦ ᐊᑐᓕᖁᔭᒥᓂᓪᓗ ᑖᒃᑯᓄᖓ ᓄᓇᕘᑉ ᐸᓐᓇᐃᔨᖏᓄᑦ ᖄᖏᖅᑕᑦᑎᓐᓂ 
ᐱᔾᔪᑎᖃᖅᖢᑎᒃ ᑎᒃᑯᐊᕆᔭᐅᓂᖏᑕ ᐊᔾᔨᒌᖏᑦᑐᑦ ᑕᖅᑮᓐᓇᒐᓚᓐᓄᑦ ᐊᑐᖅᑕᐅᔪᑦ ᑐᒃᑐᐃᑦ ᓇᔪᓲᖏᑦ ᓄᓇᐃᑦ. ᑐᒃᑐᐃᑦ ᑐᓐᖓᕕᓪᓚᕆᐅᓪᓗᑎᒃ 
ᐊᑑᑎᖃᓛᖑᖃᑕᐅᕗᑦ ᓱᓇᒃᑯᑖᕆᔭᓂᒃ ᓄᓇᒥ ᓄᓇᕘᒥᐅᓄᑦ ᐅᑭᐅᖅᑕᖅᑑᓪᓗ ᐆᒪᔪᖏᑕ ᐊᐅᓚᔾᔪᓯᖏᓄᑦ ᐃᓚᒋᔭᐅᓪᓚᕆᒃᖢᑎᒃ. ᐊᐅᓚᑕᐅᓂᖃᓐᓂᖏᑦ 
ᑲᒪᒋᔭᐅᑦᑎᐊᕆᐊᓕᒃ ᑲᔪᓯᑦᑎᐊᖅᑐᒥᒃ ᓇᔪᐃᓐᓇᖁᔭᐅᒍᑎᒃ ᓄᓇᒥᒃ ᓯᕗᓂᑦᑎᓐᓂ. ᓇᓪᓕᐊᑐᐃᓐᓇᖅ ᐱᕙᓪᓕᐊᔾᔪᑕᐅᔪᖅ ᐃᓗᐊᒍᑦ ᑐᒃᑐᐃᑦ ᓇᔪᓲᖏᑕ 
ᓄᓇᖏᓂᒃ ᑲᒪᒋᔭᐅᔭᕆᐊᓖᑦ ᐃᐱᖅᓯᒪᑦᑎᐊᖅᑐᒥᒃ, ᖃᐅᔨᓵᕆᔭᐅᓯᒪᑦᑎᐊᖅᑐᒥᒃ, ᕿᒥᕐᕈᔭᐅᓯᒪᔪᒥᒃ, ᑎᑎᕋᐅᓯᐅᓯᒪᔪᒥᒃ, ᐊᒻᒪᑦᑕᐅᖅ ᐊᑐᖅᓯᒪᓂᑯᑦ 
ᑲᔪᓯᓪᓗᑎᒃ ᓄᖅᑲᖓᑎᑦᑎᔾᔪᑎᖏᑦ ᓂᔾᔪᑎᑦ ᐊᒃᑐᖅᑕᐅᓗᐊᖁᓇᒋᑦ ᐊᕙᑎᐊᓂ. ᓄᓇᐅᑉ ᐊᑐᕈᑖᓄᑦ ᐸᓐᓇᐃᕙᓪᓕᐊᓂᖅ ᐃᓚᐅᖃᑕᐅᓂᓪᓗ ᐸᓐᓇᐃᔨᒃᑯᑦ 
ᓴᓇᕙᓪᓕᐊᓂᖓᓂᒃ ᑖᔅᓱᒥᖓ ᓯᕗᓪᓕᖅ ᐸᓐᓇᐅᑎᐊᑕ ᐊᑕᐅᓯᑑᕗᖅ ᐊᒥᓱᒻᒪᕆᐅᔪᓂᒃ ᐊᑐᒐᔅᓴᐅᔪᓂᒃ ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ, ᓴᓂᓕᖃᖅᖢᑎᒃ 
ᐆᒪᔪᓕᕆᓂᒻᒧᑦ ᑲᑐᔾᔨᖃᑎᒌᑦᑕᖏᑦ ᐱᓕᕆᔨᐅᖃᑎᖏᑦ, ᑲᒪᒋᔭᖃᖅᖢᑎᒃ ᑐᒃᑐᓂᒃ ᐊᐅᓚᑦᑎᒻᒪᑕ ᐊᕐᕌᒍᒐᓴᓄᑦ ᖃᓄᐃᖏᔾᔪᑎᔅᓴᖏᓄᑦ ᓄᓇᕘᒥᐅᓄᑦ. 
 

ᓄᓇᕘᑉ ᒐᕙᒪᒃᑯᖏᑦ, ᑐᑭᒧᐊᕆᔭᐅᓪᓗᑎᒃ ᑖᒃᑯᓄᖓ ᑐᒃᑐᓄ ᐊᑐᕋᓱᐊᒐᖅ, ᓄᓇᕘᑉ ᓄᓇᑖᕈᑎᒧᑦ ᐊᖏᕈᑎᒻᓚᕆᐊ (ᓲᓪᓗ, ᐊᖏᕈᑎᐊᓛᖅ 5.1.5 ᐅ 
ᐊᒻᒪ 5.1.5 ᐊ), ᐊᒻᒪᑦᑕᐅᖅ ᐆᒪᔪᓕᕆᓂᒻᒧᑦ ᒪᓕᒐᖅ, ᐱᓕᕆᐊᖃᖅᖢᑎᒃ ᐊᐅᓚᑦᑎᓲᑦ ᑐᒃᑐᐃᑦ ᐊᒥᓲᓂᖏᓂᒃ, ᐱᓕᕆᖃᑎᖃᖅᖢᑎᒃ ᐆᒪᔪᓕᕆᓂᒻᒧᑦ 
ᑲᑐᔾᔨᖃᑎᒋᔭᒥᓄᑦ, ᐊᖅᑯᑎᖃᖅᖢᑎᒃ ᐊᒥᓲᔪᒃᑯᑦ ᑕᑯᔅᓴᐅᑎᑕᒥᒍᑦ ᒐᕙᒪᐅᓂᒃᑯᑦ ᓯᓚᑖᒍᑦ ᐸᓐᓇᐃᓂᐅᑉ ᐊᐅᓚᓂᕆᓲᖏᑕ. ᑐᑭᓯᐅᒪᑎᑕᐅᓪᓗᑎᒃ 
ᐅᓪᓗᖃᑦᑎᐊᖅᑐᓂᒃ ᐅᔾᔨᖅᓴᐃᓂᒻᒧᑦ ᑲᒪᔾᔪᑎᓄᑦ ᐊᒥᓲᓂᖏᓄᓪᓗ ᓇᓚᐅᑦᑖᕈᑎᓄᑦ, ᓄᓇᕘᑉ ᒐᕙᒪᒃᑯᖏᑦ ᓴᓇᖃᑎᖃᓲᑦ ᑲᑐᔾᔨᖃᑎᒥᓂᒃ 
ᓴᖅᑮᓇᓱᒃᖢᑎᒃ ᑐᕌᖓᔪᓂᒃ−ᐊᑐᓂ ᑕᐃᔭᓄᑦ ᑐᒃᑐᐃᑦ ᑲᑎᓐᖓᓂᖏᓄᑦ ᐊᐅᓚᑦᑎᔾᔪᑎᒃᑯᑦ ᐸᓐᓇᑦᑕᐅᓯᒪᔪᑦ ᑲᔪᓯᑎᑦᑎᓂᒻᒥᒃ ᓄᖑᓴᐃᓐᖏᑦᑐᒃᑯᑦ 
ᐊᖑᓇᓱᓐᓂᓐᓂᒃ ᑐᒃᑐᖏᑦ ᐱᖅᑯᓯᒥᒍᑦ ᐃᑲᔪᐃᓂᖃᓐᓂᖏᒍᓪᓗ ᑮᓇᐅᔭᒥᒃ ᐊᑐᓗᐊᖏᓐᓂᒻᒥᒃ ᓄᓇᕘᒥᐅᓄᑦ. ᓄᓇᕘᑉ ᒐᕙᒪᒃᑯᖏᑦ ᐱᕕᖃᒻᒥᔪᑦ 
ᒪᓕᒐᖅᑎᒍᑦ ᐊᖅᑯᑎᖃᓐᓂᒻᒥᒃ ᑕᑯᔅᓴᕈᐃᔪᒪᒍᑎᒃ ᐊᑐᓛᓄᑦ ᓇᔪᖅᑕᐅᓲᑦ ᓴᐳᒻᒥᔾᔪᑎᖏᓐᓄᑦ ᐱᔪᓐᓇᐅᑎᖏᒍᑦ ᑕᐃᒍᖅᑕᑦ ᐃᓗᐊᓂ ᐆᒪᔪᓕᕆᓂᒻᒧᑦ 
ᒪᓕᒐᖅ, ᐊᖅᑯᑎᒋᓪᓗᒍ ᐅᖃᐅᓯᖅᑕᖓ 141. 
 

ᐸᓐᓇᐃᓂᐅᑉ ᐃᓗᒍᔭᖏᓐᓂᒃ (ᐱᓗᐊᖅᑐᒥᓪᓗ ᐃᓚᖏᒍᑦ ᐅᖃᐅᓯᕆᔭᑦᑕ ᐸᔾᔭᓪᓗᖓᓂᖃᖅᑐᓂᒃ ᐊᓐᓂᕈᓲᑎᓄᑦ) ᒪᓕᒐᕌᓛᑎᒍᑦ ᑐᑭᖃᑦᑎᐊᓐᓂᖓ 
ᓴᖅᑭᑕᔅᓴᐅᔪᖅ ᐱᐅᓛᖑᔪᒥᒃ ᐊᑐᕈᑎᒃ ᑐᓗᕈᑎᖃᖏᓐᓂᖅᓴᓂᒃ ᓄᖅᑲᖓᔾᔪᑎᒧᑦ ᐊᑐᕋᓱᑦᑕᒥᒍᑦ − ᐱᓗᐊᖅᑐᖅ ᓄᓇᕘᑉ ᐸᓐᓇᐃᔨᒃᑯᑦ ᑐᓴᕋᓱᐊᕈᑎᖏᑕ 
ᐸᐃᑉᐹᖏᑦ ᓴᖅᑮᑎᓪᓗᒋᑦ ᐱᑕᖃᖏᓐᓂᐊᓂᒃ ᓴᖅᑭᔮᕆᐊᓕᒻᒥᒃ ᒐᕙᒪᓂᒃ, ᑎᒃᑯᐊᖅᓯᒪᔭᑦ ᐃᓄᐃᑦ ᑎᒥᖏᑦ, ᐊᒻᒪᓘᓐᓃᑦ ᓄᓇᓕᐅᑉ ᐃᑲᔪᖅᓱᐃᓂᖏᑦ 
ᓄᖅᑲᖓᔾᔪᑎᓄᑦ. ᑖᓐᓇ 2012 ᑎᓚᓐ ᖃᐅᔨᒪᔨᑕᑦ ᑎᒥᖓ, ᐃᒻᒥᒃᑰᖓᔪᖅ ᕿᒥᕐᕈᐃᔾᔪᑦ ᓯᕗᓪᓕᖅ ᐸᓐᓇᐅᑎᐅᑉ ᐅᖃᖅᓯᒪᓂᓕ ᑖᓐᓇ ‘ᐊᐅᐸᖅᑐᖅ 
ᓴᐃᒻᒪᑎᓕᒃ’ (ᐊᒻᒪᓘᓐᓃᑦ ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇ ᑎᒃᑯᐊᖅᑕᐅᓂᖓ ᓄᖅᑲᖓᑎᑦᑎᔨᐅᔪᑦ ᓴᓇᔪᓕᕆᔨᐅᔪᓂᒃ) ᐊᑐᖅᑕᐅᓇᓱᓐᓂᖓ ᓈᒻᒪᖅᑰᖅᑐᖅ 
ᓇᓪᓕᖅᓯᓯᒪᓂᖓᓗ ᓈᒻᒪᒃᖢᓂ ᐊᔭᖐᒪᑎᑦᑎᓂᒻᒥᒃ ᐊᒃᑐᐃᓂᓪᓗᒍᑎᓄᑦ ᐸᕝᕕᓵᕆᔾᔪᑎᓂᒃ ᑐᒃᑐᓄᑦ ᐃᓗᐊᒍᑦ ᐊᑐᓛᑦ ᓇᔪᓲᖏᑕ ᓄᓇᖏᓂᒃ − 
ᐱᓗᐊᖅᑐᒥᒃ ᑕᐅᑐᒃᖢᒋᑦ ᓴᐳᒻᒥᔾᔪᑕᐅᓲᑦ ᑐᒃᑐᓄᑦ ᐊᓯᖏᒍᑦ ᐊᖅᑯᓵᖅᑕᐅᓲᒃᑯᑦ ᒪᓕᒐᕋᓛᑎᒍᑦ ᐊᐅᓚᓂᐅᓲᑉ, ᐊᒻᒪᑦᑕᐅᖅ ᓴᓗᐊᕆᔪᓂᒃ ᑐᒃᑐᐃᑦ 
ᓴᐳᒻᒥᔾᔪᑎᖏᓄᑦ ᐱᒋᐊᖅᑕᐅᓯᒪᔪᓂᒃ:  
 

[ᐸ]ᓐᓇᐃᓂᒻᒧᑦ ᐃᓱᒪᒋᔭᖃᓐᓂᖅ ᐊᑐᖅᑕᐅᓂᖓᓗ ᐊᔾᔨᒌᖏᑦᑐᓂᒃ ᓴᖅᑮᕗᖅ ᐃᓱᒪᓕᐅᕈᑎᔅᓴᓂᒃ, ᑭᓯᐊᓂ ᑐᕌᖓᔪᒥᒃ ᓇᓪᓕᖅᑕᔅᓴᖃᕋᑎᒃ 
ᑐᑭᒧᐊᕆᔪᒥᓪᓘᓐᓃᑦ, ᐃᓂᖃᓐᓂᐊᓄᑦ ᐸᓐᓇᐃᓂᐅᑉ ᐃᓗᐊᒍᑦ ᒪᓕᒐᕋᓛᑎᒍᑦ ᐊᐅᓚᑦᑎᓂᐅᓲᑉ. ᐃᓚᖏᒍᑦ ᑕᑯᔅᓴᕈᖅᑐᒃᑯᑦ, ᐱᐅᓛᖅ 
ᐊᑐᒐᔅᓴᖅ ᑖᓐᓇ ‘ᐊᐅᐸᖅᑐᖅ ᓴᐃᒻᒪᑎᓕᒃ’ ᑐᕌᒐᖓ ᓄᓇᓐᖑᐊᑎᒍᑦ ᓴᖅᑭᓪᓗᒋᑦ ᐊᑭᓕᕆᑦᑐᑦ ᓄᓇᒥᒃ ᐊᓐᓂᕈᓱᓐᓂᓖᑦ ᓴᖅᑮᑲᐅᑎᒋᔪᑦ 
ᓄᓇᒥᒃ ᐊᑐᕈᒪᔪᓂᒃ ᒪᓕᒐᕋᓛᑎᒍᓪᓗ ᐊᐅᓚᑦᑎᔨᓄᑦ ᑖᓐᓇ ᓄᓇ ᐊᑭᓕᕇᑦᑐᒥᒃ ᐱᔪᒪᔭᐅᕝᕕᖃᓐᓂᐊᓂᒃ ᕿᒥᕐᕈᔭᐅᓂᖓ 
ᐊᖏᓂᖅᓴᐅᒐᔭᓐᓂᐊᓂᒃ ᐊᑐᕈᒪᔪᓄᑦ ᓄᓇᒥᒃ ᓂᕆᐅᒋᓗᒍ ᓈᒻᒪᑦᑐᒥᓪᓗ (ᑎᓚᓐ ᖃᐅᔨᒪᔨᑕᑦ ᑎᒥᖓ, 2012, ᒪᑉᐱᒐᖅ 32). 

 

ᕿᒥᕐᕈᓇᒃᖢᒍ ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᓇᓗᓇᐃᕈᑦ ᐃ ᓄᓇᒧᑦ ᓇᓗᓇᐃᒃᑯᑎᖏᑦ ᓴᖅᑮᕗᖅ ᐸᓐᓇᐅᑎᐅᑉ ᓄᓇᒥᒃ ᓇᓕᒧᖏᓐᓂᖃᓐᓂᐊ 
ᐊᑐᖅᑕᐅᓂᒻᒧᑦ ᓄᖅᑲᖓᔾᔪᑎᖃᓐᓂᖏᒍᑦ ᐊᒡᒍᖅᓯᒪᔪᓄᑦ ᕿᑎᒻᒥᐅᑦ, ᑭᕙᓪᓕᖅ, ᕿᑭᖅᑕᓂᒥᓪᓗ, ᑕᐃᒪᒃᑲᓗᐊᖅᖢᓂ ᑐᑭᓯᓂᖃᖅᖢᑎᒃ ᑐᒃᑐᑦ ᓇᔪᒐᖏᑕ 
ᓄᓇᐃᑦ ᐱᐅᓂᖏᑦ ᐊᑦᑎᒋᓂᖏᓪᓗ ᐊᖏᓛᒥᒃ ᓴᖅᑮᕙᒻᒪᑕ ᖁᑦᑎᓐᓂᖅᓴᒥᒃ ᓂᕆᐅᒋᔭᐅᔪᓂᒃ ᐊᒥᓲᓂᖃᓐᓂᖏᑕ ᑐᒃᑐᐃᑦ ᓄᓇᕘᑉ ᐅᖅᑯᖔᖓᒍᑦ 
ᐱᖓᓐᓇᖓᓂᓪᓗ ᐃᓱᖃᕝᕕᐊᑕ.  
 

ᐊᓪᓕᖅ ᑐᑭᓯᒋᐊᕈᑦ (ᑲᔅᓕᔅ, 2016) ᐅᓂᒃᑳᕆᔭᓕᒃ ᐊᑦᑎᒋᓂᖃᓐᓂᖏᑕ ᓴᐳᒻᒥᔭᑦ ᐊᖏᕈᑎᒧᑦ ᐊᑕᔪᖅ ᐊᒡᒍᖅᓯᒪᔪᓪᓗ ᓄᓇᐅᑉ ᐊᑐᖅᑕᑐᐊᖏᑕ 
ᑖᔅᓱᒪᐅᑉ 2016 ᐸᓐᓇᐅᑎᐅᑉ ᓄᓇᒧᑦ ᐊᑐᕈᑎᒧᑦ ᑎᒃᑯᐊᖅᑕᖏᓂᒃ ᑐᒃᑐᐃᑦ ᓇᔪᓲᖏᓐᓂᒃ: 

  ᐊᖏᕈᑎᒧᑦ ᐊᑕᔪᖅ ᕿᑎᒻᒥᐅᑦ ᑭᕙᓪᓕᖅ ᕿᑭᖅᑕᓂ 
2016 
ᓯᕗᓪᓕᖅ 
ᐸᓐᓇᐅᑎᐅ
ᑉ ᑐᒃᑐᐃᑦ 
ᓇᔪᓲᖏᑦ 
ᓄᓇᐅᑉ 
ᑎᒃᑯᐊᕈᑖᒍ
ᑦ 

ᑕᕆᐅᑉ 
ᐃᓂᖓ 
(ᑭᓛᒥᑕ²
) 

ᓄᓇᐅᑉ 
ᐃᓂᖓ 
(ᑭᓛᒥᑕ²
) 

% 
ᐊᖏᕈᑎᒧᑦ 
ᐊᑕᔪᖅ  
ᓄᓇ 
ᐊᑐᖅᑕᑐᐊ
ᖅ 

ᑕᕆᐅᑉ 
ᐃᓂᖓ 
(ᑭᓛᒥᑕ²
) 

ᓄᓇᐅᑉ 
ᐃᓂᖓ 
(ᑭᓛᒥᑕ²
) 

% 
ᐊᖏᕈᑎᒧᑦ 
ᐊᑕᔪᖅ  
ᓄᓇ 
ᐊᑐᖅᑕᑐᐊ
ᖅ 

ᑕᕆᐅᑉ 
ᐃᓂᖓ 
(ᑭᓛᒥᑕ²
) 

ᓄᓇᐅᑉ 
ᐃᓂᖓ 
(ᑭᓛᒥᑕ²
) 

% 
ᐊᖏᕈᑎᒧᑦ 
ᐊᑕᔪᖅ  
ᓄᓇ 
ᐊᑐᖅᑕᑐᐊ
ᖅ 

ᑕᕆᐅᑉ 
ᐃᓂᖓ 
(ᑭᓛᒥᑕ²
) 

ᓄᓇᐅᑉ 
ᐃᓂᖓ 
(ᑭᓛᒥᑕ²
) 

% 
ᐊᖏᕈᑎᒧᑦ 
ᐊᑕᔪᖅ  
ᓄᓇ 
ᐊᑐᖅᑕᑐᐊ
ᖅ 

ᑐᒃᑐᑦ 
ᓂᕐᕈᐅᕝᕕᑦ 
ᐃᓂᖏᑦ 0 108,962 5.2% 0 72,240 12.0% 0 36,099 7.9% 0 623 0.1% 
ᑐᒃᑐᑦ 
ᓄᓇᒃᑯᑦ 
ᐃᑳᕝᕕᖏᑦ 7,218 52,406 2.5% 6,203 22,271 3.7% 1,015 30,136 6.6% 0 0 0.0% 
ᑐᒃᑐᓄᑦ 
ᐊᑐᓛᑦ 
ᐃᓯᕝᕕᖏᑦ 0 16,318 0.8% 0 9,501 1.6% 0 6,817 1.5% 0 0 0.0% 
ᑐᒃᑐᑦ 
ᓄᕋᖃᖅᑐᑦ 
ᐃᓂᖓ 0 90,714 4.3% 0 50,953 8.5% 0 39,690 8.7% 0 70 0.0% 
ᑐᒃᑐᑦ 
ᑕᕆᐅᒃᑯᑦ 
ᐃᑳᕝᕕᖏᑦ 58,961 1,742 0.1% 48,412 1,492 0.2% 0 0 0.0% 10,549 250 0.0% 
ᑲᑎᑦᑐᑦ 
(ᐃᓚᖃᖅᑐᑦ 
ᑕᒪᒻᒥᒃ 
ᑐᒃᑐᑦ 
ᓇᔪᓲᖏᑦ) 63,059 240,666 11.5% 51,495 144,442 24.1% 1,015 95,281 20.9% 10,549 944 0.1% 

* ᖃᓕᕇᖓᔪᑦ ᓄᓇᐃᑦ ᓇᐄᓴᖅᑕᐅᒃᑲᓐᓂᖏᑦᑐᑦ ᑖᔅᓱᒧᖓ ᑲᑎᑦᑐᖅ ᓄᓇᖓᓄᑦ. ᑕᑯᓗᒍ ᒪᑉᐱᒐᖅ 7 ᐃᓗᓕᒃᑲᓐᓂᖏᓄᑦ. 
 
ᐅᔾᔨᕆᔭᕆᐊᓕᒃ ᐅᓄᓐᓂᖅᓴᑦ ᓯᕗᓪᓕᖅ ᐸᓐᓇᐅᑎᐅᑉ ᑎᒃᑯᐊᖅᑕᖏᑦ ᑐᒃᑐᓄᑦ ᓇᔪᖅᑕᐅᓲᑦ (ᐃᓚᐅᓇᑎᒃ ᓄᓇᐅᑉ ᐃᒪᖏᒍᑦ ᐃᑳᕝᕕᖏᑦ ᑕᕆᐅᒃᑯᓪᓗ 
ᐃᑳᕝᕕᐅᓲᑦ ᓇᓗᓇᐃᕈᑎᖏᓂᒃ) − ᑐᓐᖓᕕᖃᒻᒪ ᓴᖅᑭᑕᐅᓂᑰᔪᓄᑦ ᓄᓇᕘᑉ ᒐᕙᒪᖏᓄᑦ− ᐊᕙᑎᓕᕆᔨᒃᑯᑦ ᑭᒡᓕᓕᐊᖏᓐᓄᑦ. ᐊᕐᕌᒍᐊᓂ 2014 
ᓄᓇᕘᑉ ᒐᕙᒪᒃᑯᖏᑦ ᓴᖅᑮᓪᓗᑎᒃ ᐃᓄᐃᑦ ᖃᐅᔨᒪᔭᖏᓐᓂᒃ ᖃᐅᔨᓴᖅᑎᑦ ᐃᑲᔪᖅᓱᖅᑕᖏᓄᑦ ᑭᒡᓕᓕᐊᖑᔪᓂᒃ ᑐᒃᑐᖁᑎᒋᔭᑦᑎᓐᓄᑦ (ᑲᑎᖅᓱᖓᓂᖏᑦ: 
ᐊᕼᐃᐊᒃ, ᐸᑑᔅᑦ, ᐸᕗᓕ, ᐳᓘᓇᐅᔅ ᑲᓇᓐᓇᖅ, ᐳᓘᓇᐅᔅ ᐱᖓᓐᓇᖅ, ᑑᕕᓐ ᔫᓂᐊᓐᓗ, ᓗᐊᕆᓚᐅᑦ, ᖃᒪᓂᔾᔪᐊᖅ, ᐊᒻᒪᑦᑕᐅᖅ ᐅᒃᑯᓯᒃᓴᓕᐅᑉ) 
ᓄᕐᕆᐅᕝᕕᒋᒐᔪᑦᑕᖏᑦ ᓄᓇᑦ, ᐊᑐᓛᖏᑦ ᐃᓯᕋᓱᓐᓂᒻᒧᑦ ᓇᔪᓲᒥᓄᑦ, ᓄᕐᕋᖃᓕᖅᖢᑎᒃ ᐊᑐᓲᖏᑦ ᓄᓇᐃᑦ, ᐅᐱᓐᖔᒃᑯᑦ ᐅᑭᐅᒃᓵᒃᑯᓪᓗ ᐅᑎᖅᑕᕋᖅᖢᑎᒃ 
ᐊᖅᑯᑎᒋᒐᔪᑦᑕᖏᑦ, ᐊᒻᒪᓗ ᓇᑎᓐᓇᐅᔭᑦ ᓄᓕᐊᕝᕕᐅᒐᔪᓲᑦ. ᓄᓇᕘᑉ ᒐᕙᒪᒃᑯᖏᑦ ᐊᔅᓱᕈᐊᖃᖅᑐᑦ ᑲᔪᓰᓐᓇᖅᑐᒥᒃ ᐊᑐᓐᓂᒻᒥᒃ ᖃᐅᔨᓴᐃᔾᔪᑎᓄᑦ 
ᐅᔾᔨᖅᓵᕆᓪᓗᒋᑦ ᓱᓕᓂᖃᓐᓂᖏᑦ ᑭᒡᓕᓕᐊᖑᓯᒪᔪᑦ ᐱᓕᕆᖃᑎᖃᖅᖢᑎᒃ ᐆᒪᔪᓕᕆᓂᒻᒧᑦ ᑲᑐᔾᔨᖃᑎᒥᓂᒃ ᐸᓐᓇᐃᖃᑎᒋᓲᒥᓂᓪᓗ ᐃᓚᒥᓂᒃ. ᓄᓇᕘᑉ 
ᒐᕙᒪᒃᑯᖏᑕ ᑭᒡᓕᓕᐊᖏᑦ ᑐᒃᑐᑦ ᓇᔪᓲᖏᑕ ᓄᓇᖏᓂᒃ ᓱᓕᕗᑦ ᑖᒃᑯᐊᓗ ᐊᑐᖅᓯᒪᔭᖏᑦ ᓴᖅᑮᓇᓱᒃᖢᓂᒋᑦ ᐅᓂᒃᑳᕆᔭᐅᓯᒪᕗᑦ ᐃᓗᐊᒍᑦ 2016 ᑲᔅᓕᔅ 
ᖃᐅᔨᒪᔨᑕᑦ ᑎᒥᖓᑕ ᐅᓂᒃᑳᖓᓂᒃ. ᖄᒃᑲᓐᓂᐊᒍᑦ, ᐆᒪᔪᑦ ᐊᐅᓚᓂᐊᒍᑦ ᐊᑑᑎᖃᓐᓂᖏᑦ ᑭᒡᓕᓕᐊᖑᔪᐃᑦ ᓄᓇᖏᑕ ᓱᓕᓂᕋᖅᑕᐅᕗᑦ ᐃᓄᐃᑦ 
ᖃᐅᔨᒪᔭᖏᓐᓄᑦ ᐊᒻᒪᑦᑕᐅᖅ ᖃᐅᔨᓴᖅᑎᑦ ᐅᖃᐅᓯᐅᔪᒧᑦ ᖃᐅᔨᒪᔨᑕᕆᔭᖏᓐᓄᑦ ᐃᓗᐊᒍᑦ ᓄᓇᕘᑉ ᐸᓐᓇᐃᔨᒃᑯᑦ ᑎᓴᒪᖓᓂᒃ ᖃᐅᔨᒪᔨᑎᓄᑦ ᑲᑎᒪᓂᖅ 
ᒫᔾᔨ 2016−ᒥ. 
 
ᓄᓇᕘᒥ ᐸᓐᓇᐃᔨᒃᑯᑦ ᑕᒪᐃᓐᓅᖓᔪᒥᒃ ᓄᓇᕘᒧᑦ ᐊᒻᒪᓘᓐᓃᑦ ᖃᓕᓯᓇᓱᓐᓂᒻᒧᒃ ᐃᓗᐃᑦᑐᒥᒃ ᐊᑐᖅᑕᖓ ᐱᓪᓗᒋᑦ ᐊᑐᓪᓚᕆᑦᑐᖅ ᑐᒃᑐᐃᑦ 
ᓴᐳᒻᒥᔭᐅᓂᖏᑦ ᐃᓗᐊᒍᑦ ᐸᓐᓇᐅᑎᓕᐊᖓᑕ ᓈᒻᒪᖏᑦᑐᖅ, ᐱᓗᐊᖅᑐᒥᒃ ᐅᖃᐅᓯᕆᔭᖏᒍᑦ ᐃᓂᓕᐅᕆᔾᔪᑎᐊᑕ ᐊᑦᑎᒋᓂᖏᒍᑦ. ᐊᑯᓐᓂᖃᐅᒻᒪᑕ 
ᓄᓇᕘᒥ ᐸᓐᓇᐃᔨᒃᑯᑦ ᐃᓱᒪᓕᐊᖃᓐᓂᖏᑦ ᐊᑦᑐᐊᔪᑦ ᐃᓱᒪᒋᔭᔅᓴᐅᔪᒧᑦ. ᐱᓗᐊᖅᑎᒥᓪᓕ, ᑖᓐᓇ ᑐᑭᓯᒋᐊᕈᑎᖓ ᐊᑐᐃᓐᓇᕈᖅᑕᖅ ᓄᓇᕘᑉ 
ᐸᓐᓇᐃᔨᖏᓄᑦ ᓴᖅᑮᖏᓐᓇᖃᑦᑕᖏᒻᒪᑦ ᓈᒻᒪᑦᑐᒥᒃ ᑕᑯᔅᓴᐅᑎᑦᑎᓂᒻᒥᒃ ᓄᓇᓕᒻᒧᑦ ᐃᑲᔪᖅᓱᖅᑕᐅᓂᖓᓂᒃ ᓱᓕᑦᑎᐊᖅᑐᒥᒃ. ᐊᑑᑎᖃᓗᐊᖅᑐᖅ 
ᑕᑯᓇᒃᖢᒍ ᑖᒃᑯᐊ ᑕᐅᖅᓰᔾᔪᑕᐅᔪᑦ ᓴᖅᑮᓂᐊᕌᖓᒥᒃ ᓄᓇᐅᑉ ᐊᑐᕈᑖᓄᑦ ᓄᖅᑲᖓᔾᔪᑎᓂᒃ. ᐃᓚᐅᖅᓯᓂᖏᑦ ᓄᓇᓕᐅᑉ ᐃᓄᖏᑕ ᖃᐅᔨᒪᓂᖏᓂᒃ, 
ᐊᖑᓇᓱᑦᑎᑦ ᐅᖃᐅᓯᔅᓴᕆᔭᖏᓐᓂᒃ, ᐃᓄᐃᓪᓗ ᓄᓇᖃᕈᑖᓄᑦ ᓇᒻᒥᓂᖃᕈᑎᖏᑦ ᐃᓗᐊᒍᑦ ᐸᓐᓇᐅᑎᓕᐊᑉ ᑐᕌᒐᕆᔭᖏᓐᓄᑦ ᑐᒃᑐᐃᑦ ᓇᔪᓲᖏᑕ 
ᓄᓇᖏᓄᑦ ᐊᑐᓪᓚᕆᒃᑐᐋᓘᕗᖅ. ᐊᑐᓕᖁᔭᐅᓯᒪᔪᑦ ᐊᑐᓂ ᐱᖓᓲᔪᓄᑦ ᐊᒡᒍᖅᓯᒪᔪᑦ ᐃᓄᐃᑦ ᑎᒥᖁᑎᖏᓐᓄᑦ (ᑕᐃᒍᖅᓯᒪᔪᑦ ᐃᓗᐊᒍᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᐊᑕ ᒪᐃ 16 ᑐᓐᓂᖅᓴᒐᖓᓂ ᓄᓇᕘᑉ ᐸᓐᓇᐃᔨᒃᑯᖏᓄᑦ) ᐊᔾᔨᒌᓐᖏᑦᑕᖅᖢᑎᒃ ᐊᖏᔪᐊᔾᔪᒻᒥᒃ, ᑭᓯᐊᓂ ᑕᑯᔅᓴᐅᓂᖃᑦᑎᐊᕋᑎᒃ 
ᐃᓗᐊᒍᑦ ᑖᔅᓱᒪ ᐸᓐᓇᐃᔨᒃᑯᑦ ᓯᕗᓪᓕᖅ ᐸᓐᓇᐅᑎᓕᐊᖓᑕ. ᓇᓗᓇᖏᑦᑐᖅ ᓱᓕ ᐱᔭᔅᓴᑦ ᐊᖏᔫᒻᒪᑕ ᐸᓐᓇᐅᑎᓕᐊᖅ ᓈᒻᒪᑦᑐᒥᒃ ᑕᕐᕇᓂᐊᕈᓂ 
ᓵᓐᖓᔭᐅᓯᒪᖏᑦᑐᓄᑦ ᐃᓱᒫᓘᑎᓄᑦ ᑐᒃᑐᑦ ᓇᔪᓲᖏᑕ ᓄᓇᐅᑉ ᓴᐳᒻᒥᔭᐅᓂᔅᓴᖏᓐᓄᑦ ᐸᓐᓇᐅᑎᒥᒃ − ᑕᑯᓇᓪᓗᒋᑦ ᐅᑯᐊ “ᕿᒥᕐᕈᐃᔨᑦ ᐊᑐᓕᖁᔭᖏᑦ”. 
 
ᑭᖑᓪᓕᖅᐹᒥᓪᓗ, ᐃᓚᖏᑦ ᐸᓐᓇᐃᔪᒧᑦ ᐃᓚᐅᓯᒪᔪᑦ ᐱᓇᓱᖁᔨᓯᒪᕗᑦ ᐊᑐᓕᖅᑎᑦᑎᓂᒻᒥᒃ ᑐᒃᑐᓄᑦ ᐊᐅᓚᓲᓂᒃ ᓴᐳᒻᒥᔾᔪᑎᑦ ᑲᒪᒋᔭᐅᔾᔪᑎᖏᓂᒃ 
ᐃᓗᐊᒍᑦ ᑖᔅᓱᒪ ᓯᕗᓪᓕᖅ ᐸᓐᓇᐅᑎᐅᑉ, ᓇᓪᓕᐊᑐᐃᓐᓇᒃᑯᑦ ᑲᑎᓐᖓᔭᖃᓪᓗᑎᒃ ᓴᐳᒻᒥᔭᒧᑦ ᓄᓇᒥᒃ ᑎᒃᑯᐊᕈᑎᒥᒃ ᐊᒻᒪᓘᓐᓃᑦ ᑭᖑᕝᕕᑦᑎᐊᒻᒪᕆᓪᓗᒋᑦ. 
ᑐᓐᖓᕕᖃᓪᓗᐊᑕᖅᖢᑎᒃ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑕ ᐊᑐᕈᒪᔮᓂᒃ ᐊᐅᓚᔪᓐᓇᖅᑐᒥᒃ ᓴᐳᒻᒥᔾᔪᑎᓄᑦ ᐊᑐᖅᑕᐅᔪᔅᓴᓂᒃ ᐆᒃᑐᕋᐅᑖᓂᒃ 
(ᑐᖄᖓᓗᐊᖅᑐᖅ ᐊᑐᓗᐊᕌᓗᖏᑦᑐᓄᑦ ᑐᒃᑐᑦ ᓇᔪᓲᖏᑕ ᓄᓇᖏᓄᑦ), ᐊᒻᒪᑦᑕᐅᖅ ᕿᒥᕐᕈᔭᐅᓂᖓ ᓴᐳᒻᒥᕆᔾᔪᑖ ᐊᑐᖅᑕᐅᑎᓪᓗᒍ ᐊᓯᖏᓄᑦ 
ᒐᕙᒪᖃᕝᕕᓄᑦ, ᓯᕗᓪᓕᖅᐹᒥᒃ ᓄᓇᕘᑉ ᒐᕙᒪᒃᑯᖏᑕ ᐱᓕᕆᕝᕕᖓ ᐊᕙᑎᓕᕆᓂᒻᒧᑦ ᓇᓗᓇᐃᖅᓯᔪᓐᓇᖅᓯᕗᖅ ᐃᒪᓐᓇ: 

-ᐊᑐᓕᖅᑎᑦᑎᓂᖅ ᑖᒃᑯᓂᖓ MPM ᐃᓗᐊᒍᑦ ᑖᔅᓱᒪ ᓄᓇᕘᑉ ᓄᓇᖏᓄᑦ ᐊᑐᕈᑖᓄᑦ ᐸᓐᓇᐅᑎᖓ ᓯᕗᓂᐊᒍᑦ ᖃᐅᔨᓵᖑᓐᖏᑎᓪᓗᒍ, 
ᕿᒥᕐᕈᔭᐅᔭᕇᖅᑎᓪᓗᒍ, ᑎᑎᕋᖅᑕᐅᑎᓪᓗᒍᓗ, ᐊᒻᒪᓗ ᓵᓐᖓᔭᕆᐊᓕᖏᑦ ᐊᑐᓚᐅᓪᓗᒋᑦ ᖄᒥᑦᑎᑎᑦᑎᒐᔭᖅᑐᖅ ᐊᑐᕆᐊᖃᖏᑦᑑᒐᓗᐊᓂᒃ 
ᑕᒻᒪᖅᑐᒥᓪᓗ−ᐅᖃᐅᔾᔨᖅᓲᑎᓄᑦ ᐅᓗᕆᐊᓇᐅᑎᔪᓂᒃ ᑲᑎᖅᓱᖓᔪᑦ ᐊᒥᓲᓂᖏᓄᑦ;  

-ᐊᑭᖏᑦ ᓄᓇᒧᑦ ᐊᑐᖅᑎᓄᑦ−ᐊᔭᐅᕆᔭᖅ ᑐᒃᑐᓂᒃ ᐅᔾᔨᖅᓴᐅᑎᖏᓄᓪᓗ ᐊᑕᐅᓯᑐᐊᒻᒥᒃ ᓴᓇᔭᐅᕕᐅᔪᒥᒃ ᑮᓇᐅᔭᒃᑯᑦ ᓇᓚᐅᑦᑖᖅᖢᒍ 
ᐊᑭᖃᓪᓗᐊᖅᖢᓂ $460,000 ᑐᓐᖓᔪᖅ ᑕᐅᑐᓐᖑᐊᖅᑕᒧᑦ ᓴᖅᑭᔮᕋᔭᓪᓗᐊᖅᑐᒥᒃ ᑖᒃᑯᐊ ᓴᐳᒻᒥᔾᔪᑎᑦ MPM ᐊᐅᓚᔾᔭᒋᐊᖅᑕᐅᓪᓗᑎᒃ ᖁᓕᑦ 
ᒪᕐᖂᓪᓗ ᐊᕐᕌᒎᑉ ᐃᓗᐊᓂ. ᐊᑐᓕᖅᑎᑦᑎᓇᓱᓐᓂᖅ ᖃᐅᔨᓵᕆᔭᐅᓯᒪᖏᑦᑐᓂᒃ ᓴᐳᒻᒥᕆᔾᔪᑎᓂᒃ ᓄᓇᕘᒥ ᐊᒡᒍᖅᓯᒪᔪᒥᓪᓘᓐᓃᑦ ᑕᐅᑐᓪᓗᒍ, 
ᐅᓪᓗᒥᐅᔪᖅ ᑕᒪᓐᓇ ᓴᖅᑮᒐᔭᖅᑐᖅ ᓇᓗᓈᕿᓂᐊᑕ ᒪᓕᒐᕋᓛᑎᒍᑦ ᑲᒪᔨᑦ ᐃᓱᒪᖃᐅᓯᖏᑦ ᐱᐅᓐᖏᑦᑐᒥᓪᓗ ᑮᓇᐅᔭᓕᐅᕋᓱᐊᕈᑎᒃᑯᑦ 
ᐊᑦᑐᐃᓗᓂ ᒐᕙᒪᖃᕝᕕᐅᔪᒧᑦ ᑕᒫᓂ.   

 
ᓄᓇᕘᑉ ᒐᕙᒪᒃᑯᖏᑦ ᑲᔪᓯᓂᐊᖅᑐᑦ ᕿᒥᕐᕈᐃᓗᑎᒃ ᖃᓄᑎᒋ ᑖᒃᑯᐊ “ᐊᐅᓚᓲᑦ ᓴᐳᒻᒥᔾᔪᑎᑦ ᑲᒪᒋᔾᔪᑎᖏᑦ” ᑲᔪᓯᔪᓐᓇᓐᓂᖏᑕ ᐊᑐᖅᑕᐅᓇᓱᓪᓗᑎᒃ 
ᐃᓗᐊᓂ ᓄᓇᐅᑉ ᐊᑐᕈᑖᓄᑦ ᐸᓐᓇᐃᓇᓱᐊᓐᓂᒻᒧᑦ ᐃᓗᐊᒍᑦ, ᐊᒻᒪᓘᓐᓃᑦ ᑐᑭᒧᐊᕆᔭᖃᑎᖃᓪᓗᑎᒃ ᑖᒃᑯᓂᖓ ᐆᒪᔪᓕᕆᓂᒻᒧᑦ ᐊᐅᓚᑦᑎᔨᐅᔪᓄᑦ 
ᑎᒥᖏᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, ᓴᓇᔪᓕᕆᔨᓄᑦ ᑕᖅᑭᓄᑦ ᓄᖅᑲᖓᔾᔪᑎᑦ ᐊᒻᒪᓘᓐᓃᑦ ᖁᕝᕙᓯᒋᐊᕆᕙᓪᓕᐊᔪᑦ ᐱᓕᕆᓂᐊᓄᑦ ᓄᖅᑲᖓᑲᐃᓐᓇᕈᑏᑦ 
ᐊᑐᑲᐃᓐᓇᕆᐊᖃᓲᖑᕗᑦ ᐃᓗᐊᒍᑦ ᑭᒡᓕᓕᐊᖑᔫᑉ ᓄᓇᖏᒍᑦ ᓇᔪᖅᑕᐅᓲᓄᑦ, ᓇᕈᓇᓲᑦ ᑐᒃᑐᑦ ᐃᑉᐱᒍᓱᔅᓴᕋᐃᓪᓚᕆᓕᕌᖓᑕ. ᐸᕝᕕᓴᑦᑕᐅᓂᖏᑦ 
ᐊᓐᓇᓪᓗᐃᑦ ᓄᕐᕋᖏᓪᓗ ᓴᓇᔪᓕᕆᔨᑦ ᓄᓇᒥᒃ ᐊᑐᓐᓂᖏᓄᑦ, ᐃᓗᐊᒍᑦ ᓇᔪᖅᑕᐅᓲᑦ ᐊᑐᓛᖑᔪᑦ ᑐᒃᑐᑦ ᑲᑎᖅᓱᖓᓂᖏᑕ ᐱᕈᖅᐸᓪᓕᐊᓂᖏᓄᑦ, 
ᓴᖅᑮᔪᓐᓇᖅᑐᖅ ᐊᖏᔪᓂᒃ ᐊᕐᕌᒍᒐᓴᓄᑦ ᐊᑦᑐᐃᓂᐅᔪᓂᒃ ᑲᑎᖅᓱᖓᔪᑦ ᖃᓄᐃᓐᖏᓐᓂᖏᓄᑦ ᐊᒥᓲᓂᕆᔭᖏᓄᓪᓗ. ᒐᓐ (2008) ᓴᖅᑮᓯᒪᕗᖅ 
ᑐᑭᓯᓇᖅᑐᒥᒃ ᐅᖃᐅᓯᖅᑐᓗᐊᓐᖏᑦᑐᒥᒃ ᐅᓂᒃᑳᒥᒃ ᐊᒥᓲᔪᑦ−ᐃᓗᐃᑦᑑᓪᓗᑎᒃ ᐊᑦᑐᖅᑕᐅᓂᕆᓲᖏᑦ ᑐᒃᑐᑦ ᐃᓗᐊᓂ ᓄᕐᕆᐅᕝᕕᖏᑕ ᓄᓇᖏᒍᑦ:  
 

ᐅᓪᓗᖏᒍᑦ ᐊᑐᓕᕌᖓᒥᒃ ᓂᕐᕈᐅᖅᖢᑎᒃ, ᓄᕐᕋᖃᓕᖅᖢᑎᒃ ᕿᒫᔪᓐᓇᖅᓯᑎᓪᓗᒋᑦ ᐊᐅᔩᕝᕕᖏᒍᓪᓗ, ᐊᓐᓇᓪᓗᐃᑦ ᓂᕿᓯᐅᓪᓚᕆᓲᖑᕗᑦ 
ᐃᒻᒧᖃᕋᓱᒃᖢᑎᒃ ᓄᕐᕋᒥᑕ ᐱᕈᕈᑖᓄᑦ ᐊᓐᓇᐅᒪᔾᔪᑖᓂᓪᓗ, ᖄᖓᒍᓪᓗ ᑎᒥᐊᑕ ᐃᓚᓐᖓᖅᑕᖏᑦ ᓂᕐᕋᖃᖅᖢᑎᒃ ᖁᐃᑦᑎᒋᐊᖃᖅᖢᑎᓪᓗ 
ᐅᑭᐊᒃᑯ ᓂᓕᐊᓐᓂᐊᖅᑐᓄᑦ. ᖃᕆᓴᐅᔭᒃᑯᑦ ᑕᐅᑐᓐᖑᐊᕈᑎᑦ ᓴᖅᑮᓯᒪᕗᑦ ᐸᕝᕕᓵᕆᔭᐅᓂᖏᑦ ᓂᕆᓇᓱᑦᑐᓪᓗᒋᑦ ᑎᑭᐅᒪᒍᓂ 15%−ᒧᑦ 
ᑲᑕᑉᐹᓪᓕᖅᑎᑦᑎᔪᓐᓇᖅᑐᖅ ᐃᓪᓚᐅᖃᕈᓐᓇᓐᓂᖏᑕ ᑐᒃᑐᖏᑦ, ᐊᓐᓇᓪᓗᖏᑦ ᐃᓪᓚᐅᖃᓕᓐᓂᐊᕈᑎᒃ ᖁᐃᓂᓂᖃᕆᐊᖃᒻᒥᒻᒪᑕ ᓈᒻᒪᑦᑐᒥᒃ. 
ᓄᕐᕆᐅᕝᕕᒻᒥᓃᑎᓪᓗᒋᑦ, ᑐᒃᑐ ᐊᓐᓇᓪᓗᖏᑦ ᐸᕝᕕᓵᕆᓂᒻᒧᑦ ᐃᑉᐱᒋᔭᖃᓪᓚᕆᓲᑦ, ᑲᑎᓐᖓᔪᐃᓐᓇᐅᑎᓪᓗᒋᓪᓗ ᑐᒃᑐᑦ ᐊᒥᓲᕝᕕᒋᔭᖏᑕ 
ᐊᑕᐅᓯᒻᒥᒃ ᓄᓇᐅᔪᒥᒃ. ᑕᐃᒪᐃᒻᒪᑦ, ᑭᓱᑐᐃᓐᓇᑦᑎᐊᖅ ᐊᑦᑐᐃᔪᖅ ᐊᓐᓇᓪᓗᖏᓐᓂᒃ ᓄᕐᕆᐅᕝᕕᖏᓐᓂᒃ ᓯᕗᓂᐊᒍᑦ ᑭᖑᕚᓕᐅᕆᓂᖏᓂᒃ 
ᓱᕐᕋᐃᔪᓐᓇᖅᑐᖅ. (ᒪᑉᐱᒐᖅ 211) 

 
ᐊᖏᔪᒻᒪᕇᑦ ᑲᑕᒋᐊᓐᓂᖏᑦ ᑐᒃᑐᖏᑕ ᐊᒥᓲᓂᖏᓄᑦ ᐳᓗᓇᐅᔅ−ᑲᓇᓐᓇᖅ (123,000−ᒥ 38,500−ᒧᑦ ᐊᑯᓐᓂᐊᑕ 2010 ᐊᒻᒪ 2015), ᐸᑑᔅᑦ 
(500,000−ᒥ 20,000−ᒧᑦ ᐊᑯᓐᓂᐊᑕ 1986 ᐊᒻᒪ 2015) ᐊᒻᒪᑦᑕᐅᖅ ᕿᑭᖅᑖᓘᑉ ᑐᒃᑐᑦ ᑲᑎᖅᓱᖓᔨᖏᑦ (ᐅᖓᑖᓃᓐᓂᑯ 100,000 
ᐱᒋᐊᓕᓵᖅᑎᓪᓗᒋᑦ 1990 ᐊᕐᕌᒍᖁᑎᖏᑦ ᒫᓐᓇᒧᑦ ᓇᓚᐅᑦᑖᖅᑕᑦ ᑎᑭᐅᒪᑐᐃᓐᓇᓕᖅᑐᑦ 5,000−ᒧᑦ ᐊᕐᕌᒍᐊᓂ 2014), ᐊᒻᒪᓗ ᓯᕗᓂᐊᒍᑦ 
ᓴᖅᑮᓯᒋᐊᕆᔪᑦ ᑲᑕᑉᐸᓪᓕᐊᓂᒻᒥᒃ ᑐᒃᑐᖏᑕ ᐸᕗᓕ ᐊᒻᒪ ᖃᒪᓂᔾᔪᐊᖅ ᑲᑎᖅᓱᖓᔭᖏᑦ, ᑕᒪᓐᓇ ᖄᒃᑲᓐᓂᐊᒍᑦ ᓴᓐᖏᑦᑎᕆᕗᖅ ᐱᑕᖃᕆᐊᖃᓐᓂᖏᓂᒃ 
ᑕᖅᑭᓄᑦ ᐊᑐᖅᑐᓂᒃ ᓄᖅᑲᖓᔾᔪᑎᓂᒃ (ᖁᕝᕙᓯᓕᖅᐸᓪᓕᐊᔪᑦ ᐱᓕᕆᐊᓂᒃ ᓄᖅᑲᖓᔾᔪᑎᑦ), ᐊᒻᒪᓗ ᓴᓇᔭᐅᕙᓪᓕᐊᓂᖏᑦ ᑐᓐᖓᑦᑎᐊᓐᓂᓖᑦ 
ᐊᑐᓂᑦ−ᑕᑯᔅᓴᕈᖅᑐᖅ−ᐊᑐᓂᑦ ᑲᒪᒋᕙᓪᓗᒋᑦ ᐸᓐᓇᐃᓯᒪᔭᖏᑦ ᐃᓗᐊᒍᑦ ᓄᓇᐅᑉ ᓇᔪᖅᑕᐅᓲᑉ ᑐᒃᑐᓄᑦ ᐊᑐᓛᖑᔪᖅ ᐱᕈᐃᕙᓪᓕᐊᓂᖏᓄᑦ 
ᑭᖑᕚᔅᓴᒥᓂᒃ. 

ᑐᒃᑐᐃᑦ ᓇᔪᓲᖏᓄᑦ ᓴᐳᒻᒥᔭᐅᔾᔪᑎᑦ ᑎᑭᓐᓇᓱᐊᒐᑦ ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐅᑉ ᓇᓕᕌᕆᓯᒪᔭᕆᐊᓕᒃ ᐊᓯᖏᓄᑦ ᑎᑭᓐᓇᓱᐊᖅᑕᓄᑦ 
ᐃᓅᖃᑎᒋᑦ−ᑮᓇᐅᔭᓕᐅᕋᓱᐊᕈᑎᓄᑦ ᓴᖅᑭᑕᑦ ᐊᓯᖏᑕ ᐸᓐᓇᐃᔨᑦ ᑲᑐᔾᔨᖃᑕᐅᔪᓄᑦ. ᓄᓇᕘᑉ ᒐᕙᒪᒃᑯᖏᑦ ᐃᑲᔪᖅᓱᐃᓐᖏᑦᑐᑦ ᐊᑐᖅᑕᐅᔪᒪᔪᒥᒃ 
ᐃᓂᓕᒻᒥᒃ ᓄᓇᐅᑉ ᐊᑐᕈᑖᑕ ᓄᖅᑲᖓᔾᔪᑎᖏᓄᑦ ᐃᓚᒋᔭᐅᔪᑦ ᑕᐃᒍᖅᓯᒪᔪᓄᑦ ᑐᒃᑐᐃᑦ ᓇᔪᓲᖏᑦ ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐅᑉ; 
ᓇᓕᕇᑦᑎᑦᑎᔪᒥᒃ ᑐᕌᒐᖃᓐᓂᖅ, ᑕᑯᔅᓴᐅᑎᑦᑎᔪᖅ ᐸᓐᓇᐃᔨᐅᖃᑎᐅᑉ ᑲᑐᔾᔨᖃᑕᐅᔪᒧᑦ ᐅᖃᐅᓯᐅᔪᓂᒃ, ᐱᑕᖃᕆᐊᖃᖅᐳᖅ ᐱᔫᒥᓴᓐᓂᐊᕈᑦᑎᒍᑦ 
ᐊᕐᕌᒍᒐᓴᓄᑦ ᖃᓄᐃᓐᖏᓐᓂᖏᑕ ᓄᓇᕘᒥᐅᑦ. 
 
ᑕᐃᒪᓕ ᓄᓇᕘᑉ ᒐᕙᒪᒃᑯᖏᑦ ᐃᓱᒫᓗᒋᔭᖃᕋᓗᐊᖅᖢᑎᒃ ᑕᒪᒃᑯᓂᖓ ᐱᐅᓐᖏᑦᑐᓂᒃ ᐊᑦᑐᐃᓂᓐᓂᒃ ᐊᑦᑐᐊᔪᑦ ᐊᕐᕌᒍᒐᓴᓄᑦ ᐊᕕᑦᑐᐃᕙᓪᓕᐊᔭᐅᓂᖏᑦ 
ᓄᓇᐃᑦ ᓇᔪᖅᑕᐅᓲᑦ ᐊᑐᓛᑦ ᑐᒃᑐᑦ ᑭᖑᕚᓕᐅᕆᓂᖏᓄᑦ, ᐃᑉᐱᒋᔭᖃᒻᒥᕗᖅ ᑖᓐᓇ ᓄᓇᒥᒃ ᓇᔪᖅᑕᐅᓲᒥᒃ ᓴᐳᒻᒥᔭᖃᓐᓂᖅ ᑎᑭᑕᐅᔪᓐᓇᑦᑎᐊᓐᓂᖓᓂᒃ, 
ᐊᑐᕆᐊᖃᕈᑎᒃ, ᐊᖅᑯᑎᒋᓗᒍ ᐅᖃᐅᓯᖅᑕᖓ 141 ᐃᓗᐊᓂ ᐆᒪᔪᓕᕆᓂᒻᒧᑦ ᒪᓕᒐᖅ.  
 
ᓄᓇᕘᑉ ᒐᕙᒪᒃᑯᖏᑦ ᐃᑲᔪᖅᓱᐃᔪᑦ ᐱᕙᓪᓕᐊᓂᐅᔪᓂᒃ ᐃᓗᐊᒍᑦ ᓂᕐᕆᐅᕝᕖᑦ ᓄᓇᖏᒍᑦ, ᐊᑐᓛᑦ ᐃᓯᕝᕕᖏᑦ ᐊᖅᑯᑎᒋᓲᖏᑦ, ᓄᕐᕋᖃᓕᖅᑎᓪᓗᒋᑦ 
ᓇᔪᓲᖏᓐᓂᒃ, ᓄᓇᐅᓪᓗ ᐃᒪᖃᕝᕕᖏᓂ ᐃᑳᕝᕕᒋᔭᖏᒍᑦ ᐊᑐᓂᑦ ᑕᑯᓇᓪᓗᒋᑦ ᐊᖅᑯᓵᖅᐸᓪᓕᐊᔪᑦ, ᐱᑕᖃᓐᓂᐊᕈᑎᒃ ᑐᓐᖓᕕᖃᑦᑎᐊᖅᑐᓂᒃ 
ᑲᒪᒋᔭᖃᐅᓯᓄᑦ ᐸᓐᓇᐅᑎᖏᓐᓂᒃ, ᐃᓚᖃᓪᓗᑎᒃ ᑕᖅᑭᒃᑯᑦ ᑭᒡᓕᖃᐅᑎᖏᓐᓂᒃ ᑲᒪᒋᔭᐅᔪᓄᑦ ᕿᒥᕐᕈᔭᐅᓂᑰᔪᑦ ᒪᓕᓪᓗᒋᑦ ᓈᒻᒪᓛᓄᑦ ᒪᓕᒐᑎᒍᑦ 
ᐊᐅᓚᑦᑎᔪᓄᑦ.  
 
ᐃᑉᐱᒋᓪᓗᑎᒍᑦ ᓄᓇᕘᒥ ᐸᓐᓇᐃᔨᒃᑯᑦ ᐱᔪᓐᓇᖅᑎᑕᐅᓂᖓ ᑎᑎᕋᕆᐊᒥᒃ ᓯᕗᓪᓕᖅᐹᖅ ᐸᓐᓇᐅᑎᔅᓴᖓᓂᒃ, ᐱᑕᖃᕆᕗᖅ ᐊᔾᔨᒌᖏᑦᑐᓂᒃ 
ᐊᑐᓕᖁᔭᐅᔪᓂᒃ ᐃᓱᒪᒋᔭᕆᐊᓕᖏᓐᓂᒃ ᒪᓕᒃᖢᒍ ᑎᑎᕋᖅᓯᒪᓂᖏᑦ ᐊᓪᓕᖓᒍᑦ: 
 
ᐃᓱᖃᐅᓯᖏᑕ ᐅᖃᐅᓯᖏᑦ: ᐸᓐᓇᐃᔨᒃᑯᑦ ᐃᓱᒪᒋᔭᖃᕆᐊᓕᑦ ᐊᑑᑎᖃᓐᓂᖏᑕ ᑖᒃᑯᐊ ᐊᖅᐸᓯᓛᑦ ‘ᐃᓱᖃᐅᓯᖏᑕ ᐅᖃᐅᓯᖏᑦ’ (ᐃᓱᓕᕝᕕᖏᑦ) 
ᑐᒃᑐᓄᑦ ᑎᒃᑯᐊᖅᓯᒪᔭᓄᑦ ᓄᓇᖏᓄᑦ. ᐃᓱᖃᐅᓯᖏᑕ ᐅᖃᐅᓯᖏᑦ ᐃᓕᓴᖅᓯᓯᒪᒐᔭᖅᑐᑦ ᐱᖃᓐᓂᐊ ᖃᑯᑎᒃᑯᑦ ᕿᒥᕐᕈᔭᐅᓂᖏᑕ ᓱᓕᓂᖏᓄᑦ 
ᑭᒡᓕᓕᐊᑦ ᓄᓇᖏᑦ. ᐅᓪᓗᖁᑎᖏᑦ ᓇᓗᓇᐃᕈᑎᑦ ᐃᓱᖃᐅᓯᖏᑕ ᐅᖃᐅᓯᖓ ᐱᒋᐊᓪᓗᓂ ᐸᓐᓇᐅᑎ ᐊᑐᓕᖅᑎᑕᐅᒍᓂ ᐱᒋᐊᒃᑲᓐᓂᓗᑎᓪᓗ ᐸᓐᓇᐅᑎ 
ᐃᓗᐃᑦᑑᔪᒥᒃ ᕿᒥᕐᕈᔭᐅᓂᐊᕈᓂ ᐊᒻᒪᓘᓐᓃᑦ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᓇᓗᓇᐃᖅᑕᐅᓯᒪᔪᒧᑦ ᓄᓇᒧᑦ.  
 
ᐱᐅᕆᐅᑉ ᑐᒃᑐᖏᑦ: ᑲᔪᓯᑎᓪᓗᒋᑦ ᓴᐳᒻᒥᔭᖅ ᓄᓇᐅᑉ ᑎᒃᑯᐊᖅᓯᒪᓂᖏᑦ ᑖᒃᑯᓄᖓ SARA−ᑯᑦ ᓇᓗᓇᐃᖅᑕᖏᓄᑦ ᓄᖑᑐᐃᓐᓇᕆᐊᓕᓐᓄᑦ ᐱᐅᕆᐅᑉ 
ᑐᒃᑐᖏᑕ ᐊᑐᓛᖏᑕ ᓄᓇᖏᓂᒃ (ᓴᐳᒻᒥᔭᖅ ᓄᓇ # 43 ᑕᑯᔅᓴᐅᕗᖅ ᓇᓗᓇᐃᕈᑦ ᐃ ᑕᕝᕙᓂ ᓯᕗᓪᓕᖅ ᐸᓐᓇᐅᑎᒥ). ᑖᓐᓇ ᓄᓇᖓ 
ᑎᒃᑯᐊᖅᑕᐅᓯᒪᔪᖅ ᐃᑲᔪᖅᓱᐃᓪᓗᑎᒃ SARA−ᑯᑦ ᑎᑎᖅᓯᒪᓂᐊᓄᑦ ᑖᒃᑯᐊᓗ ᐱᐅᕆᐅᑉ ᑐᒃᑐᖏᑦ ᑕᐃᒍᖅᓯᒪᔪᓐᓃᕈᑎᒃ ᓂᔾᔪᑎᖏᓐᓂᒃ ᑖᒃᑯᐊ 
ᑎᒃᑯᐊᓯᒪᓂᖏᑦ ᐲᖅᑕᐅᒐᔭᖅᖢᑎᒃ ᑲᒪᒋᔭᐅᓕᓪᓗᑎᒃ ᐊᓯᒥᑐᑦ ᐊᐅᓚᑕᐅᓲᑐᑦ ᑐᒃᑐᓄᑦ ᓄᕐᕆᐅᕝᕕᖏᓄᑦ ᓄᕐᕋᖃᓕᖅᑎᓄᓪᓗ ᓄᓇᖃᕝᕕᐅᓲᑦ 
ᓇᔪᖅᐸᑦᑕᖏᓄᑦ. ᓴᐳᒻᒥᔭᐅᓂᖏᑦ ᑐᒃᑐᐃᑦ ᓇᔪᓲᖏᑦ ᓄᓇᐃᑦ ᓴᓇᔭᐅᕙᓪᓕᐊᔪᑦ ᒪᓕᒐᑎᒍᑦ ᓴᓂᕌᒍᑦ ᐱᖃᓯᐅᑎᔭᕆᐊᓕᑦ ᐃᓗᐊᒍᑦ ᓯᕗᓪᓕᐅᑉ 
ᐸᓐᓇᐅᑎᐅᑉ. 
 
ᐸᓐᓇᐅᑎᐅᑉ ᐋᖅᑭᒋᐊᕈᑎᖏᑦ: ᐸᓐᓇᐃᔨᒃᑯᑦ ᓴᓇᒃᑲᓐᓂᕆᐊᓕᑦ ᐃᓗᓕᖃᓐᓂᖅᓴᐅᔪᓂᒃ ᐊᑐᖅᐸᓪᓕᐊᔪᔅᓴᓂᒃ, ᐅᓪᓗᖁᑎᓂᒃ, ᑐᑭᒧᐊᕆᔾᔪᑎᓂᒃ, ᐊᒻᒪᓗ 
ᐊᕙᓗᓕᐊᒥᓂᒃ ᐸᓐᓇᐅᑎᐅᑉ ᐋᖅᑭᒋᐊᕈᑎᖏᓄᑦ, ᐱᕕᖃᖅᑎᑦᑎᓗᑎᒃ ᐆᒃᑐᕋᖅᑐᓄᑦ ᓂᕆᐅᓐᓂᒻᒥᒃ ᐱᔭᕆᑐᓂᖃᖏᑦᑐᒥᒃ ᓄᓇᕘᑉ ᐸᓐᓇᐃᔨᒃᑯᑦ 
ᐊᑐᓐᖏᑲᐃᓐᓇᐅᑎᖏᓂᒃ ᐸᓐᓇᐅᑎᐅᑉ ᓄᖅᑲᖓᔾᔪᑎᖏᓂᒃ. ᑕᐃᒫᑦᑕᐅᖅ, ᓄᓇᕘᒥ ᐸᓐᓇᐃᔨᒃᑯᑦ ᓴᖅᑮᒻᒥᓗᑎᒃ ᑐᑭᓯᓇᓐᓂᖅᓴᓂᒃ ᐊᕙᓗᔅᓴᖏᓐᓂᒃ 
ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᑐᕌᒐᖃᖅᑐᑦ ᐃᓚᐅᓂᖏᓄᑦ ᑲᔪᓯᑎᑦᑎᓂᒻᒥᒃ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᑦ ᐱᓪᓗᒋ ᑐᒃᑐᐃᑦ ᓇᔪᓲᖏᑕ ᓄᓇᐅᑉ 
ᐊᑐᖅᑕᐅᓂᐊᓄᑦ ᐊᐅᓚᑦᑎᓂᐊᓄᑦ. 
 
ᕿᒥᕐᕈᒃᑲᓐᓂᓪᓗᒋᑦ ᑎᒃᑯᐊᓯᒪᓂᐅᑉ ᐊᑦᑎᒋᓂᖏᑦ: ᖃᐅᔨᓴᖅᑎᓄᑦ ᑭᒡᓕᓕᐊᖑᔪᑦ ᑐᒃᑐᐃᑦ ᓇᔪᓲᖏᑕ ᓄᓇᖏᓄᑦ ᑐᑭᓯᔾᔪᑎᑦ ᑭᒡᒐᖅᑐᐃᓗᑎᒃ 
ᐊᑕᐅᓯᒥᒃ ᖃᓕᕇᑉᐸᑦᑐᓂᒃ ᓄᓇᕘᒥ ᐸᓐᓇᐃᔨᒃᑯᑦ ᓇᓗᓇᐃᕆᓂᖏᓄᑦ ᓄᓇᐅᑉ ᐊᑐᕈᑎᖏᓄᑦ ᑎᒃᑯᐊᕈᑎᓄᑦ; ᐊᑭᓕᕇᑦᑐᑦ ᑭᒃᑯᓕᒫᓄᑦ ᐊᓐᓂᕈᓲᑎᖏᑦ 
ᐊᑦᑐᐊᓂᓖᑦ ᐱᕙᓪᓕᐊᔪᓄᑦ ᐸᖅᑭᔭᖃᓐᓂᒻᒧᓪᓗ ᕿᑎᕋᕆᔭᕆᐊᓕᖏᑦ ᑲᒪᑦᑎᐊᖅᑐᑐᑦ ᐃᓕᖅᑯᓯᖃᓪᓗᑎᒃ. ᐃᓚᖏᒍᑦ ᐊᑐᓲᓂᒃ ᐊᖏᔫᓐᖏᑦᑐᑦ ᓄᓇᐅᑉ 
ᐊᑐᕈᑖᓄᑦ ᑎᒃᑯᐊᕈᑎᐊᑕ ᐋᖅᑭᒋᐊᕈᑎᖏᑦ ᖃᐅᔨᓴᖅᑎᓄᑦ ᑎᒡᓕᓕᐊᓄᑦ ᓴᖅᑭᑐᐃᓐᓇᕆᐊᓖ% ᐃᑲᔪᖅᓱᖅᑕᐅᓗᑎᓪᓗ ᑐᓴᕋᓱᐊᕈᑎᐅᓲᑎᒍᑦ.   
 
ᓄᓇᓕᒻᒧᑦ ᐊᒡᒍᖅᓯᒪᔪᒧᓪᓘᓐᓃᑦ ᑐᕌᖓᔪᑦ: ᓯᕗᒧᑦ ᓅᑉᐸᓪᓕᐊᓇᓱᐊᓐᓂᖅ - ᐃᓗᐊᒍᑦ ᑖᔅᓱᒪᐅᑉ ᓯᕗᓪᓕᖅᐹᑉ ᓴᖅᑭᑕᐅᔫᑉ ᐸᓐᓇᐅᑎᐅᑉ ᖃᑯᑎᒃᑯᑦ 
ᕿᒥᕐᕈᔭᐅᔭᕆᐊᖃᓐᓂᖏᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᕘᒥ ᐸᓐᓇᐃᔨᒃᑯᑦ ᐊᑯᓚᐃᑦᑐᒥᒃ ᐊᓪᓗᖅᑕᖅᑐᒥᒃ ᑐᕌᒐᖃᓐᓂᖓ ᑎᑭᓪᓗᒋᑦ ᐊᒡᒍᖅᓯᒪᔪᒃᑯᑦ 
ᐊᒻᒪᓘᓐᓃᑦ ᑭᒡᓕᖃᖅᑐᒧᑦ ᐊᑦᑎᒋᓂᖃᖅᑐᑦ ᐸᓐᓇᐅᑏᑦ − ᓄᓇᕘᒥ ᐸᓐᓇᐅᔨᒃᑯᑦ ᐃᓱᒪᒋᔭᖃᓪᓗᐊᖅᑐᑦ ᓄᓇᓕᒻᒧᑦ ᐊᔭᐅᕆᔭᒥᒃ ᐊᒡᒍᖅᓯᒪᔪᓄᓪᓗ 
ᑐᕌᒐᓕᒻᒥᒃ ᓄᓇᐅᑉ ᐊᑐᕈᑎᖏᑕ ᑎᒃᑯᐊᖅᓯᓂᖏᓄᑦ ᑐᒃᑐᐃᑦ ᓇᔪᓲᖏᑕ ᓄᓇᖏᓄᑦ ᐃᑉᐱᒋᔭᖃᖅᑐᒥᒃ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᒧᑦ ᐊᑐᓕᖁᔭᐅᔪᓂᒃ. 
ᑖᓐᓇ ᓯᕗᓪᓕᖅ ᐸᓐᓇᐅᑖ ᐃᓱᒪᒋᔭᖃᕆᐊᓕᒃ ᓴᓂᖅᑯᑦᑎᓗᓂᓗ ᐊᔾᔨᒌᓐᖏᓗᐊᖅᑐᒥᒃ ᐊᑦᑐᐃᓂᖃᓐᓂᖓ ᓇᓪᓕᐊᓐᓄᑐᐃᓐᓇᖅ 
ᐊᒡᒍᖅᓯᒪᔪᒧᑦ/ᓄᓇᓕᒻᒧᑦ/ ᓄᓇᖃᖅᑎᒧᑦ.  
 
ᑕᕆᐅᑉ ᓯᑯᖓᒍᑦ ᐃᑳᕝᕕᑦ: ᐸᓐᓇᐃᔨᒃᑯᑦ ᐊᖏᖅᓯᓯᒪᔭᕆᐊᓖᑦ ᑲᓇᑕᐅᑉ ᒐᕙᒪᖏᑕ ᐊᑐᓕᖁᔭᖏᓐᓂᒃ ᐱᔾᔪᑎᖃᖅᑐᑦ ᐸᓐᓇᐅᑎᐅᑉ ᐊᑐᕈᒪᔭᖏᑕ 
ᑕᕆᐅᒃᑯᑦ ᓄᖅᑲᖓᔾᔪᑎᑦ, ᐊᑦᑐᐊᓂᓖᑦ ᑐᒃᑐᐃᑦ ᑕᕆᐅᑉ ᓯᑯᐊᒍᑦ ᐃᑳᕝᕕᒋᓲᖏᓄᑦ ᓲᓪᓗ ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇᖏᓂᒃ. ᑭᓯᐊᓂᓕ 
ᓇᓗᓇᐃᖅᓯᒪᔭᖏᑦ ᐊᓐᓂᓐᓇᕈᑖ ᐃᑉᐱᓐᓂᕈᓐᓇᕈᑎᖏᓪᓗ ᐃᓂᐅᔪᑦ, ᐱᓗᐊᖅᑐᒥᒃ ᐊᑑᑎᖃᓐᓂᖓ ᑕᕆᐅᑉ ᓯᑯᐊ ᐃᑳᕝᕕᖏᓐᓄᑦ ᑖᒃᑯᓄᖓ ᑑᕕᓐ 
ᔫᓂᐊᓐᓗ ᑐᒃᑐᖏᑕ ᑲᑎᖅᓱᖓᓂᖏᑕ ᐃᓱᒪᒋᔭᖃᕆᐊᖃᖅᑎᑦᑎᕗᖅ ᑐᑭᒧᐊᕆᔭᐅᓂᖓᓄᑦ ᐊᑯᓐᓂᐊᒍᑦ ᓄᓇᕘᒥ ᐸᓐᓇᐃᔨᒃᑯᑦ, ᓄᓇᕘᑉ ᑕᕆᐅᑉ 
ᑲᑎᒪᔨᖓᓄᑦ, ᑲᓇᑕᐅᑉ ᒐᕙᒪᑐᖃᒃᑯᖏᓄᑦ, ᐊᒻᒪᑦᑕᐅᖅ ᐆᒪᔪᓕᕆᓂᒻᒧᑦ ᐊᐅᓚᑦᑎᔨᐅᔪᑦ ᑲᑎᔾᔨᖃᑕᐅᓪᓗᑎᒃ ᑲᒪᒋᔭᐅᓗᑎᒃ ᑖᒃᑯᐊ ᓄᓇᖏᑦ ᐃᓗᐊᒍᑦ, 
ᓯᓚᑖᒍᓪᓘᓐᓃᑦ ᑖᔅᓱᒪ ᐃᓗᓕᕆᔭᖏᑕ ᓯᕗᓪᓕᖅ ᐸᓐᓇᐅᑎᐅᑉ. 

ᐃᓱᒪᒋᓐᖏᑲᐃᓐᓇᕋᓗᐊᓪᓗᒋᑦ ᖁᓛᒍᑦ ᐃᓚᒋᐊᕆᔭᑦ ᐊᑐᓕᖁᔭᐅᔪᑦ ᓄᓇᕘᑉ ᒐᕙᒪᒃᑯᖏᑦ ᐊᑐᕈᒪᔪᑦ ᐅᑯᓂᖓ ᑕᕝᕙᓐᖓᑲᐅᑎᒋ ᐊᑯᓐᓂᐊᒍᑦ 
ᑎᒃᑯᐊᕆᔾᔪᑎᒥᒃ ᑭᒡᓕᔅᓴᕆᔭᖏᑕᓗ ᑐᒃᑐᐃᑦ ᓇᔪᓲᖏᑕ ᓄᓇᖏᓄᑦ ᐱᒋᐊᖅᑎᑦᑎᔪᒧᑦ ᓯᕗᓪᓕᖅ ᐸᓐᓇᐅᑎᐅᑉ ᐃᓗᐊᓂ:  
 
ᓄᓇᕘᑉ ᒐᕙᒪᒃᑯᖏᑦ ᐊᑐᓕᖁᔨᕗᑦ ᐅᑯᓂᖓ ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇᐅᑉ ᑎᒃᑯᐊᕈᑖᓂᒃ ᓄᕐᕆᐅᕝᕕᑦ ᓄᓇᖏᓄᑦ, ᐊᑐᓛᑦ ᐃᓯᕝᕖᑦ 
ᐊᖅᑯᓵᑎᖏᑦ, ᓄᕐᕋᖃᓕᖅᑎᓪᓗᒋᑦ ᓇᔪᒐᔪᑦᑕᖏᑦ ᓄᓇᐃᑦ, ᓄᓇᒥᓪᓗ ᐃᒪᖃᐅᓯᖏᑕ ᐃᑳᕝᕕᖏᓄᑦ. ᐅᓪᓗᖁᑎᔅᓴᖏᑦ ᑖᒃᑯᐊ ᐊᑐᓐᓂᐊᖅᑐᑦ 
ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇᐃᑦ ᐅᑯᓄᖓ ᓴᖅᑭᑐᐃᓐᓇᕆᐊᓖᑦ ᒪᓕᓪᓗᒋᑦ ᐊᑐᓃᖓᔪᑦ ᑲᑎᖅᓱᖓᓂᖃᓲᑦ−ᑐᕌᖓᔭᖏᓄᑦ ᑕᖅᑭᖁᑎᖏᑕ 
ᓇᔪᕝᕕᒋᓲᖏᓄᑦ ᓄᓇᕘᑉ ᒐᕙᒪᖓᑕ ᓇᓗᓇᐃᖅᑕᖏᑕ ᓇᔪᖅᑕᐅᓲᑦ ᓄᓇᖏᓄᑦ, ᐊᒻᒪᑦᑕᐅᖅ ᐃᓚᒋᓪᓗᒋᑦ ᐅᖃᐅᓯᐅᓯᒪᔪᑦ ᓄᓇᕘᑉ ᒐᕙᒪᒃᑯᖏᑕ 
ᑲᑐᔾᔨᖃᑎᖏᓂᒃ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᓂᒃ: 
 
 

ᓄᕐᕆᐅᕝᕕᑦ-ᓄᓇᖏᑦ ᐊᑐᓛᓪᓗ ᐃᓯᕝᕕᖏᑕ ᐊᖅᑯᑎᖏᑦ (ᐅᐃᒍᖓ ᐅ): 
ᐊᕼᐃᐊᒃ: ᔫᓂ 13 ᔪᓚᐃ 12ᒧᑦ 
ᐸᑑᔅᑦ: ᔫᓂ 2 ᑎᑭᓪᓗᒍ ᔫᓂ 28 
ᐸᕗᓕ: ᔫᓂ 6 ᔪᓚᐃ 8ᒧᑦ 
ᐳᓘᓇᐅᔅ ᑲᓇᓐᓇᖅ: ᒪᐃ 28 ᔪᓚᐃ 3ᒧᑦ 
ᐳᓘᓇᐅᔅ ᐱᖓᓐᓇᖅ: ᒪᐃ 29 ᔪᓚᐃ 3ᒧᑦ 
ᓗᐊᕆᓚᐅᑦ: ᒪᐃ 29 ᔪᓚᐃ 13ᒧᑦ 
ᖃᒪᓂᔾᔪᐊᖅ: ᔫᓂ 9 ᔪᓚᐃ 3ᒧᑦ 
ᐅᒃᑯᓯᒃᓴᓕᐅᑉ: ᒪᐃ 30 ᔪᓚᐃ 12 
 
ᓄᕐᕋᖃᓕᖅᑎᓪᓗᒋᑦ ᓇᔪᓲᖏᑦ ᓄᓇᑦ (ᐅᐃᒍᖓ ᐊ): 
ᐊᕼᐃᐊᒃ: ᔫᓂ 26 – ᔪᓚᐃ 12 
ᐸᑑᔅᑦ: ᔫᓂ 17 - 28 
ᐸᕗᓕ: ᔫᓂ 20 – ᔪᓚᐃ 8 
ᐳᓘᓇᐅᔅ ᑲᓇᓐᓇᖅ: ᔫᓂ 21 – ᔪᓚᐃ 3 
ᐳᓘᓇᐅᔅ ᐱᖓᓐᓇᖅ: ᔫᓂ 24 – ᔪᓚᐃ 3 
ᑑᕕᓐ ᔫᓂᐊᓐᓗ: ᔫᓂ 24 – ᔪᓚᐃ 3 
ᓗᐊᕆᓚᐅᑦ: ᔫᓂ 26 – ᔪᓚᐃ 13 
ᖃᒪᓂᔾᔪᐊᖅ: ᔫᓂ 23 – ᔪᓚᐃ 3 
ᐅᒃᑯᓯᒃᓴᓕᐅᑉ: ᔫᓂ 26 – ᔪᓚᐃ 12 
 
ᖄᒃᑯᓐᓂᐊᒍᑦ, ᓴᓇᔪᓕᕆᔪᒪᔪᑦ ᐅᔾᔨᕆᔭᖃᕆᐊᓖᑦ ᑭᖑᓂᐊᒍᑦ ᑕᖅᑭᒃᑲᓐᓂᓐᓄᑦ ᒪᑐᐃᖓᓂᕆᓲᖓᑦ ᑐᒃᑐᐃᑦ ᖃᐅᔨᒪᔭᐅᓂᖃᕝᕕᖏᑦ 
ᓇᔪᓕᕌᖓᑕ ᐊᑐᓪᓚᕆᑦᑕᒥᑕ ᓄᓇᖏᓐᓂᒃ.  
 
ᐅᑭᐊᔅᓵᖅ ᓄᓕᐊᖅᑎᓐᓇᒋᑦ (ᐅᐃᒍᖓ ᐱ) 
ᐊᕼᐃᐊᒃ: ᓯᑎᐱᕆ 22 - ᐋᒃᑐᕙ 22 
ᐸᑑᔅᑦ: ᓯᑎᐱᕆ 7 – ᐋᒃᑐᕙ 16 
ᐸᕗᓕ: ᓯᑎᐱᕆ 12 – ᐋᒃᑐᕙ 20 
ᐳᓘᓇᐅᔅ ᑲᓇᓐᓇᖅ: ᓯᑎᐱᕆ 7 – ᐋᒃᑐᕙ 11 
ᐳᓘᓇᐅᔅ ᐱᖓᓐᓇᖅ: ᐋᒐᓯ 23 – ᐋᒃᑐᕙ 12 
ᑑᕕᓐ ᔫᓂᐊᓐᓗ: ᐋᒐᓯ 23 – ᐋᒃᑐᕙ 12 
ᓗᐊᕆᓚᐅᑦ: ᓯᑎᐱᕆ 22 – ᐋᒃᑐᕙ 22 
ᖃᒪᓂᔾᔪᐊᖅ: ᓯᑎᐱᕆ 17 – ᐋᒃᑐᕙ 18 
ᐅᒃᑯᓯᒃᓴᓕᐅᑉ: ᓯᑎᐱᕆ 22 – ᐋᒃᑐᕙ 22 
 
ᐅᑭᐊᔅᓵᖅ ᓄᓕᐊᖅᓯᒪᓕᖅᑎᓪᓗᒋᑦ (ᐅᐃᒍᖓ ᐳ) 
ᐊᕼᐃᐊᒃ: ᓅᕙᒻᐸ 9 – ᑏᓴᒻᐸ 15 
ᐸᑑᔅᑦ: ᓅᕙᒻᐸ 1 – 30 
ᐸᕗᓕ: ᓅᕙᒻᐸ 4 – ᑏᓴᒻᐸ 15 
ᐳᓘᓇᐅᔅ ᑲᓇᓐᓇᖅ: ᓅᕙᒻᐸ 5 – ᑏᓴᒻᐸ 25 
ᐳᓘᓇᐅᔅ ᐱᖓᓐᓇᖅ ᓅᕙᒻᐸ 8 – 30 
ᑑᕕᓐ ᔫᓂᐊᓐᓗ: ᓅᕙᒻᐸ 8 –30 
ᓗᐊᕆᓚᐅᑦ: ᓅᕙᒻᐸ 9 – ᑏᓴᒻᐸ 15 
ᖃᒪᓂᔾᔪᐊᖅ: ᓅᕙᒻᐸ 7 – ᑏᓴᒻᐸ 15 
ᐅᒃᑯᓯᒃᓴᓕᐅᑉ: ᓅᕙᒻᐸ 9 – ᑏᓴᒻᐸ 15 
 
ᐅᐱᓐᖔᖅ ᓇᕈᕙᓪᓕᐊᓂᖏᑦ (ᐅᐃᒍᖓ ᐸ) 
ᐊᕼᐃᐊᒃ: ᐄᑉᐳ 6 – ᔫᓂ 12 
ᐸᑑᔅᑦ: ᐄᑉᐳ 20 – ᔫᓂ 1 

ᐸᕗᓕ: ᐄᑉᐳ 10 –ᔫᓂ 5 
ᐳᓘᓇᐅᔅ ᑲᓇᓐᓇᖅ: ᐄᑉᐳ 10 – ᒪᐃ 27 
ᐳᓘᓇᐅᔅ ᐱᖓᓐᓇᖅ: ᐄᑉᐳ 25 – ᒪᐃ 28 
ᑑᕕᓐ ᔫᓂᐊᓐᓗ: ᐄᑉᐳ 25 – ᒪᐃ 28 
ᓗᐊᕆᓚᐅᑦ: ᐄᑉᐳ 5 – ᒪᐃ 28 
ᖃᒪᓂᔾᔪᐊᖅ: ᐄᑉᐳ 15 – ᔫᓂ 8 
ᐅᒃᑯᓯᒃᓴᓕᐅᑉ: ᐄᑉᐳ 1 – ᒪᐃ 29 
 
ᓄᓕᐊᖅᑎᓪᓗᒋᑦ (ᐅᐃᒍᖓ ᑎ) 
ᐊᕼᐃᐊᒃ: ᐋᒃᑐᕙ 23 – ᓅᕙᒻᐸ 8 
ᐸᑑᔅᑦ: ᐋᒃᑐᕙ 17 – 31 
ᐸᕗᓕ: ᐋᒃᑐᕙ 21 – ᓅᕙᒻᐸ 3 
ᐳᓘᓇᐅᔅ ᑲᓇᓐᓇᖅ: ᐋᒃᑐᕙ 12 – ᓅᕙᒻᐸ 4 
ᐳᓘᓇᐅᔅ ᐱᖓᓐᓇᖅ: ᐋᒃᑐᕙ 13 – ᓅᕙᒻᐸ 7 
ᑑᕕᓐ ᔫᓂᐊᓐᓗ: ᐋᒃᑐᕙ 13 – ᓅᕙᒻᐸ 7 
ᓗᐊᕆᓚᐅᑦ: ᐋᒃᑐᕙ 23 – ᓅᕙᒻᐸ 8 
ᖃᒪᓂᔾᔪᐊᖅ: ᐋᒃᑐᕙ 19 – ᓅᕙᒻᐸ 6 
ᐅᒃᑯᓯᒃᓴᓕᐅᑉ: ᐋᒃᑐᕙ 23 – ᓅᕙᒻᐸ 8 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-3 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᓇᓄᐃᑦ ᑎᓯᖃᕝᕕᒋᓲᖏᑦ ᐃᓐᓈᕈᐃᑦ  

ᐃᖅᑯᓪᓕᐅᑎᖃᕝᕖᑦ ᓄᓇᕗᑦ ᐸᓐᓇᐃᔨᒃᑯᑦ ᑎᒥᖓ, 2016 ᓯᕗᓪᓕᖅ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ, s. 
1.4.1 ᐃᓚᒋᐊᕆᔾᔪᑎᑦ ᐸᓐᓇᐃᓂᐅᓲᑦ, ᒪᑉᐱᒐᖅ 18-19 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᐅᖃᐅᓯᖅᑕᖓ 2.3, ᓇᓄᐃᑦ ᑎᓯᖃᕝᕕᒋᓲᖏᑦ ᐃᓐᓈᕈᐃᑦ ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐅᑉ ᐅᖃᖅᓯᒪᕗᖅ: 
"ᑖᓐᓇᐅᒐᓗᐊᖅᖢᓂ SARA−ᑯᑦ ᑎᑎᖅᓯᒪᓂᖓ, ᑐᑭᓯᐅᒪᔾᔪᑎᑦ ᑐᓂᔭᐅᔪᑦ ᓄᓇᕘᒥ ᐸᓪᓇᐃᔨᒃᑯᓐᓄᑦ ᓇᓄᐃᑦ 
ᑎᓯᖃᕝᕕᒋᓲᖏᓄᑦ ᓄᓇᖏᓄᑦ ᓈᒻᒪᓚᐅᓐᖏᒻᒪᑦ ᑐᕌᖓᓪᓚᕆᓐᓂᖓ ᐱᕕᖃᖅᑎᑦᑎᓂᒻᒥᒃ ᓄᓇᕘᒥ ᐸᓐᓇᐃᔨᒃᑯᑦ 
ᐊᑐᓕᖁᔨᓂᒻᒧᑦ ᓄᓇᐅᑉ ᐊᑐᕈᑎᖏᓄᑦ ᑎᒃᑯᐊᕈᑎᓂᒃ ᑐᕌᖓᓪᓚᕆᑦᑐᓄᑦ ᓄᓇᓄᑦ. ᑭᓯᐊᓂᓕ, ᒪᓕᒃᖢᒍ ᐊᔾᔨᑐᐃᓐᓇᖓ 
ᐸᓐᓇᐃᔨᒃᑯᑦ ᐱᔪᒪᓯᒪᓂᐊ ᓇᓗᓇᐃᖅᓯᒪᔪᒃᑯᑦ ᕿᒥᕐᕈᐃᖃᑦᑕᓐᓂᒻᒥᒃ ᐸᓐᓇᐅᑎᒥᓂᒃ, ᕿᒥᕐᕈᔭᐅᖃᑦᑕᓐᓂᐊᖅᑐᖅ ᓄᑖᑦ 
ᑐᑭᓯᐅᒪᔾᔪᑎᑦ ᑕᑯᔅᓴᕈᖄᖓᑕ...ᓇᓄᐃᑦ ᑎᓯᖃᕝᕕᒋᓲᖏᑦ ᐃᓐᓈᕈᒐᔪᑦᑐᑦ ᑎᒃᑯᐊᑕᐅᓯᒪᕗᑦ ᑲᑎᓐᖓᔪᑦ ᐊᑐᖅᑕᐅᓲᑉ 
ᑎᒃᑯᐊᖅᓯᒪᓂᐊᓂᒃ, ᐅᓂᒃᑳᕆᔭᐅᓪᓗᑎᓪᓗ ᓄᓇᖏᑦ ᖃᐅᔨᒪᔭᑦ “ᐊᓐᓂᕆᔭᐅᓂᓖᑦ”. 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᐊᕙᑎᓕᕆᔨᒃᑯᑦ ᑕᑯᔪᒪᒐᔭᖅᑐᑦ ᒪᓕᖁᔭᐅᔾᔪᑎᔅᓴᑦ ᓴᓇᔭᕕᓂᖏᑕ ᐃᓚᔭᐅᓂᑰᓪᓗᑎᒃ ᐃᓗᐊᓄᑦ ᓄᓇᕘᑉ ᒐᕙᒪᒃᑯᖏᑕ ᒪᐃ 
2016 ᑐᓐᓂᕆᔭᖓᓂᒃ ᐊᑦᑐᐊᓂᖃᖅᑐᑦ ᓴᓇᔭᐅᔪᓄᑦ ᐃᓗᐊᒍᑦ ᓇᓄᐃᑦ ᑎᓯᖃᕝᕕᒋᓲᖏᑦ ᐃᓐᓈᕈᒐᔪᑦᑐᑦ; ᓇᒥᑐᐃᓐᓇᖅ 
ᑎᓯᖃᕝᕖᑦ ᑎᒃᑯᐊᖅᑕᐅᓯᒪᔭᕆᐊᓖᑦ ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇᖏᑦ ᓈᒻᒪᓛᓂᒃ ᑭᓪᓕᓯᓂᐊᕈᑎᓂᒃ ᐅᐃᒍᓯᓯᒪᓗᑎᒃ ᑖᒃᑯᐊ 
ᓄᓇᕘᒥ ᐸᓐᓇᐃᔨᒃᑯᑦ ᒪᓕᑦᑎᐊᕆᓂᒻᒧᑦ ᐃᓱᒪᓕᐅᕈᑎᒋᓲᖏᓄᑦ.  
 
ᐊᖅᐸᓯᓛᖑᔪᒃᑯᑦ, ᑖᓐᓇ ᐸᓐᓇᐅᑎ ᐅᔾᔨᖅᓱᖅᑎᑦᑎᔭᕆᐊᓕᒃ ᓴᓇᔪᓕᕆᔪᒪᔪᓂᒃ ᑖᒃᑯᐊ ᐊᑑᑎᓖᑦ ᒐᕙᒪᖃᕝᕕᐊᑕ ᐊᐅᓚᑕᖏᓄᑦ 
ᒪᓕᒐᓕᐊᖏᒍᑦ ᓄᖅᑲᖓᑎᑦᑎᓯᒪᒻᒪᑕ ᐱᔮᖅᑯᒻᒥᒃ ᒪᓕᒐᖅᑎᒎᖏᑦᑐᒥᓪᓗ ᓱᕋᓇᐃᓂᖏᑦ ᓄᓇᐅᔪᓂᒃ. 

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐃᓕᓴᕆᓪᓗᒋᑦ ᓄᓇᕘᒥ ᐸᓐᓇᐃᔨᒃᑯᑦ ᐃᓱᒫᓘᑎᖏᑦ ᐱᔾᔪᑎᖃᖅᑐᑦ ᐊᖏᔫᓂᖏᓐᓄᑦ ᐊᒻᒪᑦᑕᐅᖅ ᐊᑐᑦᑎᐊᖅᑕᐅᖏᓐᓂᖏᑕ 
ᓄᓇᐃᑦ ᓇᔪᖅᑕᑦ ᓇᓄᐃᑦ ᑎᓯᖃᕝᕕᒋᓲᖏᑦ ᓄᓇᖏᑦ, ᑕᒪᒃᑯᐊ ᑎᒃᑯᐊᖅᓯᒪᐃᓐᓇᕆᐊᖃᖅᑐᑦ ᐊᔾᔨᖃᖏᑦᑐᖅ ᐊᐅᓚᑕᖅ 
ᓄᓇᖏᑦ ᓈᒻᒪᓛᒧᑦ ᐆᒪᔪᓕᕆᓂᒻᒧᑦ ᑲᑐᔾᔨᖃᑎᒋᔭᐅᔪᒧᑦ ᐊᐅᓚᑦᑎᔨᒧᑦ ᓴᓇᔭᐅᔪᓂᒃ ᐊᑐᖁᔭᔅᓴᓂᒃ ᐅᐃᒍᓯᒪᓗᑎᒃ ᓄᓇᕘᒥ 
ᐸᓐᓇᐃᔨᒃᑯᑦ ᒪᓕᑦᑎᐊᓐᓂᒻᒧᑦ ᐅᓱᒪᓕᐅᕈᑎᒋᓲᖏᓄᑦ.  
 
ᐸᓐᓇᐃᔨᒃᑯᑦ ᐃᓚᐅᑎᑦᑎᔭᕆᐊᓖᑦ ᐅᑯᓂᖓ ᑎᑎᕋᖅᓯᒪᔪᓂᒃ ᐃᓗᐊᒍᑦ ᑭᖑᓂᐊᑕ ᑲᑎᓐᖓᔫᑉ ᑎᑎᖅᑲᐅᑉ ᐅᖃᐅᓯᖅᑕᖓ 2.3: 
“ᓴᓇᔪᒪᓂᐊᖅᑐᑦ ᐅᖃᐅᔾᔨᖅᓱᖅᑕᐅᕗᑦ ᑖᓐᓇ ᐅᖃᐅᓯᖅᑕᖓ 73(1ᐅ) ᓄᓇᕗᑦ ᐆᒪᔪᓕᕆᓂᒻᒧᑦ ᒪᓕᒐᖅ ᐊᔪᖅᑎᑦᑎᓂᖓᓂᒃ 
ᐱᔮᕆᓗᑎᒃ ᒪᓕᒐᓪᓘᓐᓃᑦ ᐊᑐᓐᖏᓪᓗᒍ ᓱᕋᐃᒍᑎᒃ ᓂᕿᑐᖅᑏᑦ ᑎᓯᖏᓐᓂᒃ”.  

 

 

 



20 
 

 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-4 

ᑎᒥᐅᔪᖅ  ᓄᓇᕘᑉ ᒐᕙᒪᒃᑯᖏᑦ  

ᐅᖃᐅᓯᕆᔭᖅ 
ᓯᓚᖓ ᐊᓯᔾᔨᓐᓂᕋᖅᑕᖅ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, ᓯᕗᓪᓕᖅ ᐸᓐᓇᐅᑎᐅᑉ: ᑎᑎᕋᖅᓯᒪᔪᖅ 2 - ᐃᓗᓕᖓ-ᐅᖃᐅᓯᖅᑕᖓᑕ 2.8. 
ᓯᓚᖓ ᐊᓯᔾᔨᓐᓂᕋᖅᑕᖅ, ᒪᑉᐱᒐᖅ 30.  
 
ᐸᓐᓇᐃᔨᒃᑯᑦ, 2016 O&R. ᑎᑎᕋᖅᓯᒪᔪᖅ 2. ᓯᓚᖓ ᐊᓯᔾᔨᓐᓂᕋᖅᑕᖅ, ᒪᑉᐱᒐᖅ 49.  

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᐅᔾᔨᕆᔭᖃᖅᑐᖅ ᐅᑯᓂᖓ ᑭᖑᓂᐊᒍᑦ ᐅᖃᐅᓯᖅᑕᖓ 2.8, ᓯᓚᖓ 
ᐊᓯᔾᔨᓐᓂᕋᖅᑕᓄᑦ: "ᓄᓇᕘᒥ ᐸᓐᓇᐃᔨᒃᑯᑦ ᐊᑐᓕᖁᔨᔾᔪᑎᒥᒃ ᐅᖃᐅᓯᖃᖅᖢᑎᒃ ᐊᑐᓕᖅᑎᑕᐅᓕᕈᓂ ᑖᓐᓇ ᓄᓇᕘᒧᑦ 
ᐸᓐᓇᐅᑖ, ᒐᕙᒪᑐᖃᒃᑯᑦ ᓄᓇᕘᓪᓘᓐᓃᑦ ᒥᓂᔅᓴᖏᑦ, ᐱᓕᕆᕝᕕᒋᔭᖏᑦ ᑎᒥᖁᑎᖏᓪᓗ; ᓄᓇᓕᐅᑉ ᒐᕙᒪᖏᑦ; ᑲᓇᑕᐅᑉ 
ᐆᒻᒪᖅᑯᑎᓕᕆᓂᒻᒧᑦ ᑲᑎᒪᔨᖓᑦ; ᑎᒥᒋᔭᐅᔪᑦ ᒐᕙᒪᐅᑉ ᐊᐅᑦᑎᔨᖏᑦ; ᒐᕙᒪᑐᖃᒃᑯᑦ ᐊᕙᑎᒧᑦ ᕿᒥᕐᕈᐃᔨᑦ ᑎᒥᖏᓂᒃ; 
ᐊᒻᒪᓗ ᐊᓯᖏᑦ ᒪᓕᒐᑎᒍᑦ ᐊᐅᓚᑦᑎᔨᑦ ᑎᒥᖏᓐᓂᒃ ᑲᒪᒋᔭᖃᖁᓪᓕᒋᑦ ᓴᓇᔪᓕᕆᔪᒪᔪᑦ ᐃᓱᒪᓕᐅᕆᖁᓪᓗᒋᑦ ᓈᒻᒪᑦᑐᒥᒃ 
ᐃᓚᓯᓗᐊᖁᓇᒋᑦ ᓯᓚᐅᑉ ᐊᓯᔾᔨᓐᓂᕋᕈᑎᐊᑕ ᐃᓗᐊᓄᑦ, ᐸᓐᓈᖃᓪᓗᑎᒃ, ᐱᔭᕆᐊᖃᕈᑎᒃ ᐱᔪᒥᓇᕈᓂᓘᓐᓃᑦ, ᐊᑐᓪᓗᒋᑦ 
ᑲᒪᑦᑎᐊᖅᑐᒧᑦ ᐊᑐᖅᑕᐅᒐᔭᖅᑐᑦ ᓄᖅᑲᖓᔾᔪᑎᑦ ᓂᕆᐅᒋᔭᐅᔪᓄᑦ ᐊᑦᑐᐃᓂᒻᒧᑦ ᓯᓚᐅᑉ ᐊᓯᔾᔨᓐᓂᕋᕈᑎᖏᓐᓄᑦ’. 
 
ᓯᓚᐅᑉ ᐊᓯᔾᔨᓐᓂᕋᖅᑕᖅ ᐅᖃᐅᓯᐅᒋᕗᖅ ᐊᔾᔨᒌᖏᑦᑐᓂᒃ ᐅᖃᐅᓯᖅᑕᖏᑕ ᐃᓗᐊᒍᑦ ᐸᓐᓇᐅᑎᐅᑉ ᐱᕋᓯᐅᑎᓪᓗᒍ 
ᐅᖃᐅᓯᖅᑕᖓ 1.4.2 ᑐᓴᕋᓱᐊᕈᑏᑦ; ᓇᑭᓐᖔᓐᓂᖏᑦ ᑎᑎᕋᖅᓯᒪᔫᑉ 2, ᓴᐳᒻᒥᔭᐅᓂᖏᑦ ᑲᔪᓯᑎᑕᐅᓂᖓᓗ ᐊᕙᑎᖓ; 
ᐃᓗᐊᒍᑦ ᐅᖃᐅᓯᖅᑕᖓ 2.3 ᓇᓄᐃᑦ; ᐊᒻᒪᑦᑕᐅᖅ ᐃᓗᐊᒍᑦ ᐅᖃᐅᓯᖅᑕᖓ 2.6.2 ᓯᑯᓱᐃᑦᑐᑦ, ᐊᓯᖏᓪᓗ.  
 
ᐸᓐᓇᐃᔨᒃᑯᑦ ᐅᔾᔨᕆᔭᖃᕆᓪᓗᑎᒃ ᐅᑯᓇᓂ ᐃᓗᐊᒍᑦ 2016 O&R ᑎᑎᕋᖅᓯᒪᔭᖓᓂᒃ: “ᐱᓪᓗᒍ ᐅᓪᓗᒥᐅᔪᖅ 
ᐊᖏᖅᓯᒪᔭᓂᒃ ᐅᖃᐅᓯᐅᔪᔅᓴᓂᒃ ᓈᒻᒪᒃᑲᔭᖅᑐᓂᒃ ᐱᑕᖃᒻᒪᑦ ᐊᑐᓕᖅᑎᑦᑎᒋᐊᓕᒃ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎᒃᑯᑦ, 
ᐊᑐᓕᖁᔨᕗᒍᑦ ᑖᓐᓇ ᑐᕌᖓᓂᖃᖅᑐᓕᒻᒥᒃ ᑭᓪᓕᖃᕈᑎᓂᒃ ᐃᓚᖃᓐᖏᑲᐃᓐᓇᓪᓗᒍ ᒫᓐᓇᐅᔪᖅ. ᓯᓚᐅᑉ ᐊᓯᔾᔨᓂᕆᔭᖓ 
ᑲᔪᓰᓐᓇᓐᓂᐊᖅᑐᖅ ᐃᓱᒪᒋᔭᐅᓂᖓ ᓄᓇᕘᑉ ᐸᓐᓇᐃᔨᖏᓐᓄᑦ ᓴᓇᓕᕌᖓᒥᒃ ᓄᑖᕈᐃᓕᕌᖓᒥᓪᓗ ᑖᔅᓱᒥ ᓄᓇᕘᑉ 
ᐸᓐᓇᐅᑖᓂᒃ ᓄᓇᐅᑉ ᐊᑐᕈᑎᖏᓐᓂᒃ” (ᒪᑉᐱᒐᖅ 49). 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᓯᓚᐅᑉ ᐊᓯᔾᔨᓐᓂᕆᓕᖅᑕᖓ ᓄᓇᔾᔪᐊᓕᒫᒥᑦ ᑲᔪᓯᕙᓪᓕᐊᕗᖅ, ᐊᑦᑐᐃᓂᖏᓪᓗ ᓄᓇᕘᒥ ᑕᑯᔅᓴᐅᓛᖑᖃᑕᐅᓪᓗᑎᒃ 
ᐊᓯᐊᑕ ᓄᓇᒋᔭᖏᓄᑦ ᓄᓇᔾᔪᐊᒻᒥ. ᐃᓚᖏᑦ ᐊᑦᑐᐃᓂᐅᔪᑦ ᓯᓚᐅᑉ ᐊᓯᔾᔨᓐᓂᖓᑕ ᓄᓇᕘᒥ ᐅᑯᐊᖑᕗᑦ: ᓄᓇᐅᑉ 
ᐃᑭᐊᖓ ᖁᐊᖑᐃᓐᓇᓲᖅ ᐊᐅᑉᐹᓪᓕᖅᖢᓂ, ᑕᕆᐅᑉ ᓯᑯᖓ ᑕᓰᓪᓗ ᓯᑯᖏᑦ ᓵᓐᓂᖅᓴᐅᓕᖅᖢᑎᒃ, ᓯᐅᖅᑲᒥᒃ ᓯᔾᔭᖃᖅᑐᑦ 
ᓄᖑᒪᔭᐅᕙᓪᓕᐊᓪᓗᑎᒃ ᒪᓪᓕᖃᑦᑕᓐᓂᐊᓄᑦ, ᑕᕆᐅᑉ ᐃᖏᕐᕋᓂᓐᓂᐊᑕ ᐊᓯᔾᔨᓕᓐᓂᖏᓄᑦ, ᐊᓯᔾᔨᓐᓂᖏᑕ ᓯᓚᖓᑕ 
ᒪᖁᖃᑦᑕᓐᓂᐊᑕᓗ, ᓅᑉᐸᓪᓕᐊᓂᖏᑦ ᐱᕈᖅᑐᑦ ᐆᒪᔪᓪᓗ ᐊᔾᔨᒌᖏᑦᑐᑦ. ᑕᒪᒃᑯᐊ ᐊᓯᔾᔨᐅᑎᓃ% ᐊᖏᔪᒻᓚᕆᒻᒥᒃ 
ᐊᑐᐃᓕᕇᖅᑐᑦ ᐅᓄᖅᑐᒻᒪᕆᓐᓂᒃ ᐊᑐᖅᑕᐅᓲᓂᒃ ᓄᓇᕘᒥᐅᓄᑦ ᖃᐅᑕᒫᖅ, ᐱᖃᓯᐅᑎᓪᓗᒍ ᐃᓕᖅᑯᓯᕗᑦ ᓇᕈᓂᒻᒧᑦ, 
ᓂᕆᓂᑦᑎᓐᓄᑦ, ᓴᓇᖃᑦᑕᓐᓂᑦᑎᓐᓄᓪᓗ ᓄᓇᓕᑦᑎᓐᓂᑦ.   
 
ᐊᓯᖏᑎᑐᑦᑕᐅᖅ ᓄᓇᔾᔪᐊᑉ ᓄᓇᓕᐅᖃᑎᒌᖏᑎᒍᑦ, ᓄᓇᕗᑦ ᐱᓕᕆᐊᖃᕆᕗᖅ ᐊᖅᐸᓯᕆᓇᓱᓐᓂᒻᒥᒃ ᐳᔫᖅᐸᑦᑐᓄᑦ 
ᓯᓚᐃᓐᓇᒻᒧᑦ ᐅᖅᑰᓯᑎᑦᑎᔪᑦ ᒪᓕᒃᖢᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ. ᓄᓇᕘᒥ, ᓵᓐᖓᓪᓗᐊᑕᖅᑕᐅᔪᖅ ᐊᓯᔾᔩᓂᕗᑦ 
ᐃᓅᓯᖃᐅᓯᑦᑎᓐᓂᒃ ᐊᑦᑐᐃᓂᖓ ᐊᖅᐸᓯᓐᓂᖅᓴᐅᖁᓪᓗᒍ ᓄᑖᖑᔪᓂᒃ ᐃᓕᖅᑯᓯᐅᓕᖅᑐᓂᒃ ᓯᓚᕗᑦ ᐊᓯᔾᔨᓕᖅᑎᓪᓗᒍ.  

ᖃᓂᑦᑑᔪᒃᑯᑦ, ᓇᓪᓕᐊᑐᐃᓐᓇᖅ ᓄᖅᑲᖓᑎᑦᑎᓇᓱᓐᓂᖅ ᐊᒻᒪᓘᓐᓃᑦ ᓱᖏᐅᑎᓇᓱᐊᕋᓱᒍᑏᑦ ᐱᓕᕆᐊᑦ ᐃᒻᒥᒃᑯᑦ 
ᓄᖅᑲᖅᑎᑦᑎᔪᓐᓇᖏᑦᑐᑦ ᐱᐅᖏᓐᓂᐊᑕ ᐊᑦᑐᐃᓂᖏᑦ ᓯᓚᐅᑉ ᐊᓯᔾᔨᓐᓂᕋᖅᓕᖅᑕᐅᑉ ᐊᑦᑐᐃᓂᖏᑕ. ᑭᓯᐊᓂᓕ, ᓵᓐᓇ 
ᓱᖏᐅᑎᓇᓱᐊᕋᓱᒍᑎᓂᒃ ᐱᓕᕆᒍᑦᑕ ᐊᖅᐸᓯᒋᐊᕆᒐᔭᖅᑐᒍᑦ ᓱᕐᕋᐃᓂᖏᓐᓂᒃ ᓄᓇᕘᒥᐅᓂᒃ, ᓄᓇᓕᑦᑎᓐᓂᒃ, ᐊᒻᒪᓗ 
ᓄᓇᖁᑎᒋᔭᑦᑎᓐᓂᒃ. ᑕᒪᓐᓇ ᓯᓚᖓ ᐊᓯᔾᔨᕈᑎᒋᔭᖓᓄᑦ ᓱᖏᐅᑎᓇᓱᓐᓂᖅ ᐊᔪᓐᓇᖏᑦᑐᖅ ᐃᓚᒋᔭᐅᓪᓗᐊᖅᖢᓂᓗ 
ᑲᑎᓐᖓᔪᒥᒃ ᐃᓱᒪᖃᕋᓱᐊᓐᓂᒻᒥᒃ ᑕᒪᐃᓐᓂᒃ ᓴᓇᔭᐅᕙᓪᓕᐊᔪᑎᓂᒃ ᓄᓇᐅᑉ ᐊᑐᕈᑎᖏᓄᓪᓗ ᓄᓇᕘᑉ ᐃᓗᐊᓂ. 
ᓈᒻᒪᑐᐃᓐᓇᕆᐊᓕᒃ ᐅᖃᐅᓯᕆᒋᐊᒥᒃ ᓯᓚᐅᑉ ᐊᓯᔾᔨᕈᑎᒋᔭᖏᑦ ᓵᓐᖓᔭᕆᐊᖃᑐᐃᓐᓇᕋᓂ ᑭᓯᐊᓂᑦᑕᐅᖅ ᐅᕙᑦᑎᓐᓄᑦ 
ᓱᖏᐅᑎᓇᓱᐊᕆᓂᒻᒥᒃ ᒪᑐᐃᖅᓯᔾᔪᑎᖃᓐᓂᒻᒥᒃ.   

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐃᓚᓯᓗᑎᒃ ᐃᓗᐃᑦᑑᔪᒥᒃ ᑕᐃᒍᖅᓯᒪᔭᔅᓴᓂᒃ ᒪᓕᒋᐊᖃᖏᒃᑲᓗᐊᓪᓗᑎᒃ ᓯᓚᒧᑦ ᐊᓯᔾᔨᓐᓂᖏᓐᓄᑦ ᖃᐅᔨᓴᕈᑎᓄᑦ 
ᓯᕗᓕᐅᕆᔾᔪᑎᓂᒃ ᑕᕝᕙᓂ ᐸᓐᓇᐅᑎᐅᔪᒥᒃ; ᑐᓪᖓᕕᖃᔾ;ᑎᒃ ᑐᓴᖅᐸᓪᓕᐊᔭᖏᓐᓂᒃ ᐅᑯᓇᓐᖓᑦ ᐅᖃᐅᓯᐅᔪᓂᒃ 
ᐱᔪᓐᓇᓐᓂᖃᖅᑎᑕᐅᔪᓂᒃ: ᓄᓇᕘᒥ ᑕᒪᐃᓐᓂᒃ ᖃᐅᔨᓴᐃᓂᒻᒧᑦ ᐸᓐᓇᐅᑎᖓ, POLAR, ᐊᒻᒪᓗ ᓄᓇᕘᒥᑦ ᓯᓚᐅᑉ 
ᐊᓯᔾᔨᕈᑎᖏᓄᑦ ᐱᓕᕆᕕᖓ. 
 
ᐅᔾᔨᕆᓗᒋᑦ ᓯᓚᐅᑉ ᐊᓯᔾᔨᕈᑎᒋᔭᖏᑕ ᓱᖏᐅᑎᓇᓱᐊᕈᑎᓄᑦ ᒪᑐᐃᕆᓂᖓᓂᒃ ᑲᑦᑐᖓᔾᔪᑎᔅᓴᐃᓪᓗ ᓄᓇᐅᑉ ᐊᑐᕈᑎᖏᓄᑦ 
ᓇᐅᒃᑯᓕᒫᖅ ᐸᓐᓇᐅᑎᐅᔪᒥᒃ. ᓴᖅᑭᖔᓪᓗᑎᒃ ᐊᑑᑎᖃᓐᓂᖓ ᓯᓚᐅᑉ ᐊᓯᓪᓕᓐᓂᖓ ᓱᖏᐅᑎᓇᓱᐊᕈᑎᖏᑦ ᐃᓗᐊᓂ 
ᐅᖃᐅᓯᖅᑕᖏᑕ ᓯᕗᓪᓕᖅ ᐸᓐᓇᐅᑎᐅᑉ ᓵᓐᖓᔭᖃᓪᓗᑎᒃ ᓯᓚᐅᑉ ᐊᓯᔾᔨᕈᑎᖏᓂᒃ.  
 
ᐱᖃᓯᐅᑎᓗᒍ ᑖᓐᓇ ᓄᓇᕘᒥᑦ ᓯᓚᐅᑉ ᐊᓯᔾᔨᕈᑎᖏᓄᑦ ᐱᓕᕆᕕᖓ (“NC3”) ᓱᓇᒃᑯᑖᖑᓂᖓᓂᒃ ᐆᒃᑐᕋᕈᑎᓕᓐᓄᑦ 
ᑖᔅᓱᒧᖓ ᓄᓇᕘᑉ ᓄᓇᖏᓄᑦ ᐊᑐᕈᑎᓄᑦ ᐸᓐᓇᐅᑎᖓ. ᑖᓐᓇ ᐱᓕᕆᕝᕕᒃ ᐃᓕᖅᑯᓯᖃᕈᓐᓇᖅᑐᖅ ᕿᑎᐊᓃᓪᓗ ᑐᑦᑕᕝᕕᒃ 
ᑐᑭᓯᐅᒪᔾᔪᑎᓄᑦ ᓯᓚᐅᑉ ᐊᓯᔾᔨᕈᑎᖏᓐᓄᑦ ᓄᓇᕘᑉ ᐃᓗᐊᓂ. ᐊᔭᐅᖅᑐᓪᓗᒋᑦ ᓴᓇᔪᓕᕆᔪᒪᔪᑦ ᐊᐃᑦᑐᐃᖃᑦᑕᖁᓗᒋᑦ 
ᓯᓚᐅᑉ ᐊᓯᔾᔨᕈᑎᖏᓄᑦ ᑐᑭᓯᐅᒪᔾᔪᑎᖏᓐᓂᒃ ᑖᒃᑯᓄᖓ ᐱᓕᕆᕝᕕᒻᒧᑦ NC3.  

ᐱᔫᒥᓴᐃᓂᖅ ᐱᐅᖅᓱᐊᕆᓂᒻᒥᒃ ᐸᓐᓇᐃᓂᒃᑯᑦ, ᐊᒡᒍᖅᓯᒪᓂᐊ 3 ᑖᔅᓱᒪᐅᑉ 2016 ᓄᓇᕘᒥ ᐸᓐᓇᐅᑦ ᓄᓇᖏᓄᑦ 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-5 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᐃᑦᑕᓐᓂᓴᖃᖅᑐᑦ ᓄᓇᐃᑦ ᓴᐳᒻᒥᔭᐅᓂᖏᑦ  

ᐃᖅᑯᓪᓕᐅᑎᖃᕝᕖᑦ ᓄᓇᕗᑦ ᐃᑦᑕᓐᓂᓴᖃᖅᑐᓄᑦ ᓴᐅᓂᕕᓂᖃᖅᑐᓄᓪᓗ ᓄᓇᖏᓄᑦ ᒪᓕᒐᕋᓛᖏᑦ  

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᒫᓐᓇᐅᔪᖅ ᑖᓐᓇ 2016 ᓯᕗᓪᓕᖅ ᐸᓐᓇᐅᑎᖓ ᐅᖃᐅᓯᖃᓐᖏᑦᑐᖅ ᑖᒃᑯᐊ ᓄᓇᕘᑉ ᒐᕙᒪᒃᑯᖏᑕ ᐃᑦᑕᓐᓂᓴᖃᖅᑐᓄᑦ 
ᓴᐅᓂᕕᓂᖃᖅᑐᓄᓪᓗ ᓄᓇᖏᓄᑦ ᒪᓕᒐᕋᓛᖏᓐᓂᒃ, ᒪᓕᒃᖢᒍ ᑖᓐᓇ ᓄᓇᕘᑦ ᐱᖁᔭᖓ (ᐅᖃᐅᓯᖅᑕᖓ 51(1). 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᑕᐃᑲᓐᖓᓂᑦ 1999, ᒪᓕᒃᖢᒍᓗ ᓄᓇᕘᒥ ᓄᓇᑖᕈᑎᒧᑦ ᐊᖏᕈᑎᒻᒪᕆᐊ, ᐱᓕᕆᕝᕕᖓ ᐱᖅᑯᓯᓕᕆᔨᒃᑯᑦ ᐊᑐᖅᓯᒪᔪᓄᓪᓗ 
ᒪᓕᒐᒃᑯᑦ ᐊᐅᓚᑦᑎᔨᐅᒻᒪᑕ ᑲᒪᒋᔭᖃᖅᑐᖅ ᓴᐳᒻᒥᔭᐅᓂᖏᑕ ᐊᐅᓚᑕᐅᓂᖏᑕᓗ ᑕᒪᒻᒥᒃ ᐊᑐᖅᓯᒪᔪᓕᒫᓄᑦ ᓱᓇᒃᑯᑖᖏᑦ 
(ᐃᑦᑕᓐᓂᓴᖃᕝᕖᑦ ᓴᐅᓂᕕᓂᑐᖃᓖᓪᓗ) ᓄᓇᕘᑉ ᐃᓗᐊᓂ, ᑲᑐᔾᔨᖃᑎᖃᖅᖢᑎᒃ ᓄᓇᑖᕈᑎᒧᑦ ᑎᒥᓕᐊᖑᔪᓂᒃ, ᒪᓕᒐᒃᑯᑦ 
ᑎᒥᖁᑎᒋᔭᐅᔪᓂᒃ, ᒐᕙᒪᑐᖃᒃᑯᓐᓂᓪᓗ. ᑖᒃᑯᐊ ᓈᒻᒪᑦᑐᓕᒫᑦ ᒪᓕᒐᖅᑎᒍᑦ ᑎᒥᐅᔪᑦ ᑕᒪᐃᓐᓂᓪᓗ ᑲᑐᔾᔨᖃᑎᒌᒋᐊᓕᑦ ᑲᒪᓂᖏᑦ 
ᑲᔪᓯᑦᑎᐊᖅᑐᒥᒃ ᓴᐳᒻᒥᕆᔾᔪᑎᖏᓄᑦ ᐊᐅᓚᑕᐅᓂᖏᓄᓪᓗ ᐊᑐᖅᓯᒪᔪᓄᑦ ᓱᓇᒃᑯᑖᕆᔭᐅᔪᑦ.  
 
ᑖᓐᓇ ᓄᓇᕗᑦ ᐃᑦᑕᓐᓂᓴᖃᖅᑐᓄᑦ ᓴᐅᓂᕕᓂᖃᖅᑐᓄᓪᓗ ᓄᓇᖏᓄᑦ ᒪᓕᒐᕋᓛᖅ ᐊᑖᒍᑦ ᑖᔅᓱᒪᐅᑉ ᓄᓇᕗᑦ ᐱᖁᔭᖅ 
(ᐅᖃᐅᓯᖅᑕᖓ 51(1), ᐊᑐᓕᒫᖅᑐᑦ ᓇᒥᓕᒫᖅ ᓄᓇᕘᒥ. ᓱᕋᐃᕗᖅ ᒪᓕᒐᒻᒥᒃ ᐊᓯᔾᔩᒋᐊᖓᓂᒃ ᓱᕐᕈᐃᓗᓂᓘᓐᓃᑦ 
ᓇᓪᓕᐊᑐᐃᓐᓇᒻᒥᒃ ᓴᐅᓂᕕᓂᑐᖃᓕᒻᒥᒃ ᐃᑦᑕᓐᓂᓴᖃᖅᑐᒥᓪᓗ ᓄᓇᒥᒃ ᐊᒻᒪᓗ/ᐅᕝᕙᓘᓐᓃᑦ ᕿᓂᓪᓗᑎᒃ ᑕᒪᐃᒃᑯᓂᖓ 
ᓄᓇᐅᔪᓂᒃ ᐱᓯᒪᖏᓪᓗᑎᒃ ᐃᓗᓕᖓ 1 ᐊᒻᒪᓘᓐᓃᑦ ᐃᓗᓕᖓ 2 ᐱᔪᓐᓇᐅᑎᒥᒃ. ᒥᓂᔅᑕᖓ ᐱᖅᑯᓯᓕᕆᔨᒃᑯᑦ ᐊᑐᖅᓯᒪᔪᓄᓪᓗ 
ᑐᓐᓂᕆᓯᔪᓐᓇᖅᑐᖅ ᐃᓗᓕᖓ 1 ᐊᒻᒪᓘᓐᓃᑦ 2 ᐱᔪᓐᓇᐅᑎᖏᓐᓂᒃ ᐱᔾᔪᑎᒋᓗᒋᑦ ᐃᑦᑕᓐᓂᓴᖃᖅᑐᐃᑦ, ᐊᒻᒪᓗ 
ᐃᓚᓯᔪᓐᓇᖅᑐᖅ ᒪᓕᖁᔭᐅᔪᓂᒃ ᐊᑐᕆᐊᖃᖅᑎᑕᐅᔪᓂᓪᓗ ᐱᔪᓐᓇᐅᑎᒥᒍᑦ.   
 
ᓴᓇᔪᓕᕆᔪᒪᔪᑦ ᐱᔭᕆᐊᖃᖅᑎᑕᐅᑐᐃᓐᓇᕆᐊᓖᑦ ᐱᔪᓐᓇᐅᑎᒥᒃ ᓯᕗᓂᐊᒍᑦ ᑲᒪᒋᔭᖃᓐᓂᐊᑕ ᓄᓇᐅᑉ ᐊᑐᕈᑖᓂᒃ ᐱᓕᕆᐊᓂᒃ 
− ᓇᓪᓕᐊᑐᐃᓐᓇᖅ ᖃᐅᔨᓴᐃᓂᖅ, ᕿᓂᖅᓴᓐᓂᖅ, ᓱᓇᒃᑯᑖᑦ ᓄᓇᒥᒃ ᓴᓇᔭᐅᓇᓱᒍᑎᖏᓄᑦ ᐱᓕᕆᐊᑦ, ᐊᒻᒪᓘᓐᓃᑦ ᐳᓚᕋᑎᓄᑦ 
− ᑕᐃᑲᓂ (ᖃᓂᒋᔮᓂᓪᓗ) ᐃᑦᑕᓐᓂᓴᖃᖅᑐᑦ/ᓴᐅᓂᕕᓂᑐᖃᖅᑐᑦ ᓄᓇᖏᓐᓂᒃ.  
 
ᐱᔪᓐᓇᐅᑎᑦ ᑐᓐᓂᖅᓴᖅᑕᐅᓲᑦ ᑖᒃᑯᓄᖓ ᐊᑐᖅᓯᒪᔪᓕᕆᔨᑦ ᐊᕕᔅᓯᒪᓂᖓᑕ ᐱᓕᕆᕝᕕᐊᓂ ᐱᖅᑯᓯᓕᕆᔨᒃᑯᑦ 
ᐊᑐᖅᓯᒪᔪᓕᕆᔨᓪᓗ. ᑭᒃᑯᑐᐃᓐᓇᐃᑦ ᓱᕋᐃᔪᑦ ᒪᓕᒐᕋᓛᓂᒃ ᐸᓯᔭᔅᓴᐅᕗᑦ ᐃᖅᑲᖅᑐᐃᕕᒃᑯᑦ ᓵᑕᐅᔪᓐᓇᖅᖢᑎᒃ ᓱᕋᐃᓂᖓᓄᑦ. 
ᓴᓇᔪᓕᕆᔪᒪᔪᑦ ᑐᑭᒧᐊᕆᔭᐅᓗᑎᒃ ᑖᒃᑯᓄᖓ ᐊᑐᖅᓯᒪᔪᓕᕆᔨᑦ ᐊᕕᔅᓯᒪᓂᖓᓄᑦ ᐱᔪᒪᒍᑎᒃ ᐊᑐᖁᔭᐅᓯᒪᔪᓂᒃ ᐃᓚᐅᕈᑎᓂᓪᓗ 
ᑐᕌᖓᒐᔭᖅᑐᖅ ᓄᓇᐅᑉ ᐊᑐᕈᑖᓄᑦ ᐱᓕᕆᐊᕆᔭᖓᓂᒃ.  
 
ᐱᔭᕆᐊᖃᓪᓚᕆᑦᑐᖅ, ᑖᓐᓇ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎᖓ ᐃᓕᖅᑯᓯᖃᓐᓂᐊᓐᓂᖓᑕ ᓴᓇᔪᓕᕆᔪᒪᔪᑦ 
‘ᓯᕗᓪᓕᖅᐹᖅ ᐃᒐᓛᖓ’ ᐃᓗᐊᓄᑦ ᓄᓇᕘᑉ ᒪᓕᒐᕋᓛᑎᒍᑦ ᐊᐅᓚᓂᕆᓲᖏᓄᑦ ᖃᐅᔨᒪᑎᑕᐅᔪᓐᓇᖁᓪᓗᒋᑦ ᒪᓕᒐᑎᒍᑦ 
ᓄᖅᑲᖓᔾᔪᑎᐅᔪᓂᒃ ᓴᓇᔭᐅᔪᒪᔪᓄᑦ, ᐃᓱᒪᒋᖏᑦᑎᐊᓪᓗᒋᑦ ᖄᒃᑲᓐᓂᐊᒍᑦ ᓄᖅᑲᖓᔾᔪᑎᔅᓴᐅᔪᑦ ᐅᕙᓂ ᐸᓐᓇᐅᑎᐅᔪᒃᑯᑦ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐃᓚᓯᓗᑎᒃ ᐅᖃᐅᓯᖅᑕᒥᒃ ᑕᕝᕙᓂ ᐸᓐᓇᐅᑎᒥᒃ ᑐᕌᖓᔪᓕᒻᒥᒃ ᐃᑦᑕᓐᓂᓴᖃᖅᑐᑦ ᓴᐅᓂᕕᓂᑐᖃᓖᓪᓗ ᓄᓇᖏᓄᑦ,  

ᐱᐅᓛᖅ ᑭᖑᓂᐊᒍᑦ ᐅᖃᐅᓯᖅᑕᖓᑕ 3.4.2: 
 
ᐃᓚᓯᓗᑎᒃ ᐅᖃᐅᓯᖅᑕᖓ ᑕᕝᕙᓂ ᐸᓐᓇᐅᑎᒥᒃ ᑐᕌᖓᔪᓕᒻᒥᒃ ᐃᑦᑕᓐᓂᓴᖃᖅᑐᑦ ᓴᐅᓂᕕᓂᑐᖃᓖᓪᓗ ᓄᓇᖏᑦ, 
ᐱᐅᓛᖅ ᑭᖑᓂᐊᒍᑦ ᐅᖃᐅᓯᖅᑕᖓᑕ 3.4.2: 
 
ᓄᓇᕘᑉ ᒐᕙᒪᒃᑯᖏᑦ, ᐱᓕᕆᕝᕕᖓ ᐱᖅᑯᓯᓕᕆᔨᒃᑯᑦ ᐊᑐᖅᓯᒪᔪᓕᕆᔨᓪᓗ ᒪᓕᒐᒃᑯᑦ ᐊᐅᓚᑦᑎᔨᐅᒻᒪᑕ ᑲᒪᒋᔭᖃᖅᑐᑦ 
ᓴᐳᒻᒥᔭᐅᓂᖏᓄᑦ ᐊᐅᓚᑕᐅᓂᖏᓄᓪᓗ ᐊᑐᖅᓯᒪᔪᓄᑦ ᓱᓇᒃᑯᑖᖏᑦ ᓄᓇᕘᑉ ᐃᓗᐊᓂ, ᑲᑐᔾᔨᖃᑎᖃᖅᖢᑎᒃ ᓄᓇᑖᕈᑎᒥᒃ 
ᑎᒥᓕᐊᖑᓯᒪᔪᓄᑦ, ᒪᓕᒐᖅᑎᒍᑦ ᑎᒥᐅᔪᓂᒃ, ᑲᓇᑕᐅᓪᓗ ᒐᕙᒪᑐᖃᒃᑯᖏᓐᓂᒃ. ᐃᓱᒪᒋᖏᓪᓗᒋᑦ ᖄᒃᑲᓐᓂᐊᒍᑦ ᓄᖅᑲᖓᔾᔪᑎᑦ 
ᐅᕙᓂ ᐸᓐᓇᐅᑎᐅᔪᒥᒃ, ᒪᓕᒐᑎᒍᑦ ᓱᕋᐃᓂᐅᕗᖅ ᐊᓯᔾᔩᒍᑎᒃ ᓱᕋᐃᒍᑎᓪᓘᓐᓃᑦ ᓇᓄᒥᒃ ᐃᓗᓕᖃᖅᑐᒥᒃ ᐃᑦᑕᓐᓂᓴᓂᒃ, 
ᐃᓄᕕᓂᓐᓄᑦ ᐊᑐᖅᑕᕕᓂᓐᓂᒃ ᐃᓄᖏᑕᓘᓐᓃᑦ ᐊᓐᓂᕆᔭᖓ ᐊᑐᖅᓯᒪᓂᐊᓄᑦ, ᐱᔪᒪᓂᒻᒥᒃ ᐊᑑᑎᖃᖅᑐᒥᓪᓘᓐᓃᑦ ᓄᓇᕘᑉ 
ᐊᖏᕝᕕᐅᓯᒪᔫᑉ ᐃᓗᐊᓂ ᐊᖏᖅᓯᒪᔾᔪᑎᒥᒃ ᓯᕗᓂᐊᒍᑦ ᐱᓯᒪᖏᑐᐊᕈᑎᒃ ᓄᓇᕘᑉ ᒪᓕᒐᑎᒍᑦ ᑎᒥᖁᑎᖏᓄᑦ ᒪᓕᓪᓗᓂᒋᑦ 
ᐱᔪᓐᓇᐅᑎᑖᕈᑎᒧᑦ ᐊᐅᓚᔾᔪᑎᖏᑦ. ᓄᓇᕗᑦ ᐃᑦᑕᓐᓂᓴᖃᖅᑐᑦ ᓴᐅᓂᕕᓂᑐᖃᓖᓪᓗ ᓄᓇᖏᓄᑦ ᒪᓕᒐᕋᓛᑦ ᐱᔪᓐᓇᐅᑎᖏᑦ 
ᐱᔭᕆᐊᖃᖅᑕᐅᑐᐃᓐᓇᕆᐊᓖᑦ ᓴᓇᕙᓪᓕᐊᔪᓄᑦ ᐱᓕᕆᓂᓐᓄᑦ, ᖃᐅᔨᓴᐃᓂᒻᒧᑦ ᐳᓚᕋᑎᓄᓪᓗ ᓄᓇᐃᑦ ᐅᐸᑦᑕᐅᓲᓄᑦ. 
ᓴᓇᔪᓕᕆᔪᒪᔪᑦ ᓄᓇᕘᑉ ᓄᓇᐅᑉ ᐊᑐᕈᑖᓄᑦ ᒪᓕᒐᕋᓛᖏᒍᑦ ᓄᓇᐅᑉ ᐊᑐᕈᑖᓄᑦ ᐱᔪᓐᓇᐅᑎᓂᒃ ᐃᑉᐱᒋᔭᖃᕆᐊᓕᑦ ᑖᒃᑯᓂᖓ 
ᐃᑦᑕᓐᓂᓴᖃᖅᑐᑦ ᓴᐅᓂᕕᓂᑐᖃᓖᓪᓗ ᓱᓇᒃᑯᑖᑦ ᐊᑐᖁᔭᐅᔪᑦ ᑭᓪᓕᓯᓂᐊᕆᔾᔪᑎᖏᑕᓗ ᐃᓕᔭᐅᔪᑦ ᐱᓕᕆᕝᕕᐊᑕ 
ᐱᖅᑯᓯᓕᕆᔨᒃᑯᑦ ᐊᑐᖅᓯᒪᔪᓕᕆᔨᓪᓗ. ᑖᒃᑯᐊ ᐊᑐᖁᔭᐅᔪᑦ ᑭᓪᓕᓯᓂᐊᕈᑏᓪᓗ ᒪᓕᑦᑐᑦ ᖁᕝᕙᓯᓐᓂᖃᖅᖢᑎᓪᓗ ᑖᔅᓱᒪᐅᑉ 
ᓴᓇᔪᓕᕆᔪᒪᔫᑉ ᐊᑐᕈᒪᔭᖓᓄᑦ ᐱᓕᕆᐊᒧᑦ ᐃᓚᖃᕆᖃᖃᑐᐃᓐᓇᕆᐊᓕᒃ ᐃᑦᑕᓐᓂᓴᓕᕆᔨᒥᒃ/ᓴᐅᓂᕕᓂᑐᖃᓕᕆᔨᒥᒃ 
ᕿᒥᕐᕈᐃᓂᐊᖅᑐᒥᒃ ᑕᒪᐃᓐᓂᒃ ᓄᓇᖏᓐᓂᒃ ᖃᐅᔨᓵᕆᓗᒍ ᐊᑐᖅᑕᐅᔪᒪᔪᖅ ᑲᔪᓯᔪᖃᖅᑎᓐᓇᒍ ᖃᓄᑐᐃᓐᓇᖅ ᐱᓕᕆᓂᐅᔪᒥᒃ 
ᓄᓇᒥᒃ ᐊᑦᑐᐃᔪᒥᒃ ᓲᓪᓗ ᑐᑭᒧᑦ ᐃᑎᖅᓴᓕᐅᕆᓂᖅ, ᖄᒥᔭᐃᓂᖅ, ᖄᖅᑎᑦᑎᓂᖅ, ᐅᔭᕋᒻᒥᒃ ᖃᐅᔨᓴᒐᔅᓴᒥᒃ ᐅᔭᕋᓐᓂᐊᓐᓂᖅ, 
ᒥᑦᑕᕝᕕᓕᐅᓐᓂᒃ, ᑕᒻᒫᕝᕕᖏᑦ ᐅᖓᑕᐅᔾᔨᔪᑦ ᓇᓗᓇᐃᖅᓯᒪᔪᒧᑦ ᐊᑦᑎᒋᓂᐊᓄᑦ, ᓄᓇᐅᑉ ᐃᓗᓕᖏᓄᑦ ᖃᐅᔨᓴᕈᑎᓂᒃ ᐊᒻᒪᓗ 
ᐊᓯᓕᒫᖏᑦ ᐲᔭᐃᓂᐅᓲᑦ ᓄᓇᒥᓪᓗ ᓱᕐᕋᐃᔭᑦᑐᑦ ᐱᓕᕆᐊᖑᔪᑦ. 
 
ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᓂᕆᐅᒍᒪᕗᑦ ᑭᖑᓂᐊᒍᑦ ᐅᖃᐅᓯᖃᒃᑲᓐᓂᓐᓂᒻᒥᒃ ᐊᑐᖁᔭᒥᓄᑦ ᐅᖃᐅᓯᖅᑕᔅᓴᖏᓐᓂᒃ ᐃᓗᐊᒍᑦ 
ᐸᓐᓇᐅᑎᐅᑉ ᐃᓚᒋᓗᒋᑦ ᐸᓐᓇᐃᓂᒻᒧᑦ ᑲᑐᔾᔨᖃᑎᒌᓲᖏᑦ, ᐱᓗᐊᖅᑐᒥᓪᓗ ᑲᑐᔾᔨᖃᑎᖏᑦ ᒪᓕᒐᖅᑎᒍᑦ ᑎᒥᖁᔪᓂᒃ, ᓯᕗᓂᐊᒍᑦ 
ᑖᓐᓇ ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕈᔭᐅᓂᐊᓄᑦ ᑭᖑᓪᓕᖅᐹᒃᑯ ᑭᒃᑯᓕᒫᓄᑦ ᓈᓚᓐᓂᖓᒍᑦ.  

ᐱᕈᐃᓇᓱᓐᓂᖅ ᖃᓄᐃᖏᑦᑐᓂᒃ ᓄᓇᓕᐅᔪᓂᒃ, ᐊᒡᒍᖅᓯᒪᓂᐊ 4 ᑖᔅᓱᒪᐅᑉ 2016 ᓄᓇᕘᒥ ᐸᓐᓇᐅᑦ ᓄᓇᖏᓄᑦ 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-6 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱ
ᒪᒋᔭᐅᖁᔭᖅ 

ᓄᓇᓖᑦ ᓄᓇᖏᑦ ᐊᑐᕈᑎᖏᓄᑦ ᐸᓐᓇᐃᔾᔪᑎᖏᑦ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, ᓯᕗᓪᓕᖅ ᐸᓐᓇᐅᑎᐅᑉ, 2014: ᑎᑎᕋᖅᓯᒪᔪᑦ 4, ᐅᖃᐅᓯᖅᑕᖓ 4.1-4.2, ᒪᑉᐱᒐᖅ 
36-38; ᑐᑭᓯᔾᔪᑎᔅᓴᖅ 3 
ᐸᓐᓇᐃᔨᒃᑯᑦ, O&R. 2014. ᑎᑎᕋᖅᓯᒪᔪᑦ 4. ᐅᖃᐅᓯᖅᑕᖓ 4.1-4.2, ᒪᑉᐱᒐᖅ 63-68. 
ᖁᓪᓗᖅᑐᖅ ᐊᖑᓇᓱᑦᑐᓕᕆᔨᖏᑕ ᑎᒥᖁᑎᖓ, ᐸᓐᓇᐃᔨᒃᑯᑦ [ᖃᕆᓴᐅᔭᒃᑯᑦ] ᑐᓴᕋᓱᐊᓐᓂᒻᒧᑦ 
ᐸᐃᑉᐹᖏᑦ: ᖁᓪᓗᖅᑐᖅ ᐊᖑᓇᓱᒃᑐᖏᑦ ᐱᓪᓗᒋᑦ ᑐᒃᑐᐃᑦ ᓄᕐᕆᐅᕝᕕᖏᑦ ᓄᓇᐃᑦ, ᐱᕙᐅᓯᒪᔪᑦ 
ᐸᓐᓇᐃᔨᒃᑯᑦ ᐃᑭᐊᖅᑭᕕᖃᕝᕕᐊᓂ: http://www.nunavut.ca/files/2016-02-
19%20Email%20from%20kugluktuk%20HTO%20re%20calving%20grounds.pdf 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᑖᓐᓇ 2016 ᓯᕗᓪᓕᖅ ᐸᓐᓇᐅᑎᖓ ᐅᖃᐅᓯᖃᓐᖏᑦᑐᖅ ᐊᖏᕈᑎᐊᓛᖅ 14−ᓂᒃ ᓄᓇᑖᕈᑎᐅᑉ ᐊᖏᕈᑎᒻᒪᕆᐊᓂᒃ. 
 
ᑖᓐᓇ ᐸᓐᓇᐅᑎᐅᑉ ᐊᑑᑎᖃᓐᓂᖓᓄᑦ ᐃᓗᐊᒍᑦ ᓄᓇᓕᐅᑉ ᑭᒡᓕᖁᑎᖏᑕ: “ᓄᓇᕘᒧᑦ ᐸᓐᓇᐅᑎᓕᐊᖅ ᐊᑑᑎᖃᖅᐳᖅ 
ᓴᓇᔭᐅᔪᓄᑦ/ᓴᓇᔭᐅᔪᒪᔪᓄᑦ ᐱᓕᕆᐊᔅᓴᓄᑦ ᐃᒪᐃᓕᖓᔪᓂᒃ: ᐃ) ᐆᒪᔪᑦ ᐊᐅᓚᓂᖏᓂᒃ ᐊᑦᑐᐃᓂᓖᑦ ᓯᓚᑖᓄᑦ ᓄᓇᓕᐅᑉ 
ᒐᕙᒪᖃᕝᕕᐊᑕ; ᐊᒻᒪᓘᓐᓃᑦ ᐅ) ᐃᓚᖃᖅᑐᑦ ᐊᑦᑕᖅᑕᐅᔭᕆᐊᓕᓐᓄᑦ ᓱᕈᔪᓐᓂᒃ ᓄᓇᓕᒻᒧᑦ, ᐊᖏᔫᔪᒥᒃ ᐅᖅᓱᐊᓗᒻᒧᑦ 
ᐅᖅᓱᐊᓗᖃᕝᕕᒻᒥᒃ, ᓴᓇᔭᐅᓂᖏᑕ ᓄᖑᓱᐃᑦᑐᒧᑦ ᑰᓪᓗ ᓯᒥᔅᓯᒪᓂᐊᓄᑦ ᐆᒻᒪᖅᑯᓯᕆᔾᔪᑎᓂᒃ ᐊᓯᖏᑕᓗ ᓴᓇᔪᓕᕆᓂᐅᑉ 
ᐱᓕᕆᓂᕆᓲᖏᑕ” (2016 ᓯᕗᓪᓕᖅ ᐸᓐᓇᐅᑎᖓ). 
 
ᑖᓐᓇ ᐸᓐᓇᐅᑦ ᑎᒃᑯᐊᖅᓯᕗᖅ ᓴᐳᒻᒥᕆᓪᓗᓂᓗ ᐊᓐᓂᕆᔭᐅᔪᓂᒃ ᓄᓇᓕᐅᑉ ᓄᓇᖏᓂᒃ ᐱᖃᓯᐅᑎᓪᓗᑎᒃ ᓄᓇᓕᐅᑉ 
ᐃᒪᖃᕝᕕᖏᓄᑦ ᑰᕝᕕᒋᓲᖏᑕ ᓯᓚᑖᓃᑦᑐᑦ ᓄᓇᓕᐅᑉ ᑭᒡᓕᖏᑕ, ᐸᐃᑉᐹᑎᒍᑦ ᓴᖅᑭᓯᒪᓂᖃᖏᑦᑐᓄᑦ ᓄᓇᓕᓐᓄᑦ, ᐊᒻᒪᓗ 
ᓄᓇᐅᑉ ᓇᓗᓇᐃᖅᑕᖏᓄᑦ ᓄᓇᐃᑦ ᐱᔪᒪᓂᖃᕝᕕᐅᔪᑦ.  
 
ᑎᑎᕋᖅᓯᒪᔪᑦ 4 ᐃᓗᐊᓂ 2016 ᓯᕗᓪᓕᖅ ᐸᓐᓇᐅᑎᐅᑉ ᑭᒡᒐᖅᑐᐃᓐᖏᑐᐃᓐᓇᕆᐊᓕᒃ ᐃᓗᐃᑦᑑᔪᒥᒃ ᓴᖅᑭᓲᓂᒃ ᓄᓇᓖᑦ 
ᓄᓇᖏᓄᑦ ᐊᑐᕈᑎᖏᓄᑦ ᐸᓐᓇᐃᔾᔪᑎᖏᓄᓪᓗ ᓯᕗᓕᐅᕆᔭᖏᓂᒃ, ᐊᓐᓇᕈᓲᑎᖏᓪᓗ ᓴᖅᑭᔮᖅᑐᑦ ᓄᓇᕘᒥ.  

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᑖᓐᓇ ᓇᑭᓐᖔᓐᓂᖓ of ᑎᑎᕋᖅᓯᒪᔪᑦ 4, ᓴᓇᓂᖅ ᖃᓄᐃᓐᖏᑦᑎᐊᖅᑐᓂᒃ ᓄᓇᓕᓐᓂᒃ, ᐋᖅᑭᒋᐊᕆᐊᓕᒃ ᐱᐅᓂᖅᓴᒥᒃ 
ᑐᑭᓯᓇᖅᑎᑦᑎᓇᓱᓪᓗᑎᒃ ᐊᑦᑐᐃᓂᖃᓐᓂᖏᑦ ᐊᑯᓐᓂᐊᒍᑦ ᐊᖏᕈᑎᐊᓛᒃ 11 ᐊᒻᒪᓗ 14 ᐃᓗᐊᓂ ᓄᓇᕘᒥ ᐊᖏᕈᑎᐊᑕ. 
ᐊᑑᑎᖃᓪᓚᕆᒻᒪᑦ ᐅᖃᓕᒫᖅᑐᑦ ᓴᓇᔪᓕᕆᔪᒪᔪᓪᓗ ᖃᐅᔨᒪᓂᖏᑦ ᓄᓇᕘᒥ ᐸᓐᓇᐃᔨᒃᑯᑦ ᐊᐅᓚᑦᑎᒻᒪᑕ ᑲᑐᔾᔨᓪᓗᑎᒃ ᓄᓇᕘᑉ 
ᐸᓐᓇᐃᔨᖏᓂᒃ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᐅᑉ ᑎᒥᖓᓐᓂᒃ ᑎᑭᓐᓇᓱᐊᖅᖢᒍ ᑕᑯᔅᓴᕈᖅᑕᐅᓇᓱᑦᑐᖅ ᓴᓇᓂᒻᒥᒃ 
ᖃᓄᐃᓐᖏᑦᑎᐊᖅᑐᓂᒃ ᓄᓇᓕᐅᔪᓂᒃ; ᐊᖏᓂᖅᓴᒃᑯᑦ ᐊᒡᒍᖅᓯᒪᓂᐊᒍᓪᓗ ᐊᑦᑎᒋᓂᖓ ᓄᓇᕘᒥ ᐸᓐᓇᐃᔨᒃᑯᑦ ᐱᓕᕆᐊᖏᑦ 
ᑐᕌᒐᖃᖅᑎᑕᐅᓂᑰᕗᑦ ᐃᑲᔪᐃᓂᒻᒥᒃ ᐃᓚᒋᔭᐅᓂᒻᒥᓪᓗ ᓴᓂᕌᒍᑦ ᓄᓇᓕᐅᑉ ᐸᓐᓇᐃᔾᔪᑎᖏᓐᓂᒃ ᐱᓕᕆᐊᓂᒃ, ᐅᓂᒃᑳᕆᔭᐅᔪᑦ 
ᐃᓗᐊᓂ ᐊᖏᕈᑎᐊᓛᖅ 14.  
 
ᓇᓪᓕᐊᑐᐃᓐᓇᖏᓐᓂ ᑎᑎᕋᖅᓯᒪᓂᐊᑕ ᓇᑭᓐᖔᓐᓂᖓᒍᑦ, ᐊᒻᒪᓘᓐᓃᑦ ᐅᖃᐅᓯᖅᑕᖓ 4.1.2 ᓄᓇᓕᐅᑉ ᓯᕗᓕᐅᕆᔭᖏᑦ 
ᐊᓐᓂᕆᔭᖏᓪᓗ, ᖄᒃᑲᓐᓂᐊᒍᑦ ᑎᑎᕋᖅᓯᒪᔪᒥᒃ ᐃᓚᓯᓗᑎᒃ ᐅᔾᔨᕆᔭᖃᖅᑐᒥᒃ ᐱᑕᖃᓐᓂᖏᑕ ᓄᓇᓕᐅᑉ ᓯᕗᓕᐅᕆᔭᖏᑦ 
ᐊᓐᓂᕈᓲᑎᖏᓪᓗ ᐱᖃᐅᓯᑎᔭᐅᓐᖏᑦᑐᑦ ᐃᓗᐊᒍᑦ ᓇᓗᓇᐃᕈᑦ ᐃ ᐊᒻᒪᓘᓐᓃᑦ ᐅ, ᐃᓗᓪᓚᕆᖓᓃᑎᓪᓗᒋᑦ ᐊᑦᑐᐊᓂᖏᑦ 
ᓄᓇᓕᐅᑉ ᐃᑲᔪᖅᑑᑎᖃᓐᓂᐊᑕ ᐱᕙᓪᓕᐅᑎᑕᐅᔪᒥᒃ ᐊᒡᒍᖅᓯᒪᓂᐊᓂᒃ, ᐃᒻᒪᖄ ᓴᖅᑮᔪᖅ ᐱᔪᒪᓂᖃᓐᓂᖏᑕ ᐅᑯᓂᖓ: 
 

 ᐊᔾᔨᒌᖏᓐᓂᓕᒃ ᓄᓇᓕᒻᒧᑦ ᐃᖅᑲᓇᐃᔮᔅᓴᑦ ᒪᑐᐃᖅᑐᑦ; 
 ᓄᓇᓕᒻᒥ ᐱᓕᒻᒪᔅᓴᐃᔾᔪᑎᑦ ᐊᔪᕈᓐᓃᕈᑎᓄᑦ ᓇᓪᓕᖅᓯᓯᒪᔪᓪᓗ ᐃᓕᓐᓂᐊᕈᑎᔅᓴᑦ ᒪᑐᐃᖓᔪᖏᑦ; 

 ᐊᑐᐃᓐᓇᐅᔪᑦ ᐊᑭᑐᓗᐊᓐᖏᑦᑐᓪᓗ ᐃᖏᕐᕋᔾᔪᑎᔅᓴᖏᑦ; 
 ᐃᑲᔪᖅᓱᐃᔾᔪᑎᑦ ᐃᓄᓐᓄᑦ ᓄᓇᕘᒥᐅᓄᓪᓗ ᓇᒻᒥᓂᕆᔭᓄᑦ ᐱᔅᓇᓯᐅᔪᓄᑦ; 
 ᐱᓯᒪᐃᓐᓇᖅᑕᐅᓂᖏᑦ ᑮᓇᐅᔭᑎᒍᑦ ᐃᑲᔫᓯᐊᖏᑦ ᐊᑦᑐᐊᓂᖃᖅᑐᑦ ᐃᓅᖏᑦᑐᓄᑦ ᓄᓇᕘᒥᐅᖑᖏᑦᑐᓄᑦ ᐱᔅᓇᓯᒋᔭᐅᔪᑦ 

ᐊᐅᓚᓂᖃᖅᑐᑦ ᓄᓇᕘᑉ ᐃᓗᐊᓂ; 
 ᐱᕙᓪᓕᐊᔪᖅ ᐃᑉᐱᒋᔭᖃᑦᑎᐊᖅᑐᖅ ᑐᓐᖓᕕᐅᔪᓂᒃ ᑎᑭᓐᓇᓱᐊᒐᖏᓐᓂᒃ ᓄᓇᕘᒥ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂ.  

 
ᓇᐅᒃᑯᑐᐃᓐᓇᖅ ᓄᓇᓕᐅᑉ ᐊᓐᓂᕈᓲᑎᖏᑦ ᐊᑐᓕᖁᔭᐅᔪᓪᓗ ᑐᑭᓯᓇᑦᑎᐊᖏᒃᑯᑎᒃ ᑐᕌᖓᔪᓄᑦ ᑎᒃᑯᐊᖅᓯᔾᔪᑎᓄᑦ ᐃᓗᐊᒍᑦ 
ᑭᖑᕙᖑᓂᖃᖅᑑᑉ ᑎᑎᕋᕈᑖᓂᒃ ᓯᕗᓪᓕᖅᓯᐅᑎᒥᒃ, ᐊᑕᐅᓰᓕᕿᓗᐊᖏᑦᑐᒥᒃ ᐸᓐᓇᐃᓂᒻᒧᑦ ᑐᕌᒐᖃᓐᓂᒻᒥᒃ ᓯᕗᓪᓕᖅᐹᑉ 
ᐸᓐᓇᐃᔾᔪᓯᖏᒍᑦ ᐱᐅᒋᔭᐅᒐᕙᖅᑐᖅ ᐅᓗᕆᐊᓇᕈᑎᔪᑦ ᓴᓂᖅᑯᖁᓪᓗᒋᑦ ᐃᓂᓪᓚᐃᓂᒻᒥᒃ ᓄᖅᑲᖓᔾᔪᑎᓂᒃ ᐃᑲᔪᖅᓱᖅᑕᐅᖏᑦᑐᓂᒃ 
ᓄᓇᓕᓐᓄᑦ ᐃᓄᓐᓄᓪᓗ. 
 
ᐱᑕᖃᕆᕗᖅ ᐊᓯᖏᓐᓂᒃ ᓇᓗᓇᐃᖅᓯᒪᔪᓂᒃ ᑕᑯᔅᓴᕈᖅᑐᓂᒃ ᑖᒃᑯᐊ ᐸᓐᓇᐃᔨᒃᑯᑦ ᓈᒻᒪᑦᑐᒥᒃ ᐃᓱᒪᒋᔭᖃᓐᖏᑎᓪᓗᒋᑦ 
ᐊᔾᔨᒌᓐᖏᕈᓘᔭᖅᑐᓂᒃ ᓄᓇᓕᐅᑉ ᓯᕗᓕᐅᕆᔭᖏᓐᓂᒃ ᐊᓐᓂᕈᓲᑎᕆᔭᖏᓂᓪᓗ. ᑐᑭᓯᒋᐊᕈᑎᖓ 3, ᓄᓇᓖᑦ ᓯᕗᓕᐅᕆᔭᖏᑦ 
ᐊᓐᓂᕈᓱᓐᓂᖏᑕᓗ ᑰᖃᓐᓂᐅᓲᑦ ᐃᒪᖃᕝᕕᖏᓂᒃ ᐊᐅᓚᑕᐅᔪᓂᒃ ᓄᓇᖏᓄᑦ ᑕᕝᕙᓂ ᐸᓐᓇᐅᑎᓕᐊᒥᒃ, ᓇᓗᓇᐃᕆᓯᒪᕗᖅ 
‘ᐃᑲᔪᖅᓱᐃᓂᖅ (ᑖᔅᓱᒧᖓ) ᐃᖏᕐᕋᔪᓕᕆᓂᒻᒧᑦ ᐱᖁᑎᔾᔪᐊᖏᓄᑦ’ ᐃᓗᐊᓄᑦ ᖁᓕᐅᓐᖏᑦᑐᑦ ᑲᑎᖅᖢᒋᑦ 65−ᓂᒃ 
ᑰᖃᕝᕕᖃᖅᑐᓂᒃ. ᑖᓐᓇ ᑐᑭᓯᒋᐊᕈᑎᖓ 3 ᓇᓗᓇᐃᕆᓪᓗᓂ ᓄᓇᓕᐅᑉ ‘ᐃᓱᒫᓗᒍᑎᖏᑕ ᐃᖏᕐᕋᔪᓕᕆᓂᑦ ᐱᖁᑎᔾᔪᐊᖏᓄᑦ 
7−ᓂᒃ 65−ᓄᑦ ᑰᖃᕝᕕᖃᕝᕕᖏᓄᑦ. ᑭᓯᐊᓂᓕ ᑖᓐᓇ 2016 ᐸᓐᓇᐅᑎᓕᐊᖅ ᐅᖃᐅᓯᖃᖅᖢᓂ ᐃᖏᕐᕋᔪᓕᕆᓂᒻᒧᑦ ᐱᖁᑎᔾᔪᐊᑦ 
ᓴᓇᔭᐅᓂᖏᑦ ᐅᓗᕆᐊᓇᖅᑑᓂᖏᓄᑦ ᓄᓇᕘᒥᐅᓄᑦ, ᐃᑲᔪᖅᓲᑎᖏᑦ ᐃᓱᒪᒋᔭᐅᓇᑎᒃ (ᑕᑯᓗᒍ ᐅᖃᐅᓯᕗᑦ 2016-11-11 
ᑎᑎᕋᖃᓯᐅᑎᔭᕗᑦ). ᓄᓇᐅᑉ ᐊᑐᕈᑎᖏᓄᑦ ᐊᐅᓚᑦᑎᔾᔪᑎᖏᑦ ᐃᖏᕐᕋᔾᔪᑎᓄᑦ ᐱᕈᑎᔾᔪᐊᓂᒃ ᓯᕗᓂᐊᒍᑦ ᐃᓚᓕᐅᑎᔭᐅᓂᑰᔪᖅ 
ᑎᑎᕋᖅᓯᒪᔪᑦ ‘ᓴᓇᓂᖅ ᖃᓄᐃᓐᖏᑦᑎᐊᖅᑐᓂᒃ ᓄᓇᓕᓐᓂᒃ’ ᐅᓂᒃᑳᕆᔭᐅᓕᖅᖢᓂ ᐃᓗᐊᒍᑦ ‘ᐊᔭᐅᕆᓂᖅ ᑲᔪᓯᑦᑎᐊᕈᓐᓇᖅᑐᓂᒃ 
ᑮᓇᐅᔭᓕᐅᕋᓱᐊᕈᑎᓄᑦ ᐱᕙᓪᓕᐊᔪᓂᒃ’. ᐱᑕᖃᕋᑎᒃ ᓈᒻᒪᑦᑐᒥᒃ ᐃᓱᒪᓕᐅᕆᔾᔪᑖᓄᑦ ᑐᓐᖓᕕᖏᓂᒃ ᓄᓇᕘᒥ ᐸᓐᓇᐃᔨᒃᑯᑦ 
ᑐᕌᒐᕆᓕᓵᖅᑕᖓᓐᓂᒃ ᓄᓇᒃᑯᑦ ᐃᖏᕐᕋᔪᓕᕆᓃᑦ ᓇᓂᔭᔅᓴᐅᔪᓐᓃᖅᖢᑎᒃ ᑎᑎᕋᖅᓯᒪᓂᐊᒍᑦ ᑖᔅᓱᒪ O&R. 
 
ᐃᓚᖏᑦ ᓄᓇᓖᑦ ᐊᖏᓛᒥᒃ ᐊᑦᑐᖅᑕᐅᓪᓗᑎᒃ ᑖᔅᓱᒧᖓ 2016 ᓯᕗᓪᓕᖅ ᐸᓐᓇᐅᑎᐅᑉ ᓄᓇᐅᑉ ᐊᑐᕈᑖᓄᑦ 
ᑎᒃᑯᐊᖅᑕᐅᔾᔪᑎᖏᓄᑦ, ᑕᐃᒪᐃᒃᑲᓗᐊᖅᑎᓪᓗᒍ ᑕᑯᔅᓴᕈᖅᑐᓂᒃ ᓄᓇᓕᐅᑉ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᖓᑕ ᐊᑐᓕᖁᔭᖏᑦ 
ᐃᓱᒪᒋᔭᐅᓯᒪᓇᑎᒃ ᓄᓇᕘᒥ ᐸᓐᓇᐃᔨᒃᑯᓐᓄᑦ. ᖁᓪᓗᖅᑐᖅ ᕿᑎᒻᒥᐅᑦ ᐊᒡᒍᖅᓯᒪᓂᐊᓂ, ᑐᑭᓕᐅᑎᓪᓗᒍ, ᐊᖏᓛᒥᒃ 
ᐊᕙᓗᔭᐅᓯᒪᕗᖅ ᐸᓐᓇᐅᑎᒧᑦ ᐊᑐᕈᒪᔭᐅᔪᓂᒃ ᓴᐳᒻᒥᔭᓂᒃ ᓄᓇᓂᒃ ᐱᓗᐊᖅᑐᒥᒃ ᑐᓐᖓᕕᓕᑦ ᑐᒃᑐᐃᑦ ᓇᔪᓲᖏᑕ ᓄᓇᖏᓄᑦ. 
ᑭᓯᐊᓂᓕ ᕖᕗᐊᕆ 19, 2016 ᖃᕆᓴᐅᔭᒃᑯᑦ ᑎᑎᖅᑲᖓ ᐸᓐᓇᐃᔨᒃᑯᑦ ᖃᕆᓴᐅᔭᒃᑯᑦ ᑐᓴᕋᓱᐊᕈᑎᓄᑦ ᐸᐃᑉᐹᖏᓐᓂᒃ 
ᓇᓗᓇᐃᖅᓯᓪᓗᑎᒃ ᑖᒃᑯᐊ ᖁᓪᓗᖅᑐᖅ ᐊᖑᓇᓱᒃᑐᓕᕆᔨᒃᑯᑦ ᑎᒥᐅᔪᖅ – ᐃᓚᒋᔭᖓ ᓄᓇᕘᑉ ᒐᕙᒪᒃᑯᖏᑕ ᑲᑐᔾᔨᖃᑎᖏᓐᓂᒃ 
ᐆᒪᔪᓕᕆᓂᒻᒧᑦ ᐊᐅᓚᑦᑎᓂᒻᒥᒃ − ᐃᑲᔪᖅᓱᐃᓐᖏᑦᑐᖅ ᑖᒃᑯᓂᖓ ᓴᐳᒻᒥᔭᓂᒃ ᓄᓇᐅᔪᓂᒃ, ᐊᕐᕌᒍᓕᒫ* ᓄᖅᑲᖓᔾᔪᑎᖃᖅᑐᓂᒃ 
ᐊᔾᔨᒌᖏᑦᑐᓄᑦ ᓄᓇᒥᒃ ᐊᑐᖅᑎᐅᔪᓂᒃ. ᑐᑭᓕᐅᑎᒃᑲᓐᓂᖅ ᐅᓇ ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐊᒡᒍᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᕿᒥᕐᕈᔭᐅᓯᒪᖏᑦᑐᑦ ᐃᓱᒫᓘᑎᖏᑦ ᓇᓪᓕᐊᒃ ᑖᒃᑯᐊ ᓄᓴᕘᒥᑦ ᐸᓐᓇᐃᔨᒃᑯᑦ ᑎᒃᑯᐊᖅᓯᔾᔪᑎᖏᓄᑦ ᐊᑐᓛᑦ 
ᑎᒻᒥᐊᑦ ᓇᔪᓲᖏᑦ ᓴᐳᒻᒥᔭᑦ ᓄᓇᖏᓄᑦ ᓇᓪᓕᖅᓯᒪᒻᒪᖔᖏᑕᓗ ᓄᓴᕘᑉ ᐸᓐᓇᐃᔨᒃᑯᑦ ᓄᓇᓕᓐᓂ ᑐᓴᖅᓯᒪᔭᖏᓐᓂᒃ.  
 
ᑖᓐᓇ ᐸᓐᓇᐅᑎᓕᐊᖅ ᑕᕐᕇᓯᒪᔭᕆᐊᓕᒃ ᐊᔾᔨᒌᖏᑦᑐᓂᒃ ᓄᓇᓕᐅᑉ ᓴᓂᕌᓂ ᑐᕌᕈᑎᐅᔪᓂᒃ ᑲᒪᒋᔭᖃᓐᓂᒻᒥᓪᓗ ᐊᖅᑮᓂᒻᒥᒃ 
ᐃᓱᒪᒋᔭᕆᐊᓕᓐᓄᑦ, ᐱᔭᕆᐊᖃᓐᖏᑎᓪᓗᒍ ᑐᓗᕈᑎᓕᐅᕆᖏᓪᓗᑎᒃ ᓄᓇᓕᐅᑉ ᓇᓪᓕᐊᑐᐃᓐᓇᐅᑉ ᐊᕐᕌᒍᒐᓴᓄᑦ ᑕᐅᑦᑐᒐᖓᓂᒃ 
ᐱᕈᖅᐸᓪᓕᐊᓇᓱᐊᓐᓂᒻᒧᑦ. ᐅᖃᐅᓯᖅᑕᖓ 4.1.3 ᑕᕝᕙᓂ ᐸᓐᓇᐅᑎᓕᐊᒥᒃ ᐃᑉᐱᒋᔭᖃᑦᑎᐊᕆᐊᓕᒃ ᐆᒥᖓ ᐊᖏᕈᑎᐊᓛᖅ 14 
ᓄᓇᓖᑦ ᑲᒥᓴᓇᐃᓪᓗ ᐊᐅᓚᑕᖏᑦ ᑲᒪᒋᔭᖃᓐᓂᖏᓪᓗ “ᓄᓇᓖᑦ ᒐᕙᒪᖏᑕ ᓄᓇᖁᑎᖏᓂᑦ”, ᑖᓐᓇᓗ ᑐᑭᓕᐅᕆᔭᐅᓯᒪᓪᓗᓂ 
ᐃᓚᖓᑕ 1 ᐊᖏᕈᑎᐊᓛᖅ 14 ᑕᕝᕙᓂ ᓄᓇᕘᒥ ᐊᖏᕈᑎᒻᒪᕆᒃ. ᐊᖏᕈᑎᐊᓛᖅ 14.4.1 ᐃᓗᐊᒍᑦ ᓄᓇᕘᒥ ᐊᖏᕈᑎᒻᒪᕆᒃ 
ᐅᖃᖅᓯᒪᕗᖅ: "…ᑕᒪᒻᒥᒃ ᓄᓇᓖᑦ ᒐᕙᒪᖏᑕ ᓄᓇᖁᑎᖏᑦ, ᐃᑭᐊᖓᓅᖓᔪᖅ ᓄᓇᖁᑎᖃᕈᑖ ᑐᓂᔭᐅᓯᒪᓐᖏᑦᑐᖅ ᓄᓇᓕᐅᑉ 
ᑎᒥᖁᑖᓄᑦ, ᐊᐅᓚᑕᐅᓂᐊᖅᐳᖅ ᑲᒪᒋᔭᐅᓗᓂᓗ ᓄᓇᕘᑉ ᐸᓐᓇᐃᔨᖏᓄᑦ ᐊᑐᖁᓪᓗᒍ ᐃᑲᔪᐃᔪᓐᓇᖁᓪᓗᒍᓗ ᓄᓇᓕᐅᔪᒥᒃ. " 
ᐊᖏᕈᑎᐊᓛᖅ 14.4.2 ᐅᖃᖅᓯᒪᕗᖅ: “ᑖᓐᓇ [ᓄᓇᕘᑉ ᒐᕙᒪᖏᑦ] ᑲᒥᓴᓇᖓ ᓴᖅᑮᔭᕆᐊᖃᖏᑦᑐᖅ ᑐᓐᓂᕆᔭᖃᓪᓗᓂᓘᓐᓃᑦ 
ᐱᔪᒪᕝᕕᐅᔪᒥᒃ ᓄᓇᐅᔪᓂᓪᓗ ᓄᓇᓖᑦ ᒐᕙᒪᖏᑕ ᓄᓇᖁᑎᖏᓐᓂᒃ ᓯᕗᓂᐊᒍᑦ ᑎᑎᖅᑲᑎᒍᑦ ᐊᖏᖅᑕᐅᓯᒪᖏᒃᑯᑎᒃ ᓄᓇᓕᐅᑉ 
ᑎᒥᖁᑖᓄᑦ, ᑭᒡᓕᖃᖅᑎᑕᐅᓗᑎᒃ ᐊᒃᑳᐅᒐᓗᐊᓪᓘᓐᓃᑦ.” ᐊᑑᓕᓕᒻᒪᕆᒃ ᐸᓐᓇᐅᑎ ᐅᓇ ᐊᑑᑎᖃᓐᓂᐊᑕ ᓄᓇᓖᑦ 
ᐸᓐᓇᐃᔭᕆᐊᖃᓐᓂᖏᑕ ᐊᑐᕈᑖᓄᑦ ᓄᓇᓕᐅᑉ ᑭᒡᓕᖏᑕ ᐃᓗᐊᒍᑦ, ᐊᒻᒪᓗ ᐊᑐᕆᐊᖃᓐᖏᑎᓪᓗᒍ ᑲᑦᑐᖓᔾᔪᑎᑐᐃᓐᓇᓐᓂᒃ 
ᐊᕝᕕᐊᕆᔭᐅᖏᓪᓗᑎᒃ ᓄᓇᓕᐅᑉ ᑎᒥᖁᑎᖏᑦ ᓄᓇᕘᑉ ᒐᕙᒪᒃᑯᖏᑕᓗ ᑲᒥᓴᓇᖓᑕ ᐊᐅᓚᑕᖏᓄᑦ ᓄᓇᓖᑦ ᒐᕙᒪᖏᑕ 
ᓄᓇᖁᑎᖏᑦ.  
 
ᑎᑎᕋᖅᓯᒪᔪᖅ ᐃᓗᐊᒍᑦ ᑖᔅᓱᒪ ᐅᖃᐅᓯᖅᑕᖓ 4.1.3 ᐃᓗᐊᓂ ᑖᔅᓱᒪ ᐸᓐᓇᐅᑎᓕᐊᑉ ᐱᔾᔪᑎᖃᖅᑐᖅ ᐊᑐᖅᑐᑐᖃᓄᑦ 
ᓂᕿᒋᔭᐅᓪᓗᐊᑕᕈᑖᓄᑦ ᓈᒻᒪᑦᑑᒐᓗᐊᖅ, ᑭᓯᐊᓂᓕ ᑖᓐᓇ ᐅᖃᐅᓯᖃᓐᓂᖓ ᐃᓚᖃᕆᐊᖃᕆᕗᑦ ᐅᖃᐅᓯᖃᓐᓂᒻᒥᒃ ᐅᓪᓗᒥᐅᔪᖅ 
ᑎᒥᓐᖑᖅᑎᑕᐅᓯᒪᓂᖏᑕ ᓄᓇᓖᑦ ᓄᓇᖏᑦ ᐊᑐᕈᑎᖏᓄᑦ ᐸᓐᓇᐃᔾᔪᑎᖏᑦ (ᑐᑭᒧᐊᕆᔭᖅ ᐊᖏᕈᑎᐊᓛᖅ 14 ᑕᕝᕙᓂ 
ᐸᓐᓇᐃᔾᔪᑎᒥ).. ᐅᔾᔨᕆᓗᒍ ᑎᑎᕋᖅᓯᒪᓂᐊ 72 ᐃᓗᐊᓂ NuPPAA: “ᓄᓇᕘᑉ ᐸᓐᓇᐃᔨᖏᑦ ᐊᒻᒪ ᓄᓇᓖᑦ ᐱᓕᕆᖃᑎᒌᒋᐊᓖᒃ 

ᐱᔾᔪᑎᖃᓪᓗᑎᒃ ᑲᒪᒋᔭᐅᓂᖏᓄᑦ ᑲᑎᓐᖓᔪᓐᓇᓐᓂᖏᑕ ᐊᑯᓐᓂᖏᒍᑦ ᓄᓇᓕᐅᑉ ᓄᓇᓕᐊᓂ ᓄᓇᖏᓄᑦ ᐸᓐᓇᐅᑎᓕᐊᖏᓄᑦ 
ᐊᓯᖏᓄᓪᓗ ᐸᓐᓇᐅᑎᓕᐊᖑᔪᓄᑦ ᓴᖅᑭᑕᐅᔪᑦ ᐊᑖᒍᑦ ᐃᒪ ᐃᓚᖓᑕ.”  
 
ᖄᒃᑲᓐᓂᐊᒍᑦ ᓇᓗᓈᕿᕗᑦ ᖃᓄᖅ ᓄᖅᑲᖓᔾᔪᑎᑦ ᐊᑐᖁᔭᐅᔪᓪᓗ ᐃᓚᐅᑎᑕ ᑎᒃᑯᐊᖅᓯᒪᔭᐅᓂᖏᓄᑦ ᒫᕙᑦ ᑲᖏᖅᖢᖓ 
ᐃᒡᓗᓕᐅᓪᓗ ᐃᑭᖓ ᓄᓇᓕᐅᑉ ᐊᑐᕈᒪᓂᖃᓐᓂᖏᑦ ᐱᔪᓐᓇᕆᐊᓕᑦ ᒪᓕᑦᑎᑕᐅᓂᐊᖅᖢᑎᓪᓗ. ᓯᕗᓂᐊᒍᑦ ᐸᓐᓇᐅᑎᓕᐊᑉ 
ᑭᖑᓪᓕᖅᐹᖑᔾᔪᑖᑕ ᓄᓇᕘᒥ ᐸᓐᓇᐃᔨᒃᑯᑦ ᑐᓴᕋᓱᒋᐊᓖᑦ ᒐᕙᒪᑐᖃᒃᑯᑦ ᐊᖏᖅᓯᔨᖏᓐᓂᒃ ᖃᐅᔨᓵᕆᓗᒋᑦ ᖃᓄᑎᒋᑦ ᐱᖁᔭᑎᒍᑦ 
ᐊᑑᑎᖃᒻᒪᖔᑕ ᓄᖅᑲᖓᔾᔪᑎᔅᓴᑦ ᐊᐅᓚᓂᔅᓴᐃᓪᓗ ᖃᐅᔨᓴᖅᑕᐅᓂᖏᓄᑦ ᒪᓕᑦᑎᐊᖅᑎᑕᐅᓂᖏᓄᓪᓗ. 
 
ᑖᒃᑯᐊ ᓴᓪᓕᖅ, ᐊᕝᕕᐊᑦ, ᐊᒻᒪᓗ ᑯᒑᕐᕈᒃ ᐃᒪᖃᕈᑎᐊᓄᑦ ᐃᒥᖅᑕᕝᕕᖏᑕ ᑰᖃᕝᕕᖏᑦ ᓴᐳᒻᒥᔭᑦ ᓄᓇᖏᑦ (ᐊᑦᑐᐊᔪᓪᓗ 
ᓄᖅᑲᖓᔾᔪᑎᖏᑦ ‘ᓯᒥᑦᑕᐅᓂᐊᓄᑦ ᐆᒻᒪᖅᑯᓯᐅᕈᑎᑦ ᐊᑦᑐᐊᔪᓪᓗ ᐱᖁᑎᔾᔪᐊᓄᑦ’ ᐱᔭᕆᐊᑐᓕᖅᑎᑦᑎᕗᖅ ᐊᑐᓐᖏᑦᑐᔅᓴᒥᒃ 
ᓄᖅᑲᖓᑎᑦᑎᔪᖅ ᓯᕗᓂᒻᒥ ᐆᒻᒪᖅᑯᓯᐅᕈᑎᓄᑦ ᐱᖁᑎᔾᔪᐊᖏᓄᑦ; ᐱᓗᐊᖅᑐᒥᓪᓗ ᐅᐊᔭᒃᑯᑦ ᓇᔅᓯᐅᑎᔭᐅᓂᖏᑦ ᑕᐅᓇᓐᖓᑦ 
ᖃᓪᓗᓈᑦ ᓄᓈᓂ ᒫᓂᑑᕝᕙᒥ ᑭᕙᓪᓕᐅᑉ ᓄᓇᓕᖏᓐᓄᑦ ᐊᑦᑐᖅᑕᐅᑐᐃᓐᓇᕆᐊᖃᖅᐳᖅ. 
 

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᑎᑎᕋᖅᓯᒪᔪᑦ 4 ᐅᔾᔨᕆᔭᖃᕆᐊᓕᒃ ᑖᔅᓱᒪᐅᑉ ᐸᓐᓇᐅᑎᓕᐊᑉ ᐃᑉᐱᒋᔭᖃᓐᓂᖓᓂᒃ ᐊᖏᕈᑎᐊᓛᖅ 14 ᐃᓗᐊᓂ ᓄᓇᕘᒥ 
ᐊᖏᕈᑎᒻᒪᕆᐊᑕ ᑕᑯᔅᓴᕈᒻᒥᓗᒍᓗ ᐅᖃᐅᓯᖅᑕᖓ 72 ᐃᓗᐊᓃᑦᑐᖅ NuPPAA.  
 
ᑖᓐᓇ ᐸᓐᓇᐅᑎᓕᐊᖅ ᐊᖏᓕᒋᐊᕆᔭᕆᐊᓕᒃ ᐅᓂᒃᑳᕆᔭᒥᓂᒃ ᑐᕌᖓᔪᑦ ‘ᓄᓇᓖᑦ ᓯᕗᓕᐅᕆᔭᖏᑦ ᐊᓐᓂᕆᔭᖏᓪᓗ’.  
 
ᑐᑭᓯᓇᖅᓯᑎᓪᓗᒍ ᐅᖃᐅᓯᖅᑕᖓ 5.5.2.2 ᑖᓐᓇ ᐊᑐᖅᑕᐅᔪᒪᔪᖅ ᐊᑐᓕᖅᑎᑦᑎᓂᒻᒥᒃ ᑕᕆᐅᒻᒥ ᐃᓗᐊᓐᖏᔾᔪᑎᓄᑦ (ᑐᓴᖅᑎᑦᑎᔾᔪᑦ 
ᑕᕆᐅᒻᒥ ᐅᒥᐊᖅᑐᖅᑎᓄᑦ) ᐊᑐᒐᔅᓴᑦ/ᐊᑐᖅᑕᐅᓗᑎᒃ ᓄᓇᓕᐅᑉ ᑕᕆᐅᒻᒥ ᐊᑐᖃᑦᑕᓲᖏᑕ ᐱᔪᒪᓂᖃᕝᕕᖏᓂᒃ ᒫᕙᑦ 
ᑲᖏᖅᖢᖓᓂ ᐃᒡᓗᓕᐅᓪᓗ ᐃᑭᖓᓂᓪᓗ. 
 
ᐲᓪᓗᒍ ‘ᓯᒥᑦᑐᖅᑕᑦ−ᐆᒻᒪᖅᑯᓯᐅᕈᑎᑦ ᐊᑦᑐᐊᔪᓪᓗ ᐱᖁᑎᔾᔪᐊᑦ’ ᐊᔪᖅᑎᑕᐅᔪᓂᒃ ᐊᑐᕈᑎᐅᔪᑦ ᑎᑎᖅᑲᖏᓂᒃ ᐅᑯᓄᖓ 
ᓄᓇᓕᓐᓄᑦ ᓴᓪᓕᖅ, ᐊᕝᕕᐊᑦ, ᐊᒻᒪᓗ ᑯᒑᕐᕈᒃ. ‘ᓄᓇᓕᐅᑉ ᐃᒪᖃᕝᕕᖓ ᐃᒥᖅᑕᕝᕕᐅᓲᖅ ᑰᖃᕝᕕᒋᓲᖓ’ ᓴᐳᒻᒥᔭᐅᔪᑦ ᓄᓇᖏᓂᒃ. 
 
ᓇᐅᒃᑯᑐᐃᓐᓇᖅ ᓄᓇᓕᐅᑉ ᐊᓐᓂᕈᓲᑎᖏᑦ ᐊᑐᓕᖁᔭᐅᔪᓪᓗ ᑐᑭᓯᓇᑦᑎᐊᖏᒃᑯᑎᒃ ᑐᕌᖓᔪᓄᑦ ᑎᒃᑯᐊᖅᓯᔾᔪᑎᓄᑦ ᐃᓗᐊᒍᑦ 
ᑭᖑᕙᖑᓂᖃᖅᑑᑉ ᑎᑎᕋᕈᑖᓂᒃ ᓯᕗᓪᓕᖅᓯᐅᑎᒥᒃ, ᐊᑕᐅᓰᓕᕿᓗᐊᖏᑦᑐᒥᒃ ᐸᓐᓇᐃᓂᒻᒧᑦ ᑐᕌᒐᖃᓐᓂᒻᒥᒃ ᓯᕗᓪᓕᖅᐹᑉ 
ᐸᓐᓇᐃᔾᔪᓯᖏᒍᑦ ᐱᐅᒋᔭᐅᒐᕙᖅᑐᖅ ᐅᓗᕆᐊᓇᕈᑎᔪᑦ ᓴᓂᖅᑯᖁᓪᓗᒋᑦ ᐃᓂᓪᓚᐃᓂᒻᒥᒃ ᓄᖅᑲᖓᔾᔪᑎᓂᒃ ᐃᑲᔪᖅᓱᖅᑕᐅᖏᑦᑐᓂᒃ 
ᓄᓇᓕᓐᓄᑦ ᐃᓄᓐᓄᓪᓗ. 
 
ᑐᑭᓕᐅᑎᓪᓗᒍ ᓄᓇᕘᒥ ᐸᓐᓇᐃᔨᒃᑯᑦ ᐊᔭᐅᖅᑐᖅᑕᐅᕗᑦ ᐅᓂᒃᑳᖁᔭᐅᓪᓗᑎᒃ ᐱᔾᔪᑎᒥᓂᒃ ᓄᓇᕗᑦ ᑐᓐᖓᕕᒃ ᑎᒥᖓᓄᑦ 
ᐊᒡᒍᖅᓯᒪᔪᓪᓗ ᐃᓄᐃᑦ ᑲᑐᔾᔨᖃᑎᒌᖏᑕ ᑲᒪᒋᔭᐅᓯᒪᓐᖏᑦᑐᑦ ᐃᓱᒫᓘᑎᖏᓄᑦ ᐊᑐᓕᖁᓯᒪᔭᖏᑕᓗ ᐱᓪᓗᒍ ᓯᕗᓪᓕᖅ 
ᐸᓐᓇᐅᑎᐅᑉ ᐊᑐᓛᑦ ᑎᒻᒥᐊᓄᑦ ᓇᔪᖅᑕᐅᓱᑦ ᓴᐳᒻᒥᔭᐅᔪᑦ ᓄᓇᖏᑦ, ᐊᑦᑐᐊᔪᑦ ᓄᓇᕘᒥ ᐸᓐᓇᐃᔨᒃᑯᑦ ᓄᓇᓕᓐᓂ 
ᑐᓴᕋᓱᐊᓐᓂᕕᓂᖏᓂᒃ.  

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-7 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᓄᓇᐃᑦ ᓇᓕᒧᑦᑐᒥᒃ ᐊᑐᖅᑕᐅᓂᓖᑦ ᓇᔪᖅᑕᐅᔪᓪᓗ 

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᑦ 4, ᐅᖃᐅᓯᖅᑕᖓ 4.1.4, ᒪᑉᐱᒐᖅ 
37 
ᐸᓐᓇᐃᔨᒃᑯᑦ, 2016 O&R, ᑎᑎᕋᖅᓯᒪᔪᑦ 4, ᐅᖃᐅᓯᖅᑕᖓ 4.1.4, ᒪᑉᐱᒐᖅ 67-68 
ᒪᑭᕕᒃ, ᐸᓐᓇᐃᔨᒃᑯᑦ [ᖃᕆᓴᐅᔭᒃᑯᑦ] ᑐᓴᕋᓱᐊᓐᓂᒻᒧᑦ ᐸᐃᑉᐹᖏᑦ: ᒪᑭᕕᒃ ᒪᐃ 10, 2016 
ᑎᑎᖅᑲᖏᑦ; ᐱᔭᐅᔪᑦ ᐸᓐᓇᐃᔨᒃᑯᑦ ᐃᑭᐊᖅᑭᕕᖓᓂ: http://www.nunavut.ca/files/2016-
05-10%20Makivik%20Submission%20re%20DNLUP.PDF 
 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᐅᖃᐅᓯᖅᑕᖓ 4.1.4, ᓄᓇᐃᑦ ᓇᓕᒧᑦᑐᒥᒃ ᐊᑐᖅᑕᐅᓂᓖᑦ ᓇᔪᖅᑕᐅᔪᓪᓗ ᐃᓗᐊᒍᑦ ᓯᕗᓪᓕᖅ ᐸᓐᓇᐅᑎᐅᑉ ᐅᖃᖅᓯᒪᕗᖅ 
ᓄᓇᐃᑦ ᓇᓕᒧᑦᑐᒥᒃ ᐊᑐᖅᑕᐅᓂᓖᑦ ᓇᔪᖅᑕᐅᔪᓪᓗ ᑐᓐᓂᕆᔭᐅᓂᖏᓐᓂᒃ ᓴᐳᒻᒥᔭᖅ ᓄᓇᐅᑉ ᓄᓇᒧᑦ ᐊᑐᕈᑎᓄᑦ 
ᑎᒃᑯᐊᖅᓯᔾᔪᑎᒃᑯᑦ. ᑐᑭᓯᒋᐊᕈᑎᖓ 1 ᐃᓗᐊᓂ ᓯᕗᓪᓕᖅ ᐸᓐᓇᐅᑎᐅᑉ ᓇᓗᓇᐃᖅᓯᓪᓗᓂ ᐅᑯᓂᖓ ᐊᔪᖅᑎᑕᐅᔪᓂᒃ ᐅᑯᓄᖓ 
ᓄᓇᐃᑦ ᓇᓕᒧᑦᑐᒥᒃ ᐊᑐᖅᑕᐅᓂᓖᑦ ᓇᔪᖅᑕᐅᔪᓪᓗ:  

 ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ; 
 ᐅᖅᓱᐊᓗᔅᓴᖅ ᐳᓪᓚᐅᔭᓪᓗ ᕿᓂᓐᓂᖓ ᓂᐅᖅᑐᐃᓂᖏᓪᓗ; 
 ᑐᐊᐸᖃᕝᕕᐅᓲᑦ; 
 ᓯᒥᑕᓄᑦ−ᐆᒻᒪᖅᑯᓯᐅᕆᔾᔪᑎᑦ ᐊᑦᑐᐊᔪᓪᓗ ᐱᖁᑎᔾᔪᐊᑦ; 
 ᑐᑭᒨᖓᔪᑦ ᐱᖁᑎᔾᔪᐊᑦ; ᐊᒻᒪᓗ 
 ᐊᑦᑐᐊᔪᑦ ᖃᐅᔨᓴᓐᓃᑦ ᐃᓚᐅᓇᑎᒃ ᕿᓂᕈᔾᔨᖏᑦᑐᑦ ᖃᐅᔨᓴᖅᑎᑦ ᖃᐅᔨᓴᓐᓂᖏᑦ" 

 
ᐃᓗᐊᓂ 2016 ᑖᒃᑯᐊ O&R ᑎᑎᕋᖏᓂ ᐸᓐᓇᐃᔨᒃᑯᑦ ᐅᔾᔨᕆᔭᖃᖅᖢᑎᒃ ᐃᓱᒪᒋᔭᖃᓐᓂᒻᒥᓂᒃ ᑐᓐᖓᕕᒃᑯᓐᓂ ᑲᑭᕕᒃᑯᓪᓗ 
ᐊᑐᓕᖁᔭᖓᓂᒃ “ᖄᒃᑲᓐᓂᐊᒍᑦ ᑐᓴᕋᓱᐊᓐᓃᑦ ᓴᖅᑭᑦᑕᕆᐊᓖᑦ ᓯᕗᓂᐊᒍᑦ ᑎᒃᑯᐊᖅᑕᐅᓂᖏᑕ ᓄᓇᖏᓄᑦ ᐃᓗᐊᓃᑦᑐᑦ ᑖᔅᓱᒪ 
ᓄᓇᕘᑉ ᓄᓇᖏᓄᑦ ᐊᑐᕈᑎᓄᑦ ᐸᓐᓇᐅᑖᓂᒃ”, ᑭᓯᐊᓂᓕ ᐃᓕᓯᓯᒪᒋᓪᓗᑎᒃ ᓴᐳᒻᒥᔭᒥᒃ ᓄᓇᖏᑦ ᑎᒃᑯᐊᖅᓯᓂᒻᒥᒃ ᐊᔾᔨᒌᖏᑦᑐᑦ 
ᓄᖅᑲᖓᔾᔪᑏᑦ ᓂᕈᐊᕆᔭᐅᓪᓗᑎᒃ “ᐱᓪᓗᒍ ᐊᑑᑎᖃᓐᓂᖏᑕ ᓄᓇᖏᑦ ᓄᓇᖃᖅᑎᐅᔪᓄᑦ”  (2016 O&R ᒪᑉᐱᒐᖅ 67-68). 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᑖᒃᑯᐊ ᓄᓇᕘᑉ ᒐᕙᒪᖏᑦ ᐅᔾᔨᕆᔭᖃᖅᖢᑎᒃ ᒪᑭᕕᒃ ᐅᖃᐅᓯᖃᓐᓂᖓᓂᒃ ᒪᐃ 10, 2016, ᑎᑎᕋᖅᑕᖓᓐᓂᒃ: 
 
“ᐃᓕᓴᖅᓯᖁᔨᑦᑎᐊᖅᑐᒍᑦ ᓄᓇᕘᒥ ᐸᓐᓇᐃᔨᒃᑯᑦ ᑐᑭᓯᐅᒪᓂᐊᓐᓂᖏᑕ ᐊᖏᔪᒻᒪᕆᐋᓗᒻᒥᒃ ᐃᓱᒫᓘᑎᖃᓐᓂᑦᑕ 
ᐊᖏᖁᓪᓗᑎᒍᓪᓗ ᑭᖑᕙᖓᒋᐊᕈᑎᒥᒃ ᑎᒃᑯᐊᖅᑕᐅᓂᖓᓄᑦ ᓴᐳᒻᒥᔭᐅᔪᒥᒃ ᓄᓇᖏᓂᒃ ᑖᒃᑯᓄᖓ ᓄᓇᐃᑦ ᓇᓕᒧᑦᑐᒥᒃ 
ᐊᑐᖅᑕᐅᓂᓖᑦ ᓇᔪᖅᑕᐅᔪᓪᓗ ᐊᑐᑐᐃᓐᓇᓪᓗᒍ. ᑕᐃᒪᓕ ᑭᖑᕙᒐᔅᓴᐅᖏᒃᑯᓂ, ᐊᐱᕆᕗᒍᑦ ᑖᓐᓇ ᓄᓇᐃᑦ ᓇᓕᒧᑦᑐᒥᒃ 
ᐊᑐᖅᑕᐅᓂᓖᑦ ᓇᔪᖅᑕᐅᔪᓪᓗ ᑎᒃᑯᐊᖅᑕᐅᓂᖃᓪᓗᑎᒃ ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇᖓᓂᒃ ᑖᓐᓇ ᐱᕕᖃᖅᑎᑦᑎᓗᓂ 
ᓇᓕᐊᓐᓅᖓᓂᔅᓴᒥᒃ ᓯᕗᓂᒥ ᐊᑐᓛᑦ ᐃᓱᒫᓗᒍᑎᓕᓪᓗ ᓄᓇᓕᐅᔪᑦ ᑐᓴᕝᕕᐅᓯᒪᑦᑎᐊᓕᕈᑎᒃ ᖃᓄᐃᑦᑐᓂᒃ ᐊᑐᕈᑎᓂᒃ 
ᐊᔪᖅᑎᑦᑎᔾᔮᖏᓐᓂᖏᓐᓄᑦ”;   
 
ᐊᒻᒪᓗ: “ᐃᒪᐃᓕᖓᕗᖅ …ᐃᓱᒪᓕᐊᑦᑎᒍᑦ ᓄᓇᓕᓐᓂ ᑐᓴᕋᓱᐊᓐᓂᕕᓃᑦ ᑕᐃᔅᓱᒪᓂ 2013−ᒥ ᒥᑭᓗᐊᓚᐅᒻᒪᑕ, ᑎᑭᐅᒪᓇᑎᒃ 
ᑐᓴᕋᓱᐊᓐᓂᒻᒧᑦ ᐊᑐᕆᐊᓕᖏᑕ ᓄᓇᕘᒥ ᐸᓐᓇᐃᔨᒃᑯᑦ ᐱᔭᔅᓴᖏᓐᓂᒃ ᐱᓪᓗᒍ ᓄᓇᕕᐅᑉ ᐃᓄᖏᓐᓄᑦ ᐃᓚᐅᑎᑦᑎᓂᖏᑕᓗ  

ᓄᓇᓕᓐᓂ ᐊᖅᐸᓯᓗᐊᓚᐅᖅᖢᓂ”.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᐊᑐᓕᖁᔨᕗᑦ ᓄᓇᕘᒥ ᐸᓐᓇᐃᔨᒃᑯᑦ ᑐᑭᒧᐊᕆᔭᖃᓪᓗᑎᒃ ᒪᑭᕕᒃᑯᓐᓂᑦ ᐊᒻᒪᑦᑕᐅ ᓄᓇᕕᒃ ᐄᔪ 
ᑕᕆᐅᖓᓂ ᐊᒡᒍᖅᓯᒪᔪᑦ ᐸᓐᓇᐃᔨᑦ ᑎᒥᖁᑎᖏᓄᑦ, ᐃᑉᐱᒋᑦᑎᐊᓪᓗᓂᒋᑦ ᐊᑐᓕᖁᔭᖏᑦ ᓄᓇᐅᑉ ᐊᑐᕈᑎᖏᓄᑦ ᐋᖅᑭᑦᑕᖏᓄᑦ 
ᐊᑦᑐᐃᓂᐊᖅᑐᑦ ᓄᓇᐃᑦ ᓇᓕᒧᑦᑐᒥᒃ ᐊᑐᖅᑕᐅᓂᓖᑦ ᓇᔪᖅᑕᐅᔪᓪᓗ. 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-8 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᖃᓄᐃᖏᑦᑎᑦᑎᔾᔪᑎᑦ ᐅᓗᕆᐊᓇᖅᑕᐃᓕᔾᔪᑎᓪᓗ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᑦ 4, ᐅᖃᐅᓯᖅᑕᖓ 4.4, 
ᒪᑉᐱᒐᖅ 38-39 
ᐸᓐᓇᐃᔨᒃᑯᑦ, 2016 O&R, ᑎᑎᕋᖅᓯᒪᔪᑦ 4, ᐅᖃᐅᓯᖅᑕᖓ 4.4, ᒪᑉᐱᒐᖅ 69-73  

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᐃᒥᖃᕝᕕᐅᓲᑦ ᑰᖃᖅᑎᑦᑎᓲᑦ ᓄᓇᖏᑦ 
ᐅᖃᐅᓯᖅᑕᖓ 1.4.1, ᐊᓪᓗᕋᖅᐸᓪᓕᐊᔪᒥᒃ ᐸᓐᓇᐃᓂᖅ, ᐃᓗᐊᓂ ᓯᕗᓪᓕᖅ ᐸᓐᓇᐅᑎᐅᑉ ᐱᕕᖃᖅᑎᑦᑎᕗᖅ: "ᑐᕌᒐᖓ ᑕᐃᑲᓂ 
ᑎᑎᕋᖅᑕᐅᑎᓪᓗᒍ ᑭᖑᓂᐊᒍᑦ ᑖᓐᓇ ᓄᓇᕘᑉ ᐸᓐᓇᐅᑖ ᓄᓇᒧᑦ ᓵᓐᖓᔭᖃᓐᓂᐊᓂᒃ ᓄᓇᐅᑉ ᐊᑐᕈᑖᓄᑦ ᐸᓐᓇᐅᔾᔪᑎᖏᓐᓂᒃ 
ᐃᒥᖃᕝᕕᐅᓲᑦ ᑰᖃᖅᑎᑦᑎᓲᑦ ᓄᓇᖏᑕ ᐊᑦᑎᒋᓂᐊᓂᒃ” (ᓯᕗᓪᓕᖅ ᐸᓐᓇᐅᑎᐅᑉ ᒪᑉᐱᒐᖅ 19). 
 
ᐅᖃᐅᓯᖅᑕᖓ 1.5 ᖂᖃᖅᑎᑦᑎᓲᑦ ᓄᓇᖏᓄᑦ ᑐᕌᖓᔪᖅ ᑕᕝᕙᓂ ᐸᓐᓇᐅᑎᒥ ᐅᖃᖅᓯᒪᓪᓗᓂ: 
 
“ᒥᓂᔅᑕᖓ ᐃᓄᓕᕆᔨᑐᖃᒃᑯᑦ, ᐃᓚᖃᖅᖢᑎᒃ ᓄᓇᕘᑉ ᒐᕙᒪᒃᑯᖏᓂᒃ ᐊᒻᒪᓗ ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖏᓂᒃ (NWB), 
ᓴᖅᑭᑕᐅᓂᑯ ᐊᑖᒍᑦ ᐊᖏᕈᑎᐊᓛᖅ 13 ᐃᓗᐊᓂ ᓄᓇᕘᒥ ᐊᖏᕈᑎᒻᒪᕆᐅᑉ, ᓇᓗᓇᐃᖅᓯᒪᔪᓂᒃ ᐱᔪᓐᓇᓐᓂᖃᒻᒪᑕ ᑲᒪᒋᔭᒥᓂᒃ 
ᐊᐅᓚᑕᐅᓂᖓᓄᑦ, ᐸᖅᑭᔭᐅᓂᖏᓄᑦ ᐊᑐᖅᑕᐅᓂᐊᓄᓪᓗ ᐃᒥᑦᑎᐊᕙᒃ ᓄᓇᕘᑉ ᐃᓗᐊᓂ. ᒐᕙᒪᑐᖃᒃᑯ ᑲᓇᑕᒥ ᐊᒻᒪᓗ 
ᐃᒪᓕᕆᔨᒃᑯᑦ ᑲᑎᒪᔨᖏᑦ ᑲᑐᔾᔭᒥᓂᒃ ᐱᓕᕆᐊᔅᓴᖃᒻᒪᑕ ᐊᐅᓚᑕᐅᓂᖓᓄᑦ ᐃᒻᒥᑦᑎᐊᕙᐃᑦ ᓄᓇᕘᑉ ᐃᓗᐊᓂ ᑖᒃᑯᐊᓕ ᓄᓇᕘᑉ 
ᒐᕙᒪᒃᑯᖏᑦ ᑲᒪᒋᔭᖃᖅᖢᑎᒃ ᓄᓇᓕᐅᑉ ᐃᒥᖁᑎᔅᓴᖏᓐᓂᒃ ᐃᓄᖁᑎᖏᓐᓄᑦ ᑯᕕᖅᓴᒐᐃᓪᓗ ᐊᑐᖅᓯᒪᔪᕕᓃᑦ ᐃᒥᒻᒧᑦ 
ᐃᒋᑕᐅᓲᓪᓗ. ᑖᒃᑯᐊ ᓄᓇᕘᑉ ᐃᒪᖏᓄᑦ ᒪᓕᒐᕋᓛᑦ (SOR/2013-69) ᓴᖅᑮᓯᒪᕗᑦ 65−ᓂᒃ ᐃᒻᒥᒧᑦ ᐊᐅᓚᑕᐅᔪᔅᓴᑦ ᓄᓇᖏᓂᒃ 
ᐃᓗᐊᓂ ᓄᓇᕘᑉ (ᑕᑯᓗᒍ ᐅᐃᒍᖅ ᐅ). ᓄᓇᐅᑉ ᐊᑐᕈᑎᐊᓄᑦ ᑲᒪᒋᔭᐅᓂᖏᑦ ᐃᓗᐊᒍᑦ ᑖᒃᑯᐊ ᓇᓗᓇᐃᖅᓯᒪᔪᑦ ᓂᕆᐅᒋᔭᖅ 
ᐊᑑᑎᖃᓪᓚᕆᑦᑐᒥᒃ ᐃᓚᒋᔭᐅᓂᖏᑕ ᓯᕗᓂᐊᒍᑦ ᑕᑯᔅᓴᕈᖅᑐᓂᒃ ᐸᓐᓇᐅᑎᓕᐊᖑᔫᑉ ᓄᓇᕘᒧᑦ ᐱᓪᓗᒍ ᐊᑦᑐᐊᖃᑎᒌᓐᓂᖏᑕ 
ᓄᓇᐅᑉ ᐃᒪᐅᓪᓗ ᐃᓗᐊᓂ ᐊᖏᕈᑎᒧᑦ ᐊᑕᔪᓄᑦ” (ᓯᕗᓪᓕᖅ ᐸᓐᓇᐅᑎᐅᑉ, ᒪᑉᐱᒐᖅ 20).  
 
ᑖᓐᓇ ᓯᕗᓪᓕᖅ ᐸᓐᓇᐅᑎ ᓇᓗᓇᐃᖅᓯᕗᖅ ᖃᔅᓯᒐᓚᓐᓂᒃ ᓄᓇᓕᐅᑉ ᐃᒪᖃᕈᑎᖏᓄᑦ ᐱᕝᕕᒋᓲᖏᓐᓂᒃ ᑰᖃᕝᕕᐅᓲᑦ ᓴᐳᒻᒥᔭᖅ 
ᓄᓇᖏᓂᒃ, ᓴᖅᑭᑕᐅᓯᒪᓪᓗᑎᒃ ᐆᔭᐅᔭᖅ ᑭᑉᐸᕆᖓᔪᓂᒃ (ᑎᑎᖅᓯᒪᔪᑦ 162-170) ᑕᕝᕙᓂ ᓇᓗᓇᐃᕈᑦ ᐃ ᐅᑯᓂᖓ ᓄᓇᐅᑉ 
ᐊᑐᕈᑖᓄᑦ ᐊᔪᖅᑎᑕᐅᔪᓂᒃ ᑎᑎᖅᓯᓯᒪᓪᓗᑎᒃ ᐃᓗᐊᓂ ᑐᑭᓯᒋᐊᕈᑎᖓ 1:  

 ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ; 
 ᐅᖅᓱᐊᓗᔅᓴᖅ ᐳᓪᓚᐅᔭᓪᓗ ᕿᓂᓐᓂᖓ ᓂᐅᖅᑐᐃᓂᖏᓪᓗ; 
 ᓯᒥᑕᓄᑦ−ᐆᒻᒪᖅᑯᓯᐅᕆᔾᔪᑎᑦ ᐊᑦᑐᐊᔪᓪᓗ ᐱᖁᑎᔾᔪᐊᑦ; ᐊᒻᒪᓗ 
 ᐊᑦᑐᐊᔪᑦ ᖃᐅᔨᓴᓐᓃᑦ ᐃᓚᐅᓇᑎᒃ ᕿᓂᕈᔾᔨᖏᑦᑐᑦ ᖃᐅᔨᓴᖅᑎᑦ ᖃᐅᔨᓴᓐᓂᖏᑦ.  

 
ᓱᕈᖅᓯᒪᔪᓖᑦ ᓄᓇᖏᑦ 
ᐊᑖᒍᑦ ᐊᖏᕈᑎᐊᓛᖅ 11 ᓄᓇᕘᑉ ᓄᓇᑖᕈᑎᒧᑦ ᐊᖏᕈᑎᒻᒪᕇᐊ, ᓄᓇᕘᑉ ᐸᓐᓇᐃᔨᖏᑦ ᑎᓕᔭᐅᓯᒪᕗᑦ ᓇᓗᓇᐃᖅᓯᓂᒻᒥᒃ 
ᓯᕗᓕᐅᕆᓂᒻᒥᓪᓗ ᐊᑐᕆᐊᖃᕈᑎᐅᔪᒥᒃ ᓴᓗᒻᒪᖅᓴᐃᓂᒻᒥᒃ ᐊᒃᑕᕝᕕᒋᔭᐅᓂᑰᔪᓂᒃ ᓄᓇᕘᑉ ᐃᓗᐊᓂ.  
 
ᑖᓐᓇ 2016 ᓯᕗᓪᓕᖅ ᐸᓐᓇᐅᑎᖓ ᑐᑭᓕᐅᕆᓪᓗᓂ ᓱᕈᖅᓯᒪᔪᓖᑦ ᓄᓇᖏᑦ ᐃᒪᓐᓇ “ᐃᓂᐅᔪᖅ ᓄᓇᒥ ᒪᓕᒐᑎᒍᑦ ᑎᒥᐅᑉ 
ᓇᓗᓇᐃᖅᑕᖓ ᐊᑐᖅᖢᒋᑦ ᐊᑑᑎᔪᑦ ᐱᖁᔭᑦ ᒪᓕᒐᐃᓪᓗ ᐊᑦᑐᐊᔪᑦ ᑲᒪᒋᔭᐅᓂᖏᑕ ᓴᓇᔭᐅᒪᔪᑦ ᐊᒻᒪᓘᓐᓃᑦ ᑕᑯᔅᓴᕈᖅᑕᐅᔪᑦ, 
ᐱᖃᓯᐅᑎᓪᓗᑎᒃ ᐅᓗᕆᐊᓇᓲᑦ ᐃᒋᑕᐅᔪᑦ ᐊᒻᒪᓘᓐᓃᑦ ᑲᑉᐱᐊᓇᓲᑦ ᐱᖁᑏᑦ, ᓴᐳᒻᒥᔭᐅᓂᖓᓄᓪᓗ ᐊᕙᑎᖓ, ᓱᕈᕈᖅᓯᒪᕗᖅ”.  

ᐅᖃᐅᓯᖅᑕᖓ 4.4.3 ᐃᓗᐊᓂ ᓯᕗᓪᓕᖅ ᐸᓐᓇᐅᑎᐅᑉ, ᐊᒃᑕᕝᕕᒋᔭᑦ ᓄᓇᐃᑦ, ᐅᖃᖅᓯᒪᕗᖅ: "ᓄᓇᕘᒥ ᐸᓐᓇᐃᔨᒃᑯᑦ 
ᐊᑐᓕᖁᔨᕗᑦ ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᐃᓱᒪᒋᔭᖃᓪᓗᑎᒃ ᐊᖅᑮᒋᐊᒥᒃ ᐸᐃᑉᐹᑎᒍᑦ ᓴᖅᑭᓪᓗᒋᑦ ᐅᓪᓗᒥ ᓴᓇᓯᒪᔭᖏᑦ 
ᐊᕙᑎᒧᑦ ᑐᑭᒧᐊᒍᑎᒃ ᓱᕈᖅᓯᒪᔪᓄᑦ ᓄᓇᓄᑦ ᓴᓗᒻᒪᖅᓴᖅᑕᐅᓂᖏᓄᑦ ᒪᓕᒐᕋᓛᓐᖑᖅᑎᓪᓗᒋᑦ.”  
 
ᐅᖃᐅᓯᖅᑕᖓ 4.4.3 ᐅᖃᖅᓯᒪᒃᑲᓐᓂᕆᓪᓗᓂ:  
 
"ᓄᓇᕘᒥ ᐸᓐᓇᐃᔨᒃᑯᑦ ᐊᑐᓕᖁᔨᓪᓗᓂ ᐊᔪᓐᓇᖏᑐᐊᕈᓂ ᓇᓗᓇᐃᕆᐊᔅᓴᖅ ᐃᓄᖓ, ᑲᒻᐸᓂᖓ ᑎᒥᖁᑖᓘᓐᓃᑦ ᑲᒪᒋᔭᓕᒃ 
ᓴᖅᑮᓂᒻᒥᒃ ᕿᒪᑦᑕᐅᓯᒪᔪᒥᒃ ᐊᐅᓚᓐᖏᑦᑐᒥᓪᓘᓐᓃᑦ ᐊᒃᑕᕝᕕᒋᔭᖅ ᓄᓇᖓᓂ, ᒪᓕᒐᑎᒍᑦ ᑎᒥᐅᔪᑦ ᐊᑐᓕᖅᑎᑦᑎᓗᑎᒃ, 
ᐊᔪᖏᓐᓂᓂ ᒪᓕᓪᓗᒍ, ᑖᓐᓇ “ᓱᕈᐃᔪᖅ ᐊᑭᓖᕗᖅ” ᑐᓐᖓᕕᔅᓴᖓᓂᒃ ᑖᓐᓇ ᐃᓄᖓ, ᑲᒻᐸᓂᖓ ᑎᒥᖁᑖᓘᓐᓃᑦ ᑕᕝᕙᓐᖓᑦ 
ᑭᖑᓂᐊᒍᓪᓗ ᐸᓯᔭᒃᓴᐅᑎᓪᓗᒍ ᓴᓗᒻᒪᖅᓴᖅᑕᐅᓂᖓᓄᑦ. ᓇᓗᓇᐃᕆᔪᓐᓇᖏᒃᑯᑎᒃ ᓱᕈᐃᔪᕕᓂᒻᒥᒃ ᑖᒃᑯᐊ ᓄᓇᕘᒥ ᐸᓐᓇᐃᔨᒃᑯᑦ 
ᐊᑐᓕᖁᔨᕗᑦ ᒪᓕᒐᑎᒍᑦ ᑎᒥᖏᓐᓂᒃ ᐊᐅᓚᑦᑎᓂᖃᖅᑐᑦ ᓄᓇᖏᓂᒃ ᑕᐃᑲᓂ ᐊᐅᓚᑎᓪᓗᒍ ᑲᒪᒋᔭᖃᖁᓪᓗᒋᑦ ᓴᓗᒻᒪᕈᑎᐊᑕ 
ᐊᑭᖏᓄᑦ ᐊᒃᑕᕝᕕᒋᔭᖅ ᓄᓇᖓᓄᑦ."  
 
ᐅᖃᐅᓯᖅᑕᖓ 4.4.3 ᐅᖃᖅᓯᒪᒃᑲᓐᓂᕆᓪᓗᓂ: 
 
"[ᖃᐅᔨᒪᔭᖅ, ᒐᕙᒪᑐᖃᒃᑯᑦ] ᓱᕈᖅᓯᒪᔪᓖᑦ ᓄᓇᖏᑦ ᑐᓂᔭᐅᓗᑎᒃ ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇ ᐊᑐᕈᑖᓄᑦ 
ᑎᒃᑯᐊᖅᑕᐅᓯᒪᓂᐊ ᐊᔪᖅᑎᑦᑎᔪᖅ ᑐᓗᖅᓯᒪᔪᓂᒃ ᐊᑐᕈᑕᐅᓂᐅᔪᓂᒃ”.  
 
ᓱᕈᖅᓯᒪᔪᓖᑦ ᓄᓇᖏᑦ ᑕᑯᔅᓴᐅᑎᑕᐅᕗᑦ ᑲᔫᓪᓗᑎᒃ ᑭᑉᐹᕆᖓᔪᑦ ᐃᓗᐊᓂ ᓇᓗᓇᐃᕈᑦ ᐃ ᑕᕝᕙᓂ ᐸᓐᓇᐅᑎᒥᒃ, ᑎᑎᖅᓯᒪᔪᑦ 
ᐃᒪᓐᓇ ᓄᓇᖏᒍᑦ # '85-98'. ᑐᑭᓯᒋᐊᕈᑎᖓ 1 ᑖᔅᓱᒪᐅᑉ ᐸᓐᓇᐅᑎᐅᑉ ᓇᓗᓇᐃᖅᖢᓂᐅᒃ ᑭᖑᓂᐊᒍᑦ ᐊᔪᖅᑎᑕᐅᔪᑦ 
ᐊᑐᕈᑎᖏᑦ ᓄᓇᖏᓐᓄᑦ: “ᑕᒪᐃᓐᓂᒃ ᐊᑐᓐᓂᐅᓲᑦ ᐊᔪᖅᑎᑕᐅᕗᑦ ᑭᓯᐊᓂ ᓴᓗᒻᒪᖅᓴᐃᔾᔪᑎᖏᑦ ᖃᐅᔨᓴᖅᑕᐅᓂᖏᓪᓗ ᓄᓇᖏᑦ 
ᓴᓗᒻᒪᖅᓴᐃᔾᔪᑏᑦ ᐱᔭᕇᖅᑕᐅᓇᓱᓐᓂᐊᓄᑦ. ᑭᖑᓂᐊᒍᑦ ᓴᓗᒪᓕᓐᓂᐊᑕ, ᐃᑰᑕᓐᓃᑦ, ᑕᒻᒫᕝᕖᑦ, ᐊᖏᔫᑎᓪᓗ ᒥᑦᑕᕖᑦ 
ᐊᑐᕆᐊᖃᕋᑎᒃ ᑕᒪᒃᑯᓇᓂ ᓴᐅᔭᐅᒪᔪᓂᒃ ᐊᑦᑕᕝᕕᕕᓂᓐᓂᒃ”.   

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᐃᒥᖃᕝᕕᐅᓲᑦ ᑰᖃᖅᑎᑦᑎᓲᑦ ᓄᓇᖏᑦ 
ᓄᓇᓕᐅᑉ ᐃᒥᑦᑎᐊᕙᖃᓐᓂᒻᒧᑦ ᐊᑐᕋᔅᓴᖏᑦ ᒪᓕᒐᖅᑎᒍᑦ ᓴᖅᑭᑕᐅᓯᒪᕗᖅ ᐊᑐᕆᐊᖃᖅᑐᑕᐅᓂᖓ ᑭᒃᑯᓕᒫᑦ 
ᖃᓂᒪᖃᖅᑕᐃᓕᓂᖏᓄᑦ ᒪᓕᒐᖑᓄᑦ. ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᐃᓱᒫᓗᒋᔭᖃᖅᑐᑦ ᐃᓕᖅᑯᓯᖓᓐᓂᒃ, ᐃᓱᖃᓐᓂᖃᑕ ᐊᒻᒪᓗ 
ᐱᐅᓯᖏᑕ ᑭᒡᓕᓕᐊᑉ ᐃᓯᕕᖓᓂᖃᓐᓂᐊᑕ ᐊᑐᓂᑦ ᓄᓇᓕᐅᔪᒧᑦ ᒪᓕᓪᓗᑦ ᐅᓪᓗᒥ ᐊᑐᖅᑕᒥᓄᑦ ᓯᕗᓂᐊᓂᓪᓗ ᐃᒥᒻᒧᑦ 
ᐃᒥᖅᑕᕝᕕᒋᓲᖏᓄᑦ, ᒪᓕᓪᓗᒍ ᑖᓐᓇ ᓄᓇᕘᒥ ᐸᓐᓇᐃᔨᒃᑯᑦ ᑐᓕᐅᕆᓂᖏᑦ ᓄᓇᓕᐅᑉ ᒐᕙᒪᖏᓐᓂᒃ ᐃᓗᐊᒍᑦ ᐅᖃᐅᓯᖅᑕᖓ 
4.4.1.2. ᐱᔭᕇᖅᓯᓇᓱᓪᓗᑎᒃ ᓴᓇᔭᐅᔪᒥᒃ ᓇᓗᓇᐃᖅᓯᓗᑎᒃ ᑭᒡᓕᒋᔭᖏᓐᓂᒃ ᐅᓪᓗᒥᐅᔪᒧᑦ ᓯᕗᓂᒥᓪᓗ ᐃᒪᖃᕝᕕᐅᓲᑦ 
ᑰᖃᕝᕕᖏᑦ ᑕᓪᓕᒪᑦ ᐊᕐᕌᒍᑦ ᐃᓗᐊᒍᑦ ᐊᔪᓐᓇᓐᓂᐊᓪᓚᕆᑦᑐᖅ ᐱᓪᓗᒍ ᐊᖏᔫᑎᓂᒃ ᓇᕿᒻᒥᔭᐅᓯᒪᓂᖓ ᐱᖁᑎᔾᔪᐊᓄᑦ 
ᐊᑭᑐᔫᑎᑦ ᑮᓇᐅᔭᖅᑐᖅᑐᔅᓴᖓ.  
 
ᑖᓐᓇ ᓴᓪᓕᖅ, ᐊᕝᕕᐊᑦ, ᐊᒻᒪᓗ ᑯᒑᕐᕈᒃ ᐃᒥᖃᕝᕕᐅᓲᑦ ᑰᖃᖅᑎᑦᑎᓲᑦ ᓄᓇᖏᑦ ᓴᐳᒻᒥᔭᐅᔪᑦ ᓄᓴᖏᑦ (ᐊᑦᑐᐊᔪᓪᓗ 
ᓄᖅᑲᖓᔾᔪᑏᑦ ᑕᒪᒃᑯᓄᖓ ‘ᑰᒃ ᓯᒥᑦᑕᐅᓂᐊᓄᑦ ᐆᒻᒪᖅᑯᓯᐅᕈᑎᑦ ᐊᑦᑐᐊᔪᓪᓗ ᐱᖁᑎᔾᔪᐊᓄᑦ’) ᐊᔪᓕᖅᑎᑦᑎᔪᓐᓇᖅᐳᑦ 
ᓴᖅᑭᑐᐃᓐᓇᕆᐊᓕᒻᒥᒃ ᐆᒻᒪᖅᑯᑎᒧᑦ ᐱᖁᑎᔾᔪᐊᑦ ᓴᓇᔭᐅᓇᓱᓐᓂᖏᓄᑦ. ᐱᓗᐊᖅᑐᒥᓪᓗ, ᐅᐊᔭᖏᑦ ᐆᒻᒪᖅᑯᓯᐊᖏᓂᒃ 
ᓴᖅᑭᑕᐅᓯᒪᔪᑦ ᒫᓂᑑᕝᕙᒥ ᑭᕙᓪᓕᐅᑉ ᓄᓇᓕᖏᓄᑦ ᐊᑦᑐᖅᑕᐅᒐᔭᖅᑐᖅ. 
 
ᓱᕈᖅᓯᒪᔪᓖᑦ ᓄᓇᖏᑦ 
ᓄᓇᕘᑉ ᒐᕙᒪᒃᑯᖏᑕ ᓱᕈᖅᓯᒪᔪᓖᑦ ᓄᓇᖏᓄᑦ ᐸᓯᔭᔅᓴᖏᓐᓄᑦ ᐱᓕᕆᖃᑎᒌᑦᑐᓂᒃ ᑲᑐᔾᔨᔪᑦ ᓴᖅᑭᑕᐅᓯᒪᓕᖅᐳᖅ ᐃᓚᓕᑦ 
ᐃᓚᐅᔪᓂᒃ ᐊᕙᑎᓕᕆᔨᒃᑯᓐᓂ, ᖁᓪᓕᖅ ᐆᒻᒪᖅᑯᓯᕆᔨᑦ ᑎᒥᖓᓂ, ᐱᓕᕆᕝᕕᖏᓂᓪᓗ ᓄᓇᓖᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ, 
ᑮᓇᐅᔭᓕᕆᔨᑦ, ᐊᒻᒪᓗ ᐃᖅᑲᖅᑐᐃᔪᓕᕆᔨᑦ. ᑖᒃᑯᐊ ᑲᑎᓐᖓᔪᑦ ᐊᑐᓕᕈᑎᔅᓴᓂᒃ ᓴᖅᑮᓯᒪᕗᑦ ᓇᓪᓕᐊᒃ ᓄᓇᖏᑦ ᓄᓇᕘᑉ 
ᒐᕙᒪᖏᑕ ᑲᒪᒋᔭᖃᕝᕕᒋᒻᒪᖔᖏᓐᓂᒃ. ᓯᕗᓪᓕᖅᐹᒥᒃ ᕿᒥᕐᕈᐃᓂᐅᔪᑦ ᐱᔭᕇᖅᑕᐅᓯᒪᓕᖅᑐᑦ ᑕᒪᐃᓐᓄᑦ ᓇᓗᓇᐃᖅᓯᒪᔪᓄᑦ 
ᓱᕈᖅᓯᒪᔪᓖᑦ ᓄᓇᖏᓄᑦ, ᖁᑦᑎᑦᑐᒥᓪᓗ ᐊᑭᓪᓗᐊᖏᓐᓂᒃ ᓇᓚᐅᑦᑖᕈᑎᓂᒃ ᐸᓐᓈᖃᖅᓯᒪᓪᓗᑕ ᓴᓗᒻᒪᖅᓴᖅᑕᐅᓂᖏᓄᑦ. ᑖᒃᑯᐊ 
ᓄᓇᕘᑉ ᒐᕙᒪᒃᑯᖏᑦ ᓴᖅᑮᓯᒪᓕᖅᑐᑦ ᐊᑐᐊᒐᒥᒃ ᐃᓕᓯᓂᐊᖅᑐᒥᒃ ᓯᕗᓕᐅᕆᓂᒻᒥᒃ ᑕᒪᒃᑯᓄᖓ ᓱᕈᖅᓯᒪᔪᓖᑦ ᓄᓇᖏᓄᑦ ᐊᒻᒪ 
ᐱᓕᕆᐊᖃᖅᖢᑎᒃ ᐱᔭᕇᖅᓯᓂᒻᒥᒃ ᐊᑐᓕᖅᑎᑦᑎᓂᒻᒧᑦ ᐸᓐᓈᖓᓂᒃ ᖃᐅᔨᓴᕈᑎᒧᑦ ᕿᒥᕐᕈᐃᔭᐅᓂᖏᓄᓪᓗ ᓯᕗᓕᐅᕆᔭᑦ 

ᓄᓇᖏᑦ. ᑖᓐᓇ ᐊᑐᓕᖅᑎᑦᑎᓂᒻᒧᑦ ᐸᓐᓇᐅᑎᔅᓴᖅ ᑲᒪᒋᔭᖃᕋᔭᖅᖢᓂ ᓄᓇᐅᔪᓂᒃ ᓄᓇᕘᑉ ᒐᕙᒪᒃᑯᖏᑕ ᐸᓯᔭᐅᕝᕕᖏᓐᓄᑦ 
ᐊᑐᐊᒐᓕᐅᓪᓗᑎᓪᓗ ᓯᕗᒧᑦ ᓅᑉᐸᓪᓕᐊᓇᓱᐊᓪᓗᑎᒃ ᑕᒪᒃᑯᓄᖓ ᓄᓇᐅᔪᓄᑦ ᑲᒪᒋᔭᐅᔪᔅᓴᐅᔪᑦ ᐊᓯᒋᔭᖏᓄᑦ. 
  
ᓇᓗᓇᐃᖅᑕᐅᕙᓪᓕᐊᓂᖏᑦ ᓴᓇᔭᐅᓂᖏᑕᓗ ᓱᕈᖅᓯᒪᔪᓖᑦ ᓄᓇᖏᓄᑦ ᖃᕆᓴᐅᔭᒃᑯᑦ ᑐᓐᖓᕕᔅᓴᒥᒃ ᐊᑐᐊᒐᓂᓪᓗ ᓄᓇᕘᑉ 
ᐊᖏᕈᑕᐅᕝᕕᒻᒥ ᓄᓇᖏᓂᒃ ᓯᕗᓕᐅᕆᔭᖅ ᓄᓇᕘᑉ ᒐᕙᒪᒃᑯᖏᓐᓄᑦ. ᓄᓇᕘᑉ ᒐᕙᒪᒃᑯᖏᑦ ᓂᕆᐅᒋᔭᖃᖅᑐᑦ ᓯᕗᓂᐊᓂ 
ᑲᑐᔾᔨᖃᑎᖃᕆᐊᔅᓴᖅ ᐱᓕᕆᖃᑎᒌᑦᑎᐊᓪᓗᑎᒃ ᐊᑑᑎᖃᓪᓚᕆᑦᑐᒥᒃ ᖃᕆᓴᐅᔭᒃᑯᑦ ᓴᓇᔭᐅᔪᓄᑦ ᐱᕙᓪᓕᐊᑎᓪᓗᒍ. 
 
ᐊᓂᖅᓵᒐᐅᑉ ᐱᐅᓂᖓ  
ᐊᒥᖅᑖᒐᔅᓴᖅ ᐊᓂᐊᔪᓪᓗ ᑲᒪᒋᔭᐅᓂᖓ ᐃᓚᐅᖏᑦᑐᖅ ᐃᓗᐊᒍᑦ ᐅᖃᐅᓯᖅᑕᖓ 4.4 ᑖᔅᓱᒪ ᓯᕗᓪᓕᖅ ᐸᓐᓇᐅᑎᒥ. ᓄᓇᐅᑉ 
ᐊᑐᖅᑕᐅᓂᖏᓄᑦ ᐱᓕᕆᓃᑦ ᑕᑯᔅᓴᐅᔪᒥᒃ ᐊᑦᑐᐃᓂᖃᓲᑦ ᓯᓚᐃᓐᓇᒻᒧᑦ ᐊᓂᐊᓲᑦ ᐃᓚᖓᒍᑦ ᓱᕈᐃᔾᔪᑎᓂᒃ ᑎᑦᑕᐅᑎᑦᑎᓲᖅ 
ᓄᓇᒧᑦ, ᐱᕈᖅᑐᓄᑦ, ᓂᔾᔪᑎᓄᑦ ᐊᒻᒪᓗ ᐃᓄᖏᑕ ᐃᑉᐱᒋᕕᖃᕝᕕᖏᓐᓄᑦ. ᐊᓂᖅᓵᒐᐅᑉ ᐱᐅᓂᖓ, ᐱᓗᐊᖅᑐᒥᒃ ᐃᓱᒪᒋᓪᓗᒍ 
ᐳᔫᖃᑦᑕᓲᑦ ᐊᖅᑯᑎᒋᔭᖏᓐᓂᒃ ᐊᖏᔫᑎᑦ ᓴᓇᔪᓕᕆᓂᐅᓲᑦ, ᐃᓱᒫᓘᑕᐅᒐᔪᑦᑐᖅ ᓴᖅᑭᑕᐅᖏᓐᓇᓲᖅ ᐊᕙᑎᒥᒃ ᕿᒥᕐᕈᐃᔪᓂᒃ 
ᑲᑎᒪᔪᖃᓕᕌᖓᑦ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᑎᑎᕋᒃᑲᓐᓂᓪᓗᒍ ᑎᓕᐅᕆᓂᖅ ᓄᓇᓕᐅᑉ ᒐᕙᒪᖏᓐᓄᑦ ᓇᓗᓇᐃᓪᓗᒋᑦ ᑭᒡᓕᒋᔭᖏᑕ ᐅᓪᓗᒥᒧᑦ ᓯᕗᓂᐊᓄᓪᓗ ᐃᒥᖁᑖᑕ 
ᐃᒥᖅᑕᕝᕕᒋᔭᔅᓴᖏᑦ ᐊᑐᓕᕈᒥᓇᑐᐃᓐᓇᖅᑎᓪᓗᒍ.  
 
ᐱᓪᓗᒋᑦ ᐃᒥᕆᔭᐅᓲᑦ ᐃᒥᑦᑕᐅᕙᑦ ᐃᒪᖃᕝᕕᖏᑦ ᑰᖃᕝᕕᐅᓲᑦ, ᐃᓱᒪᒋᓗᒍ ᐃᓚᖃᕈᓐᓇᓐᓂᐊ ᑕᒪᒃᑯᓂᖓ ᐊᐅᓚᔾᔭᐃᔾᔪᑎᓂᒃ 
ᐃᓗᐊᓂ ᓯᕗᓪᓕᖅ ᐸᓐᓇᐅᑎᓕᐊᖑᔫᑉ ᓇᓗᓇᐃᓪᓗᒍ ᓴᓇᔭᐅᓂᓖᑦ ᖃᓂᔅᓴᖅᑐᑦ ᓄᓇᓕᒻᒧᑦ. ᑐᑭᓕᐅᑎᓗᒍ, ᓄᓇᕘᒥ 
ᐸᓐᓇᐃᔨᒃᑯᑦ ᐱᔭᕆᐊᖃᖅᑎᑦᑎᑐᐃᓐᓇᕆᐊᓕᑦ ᐊᑐᖁᔭᒥᓂᒃ ᓴᓇᔭᐅᔪᑦ ᒪᓕᑦᑎᐊᕈᑎᖏᓄᑦ ᐊᖅᑮᓕᕌᖓᒥᒃ ᐃᒥᖃᕝᕕᐅᓲᑦ 
ᑰᖃᖅᑎᑦᑎᓲᑦ ᓄᓇᖏᓄᑦ ᐃᓚᖏᓄᑦ ᐊᖏᔫᑎᓄᑦ ᓴᓇᔪᓕᕆᔾᔪᑎᐅᓲᓄᑦ.  
 

-ᓇᒦᓐᓂᖓ ᓄᓇᓕᐅᑉ ᐃᒥᖅᑕᕝᕕᖃᕝᕕᖓ ᐊᑦᑐᐊᓂᓕᒃ ᓴᓇᔭᐅᔪᒪᔪᒧᑦ/ᐅᒃᑐᕋᐅᑎᒋᔭᒧᑦ ᓴᓇᔪᒪᓂᒻᒧᑦ; 
-ᓇᓪᓕᐊᑐᐃᓐᓇᖅ ᓴᖅᑭᑦᑐᓐᓇᖅᑐᖅ ᐊᑦᑐᐃᓂᖅ ᓴᓇᔭᐅᔪᒪᔪᒧᑦ/ᐅᒃᑐᕋᐅᑎᒋᔭᒧᑦ ᓴᓇᔪᒪᓂᒻᒧᑦ ᐃᒥᖓᓄᑦ; ᐊᒻᒪᓗ  
-ᐊᖅᐸᓯᖓᔾᔪᑎᔅᓴᖏᑦ ᑲᒪᒋᔭᐅᔪᔅᓴᑦ ᐊᑦᑐᐃᖁᓇᒋᑦ ᓄᓇᓕᐅᑉ ᐃᒥᖁᑎᖃᕝᕕᖏᓂᒃ ᐊᑐᖅᑕᐅᔪᒥᒃ.  
 

ᐲᓪᓗᒍ ‘ᓯᒥᑦᑐᖅᑕᑦ−ᐆᒻᒪᖅᑯᓯᐅᕈᑎᑦ ᐊᑦᑐᐊᔪᓪᓗ ᐱᖁᑎᔾᔪᐊᑦ’ ᐊᔪᖅᑎᑕᐅᔪᓂᒃ ᐊᑐᕈᑎᐅᔪᑦ ᑎᑎᖅᑲᖏᓂᒃ ᐅᑯᓄᖓ 
ᓄᓇᓕᓐᓄᑦ ᓴᓪᓕᖅ, ᐊᕝᕕᐊᑦ, ᐊᒻᒪᓗ ᑯᒑᕐᕈᒃ. ‘ᓄᓇᓕᐅᑉ ᐃᒪᖃᕝᕕᖓ ᐃᒥᖅᑕᕝᕕᐅᓲᖅ ᑰᖃᕝᕕᒋᓲᖓ’ ᓴᐳᒻᒥᔭᐅᔪᑦ 
ᓄᓇᖏᓂᒃ. ᖄᒃᑲᓐᓂᐊᖑᑦ ᓄᖅᑲᖓᔾᔪᑎᑦ ᒪᓕᑦᑎᐊᕆᐊᓖᑦ ᐊᑐᓂ ᓄᓇᓕᐅᑉ ᓯᕗᓕᐅᕆᔭᖏᓄᑦ.  
 
ᐅᐃᒍᖓ ᐱ: ᐊᒃᑕᕝᕕᒋᔭᖅ ᓄᓇᖓ ᓴᓗᒻᒪᖅᓴᒐᑦ ᑎᑎᖅᓯᒪᔪᑦ ᓯᕗᓕᐅᕆᔭᐅᓂᖏᑦ, ᒪᓕᑦᑎᐊᕆᐊᓖᑦ ᓄᓇᕘᑉ ᒐᕙᒪᒃᑯᖏᑕ 
ᑲᓇᑕᐅᓪᓗ ᒐᕙᒪᑐᖃᖏᑕ ᑐᑭᒧᐊᕆᔾᔪᑎᖏᓄᑦ. ᐃᓕᓴᕆᓗᒍ ᓯᕗᓪᓕᖅᐹᖑᓂᐊ ᐸᓐᓇᐅᑎᓕᐊᖅ ᓄᓇᕘᓕᒫᒧᑦ ᑕᒪᐃᓐᓂᒃ 
ᐃᓚᖃᖏᓐᓂᐊᓂᒃ ᓄᓇᕘᑉ ᓱᕈᖅᓯᒪᔪᓖᑦ ᓄᓇᖏᓂᑦ, ᓄᓇᕘᒥ ᐸᓐᓇᐃᔨᒃᑯᑦ ᑐᑭᓯᓇᑦᑎᐊᖅᑐᒥᒃ ᑐᑭᓕᐅᕆᔭᖃᕆᐊᓖᑦ 
ᐊᑐᐊᒐᖓᒍᓪᓗ ᐸᓐᓇᐅᑎᓕᐊᖓᑕ ᑲᒪᒋᔭᖃᓐᓂᖏᓄᑦ ᑕᒪᒃᑯᓂᖓ ᓱᕈᖅᓯᒪᔪᓖᑦ ᓄᓇᖏᓂᑦ ᐊᖏᓕᒋᐊᕈᓐᓇᓐᓂᐊᑕ 
ᐊᓯᐊᒍᓪᓗ ᑐᑭᓕᐅᕆᔭᐅᓗᑎᒃ ᑖᒃᑯᐊ ᓄᑖᑦ ᐸᓯᔭᔅᓴᐅᔾᔪᑎᖏᑦ ᐃᓚᐅᔭᐅᓯᒪᓕᕈᑎᒃ.  
 
ᐃᓗᐊᒍᑦ ᖃᐅᔨᓴᐃᓂᒻᒧᑦ ᓯᕗᓕᐅᕆᔭᖏᑕ ᑖᓐᓇ ᐸᓐᓇᐅᑎᓕᐊᖅ ᓯᕗᓪᓕᖅ ᐊᔭᐅᕆᔭᕆᐊᓕᒃ ᖃᐅᔨᓴᖅᑎᓂᒃ ᕿᒥᕐᕈᐃᖁᓗᒋᑦ 
ᐅᓪᓗᒥ ᐊᑐᖅᑕᐅᔪᑦ ᐃᒥᖁᑎᑦᑕ ᐱᐅᓂᖏᑦ ᐊᒻᒪᓗ ᐊᓂᖅᓵᒐᐅᑉ ᐱᐅᓂᖓᑕ ᑐᓐᖓᕕᔅᓴᖏᓐᓂᒃ ᑐᑭᓯᐅᒪᔾᔪᑎᔅᓴᖏᓂᒃ.  

ᐱᔫᒥᓴᐃᓂᖅ ᑲᔪᓰᓐᓇᖅᑐᒥᒃ ᐱᕚᓪᓕᕈᑎᔅᓴᓂᒃ ᑮᓇᐅᔭᓕᐅᕈᑎᓂᒃ, ᐊᒡᒍᖅᓯᒪᓂᐊ 5 ᑖᔅᓱᒪᐅᑉ 2016 ᓄᓇᕘᒥ ᐸᓐᓇᐅᑦ ᓄᓇᖏᓄᑦ 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-9 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᓴᕕᕋᔭᔅᓴᖃᓐᓂᖓ ᐅᔭᕋᖏᑕ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᑦ 5, ᐅᖃᐅᓯᖅᑕᖓ 5.2, 
ᒪᑉᐱᒐᖅ 42; ᑐᑭᓯᒋᐊᕈᑎᖓ 3 
ᐸᓐᓇᐃᔨᒃᑯᑦ, 2016 O&R, ᑎᑎᕋᖅᓯᒪᔪᑦ 5, ᐅᖃᐅᓯᖅᑕᖓ 5.2, ᒪᑉᐱᒐᖅ 75-76 
ᐸᓐᓇᐅᑎᑦ, the ᓄᓇᕘᑉ ᒐᕙᒪᒃᑯᖏᑦ ᓴᕕᕋᔭᔅᓴᓂᒃ ᕿᓂᓐᓂᖅ ᐊᒻᒪᓗ ᐅᔭᕋᓐᓂᐊᓐᓂᒻᒧᑦ 
ᐊᑐᕋᔅᓴᓕᐊᖑᔪᖅ 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᐊᔾᔨᖃᕋᑎᒃ ᑖᔅᓱᒪᓐᖓᑦ 2014 ᐸᓐᓇᐅᑎᐊᓂᒃ, ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᓴᐳᒻᒥᔭᖏᑦ ᓄᓇᐃᑦ ᐊᑐᖅᑎᑦᑎᕗᑦ 
ᐃᓱᒪᒋᔭᖃᕋᑎᒃ ᖃᓕᕇᓂᖃᓐᓂᖏᓂᒃ ᓄᓇᖃᖅᑳᖅᓯᒪᔪᑦ ᐅᑭᐅᖅᑕᖅᑐᒥᓪᓗ ᑲᒪᔨᖏᑦ ᑲᓇᑕᒥ ᑭᓪᓕᓕᐊᖏᑕ “ᓄᓇᐃᑦ ᐳᖅᑐᔪᒥᒃ 
ᓴᕕᕋᔭᔅᓴᖃᓐᓂᖓ ᐅᔭᕋᖏᑕ’.  
 
ᐅᖃᐅᓯᖅᑕᖓ 5.2 ᖁᕝᕙᓯᑦᑐᖅ ᓴᕕᕋᔭᔅᓴᖃᓐᓂᖓ ᐅᔭᕋᖏᑕ ᐃᓗᐊᓂ ᐸᓐᓇᐅᑎᓕᐊᑉ ᐅᖃᖅᓯᒪᕗᖅ ᐃᒪᓐᓇ: "ᓄᓇᐅᑉ ᐊᑐᕈᑖᓄᑦ 
ᐸᓐᓇᐃᔾᔪᑎᖏᑦ ᐊᕙᑎᒥᓪᓗ ᕿᒥᕐᕈᐃᔾᔪᑏᑦ ᐊᐅᓚᓂᖏᑦ ᓄᓇᕘᒥ ᓴᖅᑭᑕᐅᓯᒪᕗᑦ ᓯᕗᓂᐊᒍᑦ ᑲᒪᒋᔭᖃᓪᓗᑎᒃ 
ᑐᓗᕈᑕᐅᑐᐃᓐᓇᕆᐊᓕᓐᓄᑦ ᐊᑯᓐᓂᐊᒍᑦ ᓴᕕᕋᔭᔅᓴᓂᒃ ᕿᓂᖅᓴᖅᑏᑦ ᐃᓱᕈᒪᔪᑦ ᓄᓇᒧᑦ, ᓂᔾᔪᑎᖏᓄᑦ ᓄᓇᓕᐅᓪᓗ ᐊᑐᕈᓯᖏᓄᑦ”; 
 
ᐊᒻᒪᑦᑕᐅᖅ: "ᓄᓇᐃᑦ ᖃᐅᔨᒪᔭᐅᓂᖃᖅᑐᑦ ᓴᕕᕋᔭᔅᓴᖃᓐᓂᖓ ᐅᔭᕋᖏᑕ ᐅᓂᒃᑳᕆᔭᐅᓪᓗᑎᒃ ᐃᓚᔭᒐᖅ ᐅ ᐃᓗᐊᓂ. ᐅᒃᑐᕋᕈᑎᑦ 
ᐳᓚᕋᑎᒧᑦ ᓴᓇᔭᐅᔪᓄᑦ ᐸᖅᑭᔭᖃᓐᓂᒻᒧᓪᓗ ᐃᓱᒪᒋᔭᐅᔭᕆᐊᖃᖅᖢᑎ ᓵᖓᒍᑦ ᑮᓇᐅᔭᓕᐅᕈᑎᒧᑦ ᓴᖅᑭᑦᑐᓐᓇᖅᑐᑦ ᐱᕈᕈᓐᓇᓐᓂᖏᓄᑦ 
ᓄᓇᖏᒍᑦ”.  
  
ᑖᓐᓇ ᐸᓐᓇᐅᑦ ᐅᖃᖅᓯᒪᒋᕗᖅ: "ᓄᓇᕘᒥ ᐸᓐᓇᐃᔨᒃᑯᑦ ᐊᑐᓕᖁᔨᕗᑦ ᒐᕙᒪᒃᑯᑦ ᐊᑐᐃᓐᓇᕈᐃᓗᑎᒃ ᖄᒃᑲᓐᓂᐊᒍᑦ ᑮᓇᐅᔭᓂᒃ ᓄᓇᕘᒥ 
ᐸᓐᓇᐃᔨᒃᑯᓐᓄᑦ ᓄᓇᕘᒥᓪᓗ ᐊᕙᑎᓕᕆᓂᒻᒧᑦ ᑲᑎᒪᔨᖏᓄᑦ ᓯᕗᓕᐅᕆᖁᓪᓗᒋᑦ ᐊᑐᕋᔅᓴᓕᐊᒥᒃ ᐊᕙᑎᒧᑦ ᕿᒥᕐᕈᓃᑦ ᓄᓇᖏᒍᑦ 
ᐱᖃᕋᓱᒋᔭᑦ ᖁᕝᕙᓯᑦᑐᒥᒃ ᓴᕕᕋᔭᔅᓴᖃᓐᓂᖓ ᐅᔭᕋᖏᑕ". 
 
ᐅᖃᐅᓯᖅᑕᖓ 5.2, ᓴᕕᕋᔭᔅᓴᖃᓐᓂᖓ ᐅᔭᕋᖏᑕ, ᐃᓗᐊᓂ 2016 ᓯᕗᓪᓕᖅ ᐸᓐᓇᐅᑎᐅᑉ ᐅᓂᒃᑳᕆᔭᖃᖏᑦᑐᖅ ᐊᑐᖅᑕᐅᓂᐊ 
ᐅᖃᐅᓯᖓ ‘ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ’ ᑎᑎᖅᓯᒪᑎᓪᓗᒍ ᓄᖅᑲᖓᑎᑕᐅᔪᓂᒃ ᐅᓄᖅᑐᓂᒃ ᓇᓗᓇᐃᕈᑦ ᐃ 
ᑎᒃᑯᐊᒐᖏᑕ ᓄᓇᖏᓂᒃ, ᐅᓂᒃᑳᕆᔭᐅᔪᑎᑐᑦ ᐃᓗᐊᓂ ᑐᑭᓯᒋᐊᕈᑎᖓ 1.  
 
ᐃᓗᐊᒍᑦ O&R ᑎᑎᕋᖅᓯᒪᔭᖓᑕ, ᐸᓐᓇᐃᔨᒃᑯᑦ ᐅᔾᔨᕆᔭᖃᖅᖢᑎᒃ “ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ ᐃᓚᒋᔭᐅᕗᖅ 
ᐱᐅᓛᓄᑦ ᑲᔪᓯᑦᑎᐊᕈᓐᓇᖅᑐᓄᓪᓗ ᑮᓇᐅᔭᓕᐅᕈᑎᓄᑦ ᐱᓕᕆᐊᓄᑦ ᐊᑕᔪᓄᑦ ᓄᓇᓄᑦ ᐊᖏᕈᑎᒧᑦ. ᓄᓇᕘᑉ ᐸᓐᓇᐃᔨᖏᑦ 
ᐃᓕᓴᖅᓯᕗᑦ ᐊᑑᑎᖃᓐᓂᐊᑕ ᑖᓐᓇ ᓴᓇᔪᓕᕆᓂᖃᓐᓂᖅ ᓄᓇᕘᑉ ᑮᓇᐅᔭᓕᐅᕈᓯᖏᓄᑦ” ᐊᒻᒪᓗ ‘ᖁᕙᓯᑦᑐᑦ ᓴᕕᕋᔭᔅᓴᖃᓐᓂᖓ 
ᐅᔭᕋᖏᑕ ᓄᓇᖏᑦ’ ᓇᓗᓇᐃᖅᑕᐅᓯᒪᒻᒪᑕ ᐃᓚᖓᓂ ᐅ ᐊᓐᓂᕆᔭᐅᔪᑦ ᐃᓗᓕᖏᑦ ᐸᓐᓇᐅᑎᓕᐊᒥᒃ “ᑕᕐᕇᓇᓱᒃᖢᑎᒃ ᓄᓇᐃᑦ ᑖᒃᑯᐊ 
ᐊᑑᑎᖃᑐᐃᓐᓇᕆᐊᓖᑦ ᐅᑎᖅᑎᑕᔅᓴᐅᖏᑦᑐᒥᒃ ᐱᕙᓪᓕᐊᔪᓂᒃ ᓯᕗᓂᑦᑎᓐᓂ, ᐊᔪᓐᓇᖏᒃᑯᓂᓗ ᐱᓕᕆᐊᑦ ᐊᖅᐸᓯᑦᑎᑦᑎᔪᑦ 
ᑮᓇᐅᔭᓕᐅᕈᑎᔅᓴᖏᓐᓂᒃ ᓴᓂᖅᑯᑕᐅᒋᐊᖅᐸᓪᓗᑎᒃ” (ᒪᑉᐱᒐᖅ 75-76). 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᑖᓐᓇ ᐸᓐᓇᐅᑦ ᑎᑎᕋᖅᓯᒪᓂᖃᕆᐊᓕᒃ ᐋᖅᑭᔅᓯᒪᓗᓂᓗ ᐅᖃᓕᒫᖅᑐᑦ/ᓴᓇᔪᓕᕆᔪᒪᔪᑦ ᕿᓚᒥᐊᓐᓄ ᑐᑭᓯᔪᓐᓇᓪᓗᑎᒃ ᑖᔅᓱᒪ 
ᐸᓐᓇᐅᑎᓕᐊᑉ ᓄᖅᑲᖓᑎᑕᖏᓐᓂᒃ ᓇᓪᓕᐊᑐᐃᓐᓇᒻᒧᑦ ᐊᑦᑐᐊᔪᒧᑦ ᓄᓇᐅᑉ ᐊᑐᕈᑎᖓᓄᑦ. ᐅᖃᐅᓯᖅᑕᖓ 5.2, ᓴᕕᕋᔭᔅᓴᖃᓐᓂᖓ  

ᐅᔭᕋᖏᑕ, ᐃᓚᖃᕆᐊᓕᒃ ᑭᖑᓪᓕᖅᐹᒥᒃ ᑎᑎᖅᑲᒥᒃ ᐅᖃᖅᓯᒪᔪᒥᒃ: “ᑖᓐᓇ 2016 ᓯᕗᓪᓕᖅ ᐸᓐᓇᐅᑎᓕᐊᖅ ᓄᖅᑲᖓᑎᑦᑎᔪᖅ 
ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ ᐃᓗᖏᒍᑦ ᓄᓇᐃᑦ ᐊᑐᖅᑕᐅᓂᖓ ᓄᓇᒥᒃ ᑐᓗᕈᑎᖃᖅᑐᓄᑦ − ᑕᑯᒋᐊᓪᓗᒍ 
ᑐᑭᓯᒋᐊᕈᑎᖓ 1 ᐊᒻᒪᓗ ᐃᓚᒋᔭᖓ ᐃ”.  
 
ᐃᓯᕕᖓᓂᖓ ᓄᖅᑲᖓᔾᔪᑎᓕᐊᑦ ᑖᒃᑯᐊ ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ ᐃᓗᐊᓂ 2016 ᓯᕗᓪᓕᖅ ᐸᓐᓇᐅᑎᐅᑉ 
ᓈᒻᒪᖏᑦᑐᒥᒃ ᐃᑲᔪᐃᓂᖃᖏᑦᑐᖅ ᐊᕐᕌᒍᒐᓴᓄᑦ ᐃᓅᖃᑎᒌᑦ−ᑮᓇᐅᔭᓕᐅᕈᓯᖏᒍᑦ ᖃᓄᐃᓐᖏᑦᑎᐊᓐᓂᖏᑕ ᓄᓇᕘᒥᐅᑦ; ᐃᓚᖏᒍᑦ 
ᑖᒃᑯᐊ ᐊᑐᖅᑕᐅᔪᒪᔪᑦ ᓄᖅᑲᖓᔾᔪᑏᑦ ᑭᒡᒐᖅᑐᐃᓐᖏᓚᑦ ᐊᑦᑐᖅᑕᐅᓛᖑᔪᓄᑦ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᓄᑦ’ ᐊᑐᓕᖁᔭᖏᓄᑦ 
ᐅᓪᓗᒥᒧᑦ. ᑐᑭᓕᐅᑎᓗᒍ, ᑐᑭᓯᒋᐊᕈᑎᖓ 3 of ᑖᓐᓇ ᐸᓐᓇᐅᑦ ᐅᔾᔨᕆᔭᓕᒃ ᑖᒃᑯᓇᓐᖓᑦ 65−ᓂᒃ ᓄᓇᕘᑉ ᐃᒪᖃᕝᕕᖃᕈᑎᖏᓂᒃ 39 
ᓄᓇᓕᓐᓄᑦ ᓇᓗᓇᐃᖅᓯᕕᐅᓯᒪᓂᖏᑕ ‘ᐱᑕᖃᕈᓐᓇᖅᑐᖅ ᑮᓇᐅᔭᓕᐅᕈᑎᔅᓴᓂᒃ’ ᐃᓗᐊᒍᑦ, ᐊᒻᒪᓗ 26 ᐃᒪᖃᕝᕕᖃᕈᑎᓖᑦ ᓄᓇᓕᒻᒧᑦ 
ᓯᕗᓕᐅᕆᔭᐅᓇᑎᒃ ᐊᓐᓂᕆᔭᐅᓇᑎᓪᓘᓐᓃᑦ. ᓄᓇᓕᐅᑉ ᐃᑲᔪᖅᓱᓐᓂᖓ ᑮᓇᐅᔭᑎᒍᑦ ᐱᕙᓪᓕᐊᔪᓕᐅᕈᑎᓄᑦ ᐃᑲᔪᖅᓱᖅᑕᐅᕚ 
ᐃᓯᕕᖓᓂᐊᓄᑦ ᐸᓐᓇᐃᔨᒃᑯᑦ ᓄᖅᑲᖓᑎᑦᑎᔾᔪᑖᓄᑦ ᑕᑯᓪᓗᒍ ᓄᓇᕘᑉ ᐊᖏᓛᖓᑕ ᐃᒻᒥᒃᑯᑦ ᑮᓇᐅᔭᓕᐅᕋᓱᐊᖅᑎᖏᓐᓃᒃ?  
 
ᐅᐃᒍᖓ ᑐ ᑕᑯᔅᓴᐅᑎᑦᑎᔪᖅ ᐃᓯᕕᖓᓂᐊᑕ ᐸᓐᓇᐅᑎᐅᑉ ᐊᑐᕈᒪᔭᖏᑕ ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ ᓄᖅᑲᖓᔾᔪᑎᓄᑦ 
ᐃᓗᐊᒍᑦ ᐸᓐᓇᐅᑎᓕᐊᖓᑕ. ᐊᓪᓕᐅᔪᖅ ᑐᑭᓯᒋᐊᕈᑎᖓ ᐅᓂᒃᑳᓕᒃ ᑖᔅᓱᒪᐅᑉ 2016 ᐸᓐᓇᐅᑎᓕᐊᑉ ᓄᖅᑲᖓᔾᔪᑎᖏᓂᒃ ᐊᑦᑐᐊᔪᑦ 
ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ, ᐊᑦᑐᐃᓂᖃᓐᓂᖏᑕᓗ ᓄᖅᑲᖓᔾᔪᑏᑦ ᑕᑯᓪᓗᒍ ᐊᖏᕈᑎᒧᑦ ᐊᑕᓂᖃᖅᑐᑦ ᓄᓇᖓ 
ᐊᑐᖅᑕᐅᔪᖅ: 
 

ᐊᔪᖅᑎᑕᐅᔪᑦ 

ᐊᖏᕈᑎᒧᑦ ᐊᑕᔪᖅ ᕿᑎᒻᒥᐅᑦ ᑭᕙᓪᓕᖅ ᕿᑭᖅᑕᓂ 
ᓄᓇᖓ 
(ᑭᓛᒥᑕ2) 

% of 
ᐊᖏᕈᑎᒧᑦ 
ᐊᑕᔪᖅ 
ᓄᓇ 

ᐊᑐᖅᑕᖓ  

ᓄᓇᖓ 
(ᑭᓛᒥᑕ2) 

% 
ᐊᒡᒍᖅᓯᒪᔫᑉ 

ᓄᓇ 
ᐊᑐᖅᑕᖓ 

ᓄᓇᖓ 
(ᑭᓛᒥᑕ2) 

% 
ᐊᒡᒍᖅᓯᒪᔫᑉ 

ᓄᓇ 
ᐊᑐᖅᑕᖓ 

ᓄᓇᖓ 
(ᑭᓛᒥᑕ2) 

% 
ᐊᒡᒍᖅᓯᒪᔫᑉ 

ᓄᓇ 
ᐊᑐᖅᑕᖓ 

ᓴᕕᕋᔭᔅᓴᓂᒃ 
ᕿᓂᓐᓂᖅ 

ᐅᔭᕋᓐᓂᐊᓐᓂᓪᓗ 383,472.4 18.3% 187,099 31.2% 116,777 25.6% 79,597 7.6% 
 
ᖄᒃᑲᓐᓂᐊᖑᑦ, ᐸᓐᓇᐃᔨᒃᑯᑦ ᐊᑐᕈᒪᓂᐊ ᓯᕗᓕᐅᕆᔪᒪᓪᓗᑎᒃ (ᑲᑐᔾᔨᓗᑎᓪᓘᓐᓃᑦ) ᐊᑐᕋᔅᓴᓄᑦ ᐊᕙᑎᒧᑦ ᕿᒥᕐᕈᐃᓂᒻᒥᒃ 
ᓄᓇᖏᓄᑦ ᓄᓇᕘᒥ ᖁᕝᕙᓯᑦᑐᒥᒃ ᖃᐅᔨᒪᔭᐅᓂᖃᖅᑐᒃᑯᑦ ᓴᕕᕋᔭᔅᓴᖃᓐᓂᖓ ᐅᔭᕋᖏᑕ ᓯᓚᑖᓃᑦᑐᖅ ᐊᕙᓗᖏᑕ ᑲᒪᒋᔭᖏᓂᒃ 
ᓇᓪᓕᖅᓯᓯᒪᓇᓂᓗ ᐅᓪᓗᒥ ᒐᕙᒪᑐᖃᒃᑯᑦ ᓵᓐᖓᓂᖃᓐᓂᐊᓂᒃ ᑕᕆᐅᒻᒥ ᐅᖅᓱᐊᓗᔅᓴᖅ ᐳᓪᓚᐅᔭᓄᓪᓗ, ᑮᓇᐅᔭᐃᑦ ᑖᒃᑯᓄᖓ 
ᓴᓂᕝᕙᑦᑕᐅᓯᒪᓪᓗᑎᒃ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐅᖃᐅᓯᖅᑕᖓ 5.2 of ᑖᓐᓇ ᐸᓐᓇᐅᑦ ᐃᓚᓯᔭᕆᐊᓕᒃ ᐅᑯᓂᖓ: “ᐅᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᓄᖅᑲᖓᑎᑦᑎᔪᖅ 
ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ ᐊᑐᕈᑎᖏᓐᓂᒃ ᐃᓗᐊᒍᑦ ᐃᓂᐅᔪᒃ ᐊᑐᖅᑕᐅᓂᖓ ᑕᐃᒍᖅᑕᐅᓯᒪᒍᓂ ᑐᓗᕈᑎᓖᒃ − 
ᑕᑯᓇᓪᓗᒍ ᑐᑭᓯᒋᐊᕈᑎᖓ 1.” 
 
ᐅᖃᐅᓯᖅᑕᖓ 5.2 ᐅᓂᒃᑳᖃᒃᑲᓐᓂᕆᐊᓕᒃ ᐅᓪᓗᒥᐅᔪᖅ ᑭᓪᓕᓕᐊᖑᔪᑦ ᓄᓇᖏᑦ ᑕᒪᒃᑯᓇᓂ ‘ᓴᕕᕋᔭᔅᓴᖃᓐᓂᖓ ᐅᔭᕋᖏᑕ’ 
ᑐᓐᖓᕕᖃᕝᕕᐅᕗᑦ ᐱᐅᓛᖑᔪᓄᑦ ᖃᐅᔨᒪᓂᖃᕝᕕᐅᓂᖏᓄᑦ ᐊᒻᒪᓗ ᑐᑭᓯᔭᐅᔭᕆᐊᖃᕋᑎᒃ ᑐᑭᖃᓐᓂᖏᑕ ᓯᓚᑖᒍᑦ ᑭᓪᓕᓕᐊᑉ 
ᐱᑕᖃᖏᓐᓂᖏᑕ ᓴᕕᕋᔭᔅᓴᖃᓐᓂᖓ ᐅᔭᕋᖏᑕ. ᑐᑭᖃᖅᖢᓂ ᐃᒪᓐᓇ, ᓇᐅᒃᑯᑐᐃᓐᓇᖅ ᓇᓗᓇᐃᖅᓯᒪᔪᒃᑯᑦ ᓄᓇᖏᑦ 
ᐅᖃᐅᓯᐅᔪᑦ ᑕᕝᕙᓂ ᐸᓐᓇᐅᑎᓕᐊᒥᒃ ᐱᔾᔪᑎᖃᖅᑐᑦ ᓴᕕᕋᔭᔅᓴᖃᓐᓂᖓ ᐅᔭᕋᖏᑕ, ᓇᓗᓇᐃᕈᑎᖃᕆᐊᖃᖅᑐᑦ ᐃᒪᓐᓇᖔᖅ 
“ᖃᐅᔨᒪᔭᐅᔪᑦ”ᓴᕕᕋᔭᔅᓴᖃᓐᓂᖓ ᐅᔭᕋᖏᑕ. 
 
ᐃᓱᒪᒋᒃᑲᓐᓂᓗᒍ ᐸᓐᓇᐅᑎᓕᐊᑉ ᐃᓗᐃᑦᑑᑎᑕᖏᑕ ᓄᖅᑲᖓᔾᔪᑎᖏᑦ ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ, ᓇᐅᒃᑯᑦ 
ᓈᒻᒪᓛᖑᒍᑎᒃ, ᐃᑲᔪᖅᓱᖅᑕᐅᒍᑎᓪᓗ ᐊᑦᑐᖅᑕᐅᔪᓄᑦ ᓄᓇᓕᓐᓄᑦ ᐊᒻᒪᓘᓐᓃᑦ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᓄᑦ.  
 
ᐊᒧᔭᐅᓗᓂ ᑖᓐᓇ ᐅᓪᓗᒥ 2016 ᓯᕗᓪᓕᖅ ᐸᓐᓇᐅᑎᓕᐊᖑᔪᒥᑦ ᐸᓐᓇᐃᔨᒃᑯᑦ ᐊᑐᓕᖁᔭᖓ ᒐᕙᒪᒃᑯᓐᓄᑦ ᑮᓇᐅᔭᒃᑲᓐᓂᓐᓂᒃ 
ᑐᓐᓂᕆᔭᐅᔪᒪᓂᖏᑦ ᑎᒥᖁᑎᐅᔪᓄᑦ ᓯᕗᓕᐅᕆᔪᒪᓂᖏᓄᑦ ᕿᒥᕐᕈᐃᔾᔪᑎᓄᑦ ᐊᕙᑎᒧᑦ ᓯᕗᓂᒻᒥᒃ ᖁᕝᕙᓯᑦᑐᓕᒻᒥᒃ 
ᓴᕕᕋᔭᔅᓴᖃᓐᓂᖓ ᐅᔭᕋᖏᑕ.  

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭ
ᐅᖁᔭᖅ 

ᐅᖅᓱᐊᓗᔅᓴᐅᑉ ᐳᓪᓚᐅᔭᐅᓪᓗ ᐱᑕᖃᕈᓐᓇᓐᓂᐊ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᑦ 5, ᐅᖃᐅᓯᖅᑕᖓ 5.3, ᒪᑉᐱᒐᖅ 42-43; 
ᑐᑭᓯᒋᐊᕈᑎᖓ 3 
ᐸᓐᓇᐃᔨᒃᑯᑦ, 2016 O&R, ᑎᑎᕋᖅᓯᒪᔪᑦ 5, ᐅᖃᐅᓯᖅᑕᖓ 5.3, ᒪᑉᐱᒐᖅ 76 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᐅᖃᐅᓯᖅᑕᖓ 5.3 ᑕᕝᕙᓂ ᐸᓐᓇᐅᑎᓕᐊᒥᒃ ᐅᖃᐅᓯᖃᖅᑐᖅ ᐅᖅᓱᐊᓗᔅᓴᑦ ᐳᓪᓚᐅᔭᓪᓗ ᓴᓇᔪᓕᕆᔨᖏᓄᑦ ᓄᓇᕘᒥᑦ ᐅᓪᓗᒥᒧᑦ, 
ᐅᖃᐅᓯᖃᖅᖢᓂᓗ ᐃᓚᐅᖅᑕᒧᑦ ᐅ ᑕᕝᕙᓂ ᐸᓐᓇᐅᑎᒥᑦ ᓇᐅᒃᑯᑐᐃᓐᓇᖅ “ᓄᓇᖏᑦ ᐅᖅᓱᐊᓗᔅᓴᐅᑉ ᐳᓪᓚᐅᔭᐅᓪᓗ 
ᐱᑕᖃᕈᓐᓇᓐᓂᐊ” ᓴᖅᑭᔮᕈᑎᒃ ᑐᑭᓯᐅᒪᔾᔪᑎᔅᓴᒧᑦ ᑐᕌᒐᖃᓪᓗᑎᒃ. 
 
ᑖᓐᓇ ᐸᓐᓇᐅᑦ ᓄᖅᑲᖓᑎᑦᑎᒋᕗᖅ ‘ᐅᖅᓱᐊᓗᔅᓴᒧᑦ ᐳᓪᓚᐅᔭᒧᓪᓗ ᕿᓂᓐᓂᖅ ᓂᐅᖅᑐᖅᑕᐅᓂᖓᓄᓪᓗ’ ᐊᒥᓲᔪᓄᑦ ᓄᓇᐅᑉ 
ᐊᑐᕈᑖᓄᑦ ᑎᒃᑯᐊᖅᑕᐅᔾᔪᑎᖏᑦ ᐃᓚᒋᐊᕈᑦ ᐃ ᐃᓗᐊᓂ, ᑭᓯᐊᓂ ᐅᖃᐅᓯᒻᒥᓇᑎᒃ ᐸᓐᓇᐅᑎᒃᑯᑦ ᑭᓪᓕᖃᕈᑎᖏᑦ ᐃᓗᐊᓂ 
ᐅᖃᐅᓯᖅᑕᖓ 5.3, ᐅᖅᓱᐊᓗᔅᓴᐅᑉ ᐳᓪᓚᐅᔭᐅᓪᓗ ᐱᑕᖃᕈᓐᓇᓐᓂᐊ.  
 
ᐃᓗᐊᒍᑦ O&R ᑎᑎᕋᖅᓯᒪᓂᐊᑕ ᐸᓐᓇᐃᔨᒃᑯᑦ ᐅᔾᔨᕆᔭᖃᖅᖢᑎᒃ ᐅᖅᓱᐊᓗᔅᓴᐅᑉ ᐳᓪᓚᐅᔭᐅᓪᓗ ᐱᑕᖃᕈᓐᓇᓐᓂᐊ ᓄᓇᖏᑦ 
ᓇᓗᓇᐃᖅᑕᐅᓯᒪᔪᑦ ᐃᓚᒋᔭᒧᑦ ᐅ ᐊᓐᓂᕆᔭᑦ ᐃᓗᓕᖏᓄᑦ ᐱᓪᓗᒍ “ᑕᕐᕇᔪᓐᓇᖁᓪᓗᒋᑦ ᐃᓂᐅᔪᑦ ᓯᕗᓕᐅᕆᔭᐅᓂᖏᓄᑦ 
ᐅᖅᓱᐊᓗᔅᓴᒧᑦ ᐳᓪᓚᐅᔭᒧᓪᓗ ᕿᓂᓐᓂᒻᒧᑦ ᓂᐅᖅᑐᓐᓂᒻᒧᓪᓗ”  (ᒪᑉᐱᒐᖅ 76). 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᐅᖃᐅᓯᖅᑕᖓ 5.3, ᐅᖅᓱᐊᓗᔅᓴᐅᑉ ᐳᓪᓚᐅᔭᐅᓪᓗ ᐱᑕᖃᕈᓐᓇᓐᓂᐊ, ᐃᓗᐊᓂ ᐸᓐᓇᐅᑎᓕᐊᑉ ᐋᖅᑭᒋᐊᕆᐊᓕᒃ ᑐᑭᓯᓇᖅᑐᒥᑦ 
ᐸᓐᓇᐅᑎᐅᑉ ᐊᑐᕈᒪᔭᖏᓐᓂᒃ ᐊᑦᑑᑎᖃᓐᓂᖏᓐᓂᒃ ᑖᔅᓱᒪᑑᖏᑦᑐᖅ ᐃᓚᓯᒪᔪᖅ ᐅ, ᑭᓯᐊᓂ ᓴᓇᔪᓕᕆᔨᐅᓲᑦ ᐅᖅᓱᐊᓗᒻᒧᑦ 
ᑕᑯᔭᐃᓐᓇᕆᓗᒋᑦ. ᐅᑭᑦᑎᓯᒪᓂᖅ ᐃᓗᓕᖏᓂᒃ ᐸᓐᓇᐅᑎᐅᑉ ᐊᑐᖅᑎᑕᖏᓂᒃ ᓄᖅᑲᖓᔾᔪᑎᓂᒃ ᐊᑐᕈᑎᒧᑦ ᓄᓇᒧᑦ (ᓲᓪᓗ 
ᑐᑭᓯᒋᐊᕈᑎᖓ 1 ᓄᖅᑲᖓᔾᔪᑎᑦ ‘ᐅᖅᓱᐊᓗᔅᓴᒧᑦ ᐳᓪᓚᐅᔭᒧᓪᓗ ᕿᓂᓐᓂᒻᒧᑦ ᓂᐅᖅᑐᐃᓂᒻᒧᓪᓗ) ᐃᓗᐊᓂ ᐅᖃᐅᓯᖅᑕᖏᑕ 
ᐸᓐᓇᐅᑎᓕᐊᖑᔫᑉ ᑐᕌᒐᖃᓪᓗᑎᒃ ᑖᔅᓱᒧᖓᑦᑕᐃᓐᓇᖅ ᐸᓐᓇᐅᑎᓕᐊᖑᔪᖅ ᐊᑐᖅᑎᓄᑦ ᑐᓗᕈᑎᓕᐅᖅᖢᓂ; ᐱᓗᐊᖅᑐᒥᒃ ᑖᒃᑯᐊ 
ᐃᓱᒪᒋᓪᓗᒋᑦ ᓴᓇᔪᓕᕆᔪᒪᔪᑦ (ᓯᕗᓂᐊᓂᓪᓗ ᐱᔪᒪᒐᔭᖅᑐᑦ ᓴᓇᔪᓕᕆᔪᒪᔪᑦ) ᑐᕌᖓᕝᕕᓪᓗᐊᑕᑦ ᐅᖃᓕᒪᖅᑎᐅᓪᓗᑎᓪᓗ 
ᐸᓐᓇᐅᑎᓕᐊᖑᔪᖅ ᐊᖏᖅᑕᐅᓐᓂᕈᓂ.  
 
ᐃᓗᐊᒍᑦ ᐅᖃᐅᓯᖅᑕᖓ 5.3 ᐸᓐᓇᐅᑎᓕᐊᖑᔫᑉ ᐅᖃᖅᓯᒪᒻᒪᑦ “ᑕᕝᕙᓂ ᐅᓪᓘᔪᓂᒃ, ᑭᓯᐊᓂ ᐊᖏᔫᑎᑦ ᓇᓂᔭᐅᓯᒪᔪᑦ 
ᓴᖅᑭᑕᐅᓂᑰᕗᑦ ᓄᓇᕘᑉ ᐃᓗᐊᓂ” (ᒪᑉᐱᒐᖅ 43). ᑭᓯᐊᓂᓕ ᕿᓂᖅᓴᐃᓂᒻᒧᑦ ᐱᔪᓐᓇᐅᑎᑦ ᑐᓐᓂᖅᓴᖅᑕᐅᓂᑰᕗᑦ ᐊᑖᒍᑦ 
ᒪᓕᒐᕋᓛᕕᓃᑦ ᑕᓯᐅᔭᔾᔪᐊᒥᑦ/ᐃᑭᕋᓴᖓᑕᓗ ᑕᓯᐅᔭᔾᔪᐊᑉ ᐃᒪᖏᒍᑦ. ᑕᐃᒫᑦᑕᐅᖅ ᐊᔾᔨᐸᓗᖓ, ᐸᓐᓇᐃᔨᒃᑯᑦ ᖃᕆᓴᐅᔭᒃᑯᑦ 
ᑕᑯᔅᓴᐅᔪᖅ ᓄᓇᓐᖑᐊᖓ ᑕᑯᔅᓴᐅᑎᑦᑎᖏᒃᑭᓪᓗᓂ ᑕᒪᐃᓐᓂᒃ ᐅᖅᓱᐊᓗᔅᓴᒧᑦ ᓇᒻᒥᓂᖃᖅᑎᐅᔪᑦ ᐊᑕᔪᑦ ᐅᓪᓗᒥ ᐃᓗᐊᓂ 
ᐊᖏᕈᑎᖃᕝᕕᐅᔫᑉ ᓄᓇᖁᑎᖏᓐᓂ. 
 
ᓯᕗᒨᕆᔪᑦ ᐊᕙᑎᒧᑦ ᕿᒥᕐᕈᓃ%, ᐃᓚᐅᔭᕆᐊᖃᕈᑎᒃ ᐃᓗᐊᒍᑦ ᐅᖃᐅᓯᖅᑕᖓ 5.2 ᑖᒃᑯᓄᖓ ᓴᕕᕋᔭᔅᓴᖃᓐᓂᖓ ᐅᔭᕋᖏᑕ, 
ᐃᓚᓕᐅᑎᔭᕆᐊᖃᕆᕗᑦᒃ ᐃᓗᐊᒍᑦ ᐅᖅᓱᐊᓗᔅᓴᐅᑉ ᐳᓪᓚᐅᔭᐅᓪᓗ ᐱᑕᖃᕈᓐᓇᓐᓂᐊ ᐅᖃᐅᓯᖅᑕᖓᒍᑦ ᐱᒋᐊᕈᑎᒋᓗᒍ ᐊᓪᓗᒐᖓ 
ᒪᓕᒐᑎᒍᑦ ᐊᐅᓚᓂᐅᓲᑎᒍᑦ.  
 
ᖄᒃᑲᓐᓂᐊᒍᑦ, ᑎᑎᕋᖅᓯᒪᓂᖓ ᐅᓇ: “ᓄᓇᕘᒥ ᐸᓐᓇᐃᔨᒃᑯᑦ ᓇᓗᓇᐃᖅᓯᓯᒪᕗᑦ ᐅᓪᓗᒥ ᐱᑕᖃᖏᓐᓂᐊᑕ ᐅᖅᓱᐊᓗᒻᒧᑦ ᑯᕕᔪᒧᑦ 
ᓯᒥᒍᑎᔅᓴᒥᒃ ᓴᓗᒻᒪᖅᓴᐃᔾᔪᑎᓂᓪᓗ ᑐᕌᒐᖃᖅᖢᑎᒃ ᓴᓇᔭᐅᒪᔪᓂᒃ ᓯᑯᖃᖅᑐ−ᐃᒪᖏᓐᓄᑦ” − ᑎᑎᕋᖅᓯᒪᖔᕆᐊᓕᒃ ᐃᓕᓴᖅᓯᓯᒪᓗᓂ 
ᖃᐅᔨᓴᐃᓂᖅ ᑕᒪᒃᑯᓄᖓ ᐊᑐᖅᑕᐅᓲᓄᑦ ᓯᕗᓕᐅᕆᔭᐅᓂᖓᑕ ᐸᓐᓇᐅᑎᖓᓂᒃ, ᐊᔭᐅᕆᓂᐊᓪᓗᒍ ᑕᒪᓐᓇ ᓴᓇᔪᓕᕆᓂᐅᓲᖅ 
ᓄᓇᕘᑉ ᐃᓗᐊᓂ.  



35 
 

ᐃᓯᕕᖓᓂᖓ ᓄᖅᑲᖓᔾᔪᑎᓕᐊᑦ ᑕᒪᒃᑯᓄᖓ ᐅᖅᓱᐊᓗᔅᓴᖅ ᐳᓪᓚᐅᔭᒥᓪᓗ ᕿᓂᓐᓂᖅ ᓂᐅᖅᑐᓐᓂᓪᓗ ᐊᑐᖅᑕᐅᔪᒪᔪᑦ 
ᐃᓗᐊᒍᑦ ᐸᓐᓇᐅᑎᓕᐊᖑᔫᑉ ᓯᕗᓪᓕᖅᐹᑉ ᓈᒻᒪᓐᖏᑐᐃᓐᓇᕆᐊᓖᑦ ᐃᑲᔪᐃᒋᐊᒥᒃ ᐊᕐᕌᒍᒐᓴᓄᑦ ᐃᓅᖃᑎᒋᑦ−ᑮᓇᐅᔭᓕᐅᕈᑎᑦ 
ᖃᓄᐃᓐᖏᓐᓂᖏᑕ ᓄᓇᕘᒥᐅᑦ; ᐃᓚᖏᒍᑦ ᓴᖅᑭᑦᑐᒃᑯᑦ, ᐊᑐᖅᑕᐅᔪᒪᔪᑦ ᓄᖅᑲᖓᔾᔪᑎᖏᑦ ᑕᕐᕇᓯᒪᖏᑦᑐᑦ ᐊᑦᑐᖅᑕᐅᓛᓄᑦ 
ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᓄᑦ ᐊᑐᓕᖁᔭᐅᓯᒪᔪᑦ ᐅᓪᓗᒥᒧᑦ. ᖄᒃᑲᓐᓂᐊᒍᑦ ᐃᓚᖏᑦ ᐸᓐᓇᐅᑎᒦᑦᑐᑦ ᓄᖅᑲᖓᔾᔪᑎᑦ 
ᐅᖅᓱᐊᓗᔅᓴᒧᑦ ᐳᓪᓚᐅᔭᒧᓪᓗ ᐱᓕᕆᓂᒻᒧᑦ ᐊᑦᑐᐊᔪᑦ ᐃᓂᐅᔪᓂᒃ ᐅᖅᓱᐊᓗᔅᓴᖃᑐᐃᓐᓇᕆᓕᓐᓄᑦ. ᑐᑭᓕᐅᑎᓪᓗᒍ, ᐸᓐᓂᖅᑑᑉ 
ᖃᓂᒋᔮᓂ ᐱᑕᖃᑐᐃᓐᓇᕆᐊᓕᒃ ᑎᓄᔾᔭᐅᑉ ᓇᑎᓐᓇᖓᓂ, ᐊᓯᖏᓪᓗ. ᑐᑭᓕᐅᑎᓗᒍ ᑐᑭᓯᒋᐊᕈᑎᖓ 3 ᐃᓗᐊᓂ ᑖᔅᓱᒪ 
ᐸᓐᓇᐅᑎᓕᐊᑉ ᐅᔾᔨᕆᔭᖃᖅᑐᖅ ᑖᒃᑯᓇᓐᖓᑦ 65−ᓂᒃ ᓄᓇᕘᒥ ᐃᒪᖃᕝᕕᐅᓲᓂᒃ ᓄᓇᖏᓂᒃ 39 ᓄᓇᓕᓐᓄᑦ 
ᓇᓗᓇᐃᖅᓯᕕᐅᓯᒪᓂᖏᑕ ‘ᐱᑕᖃᕈᓐᓇᖅᑐᖅ ᑮᓇᐅᔭᓕᐅᕈᑎᔅᓴᓂᒃ’ ᐃᓗᐊᒍᑦ, ᐊᒻᒪᓗ 26 ᐃᒪᖃᕝᕕᖃᕈᑎᓖᑦ ᓄᓇᓕᒻᒧᑦ 
ᓯᕗᓕᐅᕆᔭᐅᓇᑎᒃ ᐊᓐᓂᕆᔭᐅᓇᑎᓪᓘᓐᓃᑦ. ᓄᓇᓕᐅᑉ ᐃᑲᔪᖅᓱᓐᓂᖓ ᑮᓇᐅᔭᑎᒍᑦ ᐱᕙᓪᓕᐊᔪᓕᐅᕈᑎᓄᑦ ᐃᑲᔪᖅᓱᖅᑕᐅᕚ 
ᐃᓯᕕᖓᓂᐊᓄᑦ ᐸᓐᓇᐃᔨᒃᑯᑦ ᓄᖅᑲᖓᑎᑦᑎᔾᔪᑖᓄᑦ ᑕᑯᓪᓗᒍ ᓄᓇᕘᑉ ᐊᖏᓛᖓᑕ ᐃᒻᒥᒃᑯᑦ ᑮᓇᐅᔭᓕᐅᕋᓱᐊᖅᑎᖏᓐᓃᒃ?  
 
ᐅᐃᒍᖓ ᑐ ᑕᑯᔅᓴᐅᑎᑦᑎᔪᖅ ᐃᓯᕕᖓᓂᐊᓄᑦ ᐊᑐᖅᑕᐅᔪᒪᔫᑉ ᐸᓐᓇᐅᑎᒃᑯᑦ ᓄᖅᑲᖓᔾᔪᑎᖏᓄᑦ ᐅᖅᓱᐊᓗᔅᓴᒧᑦ ᐳᓪᓚᐅᔭᓪᓗ 
ᓴᓇᔪᓕᕆᔨᖏᓄᑦ ᓄᓇᕘᑉ ᐃᓗᐊᓂ. ᑲᓐᓇ ᐊᓪᓕᖅ ᑐᑭᓯᒋᐊᕈᑎᖓ ᐅᓂᒃᑳᓕᒃ 2016 ᐸᓐᓇᐅᑎᓕᐊᑉ ᓄᖅᑲᖓᔾᔪᑎᖏᓂᒃ 
ᐊᑦᑐᐊᓂᓖᑦ ᐅᖅᓱᐊᓗᔅᓴᖅ ᐳᓪᓚᐅᔭᒥᓪᓗ ᕿᓂᓐᓂᖅ ᓂᐅᖅᑐᓐᓂᓪᓗ, ᐊᒃᑐᐃᓂᖃᓐᓂᖏᓪᓗ ᑖᒃᑯᐊ ᓄᖅᑲᖓᔾᔪᑎᐅᔪᑦ 
ᑕᑯᔭᕆᓪᓗᒍ ᐊᖏᕝᕕᐅᓯᒪᔪᓕᒫᖅ ᓄᓇᕘᑕᕈᑎᒧᑦ: 
 

ᐅᖅᓱᐊᓗᔅᓴᖅ 
ᐳᓪᓚᐅᔭᒥᓪᓗ 

ᕿᓂᓐᓃᑦ 
ᓂᐅᖅᑐᓐᓂᓪᓗ 
ᓄᖅᑲᖓᑎᑕᑦ  

ᐊᖏᕈᑎᒧᑦ ᐊᑕᔪᖅ ᕿᑎᒻᒥᐅᑦ ᑭᕙᓪᓕᖅ ᕿᑭᖅᑕᓂ 
ᐃᓂᖓ 
(ᑭᓛᒥᑕ

2) 

% of 
ᐊᖏᕈᑎ
ᒧᑦ 

ᐊᑕᔪᖅ  

ᐃᓂᖓ 
(ᑭᓛᒥᑕ2) 

% 
ᐊᒡᒍᖅᓯᒪᔫ

ᑉ  

ᐃᓂᖓ 
(ᑭᓛᒥᑕ

2) 

% 
ᐊᒡᒍᖅᓯᒪᔫᑉ  

ᐃᓂᖓ 
(ᑭᓛᒥᑕ2) 

% 
ᐊᒡᒍᖅᓯᒪ

ᔫᑉ  

ᓄᓇ ᐊᑐᖅᑕᖓ 
ᑕᕆᐅᑉ 

558,84
2. 14.3% 211,465 23.7% 

120,16
3 19.3% 227,214 11.7% 

ᓄᓇ ᐊᑐᖅᑕᖓ  390,25
1 18.6% 187,894 31.3% 

116,77
7 25.6% 85,581 8.2% 

 

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᓄᓇᕘᑉ ᒐᕙᒪᒃᑯᖏᑦ ᐊᑐᓕᖁᔨᔪᑦ ᐅᑯᓂᖓ ᐋᖅᑭᒋᐊᕈᑎᓂᒃ ᐅᖃᐅᓯᖅᑕᖓ 5.3 ᐃᓗᐊᓄᑦ ᐸᓐᓇᐅᑎᓕᐊᖑᔫᑉ ᑐᕌᖑᔪᖅ ᑖᒃᑯᓄᖓ 
ᐅᖅᓱᐊᓗᔅᓴᐅᑉ ᐳᓪᓚᐅᔭᐅᓪᓗ ᐱᑕᖃᕈᓐᓇᓐᓂᐊ: 

 ᐅᓇ ᐅᖃᐅᓯᖅᑕᖓ ᐃᓚᒋᐊᕆᐊᓕᒃ ᐆᒥᖓ: “ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᓄᖅᑲᖓᑎᑦᑎᓂᐊ ᐅᖅᓱᐊᓗᔅᓴᖅ 
ᐳᓪᓚᐅᔭᒥᓪᓗ ᕿᓂᓐᓂᖅ ᓂᐅᖅᑐᓐᓂᓪᓗ ᐊᑐᕈᑎᖏᓐᓂᒃ ᓄᓇᖏᒍᑦ ᑕᒪᒃᑯᐊ ᐊᑐᖅᑕᐅᓃᑦ ᑐᓗᕈᑎᖃᕈᑎᒃ ᐊᓯᖏᓄᑦ 
ᐊᓐᓂᕈᓲᑎᐅᔪᓄᑦ − ᑕᑯᒋᐊᓪᓗᒍ ᑐᑭᓯᒋᐊᕈᑎᖓ 1”; 

 ᑭᖑᓪᓕᖅᐹᖅ ᑎᑎᕋᖅᓯᒪᓂᖓ ᐅᖃᐅᓯᖅᑕᖓ 5.3 ᐱᔾᔪᑎᓕᒃ ‘ᐅᖅᓱᐊᓗᒻᒥᒃ ᑯᕕᔪᒧᑦ ᓄᖅᑲᖓᔪᑎᓄᑦ ᓴᓗᒻᒪᖅᓴᐅᑎᑦ 
ᓴᓇᔭᐅᒪᔭᖏᓄᓪᓗ’ ᑎᑎᕋᒃᑲᓐᓂᓪᓗ ᐊᔭᐅᕆᖔᓪᓗᓂ ᖃᐅᔨᓴᐃᖁᔨᓂᒻᒧᑦ ᑕᒪᓐᓇ ᐊᕐᕌᒍᒐᓴᑦ ᐊᒡᒋᖅᑐᓂᒃ 
ᐱᔪᒥᓇᖅᓯᑎᑕᐅᓗᓂ ᓴᓇᔪᓕᕆᓂᖓ ᐃᓗᐊᓂ ᓄᓇᕗᑦ.  

 ᐅᖃᐅᓯᖅᑕᖓ 5.3 ᑕᕝᕙᓂ ᐸᓐᓇᐅᑎᓕᐊᒥᒃ ᐊᒻᒪᓗ ᐃᓚᒋᔭᖓ ᐅ ᐸᓐᓇᐅᑎᓕᐊᒥᒃ ᓴᖅᑮᔭᕆᐊᓕᒃ ᑖᒃᑯᐊ ᐅᓄᓐᓂᖏᑦ 
19 ᐊᖏᔫᑎᑦ ᓇᓂᔭᐅᔪᓄᑦ ᓚᐃᓴᓐᓰᑦ ᓯᕗᑐᕈᑉ ᓇᑎᓐᓇᖓᓂ, ᐊᑕᐅᓯᓪᓗ ᐊᖏᔪᖅ ᓇᓂᔭᐅᔪᖅ ᓚᐃᓴᓐᓯᖓ ᓴᒡᓕᒃ 
ᓇᑎᓐᓇᖓᓂ ᑕᐅᕕᔅ ᐃᑭᕋᓴᖓᓂ 76 ᑭᓛᒥᑕ ᐅᖅᑯᖔᖓᒍᑦ ᐃᖃᓗᐃᑦ ᑲᖏᖅᖢᐊᑕ.  

 ᓄᑖᕈᕆᐊᓪᓗᒋᑦ ᐅᖃᐅᓯᖅᑕᖓ 5.2.1/5.3 ᐱᖃᓯᐅᑎᓕᓪᓗᒍ ᐅᓪᓗᒥ ᒐᕙᒪᑐᖃᒃᑯᑦ ᓵᓐᖓᓂᖃᓐᓂᖓ ᕿᒥᕐᕈᐃᓂᒻᒧᑦ 
ᐊᕙᑎᖓᓂᒃ ᑕᕆᐅᒻᒥ ᐅᖅᓱᐊᓗᔅᓴᒧᑦ ᐳᓪᓚᐅᔭᒧᓪᓗ ᐱᓕᕆᓂᐅᔪᒥᒃ ᐅᑯᓇᓂ ᐱᖓᓱᓂᒃ ᐊᒡᒍᖅᓯᒪᔪᓂᒃ ᐅᑭᐅᖅᑕᖅᑐᒥ: 
ᐅᐊᓕᓂᐅᑉ ᑕᕆᐅᖓ, ᕿᑭᖅᑖᓘᑉ ᐃᒪᕕᖓ ᐊᒻᒪᓗ ᑕᐃᕕᔅ ᐃᑭᕋᓴᖓ, ᐊᒻᒪᓗ ᑖᒃᑯᐊ ᑭᕙᓪᓕᖅ, ᕿᑎᒻᒥᐅᑦ ᐊᓯᖏᓪᓗ 
ᐅᑭᐅᖅᑕᖅᑐᒥ ᕿᑭᖅᑕᖏᑦ ᓄᓇᕘᑉ ᐃᓗᐊᓂ. 

 ᓄᑖᕈᕆᐊᓪᓗᒋᑦ ᐅᖃᐅᓯᖅᑕᖓ 5.2.1/5.3 ᓈᒻᒪᓛᒧᑦ ᐃᓂᔅᓴᖓᓄᑦ ᓄᓇᕘᒥ ᐸᓐᓇᐃᔨᒃᑯᑦ ᑎᒥᐊ ᐃᓗᐊᓂ 
“ᐃᓚᐅᖃᑕᐅᓂᒻᒥᒃ ᓴᓇᔭᐅᓂᖓᓄᑦ ᕿᒥᕐᕈᔭᐅᓂᖓᑕᓗ ᐅᑭᐅᖅᑕᖅᑑᑉ ᑕᕆᐊᖓᓄᑦ ᐊᑐᐊᒐᓕᐊᖓᓄᑦ” ᐊᒻᒪᓗ 
ᐊᑐᓐᓂᐊᓐᓂᕋᓐᓂᖅ ᐃᓚᐅᖃᑕᐅᓂᒻᒧᑦ ᐊᕙᑎᒧᑦ ᕿᒥᕐᕈᐃᔾᔪᑎᓄᑦ ᓄᓇᕘᑉ ᐊᖏᕈᑎᒻᓚᕆᐊᒍᑦ ᐊᒻᒪᑦᑕᐅᖅ NuPPAA.  

 ᐃᓱᒪᒋᔭᖃᓪᓗᑎᒃ ᖄᒃᑲᓐᓂᐊᒍᑦ ᐅᖃᐅᓯᒻᒥᒃ ᖃᓄᐃᑦᑑᓂᖓᓄᑦ ᐃᓂᖃᓐᓂᐊᑕᓗ ᓄᓇᕘᒥ ᑕᕆᐅᒻᒧᑦ ᑲᑎᒪᔨᖏᑕ.  
 
ᐃᓱᒪᒋᒃᑲᓐᓂᓪᓗᒋᑦ ᐊᖏᔫᓕᓐᓂᖏᑦ ᓄᖅᑲᖓᔾᔪᑏᑦ ᑕᒪᑐᒧᖓ ᐅᖅᓱᐊᓗᔅᓴᖅ ᐳᓪᓚᐅᔭᒥᓪᓗ ᕿᓂᓐᓂᖅ ᓂᐅᖅᑐᓐᓂᓪᓗ, ᓇᐅᒃᑯᑦ 
ᓈᒻᒪᓛᖑᒍᑎᒃ, ᐃᑲᔪᖅᓱᖅᑕᐅᒍᑎᓪᓗ ᐊᑦᑐᖅᑕᐅᔪᓄᑦ ᓄᓇᓕᓐᓄᑦ ᐊᒻᒪᓘᓐᓃᑦ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᓄᑦ. 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-11 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᓄᓇᒃᑯᑦ ᐃᖏᕐᕋᔪᓕᕆᓃᑦ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᑦ 5, 
ᐅᖃᐅᓯᖅᑕᖓ 5.5, ᒪᑉᐱᒐᖅ 42-43; ᑐᑭᓯᒋᐊᕈᑎᖓ 3 
ᐸᓐᓇᐃᔨᒃᑯᑦ, 2016 O&R, ᑎᑎᕋᖅᓯᒪᔪᑦ 5, ᐅᖃᐅᓯᖅᑕᖓ 5.5, 
ᒪᑉᐱᒐᖅ 43-45 
ᐃᖏᕐᕋᓯᓕᖅᑕ, ᓄᓇᕘᑉ ᒐᕙᒪᒃᑯᖏᑦ ᐃᖏᕐᕋᔪᓕᕆᓂᒻᒧᑦ ᐸᓐᓇᐅᑖ 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᐊᔾᔨᕋᓂ ᑕᐃᔅᓱᑐᓇ 2014 ᑎᑎᕋᖅᓯᒪᓂᐊᓂ, ᑖᓐᓇ ᓯᕗᓪᓕᖅ 2016 ᐸᓐᓇᐅᑎᓕᐊᖅ ᐃᓚᖃᖏᑦᑐᖅ ᐊᑐᖅᑕᐅᔪᒪᔪᓂᒃ ᓄᓇᒃᑯᑦ 
ᐊᖅᑯᓵᕈᑎᓂᒃ ᐱᓪᓗᐊᑕᖓᒍᑦ ᓇᓗᓇᐃᕈᑦ ᐃ ᓄᓇᐅᑉ ᐊᑐᕈᑖᓄᑦ ᑎᒃᑯᐊᖅᑕᐅᔾᔪᑎᖏᑦ, ᑭᓯᐊᓂᓕ ᑖᒃᑯᐊ ᑕᑯᔅᓴᐅᓂᖏᑦ ᐃᓗᐊᒍᑦ 
ᐃᓚᒋᐊᕈᑦ ᐅ ᐊᓐᓂᕆᔭᑦ ᐆᒪᔪᑦ ᐊᐅᓚᓂᖏᒍᑦ ᐃᓅᖃᑎᒌᑦ−ᑮᓇᐅᔭᓕᕈᓯᖏᓄᑦ ᐃᓗᓕᖏᓄᑦ.  
 
ᑖᓐᓇ ᐸᓐᓇᐅᑦ ᐊᔪᖅᑎᑦᑎᒋᕗᖅ ‘‘ᑐᑭᒨᖓᔪᑦ ᐱᖁᑎᔾᔪᐊᑦ’ ᖃᔅᓯᒐᓚᓐᓂᒃ ᑎᒃᑯᐊᖅᑕᐅᓯᒪᔪᓂᒃ ᓄᓇᖏᒍᑦ ᑕᑯᔅᓴᐅᔪᑦ ᐃᓗᐊᒍᑦ 
ᐃᓚᒋᐊᕈᑦ ᐃ: “ᑐᑭᒨᖓᔪᑦ ᐱᖁᑎᔾᔪᐊᑦ ᑐᑭᖃᖅᑐᖅ ᖃᓄᐃᑦᑐᑐᐃᓐᓇᖅ ᓴᓇᔭᐅᓯᒪᔪᑦ ᐱᖁᑎᔾᔪᐊᓄᑦ ᑐᑭᒨᖓᒍᑎᒃ ᐃᓕᖅᑯᓯᖏᑦ. 
ᑕᒪᒃᑯᐊ ᐃᓚᖃᕈᓐᓇᖅᑐᑦ ᐅᑯᓂᖓ: ᐃ) ᑐᓴᐅᒪᖃᑦᑕᐅᑎᓄᑦ ᐊᒻᒪ/ᐅᕝᕙᓗ ᑕᓚᕘᑦ ᐅᐊᔭᖏᑦ; ᐅ) ᓄᓇᓯᐅᑎᑦ ᐊᖅᑯᑎᔾᔪᐊᖏᑦ; ᐊ) 
ᑕᕆᐅᑉ ᐃᖅᑲᖓᒍᑦ ᓱᓇᒃᑯᑖᒧᑦ ᐊᖅᑯᑖ; ᐱ) ᐅᔭᕋᓐᓂᐊᕝᕕᐅᑉ ᐊᖏᔪᒧᑦ ᐅᓯᑲᖅᑕᐅᑖ ᐊᖅᑯᑎᖏᑦ; ᐳ) ᐅᔭᕋᓐᓂᐊᕝᕕᐅᑉ ᐱᔨᑦᑎᓐᓂᒻᒧᑦ 
ᐊᖅᑯᑎᖏᑦ; ᐸ) ᑭᒃᑯᓕᒫᓄᑦ ᐊᖅᑯᑏᑦ; ᑎ) ᓱᓪᓗᑯᑖᑦ; ᑐ) ᐆᒻᒪᖅᑯᑎᓄᑦ ᐅᐊᔭᖏᑦ; ᑕ) ᓇᒻᒥᓂᕆᔭᑦ ᐊᖅᑯᑏᑦ; ᐊᒻᒪᓗ/ᐅᕝᕙᓗ ᑭ) 
ᓄᓇᓯᐅᑎᑯᑖᑉ ᐊᖅᑯᑎᖏᑦ”.  
 
ᑐᑭᓯᒋᐊᕈᑦ 8 ᐃᓗᐊᓂ ᐸᓐᓇᐅᑎᓕᐊᖑᔫᑉ ᓇᓗᓇᐃᖅᓯᕗᖅ ᓇᓪᓕᐊᑐᐃᓐᓇᖅ “ᐅᑭᐅᒃᑯᑦ ᐊᖅᑯᑎ”, “ᐅᑭᐅᒃᑯᑦ ᖁᐊᔭᑦᑐᓄᑦ ᐃᒡᓕᓂᖅ” 
ᐊᒻᒪᓘᓐᓃᑦ ᑐᑭᒨᖓᔪᑦ ᐱᖁᑎᔾᔪᐊᑦ ᓴᓇᔭᐅᓂᕆᔭᖏᑦ ᓯᕗᓂᐊᒍᑦ ᐊᖏᖅᑕᐅᓂᑰᔪᑦ ᕿᒪᑦᑕᐅᓂᑯᓪᓗᑎᒃ ᓴᓇᔪᓕᕆᔪᕕᓂᒻᒧᑦ, 
ᒪᓕᑦᑐᐃᓐᓇᐅᔪᑦ ᐅᓪᓗᒥ ᐸᓐᓇᐅᑎᓕᐊᖑᔪᒧᑦ. 
 
ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᐅᔾᔨᕆᔭᖃᕆᕗᖅ: “ᓴᓇᔪᓕᕆᔪᒪᔪᑦ ᐊᑐᕆᐊᖃᖅᑎᑕᐅᕗᑦ, ᓇᓪᓕᐊᑐᐃᓐᓇᒻᒧᑦ ᐊᕐᕌᒍᓕᒫᒧᑦ 
ᐊᑐᓐᓂᐊᖅᑐᒥᒃ ᑐᑭᒨᖓᔪᑦ ᐱᖁᑎᔾᔪᐊᑦ [LICs], ᐅᓂᒃᑳᕆᔭᖃᖁᓪᓗᒋᑦ ᐊᔅᓱᕉᑎᓯᒪᔪᒥᒃ ᑭᖑᕝᕕᐅᑎᔅᓴᓄᑦ ᕿᒥᕐᕈᔾᔪᑎᒥᓂᒃ (ᑖᓐᓇ 
ᐊᑐᕋᔅᓴᐅᒋᕗᖅ ᐃᓱᒪᒋᔭᐅᓂᖓ ᐊᐅᓚᓂᖅ ᐃᓚᓐᖓᐃᕙᓪᓕᐅᓪᓗᓂ) [ᑭᓪᓕᓯᓂᐊᕈᑎᖏᑦ ᓇᓂᔭᔅᓴᐅᔪᑦ ᐃᓗᐊᖑᑦ ᐅᐃᒍᒃᑲᓂᖏᑕ  A1 
ᐊᒻᒪᓗ A2 ᑖᔅᓱᒪ ᐸᓐᓇᐅᑎᓕᐊᖑᔫᑉ], ᑕᑯᔅᓴᕈᐃᔪᖅ ᐱᐅᓛᓂᒃ ᐊᖅᑯᑎᒥᒃ(ᓂᒃ) ᐃᓕᖅᑯᓯᖓᓗ ᑐᑭᒨᖓᔪᑦ ᐱᖁᑎᔾᔪᐊᑦ ᓴᓇᔭᐅᔪᒪᔪᓄᑦ”.  
 
ᑐᑭᓯᒋᐊᕈᑦ 8 ᐃᓗᐊᓂ 2016 ᓯᕗᓪᓕᖅ ᐸᓐᓇᐅᑎᐅᑉ, ᑕᑯᔅᓴᕈᐃᔪᖅ ᐸᓐᓇᐃᔨᒃᑯᑦ ᕿᒥᕈᐃᔾᔪᑖᑕ ᐊᐅᓚᓂᐊᓂᒃ ᓄᓇᒦᑦᑐᓄᑦ 
ᐱᖁᑎᔾᔪᐊᑦ ᑐᑭᒨᖓᔪᓄᑦ. ᑖᓐᓇ ᑐᑭᓯᒋᐊᕈᑦ 8 ᐅᖃᐅᓯᖃᕈᒥᓇᖅᑐᖅ ᐊᑐᕈᒪᔭᑦ ᐊᖅᑯᑎᔅᓴᖏᑦ ᓲᓪᓗ ᑖᓐᓇ ᑭᕙᓪᓕᒻᒥ ᒫᓂᑑᕝᕙᒧᑦ 
ᐊᒻᒪᓗ ᒍᕋᐃᑉ ᐃᑉᐱᐊᔾᔫᔭᖓ ᐱᔭᕆᐊᖃᕋᔭᓐᓂᖏᑕ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᒪᓕᓐᓂᐊᕈᑎᒃ ᐆᒧᖓ ᐸᓐᓇᐅᑎᓕᐊᒧᑦ.  
 
ᐅᓇ ᐃᓗᐊᓐᖏᓕᐅᕆᓂᖅᓴ ᑖᔅᓱᒪ ᐸᓐᓇᐅᑎᓕᐊᑉ ᓄᑖᖑᔪᖅ ᑐᑭᓕᐅᔾᔨᓂᖓ ᑲᑎᓐᖓᔪᑦ ᐊᑐᖅᑐᓄᑦ ᑭᓪᓕᓕᐊᖑᔪᖅ ᐅᓇᓗ 
ᑎᑎᕋᖅᓯᒪᓂᖓ ᐃᓗᐊᓂ ᑎᑎᕋᖅᓯᒪᔪᑦ 5:  

“ᐆᒃᑐᕋᐅᑎᑦ ᐊᖅᑯᑎᔅᓴᒧᑦ ᐃᓗᐃᑦᑑᓪᓗᑎᒃ ᓈᒻᒪᑐᒻᒥᒃ ᐃᓂᖃᖅᑐᑦ ᓄᓇᐅᑉ ᐊᑐᕈᑖᓄᑦ ᑎᒃᑯᐊᖅᑕᐅᔾᔪᑎᖏᒍᑦ 
ᕿᒥᕐᕈᔭᐅᓂᐊᖅᐳᑦ ᒪᓕᑦᑎᐊᓐᓂᖓᓄᑦ ᖃᐅᔨᓴᕈᑎᒥᒃ. ᑖᒃᑯᐊ ᓴᓂᖅᑯᐃᔪᓐᓇᖅᑐᑦ ᑕᒪᐃᓐᓂᓕᒫᖅ ᐆᑦᑐᕋᕈᑏᑦ ᓄᓇᓯᐅᑦ 
ᐊᖅᑯᑎᔾᔪᐊᖏᓄᑦ ᓄᓇᓯᐅᑎᑯᑖᓪᓗ ᐊᖅᑯᑎᖏᑦ ᐱᔭᕆᐊᖃᖅᑎᑕᐅᕗᑦ ᐸᓐᓇᐅᑎᐅᑉ ᐋᖅᑭᒋᐊᕆᔾᔪᑖᓂᒃ, ᐱᓪᓗᒍ ᐊᖏᔪᒥᒃ 
ᓴᖅᑮᔪᓐᓇᓐᓂᖏᑕ ᐃᓅᖃᑎᒌᑦ−ᑮᓇᐅᔭᓕᐅᕈᑏᑦ ᐊᑦᑐᐃᓂᖃᓐᓂᖏᓄᑦ ᑲᑎᓐᖓᓕᖅᑎᑕᓄᑦ ᓄᓇᓕᓐᓄᑦ (ᒪᑉᐱᒐᖅ 44, 2016 
ᓯᕗᓪᓕᖅ ᐸᓐᓇᐅᑎᐅᑉ) 

ᐃᑲᔪᖅᓱᐃᔾᔪᑎᓂᒃ ᐃᓱᒪᓕᐅᕆᔾᔪᑎᖏᓄᑦ ᑖᔅᓱᒧᖓ ᐊᖏᕈᑎᒧᑦ ᐊᑕᔪᒧᑦ-ᓄᓇᕘᓕᒫᒥᑦ ᓄᖅᑲᖓᑎᑦᑎᔾᔪᑎᖏᑦ ᓄᓇᓕᑦ 
ᐊᑦᑐᐊᖃᑎᒌᓐᓂᖏᓄᑦ ᓄᓇᓯᐅᑦ ᐊᖅᑯᑎᔾᔪᐊᖏᑦ ᓄᓇᓯᐅᑎᑯᑖᓪᓗ ᐊᖅᑯᑎᖏᓄᑦ ᐱᑕᖃᕋᑎᒃ, ᓇᓪᓕᐊᓐᓂᑐᐃᓐᓇᖅ ᑕᕝᕙᓂ 
ᐸᓐᓇᐅᑎᓕᐊᒥᒃ, ᐊᒻᒪᓘᓐᓃᑦ ᐊᓯᒋᔪᓐᓇᖅᑕᖏᓄᑦ ᐊᑐᓕᖁᔭᖏᓄᓪᓗ ᑎᑎᕋᖅᓯᒪᓂᖏᓄᑦ.  

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᓄᓇᕗᑦ ᐊᖏᔪᐋᓗᒻᒥᒃ ᐃᓚᑰᓂᖃᖅᑐᖅ ᓄᓇᒧᑦ−ᑐᓐᖓᔪᒥᒃ ᐱᕈᑎᔾᔪᐊᓂᒃ ᐃᓯᕕᖓᓂᖃᖅᖢᓂ ᐃᖏᕐᕋᔪᓕᕆᓂᒻᒧᑦ, ᐆᒻᒪᖅᑯᑎᑦ 
ᐅᐊᔭᖏᒍᑦ ᓅᑦᑎᔾᔪᑎᖏᓄᑦ, ᑐᓴᐅᒪᖃᑦᑕᐅᑎᓂᒻᒧᓪᓗ ᐊᑐᖅᑕᐅᓲᓄᑦ. ᓄᓇᓕᓕᒫᕗᑦ ᑲᑎᓐᖓᔪᖃᓐᖏᑦᑐᑦ ᐊᖅᑯᑎᒃᑯᑦ ᐊᐃᐸᒥᓄᑦ 
ᐊᒻᒪᓗ ᐊᑯᓐᓂᐊᒍᑦ ᒐᕙᒪᖃᖃᑎᑦᑐ ᓄᓇᕘᓪᓗ ᐊᒡᒍᖅᓯᒪᓂᐊᓂᒃ. ᐃᓕᓴᕆᔭᖃᓐᓂᖅ ᐊᖅᑯᑎᔾᔪᐊᑦ ᐃᓚᖓᒍᑦ ᐊᖏᓛᒥᒃ 
ᓱᕋᐃᓂᖃᕈᓐᓇᒻᒪᑦ ᓂᔾᔪᑎᓂᒃ ᐱᓪᓗᒍ ᐊᒡᒍᖅᓯᒪᓕᖅᑎᑦᑎᓂᖓ ᓂᕿᑐᖅᑎᓄᓪᓗ ᐃᓯᖅᑕᐅᔪᓐᓇᓂᖓᓄᑦ, ᑖᔅᓱᒪ ᓯᕗᓪᓕᐅᑉ 
ᐸᓐᓇᐅᑎᓕᐊᖑᔫᑉ ᑐᕌᒐᖓ ᓄᓇᒃᑯᑦ ᐃᖏᕐᕋᔪᓕᕆᓂᑦ ᐊᖅᑯᑎᖏᓐᓄᑦ ᓱᓕ ᐃᒡᓗᖔᖓᓃᑦᑐᖅ ᓯᕗᓂᐊᒍᑦ ᑎᑎᕋᖅᓯᒪᓂᕕᓂᖏᑕ 
ᐸᓐᓇᐅᑎᓕᐅᖑᔫᑉ, ᐊᑭᕋᖅᑐᖅᖢᓂᓗ ᖃᖓᑦᑎᐊᖅ ᓄᓇᕘᑉ ᒐᕙᒪᒃᑯᖏᑕ (ᐊᓯᖏᓪᓗ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᓲᑦ) ᐊᑐᓕᖁᔭᖏᓐᓂᒃ.  
 
ᐸᓐᓇᐃᔨᒃᑯᑦ ᐱᔾᔪᑎᖃᕈᑎᖏᑦ ᑕᒪᐃᓐᓅᖓᔪᒥᒃ ᓄᖅᑲᖓᑎᑦᑎᓂᒻᒥᒃ ᓄᓇᓯᐅᑦ ᐊᖅᑯᑎᔾᔪᐊᖏᓂᒃ, ᑐᑭᓕᐅᕆᔭᐅᔪᑦ ᑭᒃᑯᓕᒫᓄᑦ 
ᐊᑐᖅᑕᐅᔪᓐᓇᓲᑦ ᐊᖅᑯᑎᒋᔭᑦ ᑭᒃᑯᓕᒫᓄᑦ ᐊᑐᕋᔅᓴᑦ ᐊᑯᓐᓂᐊᒍᑦ ᓄᓇᓕᖏᑕ, ᓄᓇᓯᐅᑎᑯᑖᓪᓗ ᐊᖅᑯᑎᖏᓄᑦ, ᑐᑭᓕᐅᕆᔭᑦ 
ᐃᓂᓪᓚᖓᔪᑦ ᑐᑭᒨᖓᓪᓗᑎᒃ ᓴᕕᕋᔭᓄᑦ ᐊᔅᓴᓗᐊᓕᓐᓄᑦ ᐱᖁᑎᔾᔪᐊᑦ ᓄᓇᓯᐅᑎᑯᑖᑦ ᐃᖏᕐᕋᔭᒍᑎᒋᓲᖏᓐᓂᒃ, ᐅᓂᒃᑳᕆᔭᐅᓇᑎᒃ 
ᑕᒪᐃᓐᓂᒃ ᐸᓐᓇᐅᑎᓕᐊᒥᓂᒃ ᐊᒻᒪᓘᓐᓃᑦ ᑎᑎᕋᖏᑕ O&R. ᑕᒪᓐᓇ ᐃᓕᖅᑯᓯᖃᓐᓂᖓ ᐊᖏᕈᑎᒧᑦ ᐊᑦᑐᐋᓂᖃᖅᑐᓕᒫᒧᑦ ᓄᓇᖏᓄᑦ 
ᓄᖅᑲᖓᔾᔪᑎ ᑕᒪᐃᓐᓄᓕᒫᑦ ᓄᓇᒧᑦ ᐊᑐᕈᑕᐅᓲᓄᑦ ᓈᒻᒪᖏᑦᑑᕗᖅ ᐅᖃᐅᓯᖃᓐᓂᖅ ᓄᓇᕘᒥ ᐸᓐᓇᐃᔨᒃᑯᑦ ᐱᓕᕆᐊᖏᓂᒃ ᐊᑖᒍᑦ 
NuPPAA, ᐊᑎᒃᑲᓐᓂᐊ−ᐅᖃᐅᓯᖅᑕᖓ 48(2) ᐱᔪᓐᓇᐅᑎᖏᓄᑦ. ᓄᓇᓕᓐᓄᑦ ᐊᑦᑐᐊᔾᔪᑏᑦ ᐊᖅᑯᑎᔾᔪᐊᑦ ᐱᕕᖃᖅᑎᑦᑎᔪᓐᓇᖅᑐᑦ 
ᐊᔭᐅᕆᓂᒻᒥᒃ ᑮᓇᐅᔭᒃᑯᑦ ᐱᕈᖅᐸᓪᓕᐊᓂᖓᑕ ᓄᓇᕘᑉ, ᐱᑕᖃᓕᖅᑎᑦᑎᓗᓂ ᐊᔾᔨᒌᖏᑦᑑᔪᓂᒃ ᐃᑲᔫᑎᔪᓂᒃ ᐱᐅᔪᒥᒃ ᒪᑐᐃᖅᓯᓂᒃᑯᑦ 
ᐱᕚᓪᓕᕈᑎᖏᒍᓪᓗ ᓄᓇᕗᒥᐅᑦ. 
 
ᑐᑭᓯᒋᐊᕈᑎᖓ 3 ᑕᕝᕙᓂ ᐸᓐᓇᐅᑎᓕᐊᒥ, ᓄᓇᓖᑦ ᓯᕗᓕᐅᕆᔭᖏᑦ ᐊᓐᓂᕆᔭᖏᓪᓗ ᑰᖃᕝᕕᖏᑕ ᓄᓇᖏᓄᑦ ᐊᐅᓚᑦᑎᓂᒻᒧᑦ ᐃᓂᖏᑦ 
ᐸᓐᓇᐅᑎᓕᐊᒧᑦ, ᓇᓗᓇᐃᖅᓯᕗᖅ ‘ᐃᑲᔪᖅᓱᐃᓂᒻᒥᒃ [ᑖᔅᓱᒧᖓ] ᐃᖏᕐᕋᔪᓕᕆᓂᒻᒧᑦ ᐱᖁᑎᔾᔪᐊᓄᑦ’ ᐃᓗᐊᖑᑦ 9 65−ᓂᒃ 
ᐃᒪᖃᕝᕕᖃᕝᕕᐅᓲᑦ ᓄᓇᖏᓂᒃ. ᑐᑭᓯᒋᐊᕈᑎᖓ 3 ᓇᓗᓇᐃᕆᓪᓗᓂ ᓄᓇᓕᐅᑉ ‘ᐃᓱᒫᓗᒋᔭᖏᓂᒃ ᐃᖏᕐᕋᔪᓕᕆᓂᒻᒧᑦ ᐱᖁᑎᔾᔪᐊᖏᓂᒃ 
7−ᓂᒃ 65−ᓂᒃ ᐃᒪᖃᕝᕕᐅᓲᓄᑦ. ᑕᐃᒪᓕ ᓄᓇᓕᓐᓄᑦ ᐃᑲᔪᖅᓱᐃᓂᖅ ᐃᖏᕐᕋᔾᔪᑎᖃᓐᓂᒻᒧᑦ ᐱᖁᑎᔾᔪᐊᓄᑦ ᐃᑲᔪᖅᓱᖅᑕᐅᕚ 
ᐃᓯᕕᖓᓂᖃᓐᓂᐊᓄᑦ ᐸᓐᓇᐃᔨᒃᑯᑦ ᓄᖅᑲᖓᔾᔪᑎᖏᓅᑦ ᓄᓇᓕᓐᓄᑦ ᐊᖅᑯᑎᔾᔪᐊᔅᓴᓄ, ᓄᓇᓯᐅᑎᑯᑖᑉ ᐊᖅᑯᑎᖏᓄᑦ, ᐊᒻᒪᓗ 
ᐊᔾᔨᒌᖏᑦᑐᓄᑦ ᐊᕐᕌᒍᓕᒫᒃᑯᑦ ᑐᑭᒨᖓᔪᓂᒃ ᐱᖁᑎᔾᔪᐊᕆᔭᐅᔪᓅᑦ?  
 
ᐅᐃᒍᖓ ᑭ ᑕᑯᔅᓴᕈᐃᕗᖅ ᐃᓯᕕᖓᓂᐊᑕ ᑕᔅᓱᒪ ᐸᓐᓇᐅᑎᓕᐊᑦ ᐊᑐᕈᒪᔭᖏᓄᑦ ᓄᖅᑲᖓᔾᔪᑎᔅᓴᓄᑦ ᓄᓇᒃᑯᑦ ᐃᖏᕐᕋᔪᓕᕆᓃᑦ 
ᓄᓇᕘᒥᑦ. ᐊᓪᓕᒻᒦᑦᑐᑦ ᑐᑭᓯᒋᐊᕈᑎᖓ ᐅᓂᒃᑳᕆᔭᓕᒃ 2016 ᐸᓐᓇᐅᑎᓕᐊᑉ ᓄᖅᑲᖓᔾᔪᑎᖏᓂᒃ ᐊᑦᑐᐊᓂᓖᑦ ᑕᒪᒃᑯᓄᖓ ᑐᑭᒨᖓᔪᑦ 
ᐱᖁᑎᔾᔪᐊᓄᑦ, ᐊᒻᒪᓗ ᐊᑦᑐᐃᓂᖏᓄᑦ ᓄᖅᑲᖓᔪᑦᑎᖏᑦ ᑕᑯᔭᐃᓐᓇᕆᓪᓗᒍ ᓄᓇᕘᒥ ᐊᖏᕈᑕᐅᓯᒪᔪᑦ ᓄᓇᐃᑦ ᐊᑐᖅᑕᐅᓲᖑᔪᑦ: 
 

ᐃᖏᕐᕋᔪᓕᕆᓂᐅᑉ ᐱᖁᑎᔾᔪᐊᑦ 
ᐊᔪᕈᑎᖏᑦ 

ᐊᖏᕈᑎᒧᑦ ᐊᑕᔪᖅ ᕿᑎᒻᒥᐅᑦ ᑭᕙᓪᓕᖅ ᕿᑭᖅᑕᓂ 
ᐃᓂᖓ 
(ᑭᓛᒥᑕ2) 

% ᐊᖏᕈᑎᒧᑦ 
ᐊᑕᔪᖅ ᓄᓇ 
ᐊᑐᖅᑕᖓ  

ᐃᓂᖓ 
(ᑭᓛᒥᑕ2) 

% ᐊᒡᒍᖅᓯᒪᔫᑉ  
ᓄᓇ ᐊᑐᖅᑕᖓ 

ᐃᓂᖓ 
(ᑭᓛᒥᑕ2) 

% ᐊᒡᒍᖅᓯᒪᔫᑉ  
ᓄᓇ ᐊᑐᖅᑕᖓ  

ᐃᓂᖓ 
(ᑭᓛᒥᑕ2) 

% ᐊᒡᒍᖅᓯᒪᔫᑉ 
ᓄᓇ ᐊᑐᖅᑕᖓ  

ᑐᑭᒨᖓᔪᑦ ᐱᖁᑎᔾᔪᐊᑦ  
377,967 18.3% 185,418 30.9% 115,643 25.4% 76,905 7.4% 

ᓄᓇᓯᐅᑦ ᐊᖅᑯᑎᔾᔪᐊᖏᑦ 2,099,96
5 100% 599,994 100% 455,752 100% 

1,044,22
0 100% 

ᓄᓇᓯᐅᑎᑯᑖᑉ ᐊᖅᑯᑖ 2,099,96
5 100% 599,994 100% 455,752 100% 

1,044,22
0 100% 

ᐅᑭᐅᒃᑯᑦ ᐊᖅᑯᑎ 0 0% 0 0% 0 0% 0 0% 
ᐅᑭᐅᒃᑯᑦ ᖁᐊᔭᑦᑐᓄᑦ ᐃᒡᓕᓂᑦ 0 0% 0 0% 0 0% 0 0% 

 
ᑖᓐᓇ ᐸᓐᓇᐅᑎᐅᑉ ᓄᖅᑲᖓᔾᔪᑎᖏᑦ ᑐᑭᒨᖓᔪᑦ ᐱᖁᑎᔾᔪᐊᓄᑦ ᑲᑭᐊᑦᑎᐊᕆᐊᓕᒃ ᓇᓖᕋᕆᓯᒪᓗᓂᓗ ᑕᒪᐃᓐᓂᒃ ᐊᔪᖏᒃᑯᓂ, 
ᐃᓕᓴᕆᓗᒍ ᐊᖏᔫᑎᑦ ᐱᕈᑎᔾᔪᐊᓄᑦ ᐊᖅᑯᑎᔅᓴᑦ ᓲᓪᓗ ᒍᕋᐃ ᐃᑉᐱᐊᔾᔫᔭᖓ ᐊᒻᒪᓘᓐᓃᑦ ᑭᕙᓪᓕᒻᒥᑦ ᒫᓂᑐᕝᕙᒧᑦ ᐊᖅᑯᑎᔅᓴᖓ 
ᑕᑯᔅᓴᕈᐃᕗᑦ ᓯᕗᓕᐅᕆᔭᓄᑦ ᒐᕙᒪᒃᑯᑦ ᐱᓕᕆᓇᓱᐊᒐᖏᓂᒃ, ᐃᑲᔪᐃᓇᓱᑦᑐᑦ ᐊᕐᕌᒍᒐᓴᑎᒍᑦ ᖃᓄᐃᓐᖏᑦᑎᐊᓐᓂᖏᑕ ᓄᓇᕘᒥᐅᑦ.  
 
ᐅᔾᔨᕆᔭᐅᔭᕆᐊᓕᒃ ᖁᓛᒍᑦ ᐅᖃᐅᓯᖃᑐᐃᓐᓇᕋᑦᑕ ᐊᑦᑐᐃᓪᓚᕆᑦᑐᓂᒃ ᓄᖅᑲᖓᔾᔪᑎᓂᒃ ᐃᓱᒪᒋᔭᖃᓐᖏᓚᖅ ᓴᓂᕌᒍᑦ ᐊᑦᑐᐃᓂᐅᔪᓂᒃ  
 



38 
 

ᐃᓂᓕᐅᖅᑕᐅᓂᖏ ᓴᖅᑮᒐᔭᖅᑕᖏᓐᓂᒃ. ᐃᓱᒪᒋᓗᒍ ᐃᓕᓯᓂᒻᒥᒃ ᓴᐳᒻᒥᔭᒥᒃ ᓄᓇᒥᒃ ᓄᖅᑲᖓᑎᑦᑎᔪᖅ ᑕᒪᒃᑯᓂᖓ ᑐᑭᒨᖓᔪᑦ 
ᐱᖁᑎᔾᔪᐊᖏᓂᑦ ᓴᖅᑭᑕᐅᓇᓱᑦᑐᖅ ᐊᑯᓐᓂᐊᒍᑦ ᐊᑐᕈᒪᔭᐅᔫᑉ ᐱᓕᕆᓂᐊᓄᑦ ᓯᒡᔭᐅᓪᓗ, ᓲᓪᓗ ᑎᒻᒥᐊ ᖃᖓᑕᓂᖓᑎᑐᑦ. 
ᐊᔪᓐᓇᓐᖏᑐᐃᓐᓇᕆᐊᓕᒃ ᑕᕝᕙᓂ ᐃᓂᖃᓐᓂᖓ ᓴᐳᒻᒥᔭᐅᔫᑉ ᓄᓇᖓᓂᒃ ᓄᖅᑲᖓᑎᑦᑎᒐᔭᓐᓂᖓ ᓯᓚᑖᓂ ᐃᓂᖃᖅᑐᒥᒃ 
ᐱᔭᕆᐊᑐᓕᖅᑎᑦᑎᓂᖓᒍᑦ ᓴᓇᔭᐅᒪᓂᐊᓄᑦ ᑮᓇᐅᔭᓂᓪᓗ ᐊᑐᓗᐊᕆᔾᔪᑎᓂᒃ ᓴᓇᔭᐅᔪᒪᔪᓄᑦ ᐊᓯᖓᒍᑦ ᐊᔪᓐᓇᕋᔭᖏᑦᑑᒐᓗᐊᑦ. 
ᐊᒃᑐᐃᓂᖓ ᐃᒪᓐᓇ, ᓱᕐᕋᐃᓂᖏᑦ ᑕᒪᒃᑯᐊ ᑐᑭᒨᖓᔪᑦ ᐱᖁᑎᔾᔪᐊᑦ ᓄᖅᑲᖓᔾᔪᑎᖏᑦ ᑕᒪᐃᓐᓂᒃ ᐊᑦᑐᐃᔪᑦ ᓴᓇᔪᓕᕆᔨᕈᓘᔭᓐᓂᒃ 
ᐱᕈᐃᓐᓇᕈᓐᓇᖅᖢᓂ. 
 
ᑕᐃᒪᓕ ᑕᕆᐅᒃᑯᑦ ᐃᖏᕐᕋᔪᓕᕆᓂᖅ ᑭᓪᓕᖃᓐᓂᖏᑦ ᐊᑐᕈᒪᔭᐅᔪᑦ ᐸᓐᓇᐅᑎᓕᐊᖑᔪᒥᒃ ᓴᖅᑮᖏᑦᑑᒐᓗᐊᑦ ᑕᕝᕙᓂ ᐃᓱᒫᓘᑎᓂᒃ 
ᐊᑐᖅᑐᓄᑦ ᓴᓇᔭᐅᔪᓄᑦ ᐅᓪᓗᒥ, ᑕᑯᔅᓴᕈᑐᐃᓐᓇᕆᐊᓕᒃ ᓯᕗᑦᑎᓐᓂ ᓴᓇᕙᓪᓕᐊᔪᓄᑦ ᑕᐃᑲᓂ ᒍᕋᐃ ᐃᑉᐱᐊᔾᔫᔭᖓᓂ ᑐᓚᕝᕕᒃ 
ᐊᖅᑯᑎᖓᑕᓗ (GBPR) ᓴᓇᔭᐅᓂᐊᓂᒃ ᐅᑭᐅᖅᑕᖅᑑᑉ ᐅᒥᐊᔾᔪᐊᒃᑯᑦ ᐊᖅᑯᓵᕝᕕᐊᓂ ᐊᑯᓐᓂᐊᒍᑦ ᐃᖃᓗᒃᑑᑦᑎᐊᑉ ᕿᑭᖅᑕᖓᑕ ᐊᒻᒪᓗ 
ᓄᓇᐃᓐᓇᖓᑕ ᑲᓇᑕᐅᑉ ᑕᒪᓐᓇᓗ ᓯᕗᓂᑦᑎᓐᓂ ᓴᖅᑮᑐᐃᓐᓇᕆᐊᖃᖅᖢᓂ ᐸᓐᓇᐅᑎᐅᑉ ᐋᖅᑭᒋᐊᕈᑎᖏᓂᑦ. ᑕᐃᒪᓕ ᑖᓐᓇ GBPR 
ᓴᓇᔭᐅᒍᓂ ᓯᕗᓪᓕᖅᐹᖅ ᐱᔾᔪᑎᖓ ᐃᑲᔪᐃᓂᐅᓗᓂ ᓴᕕᕋᔭᔅᓴᒥᒃ ᐅᔭᕋᓐᓂᐊᓐᓂᐅᔪᑦ ᓴᕕᕋᔭᖃᖅᑑᑉ ᓄᓇᖏᓐᓂᑦ. 
 
ᐊᔾᔨᖃᕋᑎᒃ ᒎᓗᑦ ᓴᓇᔭᐅᒪᓂᖏᓄᑦ, ᐅᓄᓛᖑᔪᑦ ᐅᓪᓗᒥ ᐊᖏᖅᑕᐅᓯᒪᔪᑦ ᐱᓕᕆᐊᖑᔪᒪᔪᑦ ᓄᓇᕘᒥ, ᓴᕕᕋᔭᑐᐃᓐᓇᒧᑦ ᓴᓇᔭᐅᔪᒪᔪᑦ 
ᐱᓯᒪᓲᖑᒻᒪᑕ ᐊᖏᔪᒻᓚᕆᒻᒥᒃ ᐅᓯᑲᖅᑕᐃᓂᒻᒧᑦ ᐃᓗᓕᖃᓐᓂᒻᒥᒃ ᓴᕕᕋᔭᔅᓴᖁᑎᓂ ᐊᐅᓪᓛᖅᑎᓐᓇᓱᒃᖢᒍ ᓂᐅᕕᖅᑎᖏᓐᓄᑦ. ᐃᓚᖓᒍᑦ 
ᐊᑐᖅᑕᐅᓲᓂᒃ ᑮᓇᐅᔭᓕᐅᕈᓐᓇᓐᓂᖏᑦ ᓴᓇᐅᔭᔪᒪᔫᑉ ᑐᓐᖓᕕᒋᔭᖅ ᑲᔪᓯᔪᓐᓇᓲᖅ ᐊᑦᑎᒋᓂᖓ ᓇᓕᒧᒃᑯᓂ ᐊᕐᕌᒍᑕᒫᖅ 
ᐅᔭᕋᓐᓂᐊᖅᑕᖏᑦ ᐅᒥᐊᔾᔪᐊᒃᑯᑦ ᐊᕐᕌᒍᑕᒫᖅ ᐅᓯᔭᐅᓂᖏᓄᑦ ᓯᑯᓯᐅᖅᑕᐅᓂᖓᑕᓗ. ᑕᐃᑲᓂ ᑕᑯᔅᓴᕈᕈᓂ ᐊᑐᕆᐊᖃᓕᖅᑎᑕᐅᓗᓂ 
ᓴᓇᔭᐅᔪᒪᔪᓄᑦ ᐃᑲᔪᖅᓱᖅᑕᑦ ᑖᔅᓱᒪᐅᑉ GBPR, ᓄᖅᑲᖓᔾᔪᑎᓕᐊᑦ ᐃᓗᐊᓃᑦᑐᑦ ᑎᒃᑯᐊᖅᓯᓂᐊᑕ ᐱᕕᖃᖅᑎᑦᑎᕗᖅ ᐆᑦᑐᕋᓐᓂᒻᒥᒃ 
ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᐊᒻᒪᓘᓐᓃᑦ ᒥᓂᔅᑕᒧᑦ ᓴᓂᕝᕙᐃᑎᑕᐅᓂᖓᓂᒃ.  
 
ᐊᖏᖃᑎᒌᒍᑖ ᐊᑯᓐᓂᐊᒍᑦ ᓄᓇᕘᑉ ᒐᕙᒪᖏᑕ ᕿᑎᒻᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕᓗ ᐱᔾᔪᑎᖃᖅᑐᖅ ᑖᔅᓱᒥᖓ ᒍᕋᐃ ᐃᑉᐱᐊᔾᔫᔭᖓᓂ 
ᑐᓚᕝᕕᒃ ᐊᖅᑯᑎᖓᑕᓗ ᓴᓇᔭᐅᓂᔅᓴᖓᓂᒃ ᐃᓚᖃᖅᑐᖅ ᐊᑐᖁᔭᐅᔪᓂᒃ ᑭᒡᓕᖃᖅᑎᑦᑎᔪᑦ ᓯᑯᓯᐅᓐᓂᒻᒧᑦ ᐱᓕᕆᓂᐅᔪᓂᒃ. ᑕᐃᑲᓐᖓᑦ 
ᐸᓐᓇᐃᓂᐅᑉ ᑕᐅᑦᑐᒐᖓᓂᒃ ᑖᓐᓇ ᕿᓐᖑᐊᑉ ᑲᖏᖅᖢᖓ ᐱᐅᓛᒥᒃ ᐃᓯᕝᕕᖃᕈᓐᓇᖅᑐᖅ ᓄᓇᐃᓐᓇᖓᑕ ᕿᑎᒻᒥᐅᑦ, ᐊᒻᒪᓗ ᐅᓄᖅᑐᓂᒃ 
ᑕᑯᔅᓴᕈᖅᑎᑦᑎᔪᓐᓇᖅᖢᓂ ᐱᑕᖃᖏᒃᑯᓂ ᑲᔪᓯᔪᓐᓇᕋᔭᖏᑦᑐᓂᒃ. ᐅᔾᔨᕆᔭᕗᑦ ᑭᓯᐊᓂ ᐊᑦᑐᐃᓂᖃᓐᓂᖓ ᑐᒃᑐᓄᑦ, ᑕᐃᒫᓪᓗ 
ᓂᕿᖃᓐᓂᒻᒧᑦ ᐊᖑᓇᓱᓐᓂᐅᑉ ᐱᔪᓐᓇᐅᑎᖏᑦ ᐊᓐᓂᕈᓱᓐᓃᓪᓗ, ᐊᖏᔪᒥᒃ ᕿᒥᕐᕈᐃᓂᖃᖅᑎᑦᑎᓂᐊᒻᒪᑕ ᐊᖅᑯᑎᒋᓗᒋᑦ ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᐅᓚᔾᔪᓯᖏᒍᑦ ᓯᕗᓂᐊᒍᑦ ᐊᐅᓚᔾᔭᒋᐊᓐᓂᐅᑉ. ᓄᓇᐅᑉ ᐃᒪᖏᒍᑦ ᑐᒃᑐᑦ ᐃᑳᕝᕕᖏᑕ ᑎᒃᑯᐊᖅᑕᐅᓂᖏᑦ 
ᐃᓗᐊᒍᑦ ᓴᓂᕌᒍᓪᓗ (20ᑭᓛᒥᑕ ᐊᕙᑖᒍᑦ) ᕿᓐᖑᐊᑉ ᑲᖏᖅᖢᐊᓂ ᐊᑦᑐᐃᔪᓐᓇᕆᕗᑦ ᐅᓄᖅᑐᓂᒃ ᓯᕗᓂᑦᑎᓐᓂ ᓴᖅᑭᑐᐃᓐᓇᕆᐊᓕᓐᓂᒃ 
ᓴᓇᔪᓕᕆᔨᑦ ᐱᓕᕆᔭᖏᓄᑦ ᑲᒪᒋᔭᐅᑦᑎᐊᓪᓗᑎᒃ ᓯᕗᒧᒍᓐᓇᕋᔭᖅᑐᕕᓂᐅᒐᓗᐊᑦ. 
 
ᓴᐲᓇ ᒎᓗ ᕿᓪᓚᔪᑭᐊᓪᓗ ᐃᒻᒥᒃᑯᑦ, ᑲᑐᔾᔨᖃᑎᖃᓐᓂᒻᒥᒍᓪᓗ ᒋᓚᓐᑯᐊ ᐃᒃᓯᑐᕌᑕ ᐱᒋᐊᕈᒪᓯᒪᕗᑦ ᒪᕐᕉᓐᓂᒃ ᓴᓇᔪᓕᕆᓂᐅᔪᓂᒃ ᐊᑐᓛᒥᒃ 
ᐱᖁᑎᔾᔪᐊᖃᕈᒪᓪᓗᑎᒃ ᕿᓐᖑᐊᑉ ᑲᖏᖅᖢᐊᑕ ᓯᔾᔭᖓᒍᑦ; ᑕᕆᐅᑉ ᓯᔾᔭᖓᓂ ᐃᓂᓪᓚᖓᕝᕕᖓ ᑖᔅᓱᒪᐅᑉ ᐹᒃ ᑰᖓᑕ ᒎᓗᒧᑦ 
ᓴᓇᔭᐅᓂᖓ ᐊᒻᒪᑦᑕᐅᖅ ᐃᑎᔪᒥᒃ ᑐᓚᑦᑕᕝᕕᔅᓴᖓ ᕿᓐᖑᐊᑉ ᑐᓚᑦᑕᕝᕕᐊᑕ ᐊᖅᑯᑎᒋᔭᖓᑕᓗ (BIPR). ᑕᐃᒪᓕ ᒫᓐᓇ ᑕᒪᒻᒥᒃ 
ᓴᓇᔭᐅᔪᒪᔫᒃ ᐅᓪᓗᒥ ᓴᐳᒻᒥᔭᐅᔫᒐᓗᐊᑦ ᓄᓇᕘᒥ ᐸᓐᓇᐃᓂᒻᒧᑦ ᓴᓇᔭᐅᔪᒪᔪᓄᓪᓗ ᕿᒥᕐᕈᐃᓂᖏᓄᑦ (NuPPAA) ᓅᓐᓂᖏᓄᑦ 
ᐅᖃᐅᓯᕆᔭᖏᒍᑦ, ᓇᓪᓕᐊᑐᐃᓐᓇᖅ ᐊᖏᔫᔪᖅ ᐊᓯᔾᔨᐅᑎᓂᖓ ᓱᕋᐃᔪᓐᓇᕋᔭᖅᑐᖅ ᓯᕗᓂᕆᔭᖏᓐᓂᒃ ᓴᓇᔭᐅᔪᒪᔪᑦ. 

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐅᑎᖅᑎᓪᓗᒍ ᑐᑭᓕᐅᕆᓂᖓ ᑲᑎᓐᖓᔪᑦ ᐊᑐᖅᑕᐅᓂᖏᑦ ᐃᓕᖅᑯᓯᕆᔭᕕᓂᐊᓄᑦ 2014 ᐸᓐᓇᐃᔨᒃᑯᑦ ᐸᓐᓇᐅᑎᓕᐊᕕᓂᖓᓄᑦ. ᐲᓪᓗᒍ 
ᑖᓐᓇ ᓄᓇᕘᓕᒫᒧᑦ ᐊᖑᕈᑕᐅᕝᕕᐅᓯᒪᔪᒧᑦ−ᑕᒪᐃᓐᓂᒃ 2016 ᐸᓐᓇᐅᑎᓕᐊᑉ ᓄᖅᑲᖓᑎᑦᑎᓂᖓ ᓄᓇᓯᐅᑦ ᐊᖅᑯᑎᔾᔪᐊᖏᓄᑦ 
ᓄᓇᓯᐅᑎᑯᑖᓪᓗ ᐊᖅᑯᑎᖏᓄᑦ, ᑕᐃᒍᖅᓯᒪᓂᖏᓄᑦ ᑕᕝᕙᓂ. ᐲᓪᓗᒍ ᐊᑐᕆᐊᖃᖅᑎᑦᑎᓂᖓ ᑕᒪᐃᓐᓂᒃ ᓄᓇᓯᐅᑦ ᐊᖅᑯᑎᔾᔪᐊᖏᓄᑦ 
ᓄᓇᓯᐅᑎᑯᑖᓪᓗ ᐊᖅᑯᑎᖏᓄᑦ ᐆᑦᑐᕋᐅᑎᖏᓂᒃ ᐱᔭᕆᐊᖃᓐᓂᖏᑕᓗ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ. ᐊᐅᓚᑦᑎᓂᐅᑉ ᐃᓱᒪᖃᐅᓯᖏᒍᑦ 
ᑕᑯᓪᓗᒍ, ᑲᒪᒋᔭᐅᓂᖏᑦ ᐊᔾᔨᒌᑦᑎᑕᐅᔭᕆᐊᓕᑦ ᐃᓕᖅᑯᓯᕈᓘᔭᖏᑦ ᑐᑭᒨᖓᔪᑦ ᐱᖁᑎᔾᔪᐊᑦ.  
 
ᑕᐃᒪᓕ ᓄᓇᕘᒥ ᐸᓐᓇᐃᔨᒃᑯᑦ ᑎᒥᖓ ᐃᑉᐱᒋᔭᖃᕈᑎᒃ ᐊᖏᔪᓪᓚᕆᒻᒥᒃ ᑭᒃᑯᒃᓕᒫᓄᑦ ᐃᓱᒫᓘᑕᐅᓂᖃᕈᑎᒃ ᐊᑐᓃᖓᔪᒧᑦ ᑐᑭᒨᖓᔪᑦ 
ᐱᖁᑎᔾᔪᐊᖏᑕ ᓴᓇᔭᐅᔪᒪᓂᐊᓄᑦ, ᑐᓴᖅᑎᑦᑎᓂᐊᖅᐳᑦ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᓄᑦ ᒪᓕᓐᓂᖓᓄᑦ ᕿᒥᕐᕈᐃᓪᓗᑎᒃ 
ᐊᖅᑮᔭᕕᓂᐊᓂᒃ ᑎᑎᖅᑲᑎᒍᑦ.  
 
ᐃᓚᒋᐊᓪᓗᒍ ᐱᖃᓯᐅᔾᔨᓂᖓ ᓇᓪᓕᐊᑐᐃᓐᓇᖅ ᓴᐳᒻᒥᔭᐅᔪᖅ ᓄᓇᖓ ᑎᒃᑯᐊᖅᑕᐅᓯᒪᓂᐊ ᐃᓚᖃᓐᓂᖓᓐᓂᒃ 'ᑐᑭᒨᖓᔪᑦ  

ᐱᖁᑎᔾᔪᐊᓂᑦ' ᑖᒃᑯᐊ ᒫᓐᓇᐅᔪᖅ ᓄᖅᑲᖓᑎᑕᐅᔪᑦ ᓴᓂᕝᕙᑦᑕᐅᔪᓐᓇᓐᓂᖏᓄᑦ ᒪᓕᓪᓗᒍ ᑐᓐᓂᕆᔭᐅᓂᖓ ᐊᔅᓱᕈᐊᖑᔪᖅ ᓴᓂᕌᒍᑦ 
ᐊᑐᖅᑕᐅᔪᔅᓴᓄᑦ ᕿᒥᕐᕈᐃᓂᖅ, ᓲᓪᓗ ᐊᐅᓚᓂᐅᓯᒪᔪᖅ ᐊᑐᐃᓐᓇᐅᑎᑕᐅᔪᖅ ᐃᓗᐊᓂ ᑐᑭᓯᒋᐊᕈᑦ 8. 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-12 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋ
ᔭᐅᖁᔭᖅ 

ᐳᓚᕋᑎᖃᕈᓐᓇᓐᓂᐊᑕ ᐱᑕᖃᕈᓐᓇᓐᓂᐊ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᖅ 2, ᐅᖃᐅᓯᖅᑕᖓ 2.2.1.4 
ᐸᓐᓇᐃᔨᒃᑯᑦ, 2016 O&R, ᑎᑎᕋᖅᓯᒪᔪᖅ 2, ᐅᖃᐅᓯᖅᑕᖓ 2.2.1.4 
ᑐᓐᖓᓴᐃᔩ, the ᓄᓇᕘᑉ ᒐᕙᒪᒃᑯᖏᑕ ᐳᓚᕋᑦᑐᓕᕆᓂᒻᒧᑦ ᐊᑐᕈᒪᔭᖏᑦ  

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᑖᓐᓇ ᓯᕗᓪᓕᖅ ᐸᓐᓇᐅᑎᖓ ᐱᓕᕆᐊᖃᖅᑐᖅ ᐳᓚᕋᑦᑐᓕᕆᓂᒻᒥᒃ ᓇᓗᓈᖁᔪᒥᒃ, ᐊᒻᒪᓗ ᐱᑕᖃᖅᑎᑦᑎᔪᓐᓇᖅᑐᒥᒃ 
ᒪᑐᐃᕆᓂᒻᒥᒃ ᐳᓚᕋᑦᑐᓕᕆᓂᐅᑉ ᐊᐅᓚᓂᖏᓐᓂᒃ ᕿᒥᕐᕈᔭᐅᓂᖃᓕᓪᓗᑎᒃ ᐊᖏᔫᔪᒥᒃ ᓂᕈᐊᒐᔅᓴᐅᖏᑦᑐᒥᒃ 
ᐃᓱᒪᖅᓲᑎᖃᕈᑎᐅᓂᖓᓄᓪᓗ ᐸᓐᓇᐃᔨᒃᑯᓐᓄᑦ/ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ. ᑕᐃᒪᓕ ᑖᓐᓇ 2016 ᓯᕗᓪᓕᖅ ᐸᓐᓇᐅᑎᖓ 
ᓴᖅᑮᒐᓗᐊᖅᑎᓪᓗᒍ ᐊᒥᓲᔪᓂᒃ ᓄᖅᑲᖓᔾᔪᑎᓂᒃ ᐳᓚᕋᑦᑐᓕᕆᓂᒻᒧᑦ, ᐊᒻᒪᓗ ᐃᓗᐊᓂ ᑎᑎᕋᖅᓯᒪᒧᑦ 1 ᑕᐃᒍᖅᑕᖏᓐᓂᒃ 
ᐳᓚᕋᑦᑐᓕᕆᓂᖅ ᐃᓚᒋᔭᐅᕗᖅ ᑎᓴᒪᓄᑦ ᐊᒡᒍᖅᑕᐅᓯᒪᔪᓄᑦ ᐃᓚᓕᐅᔾᔨᓛᑦ ᓄᓇᕘᑉ ᐊᖏᓪᓕᓕᖅᑐᒥᒃ ᑮᓇᐅᔭᓕᐅᕈᓯᖏᓐᓂᒃ, 
ᑖᓐᓇ ᐸᓐᓇᐅᑎᓕᐊᖅ ᐱᖃᕋᓂ ᑐᕌᖓᓪᓚᕆᑦᑐᒥᒃ ᐅᖃᐅᓯᖅᑕᖓᓐᓂᒃ ᐅᓂᒃᑳᕆᔭᓕᒻᒥᒃ ᐳᓚᕋᑦᑐᓕᕆᓂᒻᒧᑦ 
ᓄᖅᑲᖓᔾᔪᑎᖏᓐᓂᒃ, ᐊᒻᒪᓘᓐᓃᑦ ᓄᓇᖏᓐᓂᒃ ᐱᖃᖅᑐᑦ ᐳᓚᕋᑎᖃᕈᓐᓇᓐᓂᐊᑕ ᐱᑕᖃᕈᓐᓇᓐᓂᐊ.  
 
ᑖᓐᓇ ᐸᓐᓇᐅᑦ ᓄᖅᑲᖓᑎᑦᑎᕗᖅ “ᓅᑕᔅᓴᐅᖏᑦᑐᓂᒃᐳᓚᕋᑦᑐᓕᕆᓂᒻᒧᑦ-ᐊᑦᑐᐊᔪᓂᒃ ᓴᓇᔭᐅᓯᒪᔪᓂᒃ” ᐃᓗᐊᓂ ᓄᓇᐅᑉ 
ᐃᒪᖏᒍᑦ ᑐᒃᑐᑦ ᐃᑳᕝᕕᖏᓐᓂᒃ ᓴᐳᒻᒥᔭᐅᔪᑦ ᓄᓇᖏᑦ (ᑕᐃᔭᐅᔪᑦ 159 ᐃᓗᐊᓂ ᓇᓗᓇᐃᕈᑦ ᐃ ᑖᔅᓱᒪ ᐸᓐᓇᐅᑎᐅᑉ). ᑖᓐᓇ 
ᐸᓐᓇᐅᑎ ᑭᓪᓕᖃᖅᑎᑦᑎᒋᕗᖅ ᐅᒥᐊᔾᔪᐊᓂᒃ ᐳᓚᕋᑎᓄᑦ ᐊᑐᖅᑕᐅᔪᑦ ᐳᓚᕋᑦᑐᓕᕆᓂᒻᒧᑦ ᐃᓚᖏᒍᑦ ᓄᓇᓕᐅᑉ ᐃᓂᖓᑕ 
ᐱᔪᒪᕝᕕᖃᕝᕕᖏᓂᒃ ᓴᐳᒻᒥᔭᐅᔪᑦ ᓄᓇᖏᑦ: ᐃᒡᓗᓕᐅᑉ ᐃᑭᕋᓴᖓ ᐊᒻᒪᓗ ᒫᕕᑦ ᑲᖏᖅᖢᖓ (ᑕᐃᔭᐅᔪᑦ 73, 74 ᐊᑐᓂᑦ 
ᐃᓗᐊᓂ ᐃᓚᒋᔭᖓᑕ ᐃ; ᑖᒃᑯᐊ ᐃᓃᑦ ᓄᖅᑲᖓᑎᑦᑎᔪᑦ ‘ᑕᕆᐅᒃᑯᑦ ᐅᓯᑲᖅᑕᐃᓂᒻᒥᒃ’ ᑖᓐᓇ ᑐᑭᓕᐅᕆᓯᒪᓇᓂ ‘ᑕᕆᐅᒃᑯᑦ 
ᐅᓯᑲᖅᑕᐃᓂᖅ’ ᐃᓗᐊᒍᑦ ᑖᔅᓱᒪ ᐸᓐᓇᐅᑎᓕᐊᖑᔫᑉ).  
 
ᑖᓐᓇ ᐸᓐᓇᐅᑎᓕᐊᖅ ᓴᖅᑮᒋᕗᖅ ᓄᖅᑲᖓᔾᔪᑎᔅᓇᓂᒃ ᑕᕆᐅᒧᑦ ᑐᓐᖓᔪᓂᒃ ᐳᓚᕋᑦᑐᓕᕆᔾᔪᑎᓂᒃ ᐊᑐᓐᓂᕆᔭᖏᓂᓪᓗ 
ᐊᑐᖅᖢᒋᑦ ᐃᓕᓯᔭᖃᓐᓂᖏᑦ ᑭᓪᓕᓯᓂᐊᕈᑎᓂᒃ ᐊᑦᑐᐊᔪᑦ ᐊᔾᔨᖃᖏᑦᑐᖅ ᐊᐅᓚᑕᖅ ᓄᓇᖏᓄᑦ. ᑖᓐᓇ ᐸᓐᓇᐅᑎᓕᐊᖅ 
ᐃᓚᖃᕆᐊᓕᒃ ᐅᑎᖅᑕᓲᑦ ᑎᒻᒥᐊᑦ ᐃᕙᕝᕕᖏᓄᑦ (ᓄᓇᒥᐅᑕᑦ, ᖃᖓᑕᕝᕕᒋᓲᖏᑦ ᑕᕆᐅᒻᒥᓪᓗ) ᓴᓂᕝᕙᒍᑎᔅᓴᖏᑦ ᐅᓂᒃᑳᑦ 
ᐃᓗᐊᖑᑦ ᑐᑭᓯᒋᐊᕈᑎᖓ 2, ᐃᓚᒋᐊᕆᓪᓗᑎᒃ: “ᒪᓕᒐᑎᒍᑦ ᐊᐅᓚᑦᑎᔩᑦ ᑎᒥᖏᑦ, ᓇᐅᒃᑯᑦ ᐊᑐᓛᖑᔪᒃᑯᑦ, ᐃᓕᓯᔭᕆᐊᓖᑦ 
ᓴᓂᕝᕙᒍᑎᔅᓴᖏᓂᒃ ᐃᓗᐊᓂ ᑐᑭᓯᒋᐊᕈᑎᖓ 2 ᑕᒪᐃᓐᓂᒃ ᑕᕆᐅᑉ ᑎᒻᒥᐊᖏᓐᓄᑦ ᑐᓐᓂᕆᔭᐅᑎᓪᓗᒋᑦ ᐱᔪᓐᓇᐅᑎᖏᑦ, 
ᓚᐃᓴᓐᓯᖏᑦ, ᐊᔪᓐᖏᔾᔪᑎᒋᔭᖏᓪᓗ”.  
 
ᐊᔾᔨᐸᓘᔭᖓᒍᑦ ᐸᓐᓇᐅᑎᓕᐊᖓ ᓄᖅᑲᖓᑎᑦᑎᒋᕗᖅ ᑕᕆᐅᒃᑯᑦ ᐅᓯᑲᖅᑕᐃᓂᒻᒥᒃ (ᐱᖃᓯᐅᑎᔪᑦ ᐳᓚᕋᑎᓄᑦ ᐅᒥᐊᔾᔪᐊᑦ ᐊᒻᒪᓗ 
ᐊᑦᑐᐊᔪᑦ ᐅᒥᐊᔾᔪᐊᒥᑦ ᓂᐅᕋᐃᔾᔪᑕᐅᓲᑦ ᐃᓄᖏᓐᓄᑦ) ᐊᖅᑯᑎᒋᓪᓗᒋᑦ ᑐᒃᑑᑉ ᑕᕆᐅᑉ ᓯᑯᖓᒍᑦ ᐃᑳᕝᕕᖏᑦ (ᑕᐃᔭᐅᔪᑦ 152, 
153, 154), ᖃᐅᓪᓗᖅᑖᑉ ᐅᒋᐊᖃᕝᕕᖏᑕᓗ (ᑕᐃᔭᐅᔪᑦ 161), ᐊᒻᒪᑦᑕᐅᖅ ᓯᑯᓱᐃᑦᑐᖏᓄᑦ (ᑕᐃᔭᐅᔪᑦ 157, ᐊᒻᒪᓗ 158) 
ᐃᓗᐊᒍᑦ ᐊᒡᒍᖅᓯᒪᔪᑦ ᐅᓪᓗᖁᑎᖏᑕ ᑕᖅᑭᐅᑉ ᐃᓗᐊᒍᑦ ᐅᓪᓗᖃᖅᖢᑎᒃ.  
 
ᐃᓗᐊᒍᑦ O&R ᑎᑎᕋᖅᓯᒪᔭᖏᑕ ᓄᓇᕘᒥ ᐸᓐᓇᐃᔨᒃᑯᑦ ᐅᔾᔨᕆᔭᖃᖅᖢᑎᒃ ᐳᓚᕋᑦᑐᓕᕆᓂᐅᑉ ᓄᓇᒥᒃ ᐊᑐᓐᓂᕆᔭᖏᑕ 
ᐅᓗᕆᐊᓇᖅᑑᓂᖏᓂᒃ ᐅᓄᖅᑐᓄᑦ ᐊᑐᖅᑕᐅᔪᒪᔪᓄᑦ ᑎᒃᑯᐊᖅᑕᐅᔪᓄᑦ ᐃᓂᓄᑦ, ᑭᓯᐊᓂᓕ ᐱᑕᖃᕋᓂ ᐅᖃᐅᓯᖅᑕᖓᓂᑦ 
ᑐᕌᖓᓂᓕᒻᒥᒃ ᐅᓂᒃᑳᕆᔭᖃᓐᓂᒻᒥᒃ ᓄᓇᕘᑉ ᐸᓐᓇᐃᔨᖏᑕ ᐃᓱᒪᓕᐅᕈᑎᖏᓄᒃ ᖃᓄᖅ ᑖᓐᓇ ᐸᓐᓇᐅᑎᓕᐊᖓ ᑲᒪᒋᔭᖃᒻᒪᖔᑦ 
ᓄᓇᒥᒃ ᐊᑐᓐᓂᐅᓲᒥᒃ.  
 
ᓄᖅᑲᖓᔾᔪᑎᑦ ‘ᓄᓇᐅᑉ ᐃᒪᖏᒍᑦ ᑐᒃᑐᐃᑦ ᐃᑳᕝᕕᖏᑦ’ ᑕᕝᕙᓂ O&R ᑐᓗᓐᓂᖃᖅᑐᑦ ᑖᔅᓱᒪ ᐸᓐᓇᐅᑎᓕᐊᖓᑕ  
ᑐᑭᓯᒋᐊᕈᑎᖓ 1 ᓄᖅᑲᖓᔾᔪᑎᖏᓄᑦ: ‘ᓅᑕᔅᓴᐅᓐᖏᑦᑐᑦ ᐳᓚᕋᑦᑐᓕᕆᓂᒻᒧᑦ ᐊᑦᑐᐊᔪᑦ ᓴᓇᔭᐅᓯᒪᔪᑦ’ ᐃᓚᒋᔭᐅᓪᓗᓂ 
ᐊᔪᖅᑎᑕᐅᔪᓄᑦ ᐃᓗᐊᓂ ᐸᓐᓇᐅᑎᐅᑉ ᑭᓯᐊᓂ ᐅᖃᐅᓯᐅᓇᓂ ᑎᑎᕋᖅᑕᖏᓄᑦ ᐃᓗᐊᓂ O&R. ᓇᓗᓇᖅᑐᖅ ᑖᓐᓇ 
ᓇᕿᑦᑕᖅᑐᒧᑦ ᑕᒻᒪᖅᓯᒪᒻᒪᖔᑦ ᐊᒻᒪᓘᓐᓃᑦ ᓄᓇᕘᒥ ᐸᓐᓇᐃᔨᒃᑯᑦ ᑐᕌᒐᕆᒻᒪᖔᔾᔪᒃ ᓄᖅᑲᖓᑎᑦᑎᓂᒻᒥᒃ ᓅᑕᔅᓴᐅᓐᖏᑦᑐᓂᒃ 
ᐳᓚᕋᑦᑐᓕᕆᓂᒻᒧᑦ ᐊᑦᑐᐊᓂᓕᓐᓂᒃ ᓴᓇᔭᐅᓯᒪᓲᓂᒃ ᑐᒃᑐᐃᑦ ᐃᑳᕝᕕᖏᑕ ᐃᓗᐊᒍᑦ.  

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᓄᓇᕘᑉ ᒐᕙᒪᒃᑯᖏᑦ ᐃᑲᔪᖅᓱᐃᓐᖏᓚᑦ ᐊᑐᕆᐊᖃᓐᖏᑦᑐᓂᒃ ᐃᓕᔭᐅᔪᓂᒃ ᓄᖅᑲᖓᑎᑦᑎᔪᑦ ᐳᓚᕋᑦᑐᓕᕆᓂᐅᑉ ᐃᓚᖏᓄᑦ ᐃᓗᐊᓂ 
ᐸᓐᓇᐅᑎᓕᐊᖑᔫᑉ ᓄᓇᕘᒧᑦ ᐱᓪᓗᒍ ᓴᖅᑭᑐᐃᓐᓇᕆᐊᓕᑦ ᓄᖅᑲᖓᔾᔪᑎᑦ ᐊᖏᔪᒥᒃ ᐊᑐᖅᑕᓄᑦ ᐳᓚᕋᑦᑐᓕᕆᓂᒻᒧᑦ ᐃᓂᐅᔪᓂᒃ 
ᐊᖏᔫᔪᒥᓪᓗ ᐱᐅᓐᖏᑦᑐᒥᒃ ᐊᑦᑐᐃᓂᖃᕈᓐᓇᓐᓂᖓ ᐱᓕᕆᔨᒋᔭᐅᓲᓄᑦ ᐃᓗᐊᓂ. ᑭᓯᐊᓂ, ᓄᓇᕘᑉ ᒐᕙᒪᖏᑦ ᐃᓕᓴᖅᓯᕗᑦ 
ᐱᔾᔪᑎᖃᕈᑕᐅᓂᖏᑕ ᓱᓕᔪᒥᒃ ᓄᖅᑲᖓᕚᓪᓕᕈᑎᔅᓇᓄᑦ ᐃᓚᖏᓄᑦ ᐱᓕᕆᔭᐅᓲᓄᑦ ᐳᓚᕋᑦᑐᓕᕆᓂᒻᒥ ᐃᓚᖏᒍᑦ ᐅᓪᓗᖏᑕ ᐃᓚᖏᓂ 
ᓄᓇᒋᔭᐅᔪᓂᒃ. 
 
ᑕᐃᒪᓕ ᓄᓇᕘᒧᑦ ᐸᓐᓇᐅᑎᓕᐊᖓ ᐃᓱᒪᒋᔭᖃᕈᓂ ᐳᓚᕋᑦᑐᓕᕆᓂᒻᒧᑦ ᓄᖅᑲᖓᔾᔪᑎᓄᑦ ᓂᕆᐅᒋᔭᐅᕗᖅ ᑖᓐᓇ ᐃᓚᖓ 5 ᑖᔅᓱᒪᐅᑉ 
ᐸᓐᓇᐅᑎᐅᑉ, ᑲᔪᓰᓐᓇᕈᑎᖏᑦ ᑮᓇᐅᔭᓕᐅᕈᑎᒃᑯᑦ ᖃᓄᐃᓐᖏᑦᑎᐊᓐᓂᖏᑦ ᓄᓇᓖᑦ, ᐃᓚᖃᓂᖓᓂᒃ ᐊᖏᔪᒥᒃ ᐃᓂᐅᔪᒥᒃ 
ᓄᖅᑲᖓᑎᑦᑎᔾᔪᑎᖏᕗᑦ ᐊᑐᖅᑕᐅᔪᒪᔪᑦ ᓄᖅᑲᖓᔾᔪᑎᖏᓄᑦ. ᑐᕌᖓᓪᓗᑎᒃ ᑖᒃᑯᐊ ᑲᑭᐊᑦᑐᒥᒃ ᐃᓕᓴᖅᓯᐅᒪᔭᕆᐊᖃᓐᓂᖏᑦ 
ᐃᓂᖃᓐᓂᖓ ᐳᓚᕋᑦᑐᓕᕆᓂᖅ ᓄᓇᓕᒻᒧᑦᓗ ᐱᑕᖃᖅᑎᑦᑎᓗᑎᒃ ᑲᔪᓰᓐᓇᖅᑐᒥᒃ, ᓄᖑᔭᖏᑦᑐᒥᒃ ᓱᓇᒃᑯᑖᔅᓴᖏᓐᓂᒃ (ᓲᓪᓗ ᐳᓚᕋᑎᑦ) 
ᐊᒻᒪᓗ ᐱᓕᕆᕝᕕᒋᔭᐅᓂᖓ ᐊᖏᔫᓐᖏᑦᑐᒻᒥᒃ ᐊᑦᑐᐃᓂᖃᓲᖅ ᓄᓇᒧᑦ ᓴᓂᓕᐊᒍᑦ ᑕᑯᓪᓗᒋᑦ ᐊᑐᖅᓯᓂᕆᓲᑉ ᐊᑦᑐᐃᓂᖏᑦ.  
 
ᐃᓚᒋᖃᓯᐅᑎᓪᓗᒍ ᓄᑖᕈᕆᐊᕈᑎᖏᓄᑦ ᑕᕝᕙᓂ ᐳᓚᕋᑦᑐᓕᕆᓂᖅ ᒪᓕᒐᖓ, ᓄᑖᑦ ᓄᖅᑲᖓᕝᕕᓖᑦ ᐳᓚᕋᑐᓕᕆᓂᒻᒧᑦ ᓄᓇᖏᑦ 
ᑎᑎᕋᖅᑕᐅᔪᓐᓇᕆᕗᑦ, ᑕᒪᒃᑯᐊ ᐱᕕᖃᓕᖅᑎᑦᑎᓗᑎᒃ ᓄᓇᓕᒻᒥᒃ, ᐅᖃᖃᑎᖃᓪᓗᑎᒃ ᐱᕙᓪᓕᐊᔪᓕᕆᔨᒃᑯᓐᓂ, ᓄᖅᑲᖓᑎᑕᐅᓗᑎᒃ 
ᐃᓚᐃᓐᓇᖏᑦ ᑕᒪᐃᓐᓂᓪᓘᓐᓃᑦ ᐳᓚᕋᑦᑐᓕᕆᓂᒻᒧᑦ ᐱᓕᕆᐊᖑᓲᑦ ᐃᓚᖓᓄᑦ ᓄᓇᐅᔪᒧᑦ, ᐅᓪᓗᓄᑦ ᓇᓗᓇᐃᖅᓯᒪᔪᓄᑦ. 
ᓄᖅᑲᖓᔾᔪᑎᖏᑦ ᓄᓇᖏᓄᑦ ᑭᒡᓕᖃᓪᓗᑎᒃ ᐅᓪᓗᖏᑦ ᐊᒻᒪᑦᑕᐅᖅ ᐊᓯᖏᓄᑦ ᑎᒃᑯᐊᕈᑎᓄᑦ ᓴᓂᓕᖃᕈᓐᓇᓪᓗᑎᒃ − ᐱᑕᖃᕆᐊᖃᕈᓂ 
ᐊᑯᓂᐅᓂᖅᓴᓂᒃ ᑭᒡᓕᖃᕈᑎᔅᓴᓂᒃ, ᐋᖅᑭᒋᐊᕈᑕᐅᔪᓐᓇᖅᑐ ᓄᓇᕘᒧᑦ ᐸᓐᓇᐅᑎᖁᑖᒍᑦ ᒪᓕᑐᐊᕈᑎᒃ ᓄᓇᓕᐅᑉ ᐊᑐᕈᒪᔭᖏᓐᓂᒃ 
ᑭᒡᓕᖃᖁᔭᐅᓂᖏᑦ. 
 
ᐅᐃᒍᖓ ᑯ ᑕᑯᔅᓴᐅᑎᑦᑎᕗᑦ ᐃᓯᕕᖓᓂᐊᑕ ᑖᔅᓱᒪ ᐸᓐᓇᐅᑎᓕᐊᑉ ᐊᑐᕈᒪᔭᖏᓐᓂᒃ ᓄᖅᑲᖓᔾᔪᑎᓂᒃ ᐳᓚᕋᑦᑐᓕᕆᓂᒻᒧᑦ, ᐊᑦᑐᐊᔪᓪᓗ 
ᑕᕆᐅᒃᑯᑦ ᐅᓯᑲᖅᑕᐃᓂᒻᒧᑦ ᓄᖅᑲᖓᔾᔪᑎᖏᑦ. ᐅᑯᐊ ᐊᑎᐊᓂ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖓᓂ ᐅᓂᒃᑳᓕ ᑖᔅᓱᒪᐅᑉ 2016 ᐸᓐᓇᐅᑎᖓᑕ 
ᓄᖅᑲᖓᔾᔪᑎᖏᓂᒃ ᐊᑦᑐᐊᓂᓖᑦ ᐳᓚᕋᑦᑐᓕᕆᓂᒻᒧᑦ: 

ᐊᔪᖅᑎᑕᐅᔪᑦ 

ᐊᖏᕈᑎᒧᑦ ᐊᑕᔪᖅ ᕿᑎᒻᒥᐅᑦ ᑭᕙᓪᓕᖅ ᕿᑭᖅᑕᓂ 
ᐃᓂᖓ 

(ᑭᓛᒥᑕ2) 
% of 

ᐊᖏᕈᑎᒧ
ᑦ ᐊᑕᔪᖅ 

ᐃᓂᖓ 
(ᑭᓛᒥᑕ2) 

% ᐊᒡᒍᖅᓯᒪᔫᑉ ᐃᓂᖓ 
(ᑭᓛᒥᑕ2) 

% 
ᐊᒡᒍᖅᓯᒪᔫᑉ 

ᐃᓂᖓ 
(ᑭᓛᒥᑕ2) 

% 
ᐊᒡᒍᖅᓯᒪᔫᑉ 

ᓅᑕᔅᓴᐅᖏᑦᑐᑦ 
ᐳᓚᕋᑦᑐᓕᕆᓂᖅ 
ᐱᖁᑎᔾᔪᐊᖏᑦ 66,455 1.9% 31,844 3.8% 31,205 5.0% 3,406 0.2% 
ᐅᒥᐊᔾᔪᐊᒃᑰᕈᑎᑦ 

(ᐱᖃᓯᐅᔾᔭᑦ ᐳᓚᕋᑎᑦ 
ᐅᒥᐊᔾᔪᐊᖏᑦ) 80,148 2.4% 53,275 6.3% 395 0.1% 26,478 1.4% 

 
ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᐃᓚᐅᑎᑦᑎᖏᓐᓂᖓ ᑐᕌᒐᓕᓪᓚᕆᒻᒥᒃ ᐅᖃᐅᓯᖅᑕᖓᓂᒃ ᐱᓕᕆᐊᖃᖅᑐᖅ ᐳᓚᕋᑦᑐᓕᕆᓂᐅᑉ 
ᐊᑐᖅᑕᐅᓂᖏᓐᓄᑦ ᑐᓗᕈᑎᓕᒃ ᓯᕗᓂᐊᒍᑦ ᓄᓇᕘᑉ ᒐᕙᒪᒃᑯᖏᑕ ᑎᑎᖅᑲᑎᒍᑦ ᐊᑐᓕᖁᓯᒪᔭᖏᓄᑦ ᓄᓇᕘᒥ ᐸᓐᓇᐃᔨᒃᑯᓐᓄᑦ 
ᑐᓂᔭᐅᓂᑰᔪᑦ ᐊᕐᕌᒍᐊᓂ 2014, 2015, ᓱᓕᓂᕋᖅᑕᐅᒃᑲᓐᓂᖅᖢᑎᒃ ᒪᐃ 2016. ᓄᓇᕘᑉ ᒐᕙᒪᒃᑯᖏᑕ ᐱᓕᕆᕝᕕᖏᑦ 
ᐱᔪᓐᓇᐅᑎᖃᖅᑎᑦᑎᔨᑦ ᑎᒥᖏᑦ ᐳᓚᕋᑦᑎᑦ ᐱᓕᕆᕝᕕᒋᓲᖏᓐᓄᑦ, ᐊᒻᒪᓗ ᐅᓪᓗᒥ ᐊᑐᕆᐊᓕᖏᓄᑦ ᐊᖏᖅᑕᐅᔾᔪᑎᖏᓐᓂᒃ 
ᐊᑐᖅᑎᑦᑎᓲᖑᓪᓗᑎᒃ: 

 ᓄᓇᕘᑉ ᒐᕙᒪᒃᑯᖏᑦ ᐊᑐᕆᐊᖃᖅᑎᑦᑎᕗᑦ ᐳᓚᕋᑦᑐᓕᕆᔨᑦ ᐊᐅᓚᑦᑎᔨᖏᑦ ᐳᓚᕋᑎᓂᒃ ᐊᐅᓪᓚᐅᔾᔨᔪᑦ ᑕᒪᒃᑯᐊ 
ᐊᑐᖅᓯᒪᕝᕕᐅᔪᓄᑦ, ᐃᑦᑕᓐᓂᓴᖃᖅᑐᓄᑦ/ᓴᐅᓂᕕᓂᑐᖃᓕᓐᓄᑦ ᓄᓇᓄᑦ ᐱᔭᕆᐊᖃᓐᓂᖏᑕ ᐊᖏᖅᓯᒪᔾᔪᑎᓂᒃ ᑕᐃᒪᐃᒋᐊᔅᓇᖅ 
ᐱᓕᕆᕝᕕᖓᓂ ᐱᖅᑯᓯᓕᕆᔨᒃᑯᑦ ᐊᑐᖅᓯᒪᔪᓕᕆᔨᒃᑯᓪᓗ. ᑲᒪᒋᔭᐅᓲᖅ ᐊᖅᑯᑎᒋᓪᓗᒍ ᐆᑦᑐᕋᕈᑖ ᐱᔪᓐᓇᐅᑎᒧᑦ ᐃᓚᖓᓄᑦ 1. 

 ᓄᓇᕘᑉ ᒐᕙᒪᒃᑯᖏᑦ ᐊᑐᕆᐊᖃᖅᑎᑦᑎᓲᑦ ᐳᓚᕋᑦᑐᓕᕆᓂᒻᒧᑦ ᐊᐅᓚᑦᑎᔨᖏᑦ ᐊᑐᐃᓐᓇᐅᑎᑦᑎᔪᑦ ᐆᒪᔪᓂᒃ 
ᑕᑯᓐᓇᖅᑎᑦᑎᓂᒻᒥᒃ ᐱᔪᓐᓇᐅᑎᖓᓂᒃ ᐊᖏᖅᓯᒪᔾᔪᑎᒥᒃ ᐱᓯᒪᔭᕆᐊᓕᑦ ᐱᓕᕆᕝᕕᐊᓂ ᐊᕙᑎᓕᕆᔨᒃᑯᑦ. ᑕᒪᓐᓇ ᐱᔭᐅᓲᖅ 
ᐊᖅᑯᑎᒋᓪᓗᒍ ᐆᒪᔪᑦ ᕿᒥᕐᕈᔭᐅᓂᖏᓄᑦ ᓚᐃᓴᓐᓰᑦ ᐃᓚᖃᓲᑦ ᐅᖓᓯᓐᓂᕆᔭᕆᐊᓕᖏᓂᒃ ᐆᒪᔪᑦ ᐊᓯᖏᑕᓗ 
ᑭᒡᓕᖃᕈᑎᖏᓄᑦ, ᐅᖓᑖᑕ ᐊᑐᖁᔭᖏᑕ ᐸᓐᓇᐅᑎᓕᐊᖑᔫᑉ ᐆᒪ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᓄᓇᕘᑉ ᒐᕙᒪᖏᑦ ᐃᑲᔪᖅᓱᐃᓐᖏᑦᑐᑦ ᐊᑐᕆᐊᖃᖏᑦᑐᓂᒃ ᐳᓚᕋᑦᑐᓕᕆᓂᒻᒧᑦ ᓄᖅᑲᖓᔾᔪᑎᓂᒃ ᐃᓗᐊᒍᑦ ᓄᓇᕘᒧᑦ 
ᐸᓐᓇᐅᑎᓕᐊᒥᒃ ᐱᓪᓗᒍ ᓴᖅᑭᑕᐅᔪᓐᓇᓐᓂᖏᑦ ᓄᖅᑲᖓᔾᔪᑎᔅᓴᑦ ᐊᒥᓱᓄᑦ ᐊᖅᑐᖅᑕᐅᓲᓄᑦ ᐳᓚᕋᑎᓄᑦ ᐃᓂᖏᓄᑦ ᐊᖏᔪᒥᒃ 
ᐱᐅᓐᖏᑦᑐᒥᒃ ᐊᑦᑐᐃᓂᖃᕈᓐᓇᒻᒪᑦ ᐳᓚᕋᑦᑐᓕᕆᓂᒻᒧᑦ ᓄᓇᕘᒥᑦ.  
 

ᑐᕌᖓᔭᖏᑦ ᑕᕆᐅᒻᒧᑦ−ᑐᓐᖓᔪᒥᒃ ᐳᓚᕋᑦᑐᓕᕆᓂᒻᒧᑦ ᓄᓇᐅᑉ ᐊᑐᕈᑖᒍᑦ ᐋᖅᑭᒋᐊᕈᑎᖏᓄᑦ ᐃᓗᐊᓂ 2016 ᐸᓐᓇᐅᑎᓕᐊᑉ,  

ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᐊᑐᓕᖁᔨᕗᑦ ᓄᓇᕘᒥ ᐸᓐᓇᐃᔨᒃᑯᑦ ᐊᑐᖃᑦᑕᖁᓪᓗᒋᑦ ᑲᓇᑕᐅᑉ ᒐᕙᒪᑐᖃᒃᑯᖏᑕ 
ᐊᑐᓕᖁᔭᖏᓐᓂᒃ. 
 
ᑐᑭᓯᓇᖅᓯᑎᓪᓗᒍ ᐅᓪᓗᒥ ᐊᔾᔨᒌᖏᓐᓂᐅᔪᖅ ᐃᓗᐊᖑᑦ 2016 ᐸᓐᓇᐅᑎᓕᐊᖏᑕ ᐊᒻᒪᓗ ᑎᑎᕋᖅᓯᒪᔪᑦ O&R, ᑖᓐᓇᓗ 
ᓇᓗᓇᐃᓪᓗᒍ ᑕᒪᒃᑯᐊ “ᓅᑕᔅᓴᐅᓐᖏᑦᑐᑦ ᐳᓚᕋᑦᑐᓕᕆᓂᒻᒧᑦ ᐊᑦᑐᐊᔪᑦ ᐱᖁᑎᔾᔪᐊᑦ” ᑐᕌᒐᕆᔭᐅᒻᒪᖔᑕ ᐃᓗᐊᓄᑦ 
ᑐᑭᓯᒋᐊᕈᑎᖓ 1 ᑎᑎᖅᓯᒪᔪᓂᒃ ᐊᔪᖅᑎᑕᑦ ᐊᑐᖅᑕᐅᓂᖏᑦ ᓄᓇᐅᑉ ᐃᒪᖃᕝᕕᖏᒍᑦ ᑐᒃᑐᑦ ᐃᑳᕝᕕᖏᓄᑦ ᓴᐳᒻᒥᔭᖏᑦ ᓄᓇᐃᑦ.  
 
ᐃᓚᓯᓗᑎᒃ ᐅᖃᐅᓯᖅᑕᒥᒃ ᑎᑎᕋᖅᓯᒪᔪᑦ 5 ᐃᓗᐊᓂ 2016 ᓯᕗᓪᓕᖅ ᐸᓐᓇᐅᑎᐅᑉ, “ᐳᓚᕋᑎᖃᕈᓐᓇᓐᓂᐊᑕ ᐱᑕᖃᕈᓐᓇᓐᓂᐊ”, 
ᐅᓂᒃᑳᕆᔭᖃᖅᑐᖅ ᐸᓐᓇᐅᑎᓕᐊᖑᔫᑉ ᓄᖅᑲᖓᔾᔪᑎᖏᓂᒃ ᐃᑲᔫᑎᖃᕈᑎᐊᑕᓗ ᓄᓇᕘᑉ ᐳᓚᕋᑦᑐᓕᕆᓂᒻᒧᑦ ᓴᓇᔪᓕᕆᔨᖏᑦ. 
ᓯᕗᓪᓕᖅᐹᖑᔪᖅ ᑎᑎᕋᖅᓯᒪᓂᖓ ᐃᓱᒪᒋᔭᔅᓴᓕᐊᖑᔪᖅ ᓄᓇᕘᒥ ᐸᓐᓇᐃᔨᖏᑕ ᑎᒥᖓᓄᑦ ᐅᕙᓂ: 
 

ᐳᓚᕋᑦᑐᓕᕆᓂᖅ ᐱᕈᖅᐸᓪᓕᐊᕗᑦ ᓴᓇᕝᕕᐅᓲᖅ ᐃᓗᐊᓂ ᓄᓇᕘᑉ. ᑕᒪᓐᓇ ᐸᓐᓇᐅᑎᓕᐊᖅ ᑎᑭᓐᓇᓱᒐᖓ 
“ᐱᔫᒥᓴᐃᑎᑦᑎᓂᖅ ᐱᐅᖅᓱᐊᕆᔭᖃᓐᓂᒻᒧᑦ ᐸᓐᓇᐅᑎᓂᒃ” ᐊᑦᑐᐃᔪᓐᓇᖅᐳᖅ ᐱᐅᔪᒥᒃ ᐃᓗᓕᖃᖅᑐᓂᒃ ᐊᕐᕌᒍᒐᓴᓄᑦ 
ᑲᔪᓯᓂᖏᓄᑦ ᓄᓇᕘᑉ ᐳᓚᕋᑦᑐᓕᕆᓂᒻᒧᑦ ᓴᓇᕝᕕᐅᓂᖓ. ᐃᓂᐅᔪᑦ ᑎᒃᑯᐊᖅᑕᐅᓯᒪᔪᑦ ᐊᑖᒍᑦ ᑎᑎᕋᖅᓯᒪᔪᖏᑕ 
ᑕᑯᔭᔅᓴᑦ ᖁᑦᑎᑦᑐᒥᒃ ᐳᓚᕋᑎᖃᕈᓐᓇᓐᓂᐊᑕ ᐱᑕᖃᕈᓐᓇᓐᓂᐊ ᐃᓂᖏᑦ – ᑕᐃᒪᓐᓇ ᓴᖅᑭᑦᑐᓐᓇᖅᑑᒐᓗᐊᑦ 
ᐱᐅᓐᖏᑦᑐᒥᒃ ᐊᑦᑐᐃᓂᖏᑦ ᓴᓇᔪᓕᕆᔨᑦ ᐱᐅᖅᓱᐊᖅᑕᐅᓇᓱᑦᑐᓄᑦ ᑲᔪᓯᓗᑎᒃ ᐊᖅᐸᓯᒋᐊᕆᔭᐅᓂᖏᓐᓂᒃ / 
ᓴᓂᖅᑯᑕᐅᓇᓱᓐᓂᖏᓄᓪᓗ. ᑖᓐᓇ 2016 ᓯᕗᓪᓕᖅ ᐸᓐᓇᐅᑎᓕᐊᖅ ᓄᖅᑲᖓᑎᑦᑎᕗᖅ ᐊᒻᒪᓘᓐᓃᑦ 
ᑭᓪᓕᖃᓕᖅᑎᑦᑎᓪᓗᓂ ᐱᓕᕆᐊᔅᓴᓂᒃ ᐳᓚᕋᑎᓄᑦ ᐱᓕᕆᐊᖑ)ᔪᓂᒃ ᓄᓇᖏᒍᑦ ᑕᒪᓐᓇ ᐊᑐᖅᓯᓂᖅ ᑐᓗᕈᑎᖃᖅᖢᓂ 
ᐊᒻᒪᓘᓐᓃᑦ ᐱᖃᓐᓂᕋᖅᖢᒍ ᐊᔾᔨᐅᖏᑦᑐᒥᒃ ᐊᐅᓚᑦᑎᔨᓄᑦ ᑲᒪᒋᔭᐅᓂᖏᑦ − ᕿᒥᕐᕈᓗᒍ ᑐᑭᓯᒋᐊᕈᑎᖏᑦ 1, 2, 
ᐊᒻᒪᓗ ᐃᓚᒋᔭᖓ ᐃ.  

ᐊᑐᓕᖅᑎᑦᑎᓂᒻᒧᒃ ᐊᑐᕋᓱᒐᔅᓴᖏᑦ, ᐊᒡᒍᖅᓯᒪᓂᐊ 6 ᑖᔅᓱᒪᐅᑉ 2016 ᓄᓇᕘᒥ ᐸᓐᓇᐅᑦ ᓄᓇᖏᓄᑦ 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-13 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱ
ᒪᒋᔭᐅᖁᔭᖅ ᑲᑎᓕᒫᖅᖢᑎᒃ ᐊᑦᑐᐃᔾᔪᑎᓄᑦ ᕿᒥᕐᕈᖁᔭᐅᔪᑦ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᑦ 6, ᐅᖃᐅᓯᖅᑕᖓ 6.3.2, ᒪᑉᐱᒐᖅ 50 
 
ᐸᓐᓇᐃᔨᒃᑯᑦ, ᓄᓇᕗᑦ ᐸᓐᓇᐃᔨᒃᑯᑦ ᑎᒥᖓᑕ ᐃᓗᐊᓄ ᒪᓕᒐᕆᔭᖏᑦ, ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ 
ᖃᑯᑎᒃᑯᓪᓗ ᕿᒥᕐᕈᐃᓂᖏᑦ, ᐱᔭᐅᓂᑯᑦ ᑕᕝᕙᓐᖓᑦ ᐸᓐᓇᐃᔨᒃᑯᑦ ᐃᑭᐊᖅᑭᕕᖓᓂ: 
http://www.nunavut.ca/en/about-commission 
 
ᓄᓇᒥ ᔮᒃ ᕕᑦᑐᕗᑦ ᑎᒥᖓ, EDI ᐊᕙᑎᒧᑦ ᐊᐅᓚᓂᕆᓲᖏᑦ, ᑲᑎᓕᒫᖅᖢᒋᑦ ᐊᑦᑐᐃᓂᖏᓄᑦ 
ᑭᓪᓕᓯᓂᐊᕈᑎᖏᑦ ᐅᓂᒃᑳᑦ ᐅᑯᓄᖓ ᓄᓇᕗᑦ ᐸᓐᓇᐃᔨᒃᑯᑦ ᑎᒥᖓ, ᐊᒧᔭᐅᓂᑯᑦ ᐸᓐᓇᐃᔨᒃᑯᑦ 
ᐃᑭᐊᖅᑭᕕᐊᓂ: 
http://www.nunavut.ca/files/Cumulative%20Effects%20Referral%20Criteria%20May%202
009.pdf 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᑲᑎᑉᐸᓪᓕᐊᔪᑦ ᐊᑦᑐᐃᓂᖃᓐᓂᖏᑦ ᑐᑭᖃᖅᑎᑕᐅᕗᑦ ᐃᓗᐊᒍᑦ ᓯᕗᓪᓕᖅ ᐸᓐᓇᐅᑎᐅᑉ ᐃᒪᓐᓇ: "ᓇᓪᓕᐊᑐᐃᓐᓇᖅ ᐆᒪᔪᑦ 
ᐊᐅᓚᔾᔪᓯᖏᓄᑦ ᐊᒻᒪ/ᐅᕝᕙᓗ ᐃᓅᖃᑎᒌᑦ ᑮᓇᐅᔭᓕᐅᕋᓱᐊᕈᑎᖏᓄᑦ ᐊᑦᑐᐃᓂᐅᓲᑦ ᓴᖅᑭᑦᑐᓐᓇᓲᑦ ᐊᑦᑐᐃᓂᖏᓄᑦ ᓴᓇᔭᐅᔫᑉ/ 
ᓴᓇᔪᒪᔪᒧᑦ ᐆᒃᑐᕋᐅᑎᖏᓄᑦ ᑲᑎᓐᓂᖃᖅᖢᑎᒃ ᐊᓯᓕᒫᖏᓄᑦ ᓴᓇᔭᐅᔫᑉ/ ᓴᓇᔪᒪᔪᒧᑦ ᐆᒃᑐᕋᐅᑎᖏᓄᑦ ᐱᕙᓪᓕᐊᓂᒃᑯᓪᓗ 
ᐱᓕᕆᐊᓄᑦ ᑲᒪᒋᔭᐅᓯᒪᔪᓄᑦ, ᑲᒪᒋᔭᐅᓕᖅᑐᓄᑦ ᑲᒪᒋᔭᐅᓛᖅᑐᓄᓪᓘᓐᓃᑦ ᐃᓗᐊᖑᑦ ᓄᓇᕘᑉ ᐊᖏᖅᓯᒪᕝᕕᖃᓐᓂᐊᑕ 
(ᐊᖏᕈᑎᒧᑦ ᐊᑕᔪᖅ) ᐊᒻᒪᓘᓐᓃᑦ ᓯᓚᑖᒍᑦ ᑐᕙᐅᑉ ᑕᕆᐅᑉ ᓯᑯᖓᓂ, ᐊᒻᒪᓘᓐᓃᑦ ᐃᓗᐃᑦᑑᔪᒥᒃ ᐃᓚᐃᓐᓇᖓᒍᓘᓐᓃᑦ 
ᓯᓚᑖᓃᑦᑐᖅ ᐊᖏᕈᑎᒧᑦ ᐊᑕᔪᒧᑦ ᓄᓇᒧᓪᓗ ᐊᑕᓲᒧᑦ ᑐᕙᖓᓄᑦ”. 
 
ᖄᒃᑲᓐᓂᐊᒍᑦ ᑐᑭᓕᐅᕆᔭᖏᓄᑦ ‘ᓯᕗᓕᐅᕆᔭᑦ ᐊᓐᓂᕈᓲᑎᓪᓗ’ ᓯᕗᓪᓕᖅ ᐸᓐᓇᐅᑎᓕᐊᖓ ᐅᖃᖅᓯᒪᓪᓗᓂ: “ᓯᕗᓕᐅᕆᔭᑦ 
ᐊᓐᓂᕈᓲᑎᓪᓗ ᐊᑐᖅᑕᐅᓲᖑᖏᑦᑐᑦ ᒪᓕᑦᑎᐊᓐᓂᖓᓄᑦ ᐊᖅᑮᔾᔪᑎᓄᑦ, ᑭᓯᐊᓂ ᐊᑐᖅᑕᐅᔪᓐᓇᖅᖢᓂ ᑕᑯᔅᓴᐅᖏᑦᑐᒃᑯᑦ 
ᑲᑎᓐᖓᔪᓄᑦ ᐊᑦᑐᐃᓂᐅᔪᓄᑦ − ᑐᓐᖓᕕᓕᑦ ᑐᓂᔭᐅᓪᓗᑎᒃ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ”.  
 
ᐅᖃᐅᓯᖅᑕᖓ 1.7.4 ᓄᓇᐅᑉ ᐊᑐᖅᑕᐅᓂᖏᓄᑦ ᒪᓕᒐᕋᓛᒃᑯᑦ ᐃᓱᒪᓕᐅᕈᑎᓄᑦ, ᑖᓐᓇ ᓯᕗᓪᓕᖅ ᐸᓐᓇᐅᑎᓕᐊᖅ 
ᐅᖃᖅᓯᒪᓪᓗᓂ: "ᑐᑭᓯᐅᒪᔾᔪᑎᑦ ᑕᒪᒃᑯᓄᖓ ᐊᓂᕈᓲᑎᓄᑦ VECs ᐊᒻᒪᓗ VSECs: ᓇᓗᓇᐃᓪᓗᒋᑦ ᓯᕗᓕᐅᕆᔭᑦ ᐊᒻᒪᓗ 
ᐊᓐᓂᕈᓲᑎᖃᐅᓯᑦ ᐃᑲᔪᐃᓲᑦ ᑐᑭᓯᐅᒪᑎᑦᑎᓂᒻᒥᒃ ᐸᓐᓇᐃᔨᒃᑯᑦ ᑎᒥᖓᓂᒃ ᑲᑎᑉᐸᓪᓕᐊᔪᑦ ᐊᑦᑐᐃᓂᖏᓐᓄᑦ−ᑐᓂᖓᔪᓂᒃ 
ᑐᓂᔭᐅᓲᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ, ᑕᒃᑯᐊᓗ ᒪᓕᒐᖅᑎᒍᑦ ᑎᒥᐅᔪᓄᑦ, ᓈᒻᒪᒑᖓᑦ, ᑲᒪᒋᔭᕆᐊᓕᖏᑦ 
ᐊᑐᓕᖅᑎᑦᑎᓕᕈᑎᒃ ᓄᓇᕘᒧᑦ ᐸᓐᓇᐅᑎᐊᓂᒃ ᒪᓕᒐᖅᑎᒍᑦ ᕿᒥᕐᕈᔭᐅᓕᕈᑎᒃ ᓴᓇᔭᐅᔫᑉ/ ᓴᓇᔪᒪᔪᒧᑦ ᐆᒃᑐᕋᐅᑎᖏᓄᑦ”.   
 
ᐅᖃᐅᓯᖅᑕᖓ 6.3.2 ᓯᕗᓪᓕᖅ ᐸᓐᓇᐅᑎᐅᑉ, ᐃᓱᒪᒋᔭᐅᓂᖏᑦ ᑲᑎᑉᐸᓪᓕᐊᔪᑦ ᐊᑦᑐᐃᓂᖃᓐᓂᖏᑦ, ᐅᖃᖅᓯᒪᕗᖅ: "ᓄᓇᕘᒥ 
ᐸᓐᓇᐃᔨᒃᑯᑦ ᓴᖅᑮᑐᐃᓐᓇᕆᐊᓖᑦ ᐊᑐᐊᒐᓂᒃ ᒪᓕᒋᐊᓕᓐᓂᓪᓗ ᐃᓚᖃᓪᓗᑎᒃ ᑎᑎᕋᖅᓯᒪᔪᓂᒃ ᐊᑦᑐᐃᓂᖃᐅᑎᑦ 
ᐃᓱᒪᒋᔭᐅᓂᐊᖅᑐᑦ ᓇᓗᓇᐃᖅᓯᓇᓱᓪᓗᑎᒃ ᐱᑕᖃᕈᓐᓇᓐᓂᐊᑕ ᐱᔾᔪᐊᖑᓂᐊᑕᓗ ᑲᑎᑉᐸᓪᓕᐊᔪᑦ ᐊᑦᑐᐃᓂᖃᓐᓂᖏᑦ ᐱᔾᔪᑎᒋᓗᒍ 
ᓇᓗᓇᐃᕆᓇᓱᓐᓂᒻᒥᒃ ᑖᓐᓇ ᓴᓇᔭᐅᔫᑉ/ ᓴᓇᔪᒪᔪᒧᑦ ᐆᒃᑐᕋᐅᑎᖏᓄᑦ ᕿᒥᕐᕈᔭᐅᓪᓗᐊᒻᒪᖔ ᐊᕙᑎᓕᕆᔨᑦ ᑲᑎᒪᔨᖏᓄᑦ, 
ᐃᓱᒪᒋᖏᓪᓗᒍ ᓴᓂᕝᕙᐃᔾᔪᑎᖓ”. ᑕᐃᒪᐃᒻᒪᑦ ᒫᓐᓇᐅᔪᖅ ᓯᕗᓪᓕᖅ ᐸᓐᓇᐅᑎᐅᑉ ᓇᓗᓇᐃᖅᓯᒪᖏᒻᒪᒍ ᑭᓪᓕᓯᓂᐊᕈᑎᔅᓴᖏᑦ 
ᑲᑎᑉᐸᓪᓕᐊᔪᑦ ᐊᑦᑐᐃᓂᖃᓐᓂᖏᑦ, ᓲᓪᓗ ᑭᓪᓕᓯᓂᐊᕈᑎᑦ ᐊᑐᖅᑕᐅᔪᒪᔪᑦ ᑲᓇᑕᐅᑉ ᒐᕙᒪᑐᖃᖏᓄᑦ.  

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᓄᓇᕘᒥ ᐸᓐᓇᐃᔨᒃᑯᑦ ᑐᓂᓯᔪᓐᓇᓐᓂᒻᒧᑦ ᐱᔪᓐᓇᐅᑎᖓ ᓇᓗᓇᐃᖅᓯᒪᕗᖅ ᐃᓗᐊᒍᑦ NuPPAA, ᐊᒻᒪᓗ ᐃᒻᒥᒃᑰᖓᔪᖅ  

ᓴᖅᑭᓯᒪᔪᓂᒃ ᓯᕗᓂᒻᒥᓪᓘᓐᓃᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎᖏᓂᒃ. ᐅᖃᐅᓯᑎᒍᑦ ᑐᓂᔭᐅᓂᑯᑦ ᐃᓗᐊᓄᑦ 2014 ᓯᕗᓪᓕᖅ 
ᐸᓐᓇᐅᑎᒧᑦ, ᓄᓇᕘᑉ ᒐᕙᒪᒃᑯᖏᑦ ᑐᑭᓯᓇᖅᓯᖁᔨᓪᓗᑎᒃ ᐃᓂᒋᔭᖓᑕ ᓄᓇᕘᒥ ᐸᓐᓇᐃᔨᒃᑯᑦ ᐃᓗᐊᒍᑦ ᑲᑎᑉᐸᓪᓕᐊᔪᑦ 
ᐊᑦᑐᐃᓂᖃᓐᓂᖏᓄᑦ ᑐᓐᓂᕆᓲᖏᓂᒃ. ᐃᓗᐊᒍᑦ ᐅᐱᓐᖔᖅ 2016, ᐸᓐᓇᐃᔨᒃᑯᑦ ᑐᓂᓯᓚᐅᖅᑐᑦ ᕿᓂᖅᓴᐃᓂᒻᒧᑦ ᓴᓇᔭᐅᔫᑉ/ 
ᓴᓇᔪᒪᔪᒧᑦ ᐆᒃᑐᕋᐅᑎᖏᓂᒃ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ (NIRB) ᕿᒥᕐᕈᐃᖁᔨᓪᓗᑎᒃ ᐊᑖᒍᑦ ᐊᓪᓕᐅᑉ− 
ᐅᖃᐅᓯᖅᑕᖓ 80(1) ᐃᓗᐊᒍᑦ NuPPAA.  
 
ᐱᓱᒃᖢᑎᒃ ᕿᓂᖅᑐᑦ ᓇᑉᐸᖅᑯᑎᓂᓪᓗ ᐃᓕᐅᖅᑲᐃᔪᑦ ᐱᓕᕆᓂᖏᑦ ᕿᒥᕐᕈᔭᐅᖃᑦᑕᓲᖑᖏᑦᑐᑐᖃᑦ ᐊᕙᑎᓕᕆᔨᒃᑯᑦ 
ᕿᒥᕐᕈᐃᓂᖓᓂᑦ ᒪᓕᒃᖢᒍ ᐅᐃᒍᖓ 12-1 ᐃᓗᐊᓂ ᓄᓇᕘᒥ ᐊᖏᕈᑎᒻᒪᕆᒃ. ᓄᓇᕘᒥ ᐸᓐᓇᐃᔨᒃᑯᑦ ᓇᓗᓇᐃᕆᓪᓗᑎᒃ 
ᓴᖅᑭᑐᐃᓐᓇᕆᐊᓕᓐᓂᒃ ᐱᕈᖅᐸᓪᓕᐊᔪᓂᒃ ᐊᑦᑐᐃᓂᓐᓂᒃ ᐊᒻᒪᓗ “ᐱᑕᖃᑐᐃᓐᓇᕆᐊᖃᓐᓂᐊᑕ ᓴᖅᑮᓂᒻᒥᒃ ᖄᒃᑲᓂᐊᒍᑦ 
ᓴᓇᔪᒪᓂᐅᔪᓂᒃ” ᑐᓐᖓᕕᒋᓪᓗᒍ ᑐᓐᓂᕆᓯᓂᐊᓄᑦ ᕿᓂᖅᓴᐃᔪᓂᒃ ᓇᑉᐸᖅᓱᓕᓕᕆᔪᓂᓪᓗ ᐊᕐᕌᒍᐊᓂ 2016. ᑖᒃᑯᐊ ᓄᓇᕘᑉ 
ᒐᕙᒪᒃᑯᖏᑦ ᐱᓕᕆᕝᕕᖏᑦ ᐱᕙᓪᓕᐊᔪᓕᕆᓂᒻᒧᑦ ᐃᖏᕐᕋᔪᓕᕆᓂᒻᒧᓪᓗ (“ᓄᓇᕘᑉ ᒐᕙᒪᖏᑦ-EDT”) ᑐᓂᓯᓪᓗᑎᒃ ᐅᖃᐅᓯᔅᓴᒥᒃ 
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ ᓴᖅᑮᓗᑎᒃ ᐃᓱᒫᓘᑎᒥᓂᒃ ᐱᔾᔪᑎᖃᖅᖢᑎᒃ ᐆᒥᖓ: ᐱᔭᕆᐊᖃᓐᓂᖓ 
ᕿᒥᕐᕈᔭᐅᔪᒧᑦ−ᓇᓪᓕᖅᑐᓄᑦ ᖃᐅᔨᓵᖑᔪᓂᒃ ᕿᓂᖅᓴᖅᑐᑦ ᐱᓕᕆᐊᖏᓄᑦ; ᐊᑦᑐᐃᓂᖏᑦ ᐊᖏᓂᖅᓴᒥᒃ ᒪᓕᒐᑎᒍᑦ 
ᑲᒪᒋᔭᐅᓂᖏᑦ ᓄᓇᕘᑉ ᓴᕕᕋᔭᔅᓴᓄᑦ ᕿᓂᖅᓴᐃᔨᖏᓄᑦ; ᐊᒻᒪᓗ ᐊᑑᑎᖃᓐᓂᐊᑕ ᑲᓐᖑᓇᕆᐊᖃᓐᓂᖏᑦ ᕿᓂᖅᓴᐃᔨᑦ 
ᐊᐅᓚᓂᕆᓲᖏᒍᑦ ᓇᑉᐸᖅᑯᓰᑎᓪᓗᒋᑦ. 
 
ᓇᑉᐸᖅᓱᒧᑦ−ᐱᖃᓐᓂᕋᐃᔾᔪᑎᑦ ᕿᓂᖅᓴᐃᔪᓪᓗ ᐱᓕᕆᐊᖏᑦ ᐃᓕᖅᑯᓯᖃᒻᒪᑕ ᐊᑦᑐᐃᒐᓗᐊᕋᑎᒃ, ᒥᑭᑦᑑᓪᓗᑎᒃ ᐊᐅᓚᔪᑦ 
ᑐᑭᓯᐅᒪᔭᐅᑦᑎᐊᖢᑎᒃ ᑲᒪᒋᔭᔅᓴᐅᓪᓗᑎᓪᓗ. ᐊᑐᕆᐊᖃᖏᑦᑐᒥᒃ ᐊᖏᓕᒋᐊᕆᓂᖅ ᒪᓕᒐᖅᑎᒍᑦ ᐊᑐᕆᐊᓕᖏᓐᓂᒃ 
ᐱᒋᐊᓕᓵᕆᑎᓪᓗᒋᑦ ᕿᓂᖅᓴᐃᔨᑦ ᓄᖅᑲᖅᑎᑦᑎᔪᓐᓇᖅᐳᖅ ᓄᓇᕘᑉ ᐱᔪᒥᓇᓐᓂᐊᑕ ᐅᔭᕋᓐᓂᐊᖅᑎᓄᑦ ᕿᓂᓲᓄᓪᓗ 
ᓴᕕᕋᔭᔅᓴᐅᔪᓂᒃ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᓄᓇᕘᑉ ᒐᕙᒪᖏᑦ ᐊᑐᓕᖁᔨᕗᑦ ᓄᓇᕘᒥ ᐸᓐᓇᐃᔨᑯᑦ ᐱᓕᕆᖃᑎᖃᓪᓗᑎᒃ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓂᒃ, ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓂᒃ, ᒐᕙᒪᐅᔪᓂᓪᓗ ᑐᑭᓯᓇᖅᓯᑎᑕᐅᓗᑎᒃ ᓈᒻᒪᓛᑦ ᑭᒡᓕᔅᓴᕆᔭᖏᑦ ᑲᑎᑉᐸᓪᓕᐊᔪᑦ ᐊᑦᑐᐃᓂᖏᓄᑦ 
ᑐᓂᔭᐅᓲᓄᑦ ᐊᑖᒍᑦ NuPPAA. 

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-14 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᐸᓐᓇᐅᑦ ᐋᖅᑭᒋᐊᕈᑎᖏᑦ, ᕿᒥᕐᕈᔭᐅᑦᑕᓐᓂᖓ, ᐊᖏᔫᓐᖏᑦᑐᑦ ᓴᓂᕝᕙᒋᐊᕈᑎᑦ 

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᖅ 2, ᐅᖃᐅᓯᖅᑕᖓ 2.2.1.4 
ᐸᓐᓇᐃᔨᒃᑯᑦ, 2016 O&R, ᑎᑎᕋᖅᓯᒪᔪᖅ 2, ᐅᖃᐅᓯᖅᑕᖓ 2.2.1.4 
ᐸᓐᓇᐃᔨᒃᑯᑦ, ᑎᒥᐅᑉ ᒪᓕᒋᐊᖃᓲᖏᑦ, ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᖃᑯᑎᒃᑯᓪᓗ 
ᕿᒥᕐᕈᔭᐅᓂᕆᓲᖏᑦ; ᐱᔭᐅᔪᑦ ᑕᕝᕙᓐᖓᑦ ᐸᓐᓇᐃᔨᒃᑯᑦ ᐃᑭᐊᖅᑭᕕᐊᓂ: 
http://www.nunavut.ca/en/about-commission 
 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᒪᕐᕉᒃ ᑎᒥᒨᖓᔫᒃ ᐸᓐᓇᐃᔨᒃᑯᑦ ᒪᓕᒐᖅᒍᑦ ᐸᓐᓇᐃᓂᒻᒧᑦ ᐊᑐᓲᖏᑦ ᑲᒪᒋᔭᖃᖅᖢᑎᒃ ᓄᓇᕘᒥ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎᖓ 
ᐊᓯᔾᔨᕈᓐᓇᓐᓂᖃᖅᖢᓂ ᑲᔪᓯᓂᖃᓪᓗᓂᓗ ᐃᑲᔪᐃᓂᒻᒥᒃ ᓄᓇᕘᒥᐅᑦ ᖃᓄᐃᓐᖏᑦᑎᐊᓐᓂᖏᓄᑦ ᐅᑯᐊᖑᕗᑦ ‘ᐸᓐᓇᐅᑎᐅᑉ 
ᐋᖅᑭᒋᐊᕈᑎᖏᑦ’ ᐊᒻᒪᓗ ‘ᒥᑭᑦᑐᑦ ᐊᓯᔾᔨᐅᑎᔪᑦ’.  
 
ᐃᓗᐊᒍᑦ 2016 ᐸᓐᓇᐅᑎᐊᑕ, ‘ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ’ ᑐᑭᖃᖅᑎᑕᐅᓪᓗᓂ “ᐊᐅᓚᓂᖓ ᕿᒥᕐᕈᐃᓂᒻᒧᑦ ᐊᓯᔾᔨᕈᑎᓄᑦ 
ᐃᓱᒪᓕᐅᕆᓂᒻᒥᒃ ᐸᓐᓇᐅᑎᐅᑉ ᐃᓗᓕᕆᔭᖏᓄᑦ” (ᒪᑉᐱᒐᖅ 10). 
 
ᐃᓗᐊᓂ ᑎᑎᕋᖅᓯᒪᔪᑦ 1 ᓯᕗᓪᓕᖅ ᐸᓐᓇᐅᑎᓕᐊᖅ ᐅᖃᖅᓯᒪᓪᓗᓂ: “ᓄᓇᕘᑉ ᐸᓐᓇᐃᔨᖁᑎᖏᑦᓄᓇᕘᒥ ᐸᓐᓇᐃᔨᒃᑯᓐᓂ 
ᐃᓱᒪᒋᔭᖃᖃᑦᑕᓐᓂᐊᖅᐳᑦ ᐃᓗᐃᑦᑑᔪᒥᒃ ᕿᒥᕐᕈᔭᐅᓂᖓᑕ ᐸᓐᓇᐅᑎᓕᐊᖓ ᐊᑐᓂᑦ ᑕᓪᓕᒪᑦ (5) ᐊᕐᕌᒍᑦ ᐊᓂᒍᕈᑎᒃ ᐊᖅᐸᓯᓛᒃᑯᑦ, 
ᒪᓕᓪᓗᒍ ᓄᓇᕘᒥ ᐸᓐᓇᐃᔨᒃᑯᑦ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᑎᒥᐊᑕ ᒪᓕᒐᕆᔭᖏᓄᑦ ᐊᓯᔾᔨᖅᑕᐅᓲᖑᔪᖅ ᖃᑯᑎᒃᑯᑦᑕᐅᖅ. 
ᑐᓴᖅᑕᐅᔪᑦ ᐃᓚᐅᓂᖃᖅᑐᓂᒃ ᐊᖏᔪᒥᒃ ᐃᓂᖃᓐᓂᐊᖅᑐᖅ ᓯᕗᓂᐊᓂ ᐊᖅᑮᔭᖏᓐᓄᑦ ᐅᓪᓗᖁᑎᖏᓄᑦ ᑐᕌᒐᖏᓄᓪᓗ ᓯᕗᓂᑦᑎᓐᓂ 
ᐸᓐᓇᐅᑎᐅᑉ ᐋᖅᑭᒋᐊᕈᑎᖏᓄᑦ”.  
 
ᑐᕌᖓᓪᓚᕆᑦᑐᒧᑦ ᐊᑦᑐᐊᓂᓖᑦ ᐃᖏᕐᕋᔪᓕᕆᓂᒻᒧᑦ ᑖᓐᓇ 2016 ᐸᓐᓇᐅᑎᓕᐊᖓ ᐅᖃᖅᓯᒪᕗᖅ: ᒪᑉᐱᒐᖅ 24−ᒥ, ᑕᒪᐃᓐᓂᒃ 
ᓄᓇᓯᐅᑦ ᐊᖅᑯᑎᔾᔪᐊᖏᑦ ᓄᓇᓯᐅᑎᑯᑖᑦ ᐊᖅᑯᑎᖏᓪᓗ, ᑐᑭᒨᖓᔪᑦ ᐱᖁᑎᔾᔪᐊᑦ, ᐊᒻᒪᓘᓐᓃᑦ ᑎᑎᕋᐅᓯᐅᓯᒪᖏᑦᑐᑦ ᐃᓕᖅᑯᓯᑦ 
ᐃᖏᕐᕋᔪᓕᕆᓂᒻᒧᑦ ᐃᓚᐅᑎᑕᐅᓐᖏᓚᑦ ᑕᕝᕙᓐᖓᑦ ᐸᓐᓇᐅᑎᐅᔪᒥᒃ ᐱᓯᒪᔭᕆᐊᖃᕋᔭᖅᑐᑦ ᐸᓐᓇᐅᑎᐅᑉ ᐋᖅᑭᒋᐊᕈᑕᓂᑦ. 
 
ᐅᖃᐅᓯᖅᑕᖓ 6.3.4 ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᐃᓗᐊᓂ 2016 ᓯᕗᓪᓕᖅ ᐸᓐᓇᐅᑎᐅᑉ ᐅᓂᒃᑳᕆᔭᓕᒃ ᐊᐅᓚᓂᐅᑉ 
ᐃᓗᓕᕆᔭᖏᓐᓂᒃ: “ᐸᓐᓇᐅᑎᐅᑉ ᐋᖅᑭᒋᐊᕈᑎᖏᑦ ᐃᓱᒪᒋᔭᐅᖃᑦᑕᓪᓗᑎᒃ ᐊᖏᔫᑎᓄᑦ ᐊᓯᔾᔨᐅᑎᔪᓄᑦ ᓄᓇᕘᑉ ᐸᓐᓇᐅᑎᐊᓄᑦ 
ᓲᓪᓗᓕ, ᐃᓱᖃᕋᓂ ᐅᑯᓄᖓ: (ᐃ) ᐸᐃᑉᐹᑎᒍᑦ ᓄᑖᕈᕆᐊᕈᑎᑦ ᐃᓗᓕᕆᔭᖏᓄᑦ ᐸᓐᓇᐅᑎᐅᑉ; (ᐅ) ᐊᓯᔾᔨᐅᑎᔪᑦ ᐊᑐᕈᑎᓄᑦ ᐃᓱᒪᒋᔭᑦ 
ᒪᓕᑦᑐᕕᓃᑦ ᑎᑎᖅᓯᒪᔪᓪᓘᓐᓃᑦ ᐊᔪᖅᑎᑕᐅᔪᑦ ᓄᓇᐅᑉ ᐊᑐᕈᑖᓄᑦ ᑎᒃᑯᐊᖅᑕᐅᔾᔪᑎᖏᑦ, ᐊᒻᒪᓘᓐᓃᑦ; (ᐊ) ᐊᓯᔾᔨᐅᑎᔪᑦ 
ᐊᑑᑎᖃᓐᓂᖏᓄᑦ ᐊᑐᖁᔭᐅᓯᒪᔪᑦ ᑐᑭᓯᐅᒪᔾᔪᑎᓪᓗ ᐊᓐᓂᕈᓲᑎᓄᑦ VECs ᐊᒻᒪᓗ VSECs. ᒪᓕᒃᖢᒍ ᑖᓐᓇ NUPPAA ᐊᒻᒪᓗ ᓄᓇᕘᒥ 
ᐊᖏᕈᑎᒻᒪᕆᐊ, ᐋᖅᑭᒋᐊᕈᑏ ᓄᓇᕘᑉ ᐸᓐᓇᐅᑎᖓᓄᑦ ᖃᖓᑐᐃᓐᓇᖅ ᐆᒃᑐᕋᖅᑕᐅᔪᓐᓇᖅᑐᑦ.”  
 
ᐸᓐᓇᐃᔨᒃᑯᑦ ᓇᓗᓇᐃᕆᒃᑲᓐᓂᓪᓗᑎᒃ, ᐃᓯᕕᓯᒪᓂᐊᓄᑦ, ᑐᕌᒐᕆᔭᓂ ᑖᒃᑯᓄᖓ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᑎᒥᐊᑕ ᒪᓕᒐᕆᔭᖏᓄᑦ.  

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᑕᒪᒻᒥᒃ ᓄᓇᕘᒥ ᐸᓐᓇᐃᔨᒃᑯᑦ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᐊᒻᒪᓗ ᒥᑭᒃᑐᓄᑦ ᐊᓯᔾᔨᐅᑎᔪᓄᑦ ᐸᓐᓇᐃᔾᔪᑎᖏᑦ ᒫᓐᓇ ᒥᑭᓗᐊᖅᑐᒥᒃ 
ᐊᑦᑎᒋᓂᖃᖅᐳᑦ ᐃᓗᐊᒍᑦ ᓯᕗᓪᓕᖅ ᐸᓐᓇᐅᑎᐅᑉ. 
ᐸᓐᓇᐃᔨᒃᑯᑦ ᐃᓱᒪᒋᔭᖃᓪᓗᑎᒃ ᐱᐅᓂᖅᓴᒥᒃ ᑐᑭᓕᐅᕆᓂᒻᒥᒃ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᐊᐅᓚᔾᔪᑎᖏᓂᒃ ᐅᑯᓄᖓ ᐱᔾᔪᑎᒋᔭᐅᔪᓄᑦ:

 ᒪᓕᒐᖅᑎᒍᑦ ᓇᓕᒧᒌᑦᑎᑕᐅᓂᖅ: ᐱᑕᖃᖅᑎᓐᓇᒍ ᑲᑭᐊᑦᑐᒥᒃ ᐊᑦᑎᒋᓂᖃᖅᑐᒥᓪᓗ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ  

ᐊᐅᓚᓂᖓᓂᒃ, ᑐᓗᕈᑎᐅᔪ ᐱᔾᔪᑎᖃᖅᑐᑦ ᐊᖏᖅᑕᐅᓯᒪᔪᒥᒃ ᓄᓇᕘᑉ ᐸᓐᓇᐅᑎᐊᓂᒃ ᓄᓇᖏᓄᑦ ᐃᓱᐊᒍᑦ ᐊᑯᓐᓂᖃᓪᓗᑎᒃ 
ᐋᖅᑭᑕᐅᔭᕆᐊᖃᑐᐃᓐᓇᕆᐊᓖᑦ ᐃᓚᐅᑎᑦᑎᖏᓐᓂᖅᓴᐅᔪᒃᑯᑦ ᐊᐅᓚᓂᒃᑯ ᓲᓪᓗᓕ ᒥᓂᔅᑕᒧᑦ ᓴᓂᖅᑯᐃᑎᑦᑎᔾᔪᑎᒃᑯᑦ; 

 ᑮᓇᐅᔭᓕᐅᕈᑎᒃᑯᑦ ᓇᓗᓈᕿᖏᓐᓂᖅ: ᑲᑭᐊᑦᑐᑦ ᐊᑦᑎᒋᓂᖃᑦᑎᐊᖅᑐᓪᓗ ᐊᕙᓗᖏᑦ ᐊᑦᑐᐊᓂᓖᑦ ᐸᓐᓇᐃᔨᒃᑯᑦ ᐸᓐᓇᐅᑎᐅᑉ 
ᐋᖅᑭᒋᐊᕈᑕᓄᑦ ᐊᐅᓚᓂᖏᓄᑦ ᓴᖅᑮᓂᐊᖅᑐᖅ ᓄᓇᕗᑦ ᑕᐅᑐᒃᑕᐅᓗᓂ ᐊᓯᐅᔨᓇᖏᓐᓂᖅᓴᖅ ᐃᑉᐱᒋᔭᖃᖅᑐᓪᓗ ᐊᕙᑎᖓ 
ᑮᓇᐅᔭᓄᑦ ᑐᖅᑯᐃᔾᔪᑎᓄᑦ. ᑖᓐᓇ ᓯᕗᓪᓕᖅ ᐸᓐᓇᐅᑎᓕᐊᖅ ᑐᕌᒐᖃᖏᑦᑐᖅ ᖁᐊᖑᓗᓂ ᒪᓕᒐᕋᓛᓄᑦ ᑎᑎᖅᑲᒥᒃ, 
ᐋᖅᑭᒋᐊᕈᑎᖏᓪᓗ ᑕᑯᔭᐅᔪᓐᓇᕋᑎᒃ ᒪᒥᓴᐅᑎᓐᖑᐊᑎᑐᑦ ᐱᐅᒋᔭᐅᖏᑦᑐᓄᑦ ᐊᖏᖃᑎᒌᒍᓐᓇᖏᒃᑯᑎᒃ ᓯᕗᓪᓕᖅᐹᖅᓯᐅᒻᒧᑦ 
ᐸᓐᓇᐅᑎᓕᐊᖑᔪᒧᑦ; ᐊᒻᒪᓗ  

 ᐊᓪᓗᖅᐸᓪᓕᐊᔪᒥᒃ ᑐᕌᒐᖃᓐᓂᖅ: ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐅᑉ ᐸᓐᓇᐃᔨᒃᑯᑦ ᐅᓂᒃᑳᓕᑦ ᐊᓪᓗᖅᐸᓪᓕᐊᔪᒥᒃ 
ᑐᕌᒐᖃᓐᓂᖏᓂᒃ ᐸᓐᓇᐃᓂᒻᒧᑦ ᐃᓗᐊᒍᑦ ᑎᑎᕋᖅᓯᒪᔪᑦ 1. ᑖᓐᓇ ᑐᕌᒐᖓ ᓈᒻᒪᓛᖅ ᑕᑯᓪᓗᒍ ᐊᑦᑎᒋᓂᖓ ᑖᔅᓱᒪ 
ᓯᕗᓪᓕᖅᐹᖅᓯᐅᑎᐅᑉ ᐸᓐᓇᐅᑎᓕᐊᖑᔫᑉ, ᑭᓯᐊᓂᓕ, ᑭᓯᓂᐊᒍᑦ, ᐸᓐᓇᐃᔨᒃᑯᑦ ᐊᐅᓚᔾᔪᓯᖏᑦ ᐊᑦᑐᐊᓂᓖᑦ ᐸᓐᓇᐅᑎᐅᑉ 
ᐋᖅᑭᒋᐊᕈᑕᓄᑦ ᖃᑯᑎᒃᑯᓪᓗ ᕿᒥᕐᕈᔭᐅᔾᔪᓯᖏᑦ ᐃᑲᔪᐃᔭᕆᐊᖃᖅᐳᑦ ᑐᕌᒐᕆᔭᖓᓐᓂᒃ; ᑲᒪᒋᔭᐅᓗᓂ ᑖᓐᓇ ᓯᕗᓪᓕᖅ 
ᐸᓐᓇᐅᑎᖓ ᐊᓯᔾᔨᕈᓐᓇᑦᑎᑐᐊᓪᓗᓂ ᓇᓕᕌᕆᔪᓐᓇᓪᓗᓂᓗ ᓄᑖᓄᑦ ᑐᑭᓯᐅᒪᔾᔪᑎᑦ ᒪᓕᓪᓗᒋᑦ, ᐃᓄᐃᑦ ᖃᐅᔨᒪᓂᖏᑦ, 
ᓄᓇᓕᒻᒥ ᑐᓴᖅᑕᒥᓄᑦ, ᐊᓯᖏᓪᓗ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᑦ ᐃᓱᒫᓗᑎᒋᔭᖏᓂᒃ.  

 
ᓄᓇᕘᑉ ᐸᓐᓇᐃᔨᖏᑦ ᐅᖓᑖᓄᑦ ᑲᒪᒋᔭᖃᕿᐊᓖᑦ ᑎᑎᕋᖅᑕᐅᓯᒪᔪᓄᑦ ᐃᓗᐊᒍᑦ ᑎᒥᐊᑕ ᒪᓕᒐᕆᔭᖏᑕ ᑎᑎᖅᑲᖏᓂᒃ, 
ᓯᕗᓕᐅᕆᓗᒋᑦ ᖃᓄᐃᑦᑐᑦ ᐊᓯᔾᔨᕈᑎᔅᓴᑦ ᓂᕆᐅᒋᔭᐅᔪᑦ ᓴᖅᑭᓐᓂᐊᓐᓂᖏᑦ ᒪᓕᓪᓗᒋᓪᓗ ᐊᐅᓚᓂᖏᑦ ᐊᑐᓃᖓᔪᒧᑦ ᐊᓯᔾᔨᐅᑎᓂᒻᒧᑦ.  
 
ᓄᓇᕗᑦ ᐸᓐᓇᐃᔨᒃᑯᑦ ᑎᒥᖓ ᐊᖏᓕᒋᐊᕆᔪᒪᑐᐃᓐᓇᕆᐊᓕᒃ ᐊᑦᑎᒋᓂᖃᓐᓂᐊᑕ “ᒥᑭᑦᑐᓂᒃ ᓴᓂᕝᕙᐃᔾᔪᑎᓂᒃ” ᐱᕕᖃᓪᓗᑎᒃ 
ᐊᐅᓚᔪᓐᓇᓐᓂᖅᓴᐃᑦ ᒪᓕᑦᑎᐊᓐᓂᒻᒧᑦ ᐊᖅᑮᔭᕆᓲᖏᑦ, ᐊᒻᒪᓗ ᓈᒻᒪᓐᓂᖃᕈᑎᒃ, ᓴᓂᕝᕙᐃᔪᑦ ᐸᓐᓇᐅᑎᐅᑉ ᓄᖅᑲᖓᑎᑕᖏᓄᑦ. ᑕᒪᓐᓇ 
ᒪᓕᒃᑲᔭᒻᒪᑦ ᓄᓇᕘᒥ ᐸᓐᓇᐃᓂᒻᒧᑦ ᓴᓇᔭᐅᔪᒪᔪᓂᓪᓗ ᕿᒥᕐᕈᐃᓂᐅᑉ ᒪᓕᒐᖓᓄᑦ: “48(3) ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ 
ᐱᔪᓐᓇᖅᑎᑦᑎᑐᐃᓐᓇᕆᐊᓕᒃ ᓄᓇᕘᑉ ᐸᓐᓇᐃᔨᖏᓂᑦ ᑐᓐᓂᕆᓯᔪᓐᓇᓪᓗᑎᒃ ᒥᑭᑦᑐᓄᑦ ᓴᓂᕝᕙᐃᔾᔪᑎᓂᒃ ᐊᒻᒪᓗ ᓴᖅᑮᔪᓐᓇᖅᖢᑎᒃ 
ᑭᓪᓕᒋᔭᐅᔪᔅᓇᓂᒃ ᐅᖃᐅᓯᖏᓐᓄᑦ ᐃᓱᒪᒋᔭᐅᓂᖃᕝᕕᒋᓂᐊᖅᑕᖏᓄᑦ ᑐᓐᓂᔭᐅᓂᖏᓄᓪᓗ.”   
 
ᐅᓪᓗᒥᐅᔪᖅ ᐸᓐᓇᐃᔨᒃᑯᑦ ᒥᑭᑦᑐᓄᑦ ᓴᓂᕝᕙᐃᔾᔪᑎᓄᑦ ᐱᔪᓐᓇᐅᑎᖓ ᐱᕕᖃᖅᑎᑦᑎᖏᑦᑐᖅ ᐃᓚᓐᖏᑦᑐᓄᑦ/ᓴᓂᕝᕙᐅᑎᓄᑦ 
ᐊᔪᖅᑎᑕᒧᑦ ᐊᑐᕈᓐᓇᐅᑎᒧᑦ: “ᐱᔪᒪᓂᖅ ᒥᑭᑦᑐᓄᑦ ᓴᓂᕝᕙᐃᔾᔪᑎᓂᒃ ᐃᓱᒪᒋᔭᐅᒐᔭᖅᑐᖅ ᑭᓯᐊᓂ ᐱᖃᓯᐅᑎᓪᓗᒋᑦ ᑭᓪᓕᓕᐊᕕᓂᑦ 
ᐃᓚᖃᖅᑐᑦ ᐅᖓᓯᔅᓴᐅᑎᓂᒃ ᑕᖅᑭᑎᒍᓪᓘᓐᓃᑦ ᓄᖅᑲᖓᔾᔪᑎᓖᑦ”  (2016 ᓯᕗᓪᓕᖅ ᐸᓐᓇᐅᑎᐅᑉ, ᒪᑉᐱᒐᖅ 50). 
 
ᓴᓂᕝᕙᐃᔾᔪᑎ ᑐᓂᔭᐅᔪᖅ ᓴᓇᔭᐅᔪᒪᔪᒧᑦ ᓴᖅᑮᔪᒥᒃ ᐱᐅᔪᒥᒃ ᐃᓅᖃᑎᒌᓄᑦ−ᑮᓇᐅᔭᓕᐅᕈᑎᖏᓄᑦ, ᒪᓕᒐᕌᓛᑎᒍᑦ ᓇᓕᒧᒌᑦᑎᑦᑎᓂᖅ, 
ᐊᒻᒪᓘᓐᓃᑦ ᓄᓇᓕᐅᑉ ᐃᑲᔪᖅᓱᐃᓂᖏᓄᑦ ᐱᔾᔪᑎᖃᖅᑐᑦ ᒥᑭᑦᑑᖏᓐᓇᕈᓐᓇᖅᑐᖅ, ᐊᔪᖅᑎᑦᑎᓂᐊ ᐲᕋᓗᐊᕈᓂᐅᒃ. 
ᐃᑉᐸᖅᑎᑦᑎᒋᐊᕆᓂᖅ ᓄᓇᕘᒥ ᐸᓐᓇᐃᔨᒃᑯᑦ ᒥᑭᑦᑐᓄᑦ ᓴᓂᕝᕙᐃᔾᔪᑎᖓᑕ ᐱᔪᓐᓇᐅᑎᐊ ᐃᓱᖃᖅᑎᑦᑎᔪᓐᓇᖅᑐᖅ ᒪᓕᒐᖅᑎᒍᑦ 
ᑲᒪᒋᔭᕆᐊᓕᖏᑦ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᒥᓂᔅᑐᑎᒍᓪᓘᓐᓃᑦ ᓴᓂᕝᕙᐃᔾᔪᑎᖏᒍᑦ. ᑕᑯᔅᓴᕈᖅᑐᖃᓲ* (ᓲᓪᓗ, ᓯᕗᓕᐅᕆᕙᑦ 
ᒐᕙᒪᓄᑦ ᐊᒻᒪ ᐊᒡᒍᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᓱᖅᑕᑦ ᐱᖁᑎᔾᔪᐊᓄᑦ ᓴᓇᓂᐅᔪᑦ) ᑕᐃᑲᓂ ᐊᑐᓐᖏᔾᔪᑏᑦ/ᒥᑭᑦᑐᑦ 
ᓴᓂᕝᕙᐃᔾᔪᑏᑦ ᐸᓐᓇᐅᑎᐅᑉ ᓄᖅᑲᖓᔾᔪᑎᖏᓄᑦ ᓈᒻᒪᑐᐃᓐᓇᕆᐊᓖᑦ ᐊᑐᓐᖏᓪᓗᒍ ᐃᓗᐃᑦᑑᔪᖅ ᐸᓐᓇᐅᑎᐅᑉ ᐋᖅᑭᒋᐊᕈᑕ. 
 
ᐃᓱᐊᒍᑦ ᑕᒪᓐᓇ ᖃᓄᑎᒋ ᐸᓐᓇᐃᔨᒃᑯᑦ ᐊᑦᑎᒋᓂᖃᖅᑎᑦᑎᓂᐊ ᑐᑭᖃᓕᖅᑎᑦᑎᓂᐊᓗ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᒥᑭᑦᑐᓄᓪᓗ 
ᓴᓂᕝᕙᐃᔾᔪᑎᑦ ᐊᐅᓚᓂᖏᓄᑦ ᑭᖑᓪᓕᐅᕗᖅ ᑕᒪᓐᓇ ᐊᐅᓚᓂᖓ ᓴᖅᑮᓱᖓᕈᓂ ᒪᓕᒐᕋᓛᑎᒍᑦ ᓇᓕᒧᒌᒍᑎᓂᒃ ᑮᓇᔭᓕᐅᕈᑎᒃᑯᑦ 
ᐊᓯᔾᔨᖅᑕᖏᑦᑐᒥᒃ, ᐃᑲᔪᐃᓗᑎᓪᓗ ᓄᓇᕘᒥ ᐸᓐᓇᐃᔨᒃᑯᑦ ᑐᕌᒐᕆᔭᖓᓂᒃ “ᐊᓪᓗᖅᐸᓪᓕᐊᔪᑦ ᑐᕌᒐᖓ” ᐸᓐᓇᐃᔾᔪᓯᕆᓲᒥᓄᑦ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐸᓐᓇᐃᔨᒃᑯᑦ ᐃᓱᒪᒋᔭᖃᕆᐊᓕᑦ ᐱᐅᓂᖅᓴᒥᒃ ᐊᑦᑎᒋᓂᖃᖅᑎᑦᑎᓂᐊ ᑐᑭᖃᓕᖅᑎᑦᑎᓂᐊᓗ ᐸᓐᓇᐅᑎᐅᑉ ᐋᖅᑭᒋᐊᕈᑕᓄᑦ ᒥᑭᑦᑐᓄᓪᓗ 
ᓴᓂᕝᕙᐃᔾᔪᑎᑦ ᐊᐅᓚᓂᖏᓄᑦ ᑭᖑᓪᓕᐅᕗᖅ ᑕᒪᓐᓇ ᐊᐅᓚᓂᖓ ᓴᖅᑮᓱᖓᕈᓂ ᒪᓕᒐᕋᓛᑎᒍᑦ ᓇᓕᒧᒌᒍᑎᓂᒃ ᑮᓇᔭᓕᐅᕈᑎᒃᑯᑦ 
ᐊᓯᔾᔨᖅᑕᖏᑦᑐᒥᒃ, ᐃᑲᔪᐃᓗᑎᓪᓗ ᓄᓇᕘᒥ ᐸᓐᓇᐃᔨᒃᑯᑦ ᑐᕌᒐᕆᔭᖓᓂᒃ “ᐊᓪᓗᖅᐸᓪᓕᐊᔪᑦ ᑐᕌᒐᖓ” ᐸᓐᓇᐃᔾᔪᓯᕆᓲᒥᓄᑦ.  

 
ᐸᓐᓇᐃᔨᒃᑯᑦ ᑐᓴᕋᓱᐊᕈᒪᑐᐃᓐᓇᕆᐊᓖᑦ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᓄᑦ ᑎᒥᖏᓄᑦ ᓇᓗᓇᐃᖅᓯᓇᓱᓪᓗᑎᒃ ᐸᓐᓇᐅᑎᐅᑉ 
ᐋᖅᑭᒋᐊᕈᑕᓄᑦ ᓯᕗᓕᐅᕆᔭᓄᑦ ᐃᓗᐊᓄᑦ 2016 ᓯᕗᓪᓕᖅ ᐸᓐᓇᐅᑎᐅᑉ. ᐸᓐᓇᐃᔨᒃᑯᑦ ᐃᓱᒪᒋᔭᖃᓪᓗᑎᒃ ᐊᖏᓕᒋᐊᕆᓂᒻᒥᓂᒃ 
ᑭᓪᓕᓕᐊᕆᓲᒥᓄᑦ ᒥᑭᑦᑐᓄᑦ ᓴᓂᕝᕙᐃᔾᔪᑎᓄᑦ ᐸᓐᓇᐅᑎᐅᑉ ᓄᖅᑲᖓᔾᔪᑎᖏᓄᑦ.  

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-15 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ 

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ, ᑎᑎᕋᖅᓯᒪᔪᑦ 6, ᐅᖃᐅᓯᖅᑕᖓ 6.5, 
ᒪᑉᐱᒐᖅ 52 
 
ᐸᓐᓇᐃᔨᒃᑯᑦ, [ᖃᕆᓴᐅᔭᒃᑯᑦ] ᑐᓴᕋᓱᐊᓐᓂᒻᒧᑦ ᐸᐃᑉᐹᑦ: ᒐᕙᒪᒃᑯᑦ ᑲᓇᑕᒥ ᑐᓂᓯᕗᑦ 
ᖄᒃᑲᓐᓂᐊᒍᑦ ᑐᑭᓯᔾᔪᑎᔅᓴᓂᒃ ᐱᓪᓗᒋᑦ ᐊᓂᔾᔪᑎᑦ ᐱᔪᓐᓇᐅᑎᖏᑦ ᐊᒻᒪᓗ ᓯᕗᓪᓕᖅ 
ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ – ᐊᒧᔭᐅᓂᑯᑦ ᒪᐃ 30th 2016 ᑐᓂᔭᖏᓂᒃ 
ᐸᓐᓇᐃᔨᒃᑯᓐᓄᑦ, ᐱᔭᐅᓂᑯᑦ ᐸᓐᓇᐃᔨᒃᑯᑦ ᐃᑭᐊᖅᑭᕕᖓᓂ: 
http://www.nunavut.ca/files/2015-12-
10%20GOC_EXISTING_RIGHTS_FOR_NUNAVUT_LAND_USE_PLAN.pdf 
 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᑖᓐᓇ 2016 ᓯᕗᓪᓕᖅ ᐸᓐᓇᐅᑎᐅᑉ ᐅᖃᓕᒫᖅᑎᓄᑦ ᐅᖃᐅᓯᖃᕈᑖ NuPPAA ᕿᒥᕐᕈᖁᓪᓗᒍ ᑐᑭᒧᐊᒍᑎᓄᑦ ᖃᓄᖅ ᑖᓐᓇ ᓄᓇᕘᑉ 
ᐸᓐᓇᐅᑎᓕᐊᖓ ᐊᑑᑎᖃᒻᒪᖔ ᓇᓗᓇᐃᖅᓯᒪᔪᓄᑦ ᑕᑯᔅᓴᕈᓲᓄᑦ. ᐸᓐᓇᐃᔨᒃᑯᑦ ᐅᖃᐅᓯᖅᑕᖓ 6.5.1 ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ – 
ᓴᕕᕋᔭᔅᓴᑦ ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐅᑉ ᐅᖃᖅᓯᒪᕗᖅ:  

“ᓴᓇᔭᐅᔪᒪᔪᖅ/ᓴᓇᔪᒪᓂᒻᒧᑦ ᐆᒃᑐᕋᐅᑎ, ᐊᖏᖅᑕᐅᓐᓂᕈᓂ ᓈᒻᓚᒋᔭᐅᓐᓂᕈᓂᓗ ᐱᔭᕇᖅᓯᒪᔪᑐᑦ ᑐᓂᓯᒪᔪᑐᑦ, ᓯᕗᓂᐊᒍᑦ 
ᐊᖏᖅᑕᐅᓂᐊᑕ ᓄᓇᕘᑉ ᓄᓇᒧᑦ ᐸᓐᓇᐅᑎᐊᓂᒃ, ᐃᓱᒪᒋᔭᐅᔪᓐᓇᖅᑐᖅ ᐃᓚᒋᔭᐅᓂᖓᓄᑦ ᓯᕗᓂᐊᓃᑦᑐᑎᑐᑦ ᐊᑖᒍᑦ 
NUPPAA ᐱᔾᔪᑎᒋᓗᒋᑦ ᒪᓕᑦᑎᐊᓐᓂᒻᒧᑦ ᖃᐅᔨᓴᕈᑎᖏᓄᑦ. ᑭᓯᐊᓂᓕ, ᓅᑕᐅᓂᖓ ᐊᑕᐅᓯᒻᒥᒃ ᓴᕕᕋᔭᔅᓴᓂᒃ 
ᕿᓂᖅᓴᐃᓂᒻᒥᒃ ᐅᔭᕋᓐᓂᐊᓐᓂᒻᒥᓪᓗ ᐊᓯᖓᓄᑦ ᓄᑖᒥᒃ ᒪᓕᑦᑎᐊᓐᓂᒻᒧᑦ ᖃᐅᔨᓴᓐᓂᒻᒥᒃ ᓴᖅᑮᑐᐃᓐᓇᕆᐊᓕᒃ”. 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᓄᓇᕘᑉ ᒐᕙᒪᖏᑦ ᐃᑲᔪᐃᔪᑦ ᒪᓕᒐᕋᓛᑎᒍᑦ ᓇᓕᒧᒌᑦᑎᐊᖅᑎᑦᑎᔪᓂᒃ ᐱᓪᓗᒍ ᒪᓕᒐᖅᑎᒍᑦ ᑐᓐᖓᕕᖃᑦᑎᐊᖅᑐᒥᒃ ᐱᔪᓐᓇᐅᑎᑦ 
ᐊᑐᖅᑐᑦ ᐅᓪᓗᒥ ᐊᑐᐊᒐᖓᓂᒃ ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐅᑉ, ᐊᔭᐅᕆᓪᓗᑎᓪᓗ ᐃᓱᒪᓕᐊᒥᓂᒃ ᑖᓐᓇ ᐃᓱᒪᒋᔭᔅᓴᖅ, 
ᐅᖃᐅᓯᓂᖓ ᒪᓕᒃᖢᒍ ᑲᓇᑕᐅᑉ ᒐᕙᒪᒃᑯᑦ ᐱᓕᕆᕝᕕᐊᑕ ᓄᓇᖃᖅᑳᖅᓯᒪᔪᓄᑦ ᐅᑭᐅᖅᓱᖅᑐᒥᓪᓗ ᐱᓕᕆᐊᓄᑦ ᑲᓇᑕᒥ, 
ᑲᒪᒋᔭᐅᔭᕆᐋᓕᒃ ᓯᕗᓂᐊᒍᑦ ᐊᖏᖅᑕᐅᓂᐊᑕ ᐸᓐᓇᐅᑎᐅᔪᖅ.  
 
ᑕᐃᑲᓂ ᒪᐃ 16 ᑐᓂᔭᒥᓂᒃᓐᓄ ᐸᓐᓇᐃᔨᒃᑯᑦ ᓄᓇᕘᑉ ᒐᕙᒪᖏᑦ ᐊᑐᓕᖁᔨᓪᓗᑎᒃ ᐅᑯᓂᖓ ᑎᑎᕋᖅᓯᒪᔪᓂᒃ:  
 

ᓄᓇᕘᑉ ᒐᕙᒪᒃᑯᖏᑦ ᐃᑲᔪᖅᓱᐃᔪᑦ ᓄᓇᕗᑦ ᑐᓐᖓᕕᒃ ᑎᒥᖓᑕ ᒫᔾᔨ 22 2016 (ᑎᑎᖅᑲᑎᒍᑦ) ᐱᔪᒪᓂᐊ ᓄᓇᕘᒥ 
ᐸᓐᓇᐃᔨᒃᑯᓐᓄᑦ, ᐊᑐᓕᖁᔨᓪᓗᑎᒃ ᓄᓇᕘᑉ ᐸᓐᓇᐃᔨᖏᓂᑦ ᐱᔭᕆᐊᖃᓐᓂᖏᓂᒃ ᐱᖓᔪᖓᓂ ᐃᓚᐅᓂᓕᒻᒥᒃ ᒪᓕᒐᓕᕆᔨᒧᑦ 
ᕿᒥᕐᕈᔭᐅᓂᖏᑕ ᑭᒡᓕᖃᖅᑎᑕᐅᓂᖏᑦ ᒪᓕᒐᖅᑎᒍᑦ ᐱᔪᓐᓇᐅᑎᖃᕈᑖ ᑐᓐᓂᕆᓯᓂᒻᒥᒃ ‘ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ’ 
ᓄᓇᕘᑉ ᐸᓐᓇᐅᑎᓕᐊᖓᓂᒃ.  
 
ᓄᓇᕘᑉ ᒐᕙᒪᖏᑦ ᐃᑲᔪᖅᓱᐃᒐᔭᕆᕗᑦ ᓯᕗᓂᐊᒍᑦ ᑲᑐᔾᔨᖃᑎᒌᓐᓂᒃᑯᑦ ᐅᖃᐅᓯᖃᑎᒌᓐᓂᒻᒥᒃ ᐊᑯᓐᓂᐊᒍᑦ ᓄᓇᕘᒥ 
ᐸᓐᓇᐃᔨᒃᑯᑦ, ᓄᓇᕘᑉ ᒐᕙᒪᖏᑦ, ᒐᕙᒪᑐᖃᒃᑯᑦ ᑲᓇᑕᒥ, ᓄᓇᕗᑦ ᑐᓐᖓᕕᒃᑯᓪᓗ ᐱᐅᓂᖅᓴᒥᒃ ᑐᑭᓯᐅᒪᖁᓪᓗᑎᒃ 
ᓇᓪᓕᐊᑐᐃᓐᓇᒻᒥᒃ NuPPAA ᑐᓂᓯᒪᔭᖏᓂᒃ ᑐᑭᓕᐅᕆᔪᓂᒃ ᐱᓪᓗᒋᑦ ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ. 

ᑕᑯᔅᓴᕈᖅᑐᖃᖅᓯᒪᖏᑦᑐᖅ ᐅᓪᓗᒥᒧᑦ ᐱᖓᔪᖓᓂᒃ ᒪᓕᒐᓕᕆᔨᐅᑉ ᕿᒥᕐᕈᔭᐅᓂᐊᓄᑦ ᑐᓴᖅᑎᑕᐅᓯᒪᓇᑎᒃ ᓄᓇᕘᑉ ᒐᕙᒪᒃᑯᖏᑦ. 
ᖄᒃᑲᓐᓂᐊᒍᑦ, ᓄᓇᕘᑉ ᒐᕙᒪᒃᑯᖏᑦ ᑐᓴᖅᑎᑕᐅᓯᒪᓇᑎᒃ ᐱᑕᖃᒃᑲᓐᓂᕈᑖᓂᒃ ᐸᓐᓇᐃᔾᔨᒃᑯᑦ ᑐᑭᒧᐊᕈᑎᓄᑦ ᐅᖃᖃᑎᒌᒍᑎᖏᓂᒃ 
ᐱᔾᔪᑎᖃᖅᑐᑦ ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ.  
 
ᓯᕗᓪᓕᖅ ᐸᓐᓇᐅᑎᐅᑉ ᑲᒪᒋᔭᖃᓐᓂᖓ ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ ᓇᓗᓈᕿᔪᒥᒃ ᓴᖅᑮᑐᐃᓐᓇᕆᐊᓕᑦ ᓴᓇᓇᓱᐊᕈᒪᔪᓄᑦ ᓄᓇᕗᒥᑦ 
ᓴᕕᕋᔭᔅᓴᓄᑦ ᐱᔪᓐᓇᐅᑎᓂᒃ ᓂᐅᕕᖅᓯᒪᔪᓂᒃ ᓄᓇᕗᑉ ᐅᔭᕋᓐᓂᐊᕝᕕᐊᑕ ᐃᓗᐊᓂ ᒪᓕᒃᖢᒍ ᐊᑭᖃᓐᖏᑦᑐᖅ ᐃᓯᕈᓐᓇᐅᑎ ᐊᐅᓚᔾᔪᑖ 
ᓴᓇᓯᒪᓪᓗᑎᓪᓗ ᐊᑐᖅᖢᓂᒋᑦ ᐱᔪᓐᓇᐅᑎᓂ, ᒫᓐᓇᓕ ᐊᔪᖅᑎᑕᐅᒐᔭᓕᖅᑐᑦ. ᑕᐃᒪᓕ ᐊᑯᓐᓂᐊᓄᑦ ᐃᑲᔪᖅᑕᐅᖏᒃᑯᑎᒃ 
ᓴᓇᔪᓕᕆᔨᐅᓲᑦ ᐊᓯᐅᔨᓂᐊᖅᑐᑦ ᑐᖅᑯᖅᓯᒪᔭᖏᑕ ᑮᓇᐅᔭᓪᓗᐊᖏᓐᓂᒃ ᐃᓗᐃᑦᑑᔪᒥᒃ, ᒪᓕᒐᑎᒍᑦ ᐊᑐᖁᔭᐅᓲᑦ ᓴᕕᕋᔭᔅᓴᒥᒃ 
ᓇᒻᒥᓂᖃᓐᓂᒻᒧᑦ ᐊᑦᑐᐊᓂᖃᓲᑦ ᐱᓯᒪᔾᔪᑎᒋᓲᒥᓂᒃ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐸᓐᓇᐃᔾᔪᑎᒧᑦ ᐊᑎᓕᐅᖅᑎᐅᔪᑦ ᓱᓕ ᐅᖃᖃᑎᒌᑦᑐᑦ ᖃᓄᖅ ᐱᐅᓛᖑᔪᒥᒃ ᓄᓇᕗᑦ ᓄᓇᐅᑉ ᐊᑐᕈᑖᓄᑦ ᐸᓐᓇᐅᑎ 
ᓴᐳᒻᒥᕆᔪᓐᓇᒻᒪᖔᑦ ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ.  

ᐊᓯᖏᑦ ᐅᖃᐅᔅᓯᔅᓴᐅᔪᑦ  

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-16 

ᑎᒥᐅᔪᖅ ᓄᓇᕘᑉ ᒐᕙᒪᒃᑯᖏᑦ 

ᐅᖃᐅᓯᕆᔭᖅ/ᐃᓱᒪᒋᔭᐅᖁᔭᖅ 
ᓇᐃᓪᓕᒋᐊᕈᑎᑦ, ᑐᑭᓕᐊᖑᔪᑦ ᐊᒻᒪᑦᑕᐅᖅ ᑐᑭᒧᐊᕆᓇᓱᑦᑕᐅᔪᖅ  

ᐃᖅᑯᓪᓕᐅᑎᖃᕝᕖᑦ ᐸᓐᓇᐃᔨᒃᑯᑦ, 2016 ᓯᕗᓪᓕᖅ ᐸᓐᓇᐅᑎᐅᑉ  
ᐸᓐᓇᐃᔨᒃᑯᑦ, 2016 O&R 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᓯᕗᓪᓕᖅ ᐸᓐᓇᐅᑎᐅᑉ ᐅᖃᐅᓯᖅᑕᖃᖅᑐᖅ ᓇᓗᓇᐃᕆᔪᓂᒃ ᓇᐃᓕᒋᐊᕈᑎᓂᒃ ᑎᒥᐅᔫᑉ ᐊᑎᖓᓂᒃ ᐊᑐᖅᑕᐅᔪᓂᓪᓗ ᑐᑭᓕᐅᕆᔾᔪᑎᓂᒃ 
2016 ᓯᕗᓪᓕᖅ ᐸᓐᓇᐅᑎᐊᓂᒃ. 

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᓄᓇᕘᑉ ᒐᕙᒪᖏᑦ ᐅᓄᖅᑐᓂᒃ ᑕᒻᒪᖅᓯᒪᔪᓄᑦ ᑎᑎᕋᖅᓯᒪᓂᖏᓄᓪᓗ ᐃᓱᒫᓘᑎᖃᖅᑐᑦ ᐱᔾᔪᑎᓕᑦ ᑖᔅᓱᒥᖓ 2016 ᓯᕗᓪᓕᖅ 
ᐸᓐᓇᐅᑎᐅᑉ; ᓂᕈᐊᖅᑕᐅᓯᒪᔪᑦ ᑐᑭᓕᐅᑎᔅᓴᑦ ᐃᓚᕋᖅᐳᑦ ᐅᑯᓂᖓ: 
 
ᓇᐃᓕᒋᐊᕆᔾᔪᑎᑦ: ᑖᓐᓇ ‘ᓄᓇᕘᑉ ᒐᕙᒪᒃᑯᖏᑦ’ ᑎᑎᖅᓯᒪᓂᖃᖏᑦᑐᖅ ᓇᐃᓕᒋᐊᕆᔾᔪᑕᐅᓂᖓᑕ ᐃᓗᐊᒍᑦ 2016 ᓯᕗᓪᓕᖅ 
ᐸᓐᓇᐅᑎᖓᓂ. ᖄᒃᑲᓐᓂᐊᒍᑦ, ᐊᑑᑎᖃᖅᑐᑦ ᓄᓇᕘᑉ ᒐᕙᒪᒃᑯᖏᑕ ᐱᓕᕆᕝᕕᖏᑦ ᑲᒪᒋᔭᖃᓲᑦ ᐱᔪᓐᓇᐅᑎᖃᖅᑎᑦᑎᓪᓗᑎᒃ 
ᓚᐃᓴᓐᓯᖃᖅᖢᑎᓪᓘᓐᓃᑦ ᓄᓇᕘᑉ ᐃᓗᐊᓂ ᐅᖃᐅᓯᐅᒻᒥᓇᑎᒃ.  
 
ᑐᑭᓕᐅᕈᑎᖏᑦ: ᐃᓚᖏᑦ ᑐᑭᓕᐅᔾᔭᐅᔪᑦ ᐃᓚᒋᔭᐅᔪᑦ ᐃᓗᐊᓂ ᓯᕗᓪᓕᖅ ᐸᓐᓇᐅᑎᐅᑉ ᐱᔭᕆᐊᑦᑐᐃᔪᓐᓇᖅᑐᑦ ᑖᔅᓱᒪᐅᑉ ᐸᓐᓇᐅᑎᐅᑉ 
ᐃᓗᓕᖏᓂᒃ ᓴᖅᑮᖏᓪᓗᑎᒃ ᑲᑭᐊᑦᑎᐊᖅᑐᓂᒃ. ᑐᑭᓕᐅᕆᔾᔪᑕᐅᔪᑦ ᐃᒪᐃᖏᓐᓇᐅᔭᕆᐊᓖᑦ:  
 

 ᐃᑲᔪᐃᓗᑎᒃ ᐅᖃᓕᒫᖅᑐᓂᒃ ᑐᑭᓯᐅᒪᓂᖏᓄᑦ ᑖᔅᓱᒪ ᐸᓐᓇᐅᑎᓕᐊᑉ ᓄᖅᑲᖓᔾᔪᑎᖏᓂᒃ ᐊᐅᓚᑕᐅᓂᖓᓗ ᓄᓇᐅᑉ 
ᐊᑐᖅᑕᐅᔾᔪᓯᖏᑦ; 

 ᓇᐅᒃᑯᑦ ᐊᑑᑎᖃᕈᓂ, ᒪᓕᑦᑎᐊᓪᓗᑎᒃ ᓇᓪᓕᖅᓯᓯᒪᔪᓂᒃ ᒐᕙᒪᒃᑯᑦ ᒪᓕᒐᖏᓄᑦ ᐱᖁᔭᖏᓄᑦ;  
 ᓈᒻᒪᓛᒃᑯᑦ ᑐᕌᖓᑦᑎᐊᓪᓗᑎᒃ, ᓇᐃᑦᑑᓗᑎᒃ, ᐊᒻᒪᓗ ᐅᖃᐅᓯᖃᐃᓐᓇᖏᓪᓗᑎᒃ ᐊᔾᔨᒋᔭᖏᓂᒃ;  
 ‘ᓯᕗᓕᕆᔪᖅ ᕿᓂᖅᓴᐃᓂᖅ/ᕿᓂᓐᓂᖅ/ ‘ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ’/ ‘ᐅᔭᕋᓐᓂᐊᖅᑐᑦ’: ᐃᓚᔭᐅᓂᖏᑦ ᑖᒃᑯᐊ 
ᑐᑭᒋᔭᖏᑦ ᒪᕐᕈᐄᓕᖓᑎᑦᑎᑐᐃᓐᓇᕆᐊᓕᒃ ᐱᓪᖢᒍ ᓯᕗᓪᓕᖅ ᐸᓐᓇᐅᑎᓕᐊᖓ ᐅᖃᐅᓯᖃᖏᒻᒪᑦ ᐊᔾᔨᒌᖏᑦᑐᓂᒃ 
ᑐᕌᒐᖃᓐᓂᖏᑕ ᐊᔾᔨᖃᖏᑦᑐᓄᑦ ᑐᑭᓕᐅᕆᔭᐅᓯᒪᔪᑦ ᐃᓕᖅᑯᓯᖏᑦ ‘ᓴᕕᕋᔭᔅᓴᓂᒃ ᕿᓂᓐᓂᖅ ᐅᔭᕋᓐᓂᐊᓐᓂᓪᓗ’.  ᑭᓇᑐᐃᓐᓇᖅ 
ᓂᕆᐅᒋᔭᖃᕈᓐᓇᖅᑐᖅ ᑖᒃᑯᐊ ᑐᑭᓕᐅᕆᔭᐅᔪᑦ ᐃᒻᒪᖄ ᐊᑑᑎᖃᑐᐃᓐᓇᕆᐊᖃᓐᓂᖏᑕ ᐃᓗᐊᒍᑦ ᓯᕗᓪᓕᖅᐹᑦ ᐸ49ᓇᐅᑎᓕᐊᑉ 
ᓯᕗᓂᐊᒎᕆᔪᕕᓂᓐᓄᑦ ᐊᒻᒪᓘᓐᓃᑦ ᐱᔪᓐᓇᐅᑎᑦ ᐊᑐᖅᑐᑦ ᐅᓪᓗᒥ ᐅᖃᐅᓯᖅᑕᖓ – ᑭᓯᐊᓂᓕ ᑖᓐᓇ ᐅᖃᐅᓯᖅᑕᖓ 
ᑕᑯᒋᐊᖁᔨᑐᐃᓐᓇᖅᖢᓂ ᐅᖃᓕᒫᖅᑐᓄᑦ ᐆᒧᖓ NuPPAA; 

 ‘ᑐᓗᕈᑎᓖᑦ ᓄᓇᐅᑉ ᐊᑐᖅᑕᐅᔾᔪᓯᖏᑦ’: ᑐᑭᓕᐅᕆᔭᐅᓂᖓ ᐊᖏᓂᖃᓗᐊᖅᑐᖅ ᐊᒻᒪᓗ ᐃᓚᖓᒍᑦ ᑭᓪᓕᖃᓕᖅᑎᓪᓗᒍ 
ᖃᐅᔨᓴᒐᔅᓴᓂᒃ ᐊᓂᒍᕆᐊᖃᖅᑐᓂᒃ ᐅᓂᒃᑳᕆᔭᓂᒃ ᐅᐃᒍᕆᔭᒥᒃ (ᐅᓂᒍᕆᐊᖃᖅᑐᑦ ᑐᑭᓯᐅᒪᔾᔪᑕᐅᓲᑦ ᓴᖅᑭᑕᐅᔪᓄᑦ ᒪᓕᒃᖢᒋ 
ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᒡᖏᑕ ᐊᕙᑎᒥᒃ ᕿᒥᕐᕈᐃᔾᔪᑎᖏᒍᑦ); ᐊᒻᒪᓗ 

 ‘ᒪᓕᒐᕋᓛᑎᒍᑦ ᑎᒥᒋᔭᐅᔪᖅ’: ᓴᓇᔪᓕᕆᔪᒪᔪᓄᑦ ᑐᑭᓯᐅᒪᔭᐅᖁᓪᓗᒍ ᐱᐅᓂᖅᓴᐅᒐᕙᖅᑐᖅ ᑐᑭᓕᐅᑎᖓ ᐊᑦᑐᐊᓂᖃᕈᓂ 
ᐸᓐᓇᐅᑎᐅᑉ ᐅᐃᒍᕆᔭᖏᓄᑦ ᑎᑎᕋᖅᓯᒪᔪᓕᒃ ᓚᐃᓴᓐᓯᖃᖅᑎᑦᑎᔨᑦ ᐱᔪᓐᓇᐅᑎᖃᖅᑎᑦᑎᔨᓪᓗ ᑎᒥᖏᓐᓂᒃ ᐊᐅᓚᑦᑎᔪᑦ 
ᓄᓇᕘᑉ ᓄᓇᖏᑕ ᐃᓗᐊᓂ.  

 
ᐊᓯᖏᑦ/ᑕᒻᒪᖅᓯᒪᔪᖏᓄᑦ: 

 ᑖᓐᓇ ᓯᕗᓪᓕᖅ ᐸᓐᓇᐅᑎᖓ “ᐊᑐᖅᑎᓄᑦ ᐃᑲᔪᐃᔪᓐᓇᓐᓂᖅᓴᖅ” ᖃᕆᓴᐅᔭᒃᑯᑦ ᑕᑯᔅᓴᕈᕈᑖ ᐊᔾᔨᖓ ᐸᓐᓇᐃᔨᒃᑯᑦ 
ᐃᑭᐊᖅᑭᕕᖓᓂ ᓂᒃᓯᓯᒪᒍᑎᒃ ᑕᒪᐃᓐᓂᒃ ᑐᑭᓕᐅᕆᔭᐅᓯᒪᔪᓂᒃ ᐅᖃᐅᓯᖏᓂᒃ ᐃᓗᐊᒍᑦ ᓯᕗᓪᓕᖅ ᐸᓐᓇᐅᑎᐅᑉ 
ᑐᑭᓕᐅᑎᒋᔭᒥᓄᑦ; 

 ᐊᑐᓂᑦ ᓇᑭᓐᖔᓐᓂᖏᑦ ᑎᑎᕋᖅᓯᒪᔪᓄᑦ ᐊᑦᑐᐊᓂᖃᖅᑐᑦ ᐸᓐᓇᑦᑕᐅᔫᑉ ᑎᑭᓐᓇᓱᐊᒐᖏᓄᑦ ᐊᖅᑭᒋᐊᖅᑕᐅᓗᑎᒃ 
ᓇᐃᓐᓂᓴᐅᓗᒋᑦ ᑐᑭᓯᓇᑦᑎᐊᓪᓗᑎᓪᓗ. ᑐᑭᓕᐅᑎᓗᒍ ‘ᐃᑲᔫᓯᐊᑦ’ (ᑕ) ᑎᑭᓪᓗᒍ (ᒥ) ᑎᑎᕋᖅᓯᒪᔪᑦ ᒪᑉᐱᒐᖅ 41 
ᑕᒻᒪᖅᓯᒪᖅᑰᔨᒻᒪᑕ ᑎᑎᕋᖅᓯᒪᓂᐊᒍᑦ, ᐃᓚᔭᐅᓪᓗᐊᖅᑐᑦ ᐊᓯᖓᓄᑦ ᐊᓪᓕᖓᓃᑦᑐᒧᑦ ᐲᖅᑕᐅᓗᑎᓪᓘᓐᓃᑦ;  

 ᑖᓐᓇ ᓯᕗᓪᓕᖅ ᐸᓐᓇᐅᑎᖓ ᓄᓇᓐᖑᐊᓂᒃ ᐃᓚᖃᓪᓗᐊᑐᖅ ᑕᑯᔅᓴᐅᑎᑦᑎᔪᓂᒃ “ᐊᔪᖅᑎᑕᑦ ᐊᑐᕈᓯᖏᑦ” ᓇᐅᒃᑯᓕᒫᖅ 
ᐊᖏᕈᑎᒧᑦ ᐊᑕᔪᓄᑦ ᐊᑐᖅᑐᓄᑦ ᑎᑎᕋᖅᓯᒪᓂᖏᓄᑦ ᐊᒻᒪ/ᐅᕝᕙᓗ ᐅᐃᒍᕆᓗᒋᑦ. ᑕᒪᓐᓇ ᐃᓱᒪᒋᔭᔅᓴᐅᒋᕗᖅ ᖃᓕᕇᓕᓲᓄᑦ 
ᐸᓐᓇᐃᔨᒃᑯᑦ ᖃᕆᓴᐅᔭᒃᑯᑦ ᓄᓇᓐᖑᐊᓕᕆᔾᔪᑖᓄᑦ; 

 ᑖᓐᓇ ᓄᓇᕗᑦ ᐸᓐᓇᐃᓂᒻᒧᑦ ᓴᓇᔪᓕᕆᔪᓂᓪᓗ ᕿᒥᕐᕈᔪᓄᑦ ᒪᓕᒐᖓ ᓇᐃᑦᑐᒥᒃ ᐊᑐᖅᑕᐅᓂᖃᖏᑦᑐᖅ (NuPPAA 
ᐊᒻᒪᓘᓐᓃ% NUPPAA) ᓯᕗᓪᓕᖅ ᐸᓐᓇᐅᑎᐊᓂ, ᑭᓯᐊᓂ ᐅᖃᐅᓯᐅᖃᑦᑕᖅᖢᓂ ᐃᒪᓐᓇ ‘NUPPAA’ ᑭᖑᓂᑦᑎᐊᖓᒍᑦ 
ᐅᖃᐅᓯᐅᓕᕌᖓᒥ ᐃᓗᐊᒍᑦ ᓯᕗᓪᓕᖅ ᐸᓐᓇᐅᑎᐅᑉ; 

 ᑭᓪᓕᓯᓂᐊᕈᑏᑦ ᐅᓂᒃᑳᕆᔭᓖᑦ ᓯᕗᓪᓕᖅ ᐸᓐᓇᐅᑎᐅᑉ ᐊᑦᑐᐃᓂᖏᓄᑦ ᓄᓇᕗᒧᑦ ᐊᒻᒪᓗ ᐊᑐᓃᖓᔪᓄᑦ ᐊᑐᕈᓯᓄᑦ 
ᐱᑕᖃᖅᑎᑕᐅᔭᕿᐊᓕᑦ ᐃᓗᐊᒍᑦ ᐸᓐᓇᐅᑎᐅᑉ, ᐅᐃᒍᓕᐊᕆᓗᒍ, ᐃᓗᐊᒍᑦ ᐊᑐᓛᑦ ᐅᖃᐅᓯᖅᑕᖏᒍᑦ, ᐊᒻᒪᓘᓐᓃᑦ ᑕᕝᕙᓂ 
ᐸᓐᓇᐅᑎᐅᑉ ᓯᕗᓪᓕᖅᐹᒥᒃ ᑎᑎᕋᖅᓯᒪᔭᖏᓂᒃ − ᐊᖅᐸᓯᓛᒃᑯᑦ ᓄᓇᕘᒥ ᐸᓐᓇᐃᔨᒃᑯᑦ ᓴᖅᑮᓪᓗᐊᖅᑐᑦ ᑐᑭᓯᐅᒪᔾᔪᑎᖏᓂᒃ 
ᐅᓂᒃᑳᕆᓛᓪᓗᒍ ᑭᖑᓪᓕᖅᐹᒥ ᑭᒃᑯᓕᒫᓄᑦ ᓈᓚᓐᓂᐅᔪᒥᒃ; 

 ᑐᑭᓕᐅᕆᔾᔪᑏᑦ ᐊᑐᖅᑕᐅᖏᓐᓇᕋᑎᒃ ᑕᐃᒪᓐᖓᑦ ᓇᐅᒃᑯᓕᒫᓪᓗ ᓯᕗᓕᖅᐹᑉ ᐸᓐᓇᐅᑎᖓᒍᑦ (ᓲᓪᓗ, “ᐅᖓᕙᐅᑎᖓ” 
ᐊᑐᖅᑕᐅᓲᖅ “ᐅᖓᕙᕈᑎᖓ” ᐊᑐᓐᓇᓂ.  

 ᐃᓱᒪᓕᐅᕆᒃᑲᓐᓂᓗᒋᑦ ᐊᓐᓂᓐᓇᐅᑎᐅᑉ ᓇᐄᓴᐅᑖ ᐃᓗᐊᓂ ᑐᑭᓯᒋᐊᕈᑎᖓᑕ 3 ᐊᒻᒪᓗ 4 ᐃᓗᐊᓂ ᓯᕗᓪᓕᖅ ᐸᓐᓇᐅᑎᐅᑉ. 
ᑖᒃᑯᐊ ᑐᑭᓯᒋᐊᕈᑎᒋᔭᖏᑦ ᑐᑭᓯᑎᑦᑎᕚᓐ ᓄᓇᒥᒃ ᐊᑐᓲᓄᑦ ᐊᖅᑭᒋᐊᕈᑎᖏᓃᑦ ᐊᒻᒪᓘᓐᓃᑦ ᓱᓕᓂᖅᓴᖅ ᑕᕐᕇᓯᒪᓂᖓ 
ᐸᓐᓇᐃᔨᒃᑯᑦ ᐃᓱᒪᓕᐅᕆᔾᔪᑎᖏᓄᑦ ᐅᖃᓕᒫᖅᑎᓄᑦ ᑐᓂᔭᐅᓪᓗᐊᖅᐹᑦ ᐅᖃᓕᒫᖁᓗᒋᑦ ᑎᑎᕋᖅᓯᒪᔪᓂᒃ O&R – ᑖᒃᑯᐊ 
ᐋᖅᑭᒋᐊᔾᔪᐊᕆᐊᖃᕆᓪᓗᑎᒃ ᐊᑐᓐᓂᐊᕈᑎᒃ;  

 ᐊᔾᔨᒌᖏᓐᓂᖃᓐᓂᖏᑦ ᐊᑯᓐᓂᐊᖑᑦ ᓄᓇᐅᑉ ᐊᑐᕈᑖᓄᑦ ᐅᓂᒃᑳᖏᓂᒃ ᓯᕗᓪᓕᖅᐹᑉ ᐸᓐᓇᐅᑎᓕᐊᖓᓄᑦ ᐊᒻᒪᓗ 
ᑎᑎᕋᖅᓯᒪᔪᑦ O&R ᓇᓗᓇᐃᖅᑕᐅᔭᕆᐊᓖᑦ. ᑐᑭᓕᐅᑎᓗᒍ ‘ᓅᑕᔅᓴᐅᖏᑦᑐᖅ ᐳᓚᕋᑦᑐᓕᕆᓂᒻᒧᑦ ᐊᑦᑐᐊᔪᖅ ᐱᖁᑎᔾᔪᐊᓄᑦ’ 
ᑎᑎᖅᓯᒪᓪᓗᓂ ᐊᔪᖅᑎᑕᐅᔪᖅ ᐊᑐᕈᑖ ᑐᒃᑐᐃᑦ ᓄᓇᐅᑉ ᐃᒪᖓᒍᑦ ᐃᑳᕝᕕᖏᓂ ᐃᓗᐊᓂ ᓯᕗᓪᓕᖅ ᐸᓐᓇᐅᑎᐅᑉ 
ᑐᑭᓯᒋᐊᕈᑎᖓ 1, ᑭᓯᐊᓂ ᐃᓗᐊᓃᓐᓇᓂ O&R, s. 2.2.1.4, ᒪᑉᐱᒐᖅ 43; 

 ᐊᑐᖅᑕᐅᓂᖓ ᑕᐃᒎᓯᖅ “ᑕᒪᐃᓐᓂᒃ ᐊᑐᖅᑏ” ᐅᖃᓕᒫᒐᖃᕝᕕᐊᓂ ᒪᑉᐱᒐᖅ 27−ᒥ ᐋᖅᑭᒋᐊᕆᐊᓕᒃ ᑎᑎᖅᓯᒪᔪᓄᑦ 
ᐊᔪᖅᑎᑕᐅᔪᓄᑦ ᐊᑐᕈᑎᓄᑦ ᐊᑦᑐᐊᔪᑦ ᑎᒃᑯᐊᖅᑕᐅᔾᔪᑎᖏᓄᑦ (159); ᐊᒻᒪᓗ 

 ᑕᖅᑭᐅᑉ ᐅᓪᓗᖁᑎᖏᑦ ᑎᑎᖅᓯᒪᔪᑦ ᐅᖃᐅᓯᖅᑕᖓ 5.5.2.3 ᐊᑦᑐᐊᔪᓪᓗ ᓄᓇᐅᑉ ᐊᑐᕈᑎᖏᓄᑦ ᑎᒃᑯᐊᕈᑎᖏᑦ 
ᐊᔾᔨᒌᖏᓐᓇᐅᔭᖅᑎᑕᐅᔭᕆᐊᓖᑦ.  

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐊᖏᔪᒻᓚᕆᒻᒥᒃ ᐋᖅᑭᒋᐊᕈᑎᓂᒃ ᐃᓗᓕᖏᓄᑦ ᓯᕗᓪᓕᖅ ᐸᓐᓇᐅᑎᐅᑉ ᑎᑎᕋᖅᓯᒪᔪᓄᓪᓗ O&R ᐃᓗᐊᓂ ᑲᒪᒋᔭᕆᐊᓕᖏᑦ 
ᑲᔪᓯᓂᐊᕈᑎᒃ ᓯᕗᓪᓕᖅᐹᖅ ᐸᓐᓇᐅᑎᓕᐊᖓ ᐃᑲᔪᐃᓂᒻᒧᑦ ᒪᓕᒐᕌᓛᑎᒍᑦ ᑐᑭᓯᓇᓐᓂᐊᓄᑦ ᓄᓇᕗᑉ ᐃᓗᐊᓂ.  

 ᑕᑯᔅᓴᕈᖅᓯᒪᔪᑦ ᓇᓗᓈᕿᔪᑦ ᐅᖃᐅᓯᖅᑕᖏᑦ, ᐊᔾᔨᒌᖏᑦᓂᓖᑦ ᑎᑎᕋᖅᑕᐅᓯᒪᔪᓂᒃ ᓄᖅᑲᖓᔾᔪᑎᖃᖅᑐᑦ ᐊᑐᓐᓂᒃ 
ᐊᑯᓐᓂᐊᒍᑦ ᒪᕐᕉᐃᑦ ᑎᑎᕋᖅᓯᒪᓂᖏᒍᑦ, ᓴᖅᑭᑐᐃᓐᓇᕆᐊᓖᓪᓗ ᑐᓗᕈᑏᑦ ᓴᖅᑭᔮᖅᑐᓄᑦ ᒪᓕᒐᓐᓄᑦ ᐃᓱᒫᓗᑕᐅᕗᑦ ᓄᓇᕘᑉ 
ᒐᕙᒪᒃᑯᖏᓐᓄᑦ ᑎᑎᕋᖅᓯᒪᓂᖏᑦ, ᐊᖏᖅᑕᐅᒍᑎᒃ, ᒪᓕᒐᑎᒍᑦ ᒪᓕᑦᑎᐊᖅᑎᑕᐅᒋᐊᖃᕋᔭᒻᒪᑕ. 

 
ᖄᒃᑲᓐᓂᐊᖑᑦ ᒪᓕᒐᓄᑦ ᐊᑐᐊᒐᓄᓪᓗ ᕿᒥᕐᕈᐃᓂᒻᒥᒃ ᑲᔪᓯᔪᖃᕆᐊᓕᒃ ᑭᖑᓂᐊᒍᑦ−ᑭᖑᓪᓕᖅᐹᖅ ᑭᒃᑯᓕᒫᓄᑦ ᓈᓚᓐᓂᖅ ᓯᕗᓪᓕᖅᐹᒧᑦ 
ᐸᓐᓇᐅᑎᓕᐊᒧᑦ ᐊᒻᒪᓗ ᑎᑎᕋᖅᓯᒪᔪᑦ O&R ᐅᓂᒃᑦᑳᓕᐊᖏᑦ ᐱᔭᕆᐊᖃᓐᓂᐊᕋᓱᒋᔭᕗᑦ.  

ᓯᕗᓪᓕᖅ ᐸᓐᓇᐅᑎᐅᑉ ᕿᒥᕐᕉᑎᖏᑕ ᐅᖃᐅᓯᖓ # 2017-17 

ᑎᒥᐅᔪᖅ  ᓄᓇᕘᑉ ᒐᕙᒪᒃᑯᖏᑦ  

ᐅᖃᐅᓯᕆᔭᖅ 
ᓯᕗᓂᐊᒍᑦ ᓄᓇᕘᑉ ᒐᕙᒪᖓᑕ ᓄᓇᐅᑉ ᐊᑐᓐᓂᐊᓄᑦ ᐊᑐᖁᔭᖏᑦ 

ᓇᐃᓕᒐᑦ ᐸᓐᓇᐃᔨᒃᑯᑦ ᐃᓱᒪᓕᐊᕕᓂᖏᓂᒃ 

ᐃᓗᐊᒍᑦ ᐃᓱᒪᒋᔭᐅᔪᔅᓴᑦ ᑕᒪᒃᑯᓄᖓ ᓴᖅᑭᑐᐃᓐᓇᕆᐊᓕᓐᓄᑦ ᐱᐅᓯᒋᐊᕆᔾᔪᑎᕗᑦ 2014 ᓯᕗᓪᓕᖅ ᐸᓐᓇᐅᑎᓕᐊᖓᓄᑦ 
ᑎᑎᕋᖅᓯᒪᔭᖓᓂ ᓄᓇᕘᒥ ᐸᓐᓇᐃᔨᒃᑯᑦ ᓇᓗᓇᐃᖅᓯᓯᒪᔪᑦ 22−ᓂᒃ ᐱᔭᕇᖅᓯᒪᖏᑦᑐᓂᒃ ᐃᓱᒪᒋᔭᔅᓴᓂᒃ ᐸᓐᓇᐃᖃᑕᐅᓲᑦ 
ᑲᑐᔾᔨᖃᑎᒌᖏᓄᑦ ᐃᓱᒪᒋᖁᔭᐅᔪᑦ. ᐅᑭᑕᐅᓯᒪᔪᑦ ᐅᓄᖅᑐᒻᒪᕇᑦ ᐅᖃᐅᓯᔅᓴᑦ ᓇᓗᓇᐃᖅᑕᐅᓯᒪᔪᑦ ᓄᓇᕘᑉ ᒐᕙᒪᒃᑯᖏᓄᑦ 
ᐊᓯᖏᓄᓪᓗ ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᓂᒃ ᓯᕗᓂᐊᒍᑦ 2014−ᒧᑦ 2015−ᒧᓪᓗ ᑐᓐᓂᖅᓴᒐᕕᓂᖏᒍᑦ.  

ᕿᒥᕐᕈᔨᐅᑉ ᐅᖃᐅᓯᔅᓴᖏᑦ ᐃᑲᔫᑎᔪᓪᓗ ᐃᓱᒪᒋᔭᓕᐊᒥᓄᑦ 

ᐱᖓᔪᖓᓂᒃ ᖃᐅᔨᒪᔨᑕᑦ ᑲᑎᒪᓂᐊᓄ ᐊᕐᕌᒍᐊᓂ 2014 ᓯᕗᓪᓕᖅ ᐸᓐᓇᐅᑎᐊᓄᑦ, ᓄᓇᕘᑉ ᒐᕙᒪᒃᑯᖏᑕ ᑭᒡᒐᖅᑐᐃᔨᖏᑦ 
ᐅᖃᐅᓯᒃᑯᑦ ᐱᔪᒪᓪᓗᑎᒃ ᑎᑎᖅᑲᒃᑯᑦ ᓱᓕᓂᕋᐃᔾᔪᑎᓂᒃ ᐱᓪᓗᒍ ᐸᓐᓇᐃᔨᒃᑯᑦ ᐃᓱᒪᓕᐅᕆᓂᖏᑦ ᓯᕗᓂᐊᒍᑦ, ᐅᑭᑕᐅᓯᒪᔪᓄᑦ 
ᐊᑐᓕᖁᔭᐅᔪᕕᓂᓐᓂᒃ ᐱᖃᓯᐅᑎᔭᐅᓂᑰᒐᓗᐊᑦ ᓯᕗᐊᓂ ᑎᑎᕋᖅᓯᒪᔪᓂᒃ ᑐᓂᔭᐅᔪᓂᓪᓗ ᐱᑕᖃᕋᑎᒃ ᑎᑎᖅᑲᑎᒍᑦ 
ᕿᒥᕐᕈᐃᓂᕕᓂᖏᑦ ᐊᑐᓕᖁᔭᐅᔪᕕᓂᓐᓄᑦ, ᓯᓚᑖᒍᑦ ᑖᔅᓱᒪᐊ ᐃᓱᒪᒋᔭᐅᔪᔅᓴᑦ ᓴᖅᑭᑐᐃᓐᓇᕆᐊᓕᓐᓄᑦ ᐱᐅᓯᒋᐊᕈᑎᓄᑦ 
ᑖᔅᓱᒧᖓ 2014 ᓯᕗᓪᓕᖅ ᐸᓐᓇᐅᑎᐅᑉ ᑎᑎᕋᖅᓯᒪᓂᐊᓄᑦ, ᓴᖅᑭᑕᐅᓂᑰᔪᖅ ᓄᓇᕘᒥ ᐸᓐᓇᐃᔨᒃᑯᓄᑦ ᐅᓪᓗᒥᒧᑦ.  
 
ᓄᓇᕘᑉ ᒐᕙᒪᒃᑯᖏᑦ ᐃᓱᒫᓘᑎᖃᖅᑐᑦ ᑎᑎᕋᖅᓯᒪᔪᑦ ᐃᓗᐊᓂ O&R ᓱᓕᔪᒥᒃ ᑕᕐᕇᓯᒪᖏᓐᓂᖏᑕ ᐊᑐᓕᖁᔭᐅᓯᒪᔪᓂᒃ 
ᐸᓐᓇᐃᓂᒻᒧᑦ ᑲᑐᔾᔨᖃᑕᐅᔪᑦ ᑎᒥᖏᓄᑦ ᐊᑐᓂᑦ ᓄᓇᐅᑉ  ᐊᑐᕈᑖᓄᑦ ᐸᓐᓇᐃᓇᓱᐊᓐᓂᒻᒧᑦ ᐃᓱᒪᓕᐅᕈᑎᓄᑦ − 
ᐊᑑᑎᖃᓪᓚᕆᒻᒪᑦ ᑖᓐᓇ ᐸᓐᓇᐅᑎᐅᑉ ᐊᖏᖅᓯᔨᖏᑦ ᑎᒥᐅᔪᑦ ᑎᑭᓯᐅᒪᔭᕆᐊᖃᒻᒪᑕ ᓄᓇᕘᒥ ᐸᓐᓇᐃᔨᒃᑯᑦ ᐃᓱᒪᓕᐊᖏᓂᒃ 
ᐊᖅᑮᔭᒥᓄᑦ ᑕᑯᔅᓴᐅᑎᑕᖏᑦ ᐃᓗᐊᒍᑦ 2016 ᓯᕗᓪᓕᖅ ᐸᓐᓇᐅᑎᐊᓂᒃ.  
 
ᐅᔾᔨᕆᓗᒍ ᑕᒪᐃᓐᓂᒃ ᓄᓇᕘᑉ ᒐᕙᒪᒃᑯᖏᑕ ᓯᕗᓂᐊᒍᑦ ᐊᑐᓕᖁᓯᒪᔭᕕᓂᖏᑦ ᑎᑎᖅᑲᑎᒍᑦ ᑐᓂᓂᑯᖏᑦ ᐅᓪᓗᒥᒧᑦ 
ᐊᑑᑎᖃᒻᒪᑕ ᓱᓕ. ᑭᓯᐊᓂᓕ ᐊᔾᔨᒌᖏᔾᔪᑎᐊᒍᑦ ᐊᑐᓕᖁᔭᐅᔪᑦ ᐅᖃᐅᓯᐅᓂᑰᕗᑦ ᐃᓚᐅᑎᑕᐅᔪᑦ ᐃᓗᐊᓂ ᓯᕗᓪᓕᐅᑎᑕᐅᓪᓗᑎᒃ. 

ᕿᒥᕐᕈᐃᔨᐅᑉ ᐊᑐᓕᖁᔭᖏᑦ 

ᐅᔾᔨᕆᓗᒍ ᑕᒪᐃᓐᓂᒃ ᓄᓇᕘᑉ ᒐᕙᒪᒃᑯᖏᑕ ᓯᕗᓂᐊᒍᑦ ᐊᑐᓕᖁᓯᒪᔭᕕᓂᖏᑦ ᑎᑎᖅᑲᑎᒍᑦ ᑐᓂᓂᑯᖏᑦ ᐅᓪᓗᒥᒧᑦ 
ᐊᑑᑎᖃᒻᒪᑕ ᓱᓕ. ᑭᓯᐊᓂᓕ ᐊᔾᔨᒌᖏᔾᔪᑎᐊᒍᑦ ᐊᑐᓕᖁᔭᐅᔪᑦ ᐅᖃᐅᓯᐅᓂᑰᕗᑦ ᐃᓚᐅᑎᑕᐅᔪᑦ ᐃᓗᐊᓂ ᓯᕗᓪᓕᐅᑎᑕᐅᓪᓗᑎᒃ. 
 
ᓄᓇᕘᒥᑦ ᐸᓐᓇᐃᔨᒃᑯᑦ ᓇᓗᓇᐃᖅᓯᔭᕆᐊᓖᑦ ᖃᓄᖅ ᐃᓱᒪᒋᔭᖃᖅᓯᒪᒻᒪᖔᖏᑕ ᐸᓐᓇᐃᓂᒻᒧᑦ ᑲᑐᔾᔨᖃᑎᒋᔭᖏᑕ 
ᐊᑐᓕᖁᔭᖏᓐᓂᒃ ᑖᔅᓱᒧᖓ ᓯᕗᓪᓕᖅᐹᖅ ᐸᓐᓇᐅᑎᓕᐊᒥᓄᑦ.  

ᐅᐃᒍᖏᑦ 

ᐅᐃᒍᖓ ᐃ: 2016 ᓄᓇᕘᒥ ᐸᓐᓇᐅᑦ ᓄᓇᖏᓄᑦ ᑎᑎᕋᖅᓯᒪᔪᖅ ᐃ ᑎᒃᑯᐊᕆᔭᐅᓯᒪᔪᑦ ᐊᓐᓂᕆᔭᓄᑦ ᐃᓚᒋᔭᖏᓄᑦ 

*ᐊᓐᓂᕆᔭᑦ ᐃᓗᓕᖏᑦ ᑲᑎᑕᐅᓯᒪᕗᑦ ᒪᓕᒃᖢᑎᒃ ᐊᑐᓐᓂᖏᑦ 
ᐸᓐᓇᑦᑕᐅᓇᓱᒃᖢᓂ ᐅᓇ ᑕᑯᔅᓴᐅᑎᑦᑎᔪᖅ. 

ᐅᐃᒍᖓ ᐅ: ᓄᓇᕘᑉ ᒐᕙᒪᖓᑕ ᓇᓗᓇᐃᖅᑕᖏᑦ ᓄᕐᕆᐅᕝᕖᑦ ᓄᓇᐃᑦ [ᐊᖅᑯᓵᖓᒋᑦ ᐃᓯᕝᕕᑦ ᓇᔪᓲᖏᓄᑦ] 

ᐅᐃᒍᖓ ᐊ: ᓄᓇᕘᑉ ᒐᕙᒪᖓᑕ ᓇᓗᓇᐃᖅᑕᖏᑦ ᓄᕐᕈᐅᕝᕕᑦ ᐊᒻᒪᓗ ᕿᒫᔪᓐᓇᓲᑦ−ᓄᕐᕋᖏᑦ ᓄᓇᖃᕝᕕᖏᑦ 

ᐅᐃᒍᖓ ᐱ: ᓄᓇᕘᑉ ᒐᕙᒪᖓᑕ ᓇᓗᓇᐃᖅᑕᖏᑦ ᐅᑎᖅᑕᕋᖅᖢᑎᒃ ᐊᖅᑯᑎᒋᒐᔪᑦᑕᖏᑦ – ᐅᑭᐊᔅᓵᖅ ᓄᓕᐊᖅᑎᓐᓇᒋᑦ 

ᐅᐃᒍᖓ ᐳ: ᓄᓇᕘᑉ ᒐᕙᒪᖓᑕ ᓇᓗᓇᐃᖅᑕᖏᑦ ᐅᑎᖅᑕᕋᖅᖢᑎᒃ ᐊᖅᑯᑎᒋᒐᔪᑦᑕᖏᑦ – ᐅᑭᐊᔅᓵᖅ 
ᓄᓕᐊᖅᓯᒪᓕᖅᑎᓪᓗᒋᑦ 

ᐅᐃᒍᖓ ᐸ: ᓄᓇᕘᑉ ᒐᕙᒪᖓᑕ ᓇᓗᓇᐃᖅᑕᖏᑦ ᐅᐱᓐᖔᖅ ᐅᑎᖅᑕᕋᖅᖢᑎᒃ ᐊᖅᑯᑎᒋᒐᔪᑦᑕᖏᑦ  

 

 



58 
 

ᐅᐃᒍᖓ ᑎ: ᓄᓇᕘᑉ ᒐᕙᒪᖓᑕ ᓇᓗᓇᐃᖅᑕᖏᑦ ᓇᑎᓐᓇᐅᔭᑦ ᓄᓕᐊᕝᕕᐅᒐᔪᓲᑦ 

 



59 
 

ᐅᐃᒍᖓ ᑐ: 2016 ᓯᕗᓪᓕᖅ ᐸᓐᓇᐅᑎᐅᑉ ᐊᑐᕈᒪᔭᖏᑦ ᓄᖅᑲᖓᔾᔪᑏᑦ ᐅᔭᕋᓐᓂᐊᖅᑎᑦ ᓴᓇᔪᖁᑎᖏᓄᑦ 

 



60 
 

ᐅᐃᒍᖓ ᑕ: 2016 ᓯᕗᓪᓕᖅ ᐸᓐᓇᐅᑎᐅᑉ ᐊᑐᕈᒪᔭᖏᑦ ᓄᖅᑲᖓᔾᔪᑏᑦ ᐅᖅᓱᐋᓗᔅᓴᒧᑦ ᐳᓪᓚᐅᔭᒧᓪᓗ ᓴᓇᔪᖁᑎᖏᓄᑦ 

 



61 
 

ᐅᐃᒍᖓ ᑭ: 2016 ᓯᕗᓪᓕᖅ ᐸᓐᓇᐅᑎᐅᑉ ᐊᑐᕈᒪᔭᖏᑦ ᓄᖅᑲᖓᔾᔪᑏᑦ to ᓄᓇᒃᑯᑦ ᐃᖏᕐᕋᔪᓕᕆᓃᑦ ᐱᖁᑎᔾᔪᐊᓄᑦ 

 



62 
 

ᐅᐃᒍᖓ ᑯ: 2016 ᓯᕗᓪᓕᖅ ᐸᓐᓇᐅᑎᐅᑉ ᐊᑐᕈᒪᔭᖏᑦ ᓄᖅᑲᖓᔾᔪᑏᑦ/ᑭᒡᓕᖃᕈᑏᑦ ᐊᑦᑐᐊᔪᑦ ᐅᓯᑲᖅᑕᓐᓂᒻᒧᑦ 
ᐳᓚᕋᑦᑐᓕᕆᓂᒻᒧᓪᓘᓐᓃᑦ  

 


